
ይህ ጽሑፍ የሚሸጥ አይደለም። መጽሔቱ በዓለም አቀፍ ደረጃ መጽሐፍ ቅዱስን ለማስተማር ከሚታተሙት ጽሑፎች መካከል አንዱ ሲሆን ይህ የማስተማር ሥራ የሚደገፈው ደግሞ ሰዎች በፈቃደኝነት በሚያደርጉት መዋጮ ነው። መዋጮ ለማድረግ donate.jw.org​ን ተመልከት።

ሌላ መግለጫ ካልተሰጠ በቀር በመጽሔቱ ላይ የተጠቀሱት ጥቅሶች የተወሰዱት ቀለል ባለ አማርኛ ከተዘጋጀው አዲስ ዓለም ትርጉም መጽሐፍ ቅዱስ ነው። ይህ መጽሔት የሚጠቀመው የአውሮፓውያንን የዘመን አቆጣጠር ነው።







ሽፋኑ፦

ሕዝቅኤል የይሖዋን ሰማያዊ ሠረገላ በራእይ አየ፤ ይህም ይሖዋ አገልግሎቱን ለመፈጸም እንደሚረዳው ያለውን እምነት አጠናክሮለታል (የጥናት ርዕስ 45፣ አንቀጽ 7⁠ን ተመልከት)







የርዕስ ማውጫ


በዚህ እትም ውስጥ

የጥናት ርዕስ 45፦ ከጥር 2-8, 2023

 2  ይሖዋ አገልግሎታችንን እንድንፈጽም የሚረዳን እንዴት ነው?

የጥናት ርዕስ 46፦ ከጥር 9-15, 2023

 8  ይሖዋ በደስታ እንድንጸና የሚረዳን እንዴት ነው?

የጥናት ርዕስ 47፦ ከጥር 16-22, 2023

14  ምንም ነገር ከይሖዋ እንዲለያችሁ አትፍቀዱ

የጥናት ርዕስ 48፦ ከጥር 23-29, 2023

20  ታማኝነታችሁ ሲፈተን የማስተዋል ስሜታችሁን ጠብቁ

26  የሕይወት ታሪክ​—“ይሖዋን ማገልገል እፈልግ ነበር”

31  ይህን ያውቁ ኖሯል?​—መርዶክዮስ በእውን የኖረ ሰው ነው?









የጥናት ርዕስ 45

ይሖዋ አገልግሎታችንን እንድንፈጽም የሚረዳን እንዴት ነው?


“በመካከላቸው ነቢይ እንደነበረ በእርግጥ ያውቃሉ።”—ሕዝ. 2:5

መዝሙር 67 “ቃሉን ስበክ”

ማስተዋወቂያ*




 1. ምን እንደሚያጋጥመን ልንጠብቅ እንችላለን? ስለ ምን ነገርስ እርግጠኞች መሆን እንችላለን?

የስብከቱን ሥራችንን ስናከናውን ተቃውሞ ሊያጋጥመን እንደሚችል እንጠብቃለን። እንዲህ ያለው ተቃውሞ ደግሞ ወደፊት እየጨመረ መሄዱ አይቀርም። (ዳን. 11:44፤ 2 ጢሞ. 3:12፤ ራእይ 16:21) ያም ቢሆን ይሖዋ የሚያስፈልገንን እርዳታ እንደሚሰጠን እርግጠኞች መሆን እንችላለን። እንዲህ የምንለው ለምንድን ነው? ጥንትም ሆነ ዛሬ፣ ይሖዋ አገልጋዮቹ በጣም ከባድ የሆኑ ኃላፊነቶችን እንኳ እንዲወጡ ረድቷቸዋል። ለምሳሌ በባቢሎን ለነበሩት አይሁዳውያን ግዞተኞች ይሰብክ የነበረው ነቢዩ ሕዝቅኤል ያጋጠሙትን ነገሮች እንመልከት።

 2. ይሖዋ፣ ሕዝቅኤል በሚሰብክበት ክልል ውስጥ ያሉ ሰዎች ምን ዓይነት እንደሆኑ ተናግሯል? በዚህ ርዕስ ውስጥ ምን እንመለከታለን? (ሕዝቅኤል 2:3-6)

2 ሕዝቅኤል በሚሰብክበት ክልል ውስጥ የሚኖሩት ሰዎች ምን ዓይነት ነበሩ? ይሖዋ እነዚህ ሰዎች “ግትር፣” “ልበ ደንዳና” እና “ዓመፀኛ” እንደሆኑ ተናግሯል። እንደ እሾህ ጎጂ እና እንደ ጊንጥ አደገኛ ነበሩ። ከዚህ አንጻር ይሖዋ ለሕዝቅኤል በተደጋጋሚ “አትፍራ” ያለው መሆኑ አያስገርምም። (ሕዝቅኤል 2:3-6⁠ን አንብብ።) ያም ቢሆን ሕዝቅኤል የተሰጠውን የስብከት ተልእኮ መወጣት ችሏል። ምክንያቱም (1) የተላከው በይሖዋ ነበር፤ (2) የአምላክ መንፈስ ኃይል ሰጥቶታል፤ እንዲሁም (3) የአምላክ ቃል እንደ ምግብ ሆኖለታል። እነዚህ ሦስት ነገሮች ሕዝቅኤልን የረዱት እንዴት ነው? ዛሬስ እኛን የሚረዱን እንዴት ነው?






ሕዝቅኤልን የላከው ይሖዋ ነው


 3. ሕዝቅኤልን የትኛው ቃል አበረታቶት መሆን አለበት? ይሖዋ እንደሚረዳው ማረጋገጫ ያገኘውስ እንዴት ነው?

3 ይሖዋ ሕዝቅኤልን “እልክሃለሁ” ብሎታል። (ሕዝ. 2:3, 4) ይህ ቃል ሕዝቅኤልን አበረታቶት መሆን አለበት። ለምን? ይሖዋ ለሙሴና ለኢሳይያስ የነቢይነት ተልእኮ ሲሰጣቸው ይህንኑ ቃል እንደተጠቀመ ሕዝቅኤል አስታውሶ መሆን አለበት። (ዘፀ. 3:10፤ ኢሳ. 6:8) በተጨማሪም ሕዝቅኤል፣ ይሖዋ እነዚህ ሁለት ነቢያት የተሰጣቸውን ከባድ ኃላፊነት እንዲወጡ እንደረዳቸው ያውቃል። በመሆኑም ይሖዋ ለሕዝቅኤል ሁለት ጊዜ “እልክሃለሁ” ሲለው ነቢዩ ይሖዋ እንደሚረዳው የሚተማመንበት በቂ ምክንያት ነበረው። ከዚህም ሌላ በሕዝቅኤል መጽሐፍ ውስጥ “የይሖዋ ቃል ወደ እኔ መጣ” የሚለውን አገላለጽ በተደጋጋሚ እናገኛለን። (ሕዝ. 3:16) “የይሖዋ ቃል ዳግመኛ እንዲህ ሲል ወደ እኔ መጣ” የሚለው አገላለጽም በመጽሐፉ ውስጥ ብዙ ጊዜ ይገኛል። (ሕዝ. 6:1) በእርግጥም ሕዝቅኤል፣ የላከው ይሖዋ እንደሆነ ምንም አልተጠራጠረም። በተጨማሪም ሕዝቅኤል የካህን ልጅ ስለነበር አባቱ፣ ይሖዋ በታሪክ ዘመናት ሁሉ ነቢያቱን እንደሚደግፋቸው ዋስትና እንደሰጣቸው አስተምሮት መሆን አለበት። ይሖዋ ለይስሐቅ፣ ለያዕቆብና ለኤርምያስ “እኔ ከአንተ ጋር ነኝ” ብሏቸዋል።—ዘፍ. 28:15፤ 26:24፤ ኤር. 1:8

 4. ሕዝቅኤልን ያበረታቱት የትኞቹ አጽናኝ ሐሳቦች ናቸው?

4 አብዛኞቹ እስራኤላውያን ለሕዝቅኤል ስብከት ምን ምላሽ ይሰጣሉ? ይሖዋ “የእስራኤል ቤት . . . ሊሰሙህ አይፈልጉም፤ እኔን መስማት አይፈልጉምና” ብሎታል። (ሕዝ. 3:7) ሕዝቡ ሕዝቅኤልን ባለመቀበል ይሖዋን እንደማይቀበሉ አሳይተዋል። ይሖዋ የተናገረው ሐሳብ፣ ሕዝቡ ሕዝቅኤልን አለመቀበላቸው ሕዝቅኤል የነቢይነት ተልእኮውን በአግባቡ እንዳልተወጣ የሚያሳይ እንዳልሆነ አረጋግጦለታል። ከዚህም ሌላ ሕዝቅኤል የተናገረው የፍርድ መልእክት ሲፈጸም ሕዝቡ “በመካከላቸው ነቢይ እንደነበረ በእርግጥ [እንደሚያውቁ]” ይሖዋ ለሕዝቅኤል ገልጾለታል። (ሕዝ. 2:5፤ 33:33) እነዚህ አጽናኝ ሐሳቦች፣ ሕዝቅኤል አገልግሎቱን ለመፈጸም የሚያስፈልገውን ብርታት እንደሰጡት ምንም ጥርጥር የለውም።






የላከን ይሖዋ ነው




[image: ሥዕሎች፦ 1. ሕዝቅኤል በሚሰብክበት ክልል ውስጥ። አብዛኞቹ ሰዎች መልእክቱን ይቃወማሉ፤ አንድ ሰው ግን በደግነት ያዳምጣል። 2. አባት፣ እናትና ልጅ አገልግሎት ላይ። አብዛኞቹ ሰዎች መልእክታቸውን ይቃወማሉ፤ አንዲት ሴት ግን በደግነት ታዳምጣለች።]

እንደ ሕዝቅኤል የሰዎች ግድየለሽነትና ተቃውሞ ቢያጋጥመንም ይሖዋ አብሮን እንደሆነ እርግጠኞች ነን (ከአንቀጽ 5-6⁠ን ተመልከት)





 5. በኢሳይያስ 44:8 መሠረት ብርታት የሚሰጠን ምንድን ነው?

5 እኛም ይሖዋ እንደላከን ማወቃችን ብርታት ይሰጠናል። ይሖዋ “ምሥክሮቼ” ብሎ በመጥራት አክብሮናል። (ኢሳ. 43:10) ይህ እንዴት ያለ ታላቅ መብት ነው! ይሖዋ ሕዝቅኤልን “አትፍራ” እንዳለው ሁሉ እኛንም “ስጋት አይደርባችሁ” ብሎናል። ተቃዋሚዎቻችንን ልንፈራ የማይገባው ለምንድን ነው? እንደ ሕዝቅኤል ሁሉ እኛንም የላከን ይሖዋ ነው፤ ደግሞም እሱ ይደግፈናል።—ኢሳይያስ 44:8⁠ን አንብብ።

 6. (ሀ) ይሖዋ እንደሚደግፈን ቃል የገባልን እንዴት ነው? (ለ) የሚያጽናናንና የሚያበረታታን ምንድን ነው?

6 ይሖዋ እንደሚደግፈን ቃል ገብቶልናል። ለምሳሌ “እናንተ ምሥክሮቼ ናችሁ” ከማለቱ በፊት እንዲህ ብሏል፦ “በውኃዎች መካከል ስታልፍ እኔ ከአንተ ጋር እሆናለሁ፤ በወንዞችም መካከል ስትሻገር አያሰምጡህም። በእሳት መካከል ስትሄድ አትቃጠልም፤ ነበልባሉም አይፈጅህም።” (ኢሳ. 43:2) አገልግሎታችንን ስናከናውን አንዳንድ ጊዜ እንደ ወንዝ ያሉ እንቅፋቶችና እንደ እሳት ያሉ ፈተናዎች ያጋጥሙናል። ያም ቢሆን በይሖዋ እርዳታ መስበካችንን እንቀጥላለን። (ኢሳ. 41:13) እንደ ሕዝቅኤል ዘመን ሁሉ ዛሬም አብዛኞቹ ሰዎች መልእክታችንን አይቀበሉም። ሆኖም እነሱ መልእክቱን አለመቀበላቸው የስብከቱን ሥራ በአግባቡ እንዳላከናወንን የሚያሳይ እንዳልሆነ እንገነዘባለን። መልእክቱን በታማኝነት ማወጃችንን እስከቀጠልን ድረስ ይሖዋ እንደሚደሰት ማወቃችን ያጽናናናል እንዲሁም ያበረታታናል። ሐዋርያው ጳውሎስ “እያንዳንዱ ሰው እንደ ሥራው መጠን የራሱን ወሮታ ይቀበላል” ብሏል። (1 ቆሮ. 3:8፤ 4:1, 2) ለረጅም ጊዜ በአቅኚነት ያገለገለች አንዲት እህት “ይሖዋ ወሮታ የሚሰጠን ለጥረታችን መሆኑን ማወቄ ያስደስተኛል” ብላለች።






የአምላክ መንፈስ ለሕዝቅኤል ኃይል ሰጥቶታል




[image: ]

ሕዝቅኤል የይሖዋን ሰማያዊ ሠረገላ በራእይ አየ፤ ይህም ይሖዋ አገልግሎቱን ለመፈጸም እንደሚረዳው ያለውን እምነት አጠናክሮለታል (አንቀጽ 7⁠ን ተመልከት) 





 7. ሕዝቅኤል ያየውን ራእይ ባስታወሰ ቁጥር ምን ተሰምቶት መሆን አለበት? (የሽፋኑን ሥዕል ተመልከት።)

7 ሕዝቅኤል የአምላክ መንፈስ ምን ያህል ኃያል እንደሆነ ተመልክቷል። ሕዝቅኤል፣ መንፈስ ቅዱስ ኃያል በሆኑት መንፈሳዊ ፍጥረታት ላይ ሲሠራ እንዲሁም የሰማያዊውን ሠረገላ ግዙፍ መንኮራኩሮች ሲያንቀሳቅስ በራእይ አይቷል። (ሕዝ. 1:20, 21) ታዲያ በዚህ ጊዜ ምን አደረገ? “እኔም ባየሁት ጊዜ በግንባሬ ተደፋሁ” ብሏል። ሕዝቅኤል በድንጋጤ ተውጦ መሬት ላይ ወደቀ። (ሕዝ. 1:28) ሕዝቅኤል ይህን አስደናቂ ራእይ ባስታወሰ ቁጥር፣ በአምላክ መንፈስ እርዳታ አገልግሎቱን ማከናወን እንደሚችል ያለው እምነት ይበልጥ እንደሚጠናከር ጥያቄ የለውም።

8-9. (ሀ) የይሖዋ ትእዛዝ ለሕዝቅኤል ምን ሰጠው? (ለ) ይሖዋ ሕዝቅኤልን ለተመደበበት አስቸጋሪ ክልል ለማዘጋጀት ሌላስ ምን አደረገ?

8 ይሖዋ ሕዝቅኤልን “የሰው ልጅ ሆይ፣ ተነስተህ በእግርህ ቁም፤ እኔም አናግርሃለሁ” በማለት አዘዘው። ይህ ትእዛዝ ከአምላክ መንፈስ ጋር ተደምሮ፣ ለሕዝቅኤል ከመሬት ለመነሳት የሚያስፈልገውን ጥንካሬ ሰጥቶታል። ሕዝቅኤል “መንፈስ ወደ ውስጤ ገባ፤ [በእግሬም] አቆመኝ” በማለት ጽፏል። (ሕዝ. 2:1, 2) ከጊዜ በኋላም ሕዝቅኤል አገልግሎቱን ባከናወነበት ዘመን ሁሉ የአምላክ “እጅ” ማለትም የአምላክ ቅዱስ መንፈስ መርቶታል። (ሕዝ. 3:22፤ 8:1፤ 33:22፤ 37:1፤ 40:1) የአምላክ መንፈስ፣ ሕዝቅኤል ኃላፊነቱን እንዲወጣ ማለትም በክልሉ ውስጥ ላሉ “ግትርና ልበ ደንዳና” ሰዎች እንዲሰብክ ኃይል ሰጥቶታል። (ሕዝ. 3:7) ይሖዋ ሕዝቅኤልን እንዲህ ብሎታል፦ “ፊትህን ልክ እንደ እነሱ ፊት ጠንካራ አድርጌዋለሁ፤ ግንባርህንም ልክ እንደ እነሱ ግንባር አጠንክሬዋለሁ። ግንባርህን እንደ አልማዝ፣ ከባልጩትም ይበልጥ ጠንካራ አድርጌዋለሁ። አትፍራቸው፤ ከፊታቸውም የተነሳ አትሸበር።” (ሕዝ. 3:8, 9) ይሖዋ ለሕዝቅኤል እንዲህ ያለው ያህል ነበር፦ ‘የሰዎቹ ልበ ደንዳናነት ተስፋ እንዲያስቆርጥህ አትፍቀድ። እኔ አበረታሃለሁ።’

9 ከዚያም የአምላክ መንፈስ ሕዝቅኤልን ወደሚሰብክበት ክልል ወሰደው። ሕዝቅኤል “[የይሖዋ] ብርቱ እጅ በእኔ ላይ አርፋ ነበር” በማለት ጽፏል። ሕዝቅኤል መልእክቱን እስኪያብላላውና የራሱ እስኪያደርገው ድረስ አንድ ሳምንት ፈጅቶበታል። (ሕዝ. 3:14, 15) ከዚያም ይሖዋ ወደ ሸለቋማው ሜዳ እንዲሄድ አዘዘው፤ በዚያም ‘መንፈስ ወደ ውስጡ ገባ።’ (ሕዝ. 3:23, 24) አሁን ሕዝቅኤል አገልግሎቱን ለመጀመር ዝግጁ ሆነ።






የአምላክ መንፈስ ኃይል ይሰጠናል




[image: ከላይ የታየችው እናት በደግነት ለምታዳምጠው ሴት በስልክ ስትመሠክር። የይሖዋ ሰማያዊ ሠረገላ ከበስተ ጀርባ ይታያል።]

እንደ ሕዝቅኤል ሁሉ በዛሬው ጊዜ አገልግሎታችንን ለመፈጸም የሚረዳን ምንድን ነው? (አንቀጽ 10⁠ን ተመልከት)





10. የስብከቱን ሥራችንን ለማከናወን ምን ዓይነት እርዳታ ያስፈልገናል? ለምንስ?

10 የስብከቱን ሥራችንን ለማከናወን ምን ዓይነት እርዳታ ያስፈልገናል? ይህን ጥያቄ ለመመለስ ሕዝቅኤል ያጋጠመውን ነገር በድጋሚ እንመልከት። የስብከት ሥራውን ከመጀመሩ በፊት የአምላክ መንፈስ የሚያስፈልገውን ጥንካሬ ሰጥቶታል። እንደ ሕዝቅኤል ሁሉ እኛም የስብከቱን ሥራ ማከናወን የቻልነው የአምላክ መንፈስ ስለረዳን ብቻ ነው። እንዲህ የምንለው ለምንድን ነው? ምክንያቱም ሰይጣን የስብከት ሥራችንን ለማስቆም ጦርነት አውጆብናል። (ራእይ 12:17) በሰብዓዊ አመለካከት ሲታይ ሰይጣንን ፈጽሞ ልናሸንፈው የምንችል አይመስልም። ሆኖም በስብከቱ ሥራችን አማካኝነት ድል እያደረግነው ነው! (ራእይ 12:9-11) እንዴት? በአገልግሎት ስንካፈል የሰይጣንን ዛቻ እንደማንፈራ እናሳያለን። በስብከቱ ሥራ በተካፈልን ቁጥር ሰይጣን ድል ይደረጋል። ከዚህ አንጻር፣ ተቃውሞ ቢኖርም የስብከቱን ሥራ ማከናወን መቻላችን ምን ያሳያል? መንፈስ ቅዱስ ኃይል እንደሰጠንና የይሖዋ ሞገስ እንዳለን ያሳያል።—ማቴ. 5:10-12፤ 1 ጴጥ. 4:14

11. የአምላክ መንፈስ ምን ሊያደርግልን ይችላል? መንፈሱን በቀጣይነት ለማግኘትስ ምን ማድረግ ይኖርብናል?

11 ይሖዋ በምሳሌያዊ ሁኔታ የሕዝቅኤልን ፊትና ግንባር ማጠንከሩን ማወቃችን ሌላስ ምን ዋስትና ይሰጠናል? የአምላክ መንፈስ በአገልግሎት ላይ የሚያጋጥመንን ማንኛውንም ፈተና እንድንወጣ ሊረዳን ይችላል። (2 ቆሮ. 4:7-9) ታዲያ የአምላክን መንፈስ በቀጣይነት ለማግኘት ምን ማድረግ እንችላለን? ይሖዋ ጸሎታችንን እንደሚሰማ በመተማመን መንፈስ ቅዱስን እንዲሰጠን አዘውትረን ልንለምነው ይገባል። ኢየሱስ ደቀ መዛሙርቱን “ደጋግማችሁ ለምኑ፣ . . . ሳታሰልሱ ፈልጉ፣ . . . ደጋግማችሁ አንኳኩ” በማለት አስተምሯቸዋል። በምላሹም ይሖዋ “ለሚለምኑት መንፈስ ቅዱስን” ይሰጣቸዋል።—ሉቃስ 11:9, 13፤ ሥራ 1:14፤ 2:4






የአምላክ ቃል ለሕዝቅኤል እንደ ምግብ ሆኖለታል


12. ጥቅልሉ የመጣው ከየት ነው? በውስጡስ ምን ይዟል? (ሕዝቅኤል 2:9 እስከ 3:3)

12 ሕዝቅኤል የአምላክ መንፈስ ኃይል ሰጥቶታል፤ ይህ ብቻ ሳይሆን የአምላክ ቃል እንደ ምግብ ሆኖለታል። ሕዝቅኤል ጥቅልል የያዘ እጅ በራእይ ተመልክቷል። (ሕዝቅኤል 2:9 እስከ 3:3⁠ን አንብብ።) ጥቅልሉ የመጣው ከየት ነው? በውስጡ ምን ይዟል? ለሕዝቅኤል እንደ ምግብ የሆነለትስ እንዴት ነው? እስቲ መልሶቹን እንመልከት። ጥቅልሉ የመጣው ከአምላክ ዙፋን ነው። ይሖዋ ጥቅልሉን ለሕዝቅኤል ለመስጠት የተጠቀመው፣ ሕዝቅኤል ቀደም ሲል ካያቸው አራት መላእክት አንዱን ሳይሆን አይቀርም። (ሕዝ. 1:8፤ 10:7, 20) ጥቅልሉ የያዘው የአምላክን ቃል ይኸውም ሕዝቅኤል ለዓመፀኞቹ ግዞተኞች የሚያስተላልፈውን ረጅም የፍርድ መልእክት ነበር። (ሕዝ. 2:7) መልእክቱ በጥቅልሉ ላይ የተጻፈው ከፊትና ከኋላ ነበር።

13. ይሖዋ ለሕዝቅኤል ጥቅልሉን ምን እንዲያደርገው ነገረው? የጣፈጠውስ ለምንድን ነው?

13 ይሖዋ ለሕዝቅኤል ጥቅልሉን እንዲበላና ‘ሆዱን እንዲሞላ’ ነገረው። ሕዝቅኤልም የተባለውን በመታዘዝ ሙሉውን ጥቅልል በላው። ይህ ራእይ ምን ትርጉም አለው? ሕዝቅኤል የሚያውጀው መልእክት ሙሉ በሙሉ ሊዋሃደው ይገባል። ለመስበክ እንዲነሳሳ በመልእክቱ ላይ ሙሉ እምነት ሊኖረው ይገባ ነበር። ከዚያም አንድ አስደናቂ ነገር ተፈጠረ። ሕዝቅኤል ጥቅልሉ ‘እንደ ማር ጣፈጠው።’ (ሕዝ. 3:3) ለምን? ለሕዝቅኤል ይሖዋን የመወከል መብት ጣፋጭ ወይም አስደሳች ነገር ነበር። (መዝ. 19:8-11) ይሖዋ ነቢይ አድርጎ ስለሾመው አመስጋኝ ነበር።

14. ሕዝቅኤል የተሰጠውን ተልእኮ ለመጀመር ዝግጁ እንዲሆን የረዳው ምንድን ነው?

14 በኋላ ላይ ይሖዋ ለሕዝቅኤል “የምነግርህን ቃል ሁሉ በልብህ ያዝ፤ ደግሞም አዳምጥ” አለው። (ሕዝ. 3:10) ይሖዋ ይህን መመሪያ የሰጠው ሕዝቅኤል በጥቅልሉ ውስጥ የተጻፈውን ሐሳብ እንዲያስታውስና እንዲያሰላስልበት ነው። ሕዝቅኤል እንዲህ ማድረጉ እንደ ምግብ ብርታት ሰጥቶታል። በተጨማሪም ለሕዝቡ የሚያውጀው ወሳኝ መልእክት በጥቅልሉ ውስጥ አግኝቷል። (ሕዝ. 3:11) የአምላክ መልእክት በልቡና በአንደበቱ ላይ ስለነበር ሕዝቅኤል የተሰጠውን ተልእኮ ለመጀመርና ለመፈጸም ዝግጁ ሆነ።—ከመዝሙር 19:14 ጋር አወዳድር።






የአምላክ ቃል እንደ ምግብ ይሆንልናል


15. መጽናት ከፈለግን ምን ነገር ‘በልባችን ልንይዝ’ ይገባል?

15 እኛም በአገልግሎታችን ለመጽናት የአምላክን ቃል አዘውትረን መመገብ ይኖርብናል። ይሖዋ የሚነግረንን ነገር ሁሉ ‘በልባችን ልንይዝ’ ይገባል። በዛሬው ጊዜ ይሖዋ የሚያነጋግረን በጽሑፍ በሰፈረው ቃሉ ማለትም በመጽሐፍ ቅዱስ አማካኝነት ነው። ይሁንና የአምላክ ቃል በአስተሳሰባችን፣ በስሜታችንና በልባችን ዝንባሌ ላይ ተጽዕኖ ማሳደሩን እንዲቀጥል ምን ማድረግ ይኖርብናል?

16. የአምላክን ቃል ምን ልናደርገው ይገባል? ከልባችን ጋር እንዲዋሃድስ ምን ማድረግ ይኖርብናል?

16 ምግብ በልተን ሲዋሃደን ሰውነታችን እንደሚጠነክር ሁሉ የአምላክን ቃል አጥንተን ስናሰላስልበት መንፈሳዊነታችን ይጠናከራል። ስለ ጥቅልሉ ከሚገልጸው ራእይ ያገኘነውን ትምህርት አንዘንጋ። ይሖዋ በቃሉ ‘ሆዳችንን እንድንሞላ’ ማለትም መልእክቱን እንድንረዳው ይፈልጋል። ይህን ለማድረግ መጸለይ፣ ማንበብና ማሰላሰል ይኖርብናል። በመጀመሪያ የአምላክን ሐሳብ እንዲቀበል ልባችንን ለማዘጋጀት እንጸልያለን። ቀጥሎ መጽሐፍ ቅዱስን እናነባለን። ከዚያም ቆም ብለን በማሰላሰል ስላነበብነው ነገር በጥልቀት እናስባለን። እንዲህ ስናደርግ ውጤቱ ምን ይሆናል? ይበልጥ ባሰላሰልን ቁጥር የአምላክ ቃል ከምሳሌያዊ ልባችን ጋር ይበልጥ ይዋሃዳል።

17. መጽሐፍ ቅዱስ ውስጥ ባነበብነው ነገር ላይ ማሰላሰላችን አስፈላጊ የሆነው ለምንድን ነው?

17 መጽሐፍ ቅዱስን ማንበባችንና ማሰላሰላችን አስፈላጊ የሆነው ለምንድን ነው? ምክንያቱም እንዲህ ማድረጋችን በአሁኑ ጊዜ የመንግሥቱን ምሥራች ለመስበክ እንዲሁም በቅርቡ ልናውጅ የምንችለውን ኃይለኛ የፍርድ መልእክት ለመናገር ውስጣዊ ጥንካሬ ይሰጠናል። ከዚህም ሌላ፣ ማራኪ በሆኑት የይሖዋ ባሕርያት ላይ ስናሰላስል ከእሱ ጋር ያለን ዝምድና ይበልጥ እየተጠናከረ ይሄዳል። በውጤቱም እጅግ ጣፋጭ የሆነውን ውስጣዊ ሰላምና እርካታ እናጣጥማለን።—መዝ. 119:103






ለመጽናት ተነሳስተናል


18. በክልላችን ውስጥ ያሉት ሰዎች ምን ነገር ለመቀበል ይገደዳሉ? ለምንስ?

18 ከሕዝቅኤል በተለየ፣ እኛ በመንፈስ መሪነት የመተንበይ ተልእኮ አልተሰጠንም። ይሁንና የስብከቱ ሥራ ይሖዋ በሚፈልገው መጠን እስኪጠናቀቅ ድረስ፣ በመንፈስ መሪነት ባስጻፈው ቃሉ ውስጥ ያለውን መልእክት ማወጃችንን ለመቀጠል ቁርጥ ውሳኔ አድርገናል። የፍርድ ጊዜ ሲመጣ በክልላችን ውስጥ ያሉት ሰዎች ማስጠንቀቂያ እንዳልተሰጣቸው ወይም አምላክ ችላ እንዳላቸው ለመናገር የሚያበቃ ምንም ምክንያት አይኖራቸውም። (ሕዝ. 3:19፤ 18:23) ከዚህ ይልቅ፣ መልእክታችን የመነጨው ከአምላክ እንደሆነ ለመቀበል ይገደዳሉ።

19. አገልግሎታችንን ለመፈጸም የሚያስችል ብርታት የሚሰጠን ምንድን ነው?

19 አገልግሎታችንን ለመፈጸም የሚያስችል ብርታት የሚሰጠን ምንድን ነው? ለሕዝቅኤል ብርታት የሰጡት ሦስት ነገሮች ለእኛም ብርታት ይሰጡናል። የላከን ይሖዋ እንደሆነ ስለምናውቅ፣ የአምላክ ቅዱስ መንፈስ ኃይል ስለሚሰጠን እንዲሁም የአምላክ ቃል እንደ ምግብ ስለሚሆንልን መስበካችንን እንቀጥላለን። በይሖዋ እርዳታ አገልግሎታችንን ለመፈጸምና “እስከ መጨረሻው” ለመጽናት ቁርጥ ውሳኔ አድርገናል።—ማቴ. 24:13







የሚከተሉትን ነገሮች ማስታወስ ያለብን ለምንድን ነው?


	  የላከን ይሖዋ እንደሆነ



	  የአምላክ መንፈስ ኃይል እንደሚሰጠን



	  የአምላክ ቃል እንደ ምግብ እንደሚሆንልን









መዝሙር 65 ወደፊት ግፋ!

^  በዚህ ርዕስ ውስጥ፣ ነቢዩ ሕዝቅኤል የተሰጠውን የስብከት ተልእኮ ለመወጣት የረዱትን ሦስት ነገሮች እንመለከታለን። ይሖዋ ይህን ነቢይ የረዳው እንዴት እንደሆነ መመልከታችን እኛም አገልግሎታችንን ስናከናውን ይሖዋ እንደሚረዳን እርግጠኞች እንድንሆን ያደርገናል።






^ (ሕዝ. 2:5) እነሱ ዓመፀኛ ቤት ስለሆኑ ቢሰሙም ባይሰሙም በመካከላቸው ነቢይ እንደነበረ በእርግጥ ያውቃሉ።



^  (ዳን. 11:44) “ሆኖም ከምሥራቅና* ከሰሜን የሚመጣ ወሬ ይረብሸዋል፤ እሱም ለማጥፋትና ብዙዎችን ለመደምሰስ በታላቅ ቁጣ ይወጣል።

ወይም “ከፀሐይ መውጫና።”


^  (2 ጢሞ. 3:12) በእርግጥም የክርስቶስ ኢየሱስ ደቀ መዛሙርት በመሆን ለአምላክ ያደሩ ሆነው መኖር የሚፈልጉ ሁሉ ስደት ይደርስባቸዋል።



^  (ራእይ 16:21) ከዚያም ታላቅ የበረዶ ድንጋይ ከሰማይ በሰዎች ላይ ወረደ፤ እያንዳንዱ የበረዶ ድንጋይ አንድ ታላንት* ይመዝን ነበር፤ መቅሰፍቱ እጅግ ታላቅ ስለነበር ሰዎቹ ከበረዶው መቅሰፍት የተነሳ አምላክን ተሳደቡ።

የግሪኩ ታላንት 20.4 ኪሎ ግራም ነው። ከተጨማሪው መረጃ ላይ ለ14ን ተመልከት።


^ (ሕዝ. 2:3-6) ከዚያም እንዲህ አለኝ፦ “የሰው ልጅ ሆይ፣ ወደ እስራኤል ሕዝብ፣ በእኔ ላይ ወዳመፁት ወደ ዓመፀኞቹ ብሔራት እልክሃለሁ። እነሱም ሆኑ አባቶቻቸው እስከዚህች ቀን ድረስ ሕጌን ተላልፈዋል። 4 ግትርና* ልበ ደንዳና ወደሆኑ ልጆች እልክሃለሁ፤ አንተም ‘ሉዓላዊው ጌታ ይሖዋ እንዲህ ይላል’ በላቸው። 5 እነሱ ዓመፀኛ ቤት ስለሆኑ ቢሰሙም ባይሰሙም በመካከላቸው ነቢይ እንደነበረ በእርግጥ ያውቃሉ። 6 “አንተ ግን የሰው ልጅ ሆይ፣ በአሜኬላና በእሾህ የተከበብክ* እንዲሁም በጊንጦች መካከል የምትኖር ቢሆንም እነሱንም ሆነ የሚናገሩትን ቃል አትፍራ። እነሱ ዓመፀኛ ቤት ስለሆኑ የሚናገሩትን አትፍራ፤ ከፊታቸውም የተነሳ አትሸበር።

ወይም “ፊታቸውን ወደማይመልሱና።”
“ሕዝቡ ልበ ደንዳኖችና እንደሚዋጉ ነገሮች ቢሆኑም” ማለትም ሊሆን ይችላል።


^  (ሕዝ. 2:3-6) ከዚያም እንዲህ አለኝ፦ “የሰው ልጅ ሆይ፣ ወደ እስራኤል ሕዝብ፣ በእኔ ላይ ወዳመፁት ወደ ዓመፀኞቹ ብሔራት እልክሃለሁ። እነሱም ሆኑ አባቶቻቸው እስከዚህች ቀን ድረስ ሕጌን ተላልፈዋል። 4 ግትርና* ልበ ደንዳና ወደሆኑ ልጆች እልክሃለሁ፤ አንተም ‘ሉዓላዊው ጌታ ይሖዋ እንዲህ ይላል’ በላቸው። 5 እነሱ ዓመፀኛ ቤት ስለሆኑ ቢሰሙም ባይሰሙም በመካከላቸው ነቢይ እንደነበረ በእርግጥ ያውቃሉ። 6 “አንተ ግን የሰው ልጅ ሆይ፣ በአሜኬላና በእሾህ የተከበብክ* እንዲሁም በጊንጦች መካከል የምትኖር ቢሆንም እነሱንም ሆነ የሚናገሩትን ቃል አትፍራ። እነሱ ዓመፀኛ ቤት ስለሆኑ የሚናገሩትን አትፍራ፤ ከፊታቸውም የተነሳ አትሸበር።

ወይም “ፊታቸውን ወደማይመልሱና።”
“ሕዝቡ ልበ ደንዳኖችና እንደሚዋጉ ነገሮች ቢሆኑም” ማለትም ሊሆን ይችላል።


^  (ሕዝ. 2:3, 4) ከዚያም እንዲህ አለኝ፦ “የሰው ልጅ ሆይ፣ ወደ እስራኤል ሕዝብ፣ በእኔ ላይ ወዳመፁት ወደ ዓመፀኞቹ ብሔራት እልክሃለሁ። እነሱም ሆኑ አባቶቻቸው እስከዚህች ቀን ድረስ ሕጌን ተላልፈዋል። 4 ግትርና* ልበ ደንዳና ወደሆኑ ልጆች እልክሃለሁ፤ አንተም ‘ሉዓላዊው ጌታ ይሖዋ እንዲህ ይላል’ በላቸው።

ወይም “ፊታቸውን ወደማይመልሱና።”


^  (ዘፀ. 3:10) ስለዚህ አሁን ና፤ ወደ ፈርዖን እልክሃለሁ፤ አንተም ሕዝቤን እስራኤልን ከግብፅ ታወጣለህ።”



^  (ኢሳ. 6:8) ከዚያም የይሖዋ ድምፅ “ማንን እልካለሁ? ማንስ ይሄድልናል?” ሲል ሰማሁ። እኔም “እነሆኝ! እኔን ላከኝ!” አልኩ።



^  (ሕዝ. 3:16) ሰባቱ ቀናት ካለፉ በኋላ የይሖዋ ቃል ወደ እኔ መጣ፦



^  (ሕዝ. 6:1) የይሖዋ ቃል ዳግመኛ እንዲህ ሲል ወደ እኔ መጣ፦



^  (ዘፍ. 28:15) እኔ ከአንተ ጋር ነኝ፤ በምትሄድበት ሁሉ እጠብቅሃለሁ፤ ወደዚህችም ምድር እመልስሃለሁ። የገባሁልህን ቃል እስክፈጽምልህ ድረስ አልተውህም።”



^  (ዘፍ. 26:24) ይሖዋም በዚያ ሌሊት ተገለጠለትና እንዲህ አለው፦ “እኔ የአባትህ የአብርሃም አምላክ ነኝ። እኔ ከአንተ ጋር ስለሆንኩ አትፍራ፤ ስለ አገልጋዬ ስለ አብርሃም ስል እባርክሃለሁ እንዲሁም ዘርህን አበዛዋለሁ።”



^  (ኤር. 1:8) ከቁመናቸው የተነሳ አትፍራ፤ ‘አድንህ ዘንድ እኔ ከአንተ ጋር ነኝና’ ይላል ይሖዋ።”



^  (ሕዝ. 3:7) የእስራኤል ቤት ግን ሊሰሙህ አይፈልጉም፤ እኔን መስማት አይፈልጉምና። የእስራኤል ቤት ወገኖች ሁሉ ግትርና ልበ ደንዳና ናቸው።



^  (ሕዝ. 2:5) እነሱ ዓመፀኛ ቤት ስለሆኑ ቢሰሙም ባይሰሙም በመካከላቸው ነቢይ እንደነበረ በእርግጥ ያውቃሉ።



^  (ሕዝ. 33:33) ይህ በሚፈጸምበት ጊዜ፣ ደግሞም ይፈጸማል፣ በመካከላቸው ነቢይ እንደነበረ ያውቃሉ።”



^ (ኢሳ. 44:8) ስጋት አይደርባችሁ፤ በፍርሃትም አትሽመድመዱ። አስቀድሜ ለእያንዳንዳችሁ አልነገርኳችሁም? ደግሞስ አላሳወቅኳችሁም? እናንተ ምሥክሮቼ ናችሁ። ከእኔ ሌላ አምላክ አለ? በፍጹም፣ ሌላ ዓለት የለም፤ እኔ የማውቀው አንድም የለም።’”



^  (ኢሳ. 43:10) “እናንተ ምሥክሮቼ ናችሁ” ይላል ይሖዋ፤ “አዎ፣ የመረጥኩት አገልጋዬ ናችሁ፤ ይህም ታውቁና ታምኑብኝ ዘንድ* ደግሞም እኔ ምንጊዜም ያው እንደሆንኩ ታስተውሉ ዘንድ ነው። ከእኔ በፊት አምላክ አልተሠራም፤ ከእኔም በኋላ የለም።

ወይም “ትታመኑብኝ ዘንድ።”


^  (ኢሳ. 44:8) ስጋት አይደርባችሁ፤ በፍርሃትም አትሽመድመዱ። አስቀድሜ ለእያንዳንዳችሁ አልነገርኳችሁም? ደግሞስ አላሳወቅኳችሁም? እናንተ ምሥክሮቼ ናችሁ። ከእኔ ሌላ አምላክ አለ? በፍጹም፣ ሌላ ዓለት የለም፤ እኔ የማውቀው አንድም የለም።’”



^  (ኢሳ. 43:2) በውኃዎች መካከል ስታልፍ እኔ ከአንተ ጋር እሆናለሁ፤ በወንዞችም መካከል ስትሻገር አያሰምጡህም። በእሳት መካከል ስትሄድ አትቃጠልም፤ ነበልባሉም አይፈጅህም።



^  (ኢሳ. 41:13) ‘አትፍራ። እረዳሃለሁ’ የምልህ እኔ፣ አምላክህ ይሖዋ ቀኝ እጅህን ይዣለሁና።



^  (1 ቆሮ. 3:8) የሚተክለውም ሆነ የሚያጠጣው በኅብረት የሚሠሩ ናቸው፤* ሆኖም እያንዳንዱ ሰው እንደ ሥራው መጠን የራሱን ወሮታ ይቀበላል።

ቃል በቃል “አንድ ናቸው።” ወይም “አንድ ዓላማ አላቸው።”


^  (1 ቆሮ. 4:1, 2) እንግዲህ ሰው እኛን የክርስቶስ አገልጋዮችና* የአምላክ ቅዱስ ሚስጥር በአደራ የተሰጠን መጋቢዎች እንደሆን አድርጎ ሊቆጥረን ይገባል። 2 በዚህ ረገድ መጋቢዎች ታማኝ ሆነው መገኘት ይጠበቅባቸዋል።

ወይም “የበታቾችና።”


^  (ሕዝ. 1:20, 21) መንፈሱ ወደመራቸው አቅጣጫ፣ መንፈሱ ወደሚሄድበት ቦታ ሁሉ ይሄዳሉ። መንኮራኩሮቹ ከእነሱ ጋር አብረው ከፍ ከፍ ይሉ ነበር፤ በሕያዋን ፍጥረታቱ ላይ የሚሠራው መንፈስ* በመንኮራኩሮቹም ውስጥ ነበርና። 21 ሕያዋን ፍጥረታቱ ሲንቀሳቀሱ እነሱም ይንቀሳቀሳሉ፤ ሕያዋን ፍጥረታቱ ሲቆሙ እነሱም ይቆማሉ፤ ከምድር ከፍ ከፍ ሲሉ መንኮራኩሮቹም ከእነሱ ጋር አብረው ከፍ ከፍ ይሉ ነበር፤ በሕያዋን ፍጥረታቱ ላይ የሚሠራው መንፈስ በመንኮራኩሮቹም ውስጥ ነበርና።

ቃል በቃል “የሕያው ፍጡሩ መንፈስ።”


^  (ሕዝ. 1:28) ይህም ዝናባማ በሆነ ቀን በደመና ውስጥ እንደሚታይ ቀስተ ደመና ነበር። በዙሪያው ያለው ደማቅ ብርሃን ይህን ይመስላል። ደግሞም የይሖዋን ክብር ይመስል ነበር። እኔም ባየሁት ጊዜ በግንባሬ ተደፋሁ፤ ከዚያም አንዱ ሲናገር ድምፅ ሰማሁ።



^  (ሕዝ. 2:1, 2) ከዚያም “የሰው ልጅ* ሆይ፣ ተነስተህ በእግርህ ቁም፤ እኔም አናግርሃለሁ” አለኝ። 2 እሱም ባናገረኝ ጊዜ መንፈስ ወደ ውስጤ ገባ፤ የሚያነጋግረኝንም እሰማ ዘንድ በእግሬ አቆመኝ።

“የሰው ልጅ” የሚለው አገላለጽ በሕዝቅኤል መጽሐፍ ውስጥ 93 ጊዜ የሚገኝ ሲሆን ይህ የመጀመሪያው ነው።


^  (ሕዝ. 3:22) በዚያም የይሖዋ እጅ በእኔ ላይ ሆነች፤ እሱም “ተነስተህ ወደ ሸለቋማው ሜዳ ሂድ፤ በዚያም አናግርሃለሁ” አለኝ።



^  (ሕዝ. 8:1) በስድስተኛውም ዓመት፣ በስድስተኛው ወር፣ ከወሩም በአምስተኛው ቀን በቤቴ ተቀምጬ ሳለሁ፣ የይሁዳም ሽማግሌዎች በፊቴ ተቀምጠው ሳሉ በዚያ የሉዓላዊው ጌታ የይሖዋ እጅ ያዘኝ።



^  (ሕዝ. 33:22) ያመለጠው ሰው ከመምጣቱ በፊት በነበረው ምሽት የይሖዋ እጅ በእኔ ላይ ነበረች፤ ሰውየው ጠዋት ወደ እኔ ከመምጣቱ በፊት፣ አምላክ አፌን ከፈተልኝ። እኔም አፌ ተከፍቶ በድጋሚ መናገር ቻልኩ።



^  (ሕዝ. 37:1) የይሖዋ እጅ በእኔ ላይ ነበረች፤ ይሖዋም በመንፈሱ ወሰደኝ፤ በሸለቋማው ሜዳ መካከልም አኖረኝ፤ ስፍራውም በአጥንቶች ተሞልቶ ነበር።



^  (ሕዝ. 40:1) በግዞት በተወሰድን በ25ኛው ዓመት፣ በዓመቱ መጀመሪያ፣ በወሩ አሥረኛ ቀን፣ ከተማዋ በወደቀች በ14ኛው ዓመት፣ በዚያው ዕለት የይሖዋ እጅ በእኔ ላይ ነበረች፤ እሱም ወደ ከተማዋ ወሰደኝ።



^  (ሕዝ. 3:7) የእስራኤል ቤት ግን ሊሰሙህ አይፈልጉም፤ እኔን መስማት አይፈልጉምና። የእስራኤል ቤት ወገኖች ሁሉ ግትርና ልበ ደንዳና ናቸው።



^  (ሕዝ. 3:8, 9) እነሆ፣ ፊትህን ልክ እንደ እነሱ ፊት ጠንካራ አድርጌዋለሁ፤ ግንባርህንም ልክ እንደ እነሱ ግንባር አጠንክሬዋለሁ። 9 ግንባርህን እንደ አልማዝ፣ ከባልጩትም ይበልጥ ጠንካራ አድርጌዋለሁ። አትፍራቸው፤ ከፊታቸውም የተነሳ አትሸበር፤ እነሱ ዓመፀኛ ቤት ናቸውና።”



^  (ሕዝ. 3:14, 15) መንፈስም ወደ ላይ አንስቶ ወሰደኝ፤ እኔም ተማርሬና መንፈሴ ተቆጥቶ ሄድኩ፤ የይሖዋም ብርቱ እጅ በእኔ ላይ አርፋ ነበር። 15 ስለሆነም በቴልአቢብ፣ በኬባር ወንዝ አቅራቢያ ይኖሩ ወደነበሩት በግዞት የተወሰዱ ሰዎች ሄድኩ፤ እነሱም በሚኖሩበት ስፍራ ተቀመጥኩ፤ በድንጋጤ ፈዝዤም በመካከላቸው ሰባት ቀን ቆየሁ።



^  (ሕዝ. 3:23, 24) ስለዚህ ተነስቼ ወደ ሸለቋማው ሜዳ ሄድኩ፤ እነሆም በኬባር ወንዝ አጠገብ ያየሁትን ክብር የሚመስል የይሖዋ ክብር በዚያ ነበር፤ እኔም በግንባሬ ተደፋሁ። 24 ከዚያም መንፈስ ወደ ውስጤ ገብቶ በእግሬ አቆመኝ፤ አምላክም አናገረኝ፤ እንዲህም አለኝ፦ “ወደ ቤትህ ሄደህ በርህን ዘግተህ ተቀመጥ።



^  (ራእይ 12:17) ዘንዶውም በሴቲቱ ላይ እጅግ ተቆጥቶ የአምላክን ትእዛዛት የሚጠብቁትንና ስለ ኢየሱስ የመመሥከር ሥራ የተሰጣቸውን ከዘሯ የቀሩትን ሊዋጋ ሄደ።



^  (ራእይ 12:9-11) ስለሆነም ታላቁ ዘንዶ ይኸውም መላውን ዓለም እያሳሳተ ያለው ዲያብሎስና ሰይጣን ተብሎ የሚጠራው የጥንቱ እባብ ወደ ታች ተወረወረ፤ ወደ ምድር ተጣለ፤ መላእክቱም ከእሱ ጋር ተወረወሩ። 10 በሰማይ እንዲህ የሚል ታላቅ ድምፅ ሰማሁ፦ “አሁን የአምላካችን ማዳን፣ ኃይልና መንግሥት እንዲሁም የእሱ መሲሕ ሥልጣን ሆኗል፤ ምክንያቱም ቀንና ሌሊት በአምላካችን ፊት የሚከሳቸው የወንድሞቻችን ከሳሽ ወደ ታች ተወርውሯል! 11 እነሱም ከበጉ ደም የተነሳና ከምሥክርነታቸው ቃል የተነሳ ድል ነሱት፤ እስከ ሞት ድረስ እንኳ ለነፍሳቸው* አልሳሱም።

ወይም “ለሕይወታቸው።” የቃላት መፍቻውን ተመልከት።


^  (ማቴ. 5:10-12) “ለጽድቅ ሲሉ ስደት የሚደርስባቸው ደስተኞች ናቸው፤ መንግሥተ ሰማያት የእነሱ ነውና። 11 “በእኔ ምክንያት ሰዎች ሲነቅፏችሁ፣ ስደት ሲያደርሱባችሁና ክፉውን ሁሉ በውሸት ሲያስወሩባችሁ ደስተኞች ናችሁ። 12 በሰማያት የሚጠብቃችሁ ሽልማት ታላቅ ስለሆነ ሐሴት አድርጉ፤ በደስታም ፈንጥዙ፤ ከእናንተ በፊት የነበሩትን ነቢያት እንደዚሁ ስደት አድርሰውባቸው ነበርና።



^  (1 ጴጥ. 4:14) ለክርስቶስ ስም ስትሉ ብትነቀፉ* ደስተኞች ናችሁ፤ ምክንያቱም የክብር መንፈስ ይኸውም የአምላክ መንፈስ በእናንተ ላይ ያርፋል።

ወይም “ብትሰደቡ።”


^  (2 ቆሮ. 4:7-9) ይሁን እንጂ ከሰብዓዊ ኃይል በላይ የሆነው ኃይል ከእኛ ሳይሆን ከአምላክ የመነጨ መሆኑ ይታወቅ ዘንድ ይህ ውድ ሀብት በሸክላ ዕቃ ውስጥ አለን። 8 በየአቅጣጫው ብንደቆስም መፈናፈኛ አናጣም፤ ግራ ብንጋባም መውጫ ቀዳዳ አናጣም፤* 9 ስደት ቢደርስብንም አልተተውንም፤ በጭንቀት ብንዋጥም* አንጠፋም።

“ተስፋ አንቆርጥም” ማለትም ሊሆን ይችላል።
ቃል በቃል “ብንወድቅም።”


^  (ሉቃስ 11:9) ስለዚህ እላችኋለሁ፣ ደጋግማችሁ ለምኑ፣ ይሰጣችኋል፤ ሳታሰልሱ ፈልጉ፣ ታገኛላችሁ፤ ደጋግማችሁ አንኳኩ፣ ይከፈትላችኋል።



^  (ሉቃስ 11:13) ታዲያ እናንተ ክፉዎች ሆናችሁ ሳለ ለልጆቻችሁ መልካም ስጦታ መስጠት ካወቃችሁ በሰማይ ያለው አባትማ ለሚለምኑት መንፈስ ቅዱስን እንዴት አብልጦ አይሰጣቸው!”



^  (ሥራ 1:14) እነዚህ ሁሉ ከአንዳንድ ሴቶችና ከኢየሱስ እናት ከማርያም እንዲሁም ከወንድሞቹ ጋር በአንድ ልብ ተግተው ይጸልዩ ነበር።



^  (ሥራ 2:4) ሁሉም በመንፈስ ቅዱስ ተሞሉ፤ መንፈስም እንዲናገሩ ባስቻላቸው መሠረት በተለያዩ ቋንቋዎች* ይናገሩ ጀመር።

ወይም “ልሳኖች።”


^ (ሕዝ. 2:9-3:3) እኔም ባየሁ ጊዜ ወደ እኔ የተዘረጋ እጅ ተመለከትኩ፤ ደግሞም የተጻፈበት ጥቅልል* አየሁ። 10 እሱም በፊቴ ጥቅልሉን ሲተረትረው፣ ከፊትና ከኋላ ተጽፎበት ነበር። በላዩ ላይ የሙሾ፣* የሐዘንና የዋይታ ቃላት ተጽፈውበት ነበር። 
3 ከዚያም “የሰው ልጅ ሆይ፣ በፊትህ ያለውን ብላ።* ይህን ጥቅልል ብላ፤ ሄደህም ለእስራኤል ቤት ተናገር” አለኝ። 2 ስለዚህ አፌን ከፈትኩ፤ እሱም ጥቅልሉን እንድበላው ሰጠኝ። 3 ከዚያም “የሰው ልጅ ሆይ፣ ይህን የሰጠሁህን ጥቅልል ብላ፤ ሆድህንም ሙላ” አለኝ። እኔም ጥቅልሉን መብላት ጀመርኩ፤ በአፌም ውስጥ እንደ ማር ጣፈጠኝ።

ወይም “የመጽሐፍ ጥቅልል።”
ወይም “የሐዘን እንጉርጉሮ።”
ቃል በቃል “ያገኘኸውን ብላ።”


^  (ሕዝ. 2:9-3:3) እኔም ባየሁ ጊዜ ወደ እኔ የተዘረጋ እጅ ተመለከትኩ፤ ደግሞም የተጻፈበት ጥቅልል* አየሁ። 10 እሱም በፊቴ ጥቅልሉን ሲተረትረው፣ ከፊትና ከኋላ ተጽፎበት ነበር። በላዩ ላይ የሙሾ፣* የሐዘንና የዋይታ ቃላት ተጽፈውበት ነበር። 
3 ከዚያም “የሰው ልጅ ሆይ፣ በፊትህ ያለውን ብላ።* ይህን ጥቅልል ብላ፤ ሄደህም ለእስራኤል ቤት ተናገር” አለኝ። 2 ስለዚህ አፌን ከፈትኩ፤ እሱም ጥቅልሉን እንድበላው ሰጠኝ። 3 ከዚያም “የሰው ልጅ ሆይ፣ ይህን የሰጠሁህን ጥቅልል ብላ፤ ሆድህንም ሙላ” አለኝ። እኔም ጥቅልሉን መብላት ጀመርኩ፤ በአፌም ውስጥ እንደ ማር ጣፈጠኝ።

ወይም “የመጽሐፍ ጥቅልል።”
ወይም “የሐዘን እንጉርጉሮ።”
ቃል በቃል “ያገኘኸውን ብላ።”


^  (ሕዝ. 1:8) በአራቱም ጎኖቻቸው ከክንፎቻቸው ሥር የሰው እጆች ነበሯቸው፤ አራቱም ፊቶችና ክንፎች ነበሯቸው።



^  (ሕዝ. 10:7) ከዚያም አንዱ ኪሩብ፣ በኪሩቦቹ መካከል ወዳለው እሳት እጁን ዘረጋ። የተወሰነ እሳት ወስዶ በፍታ በለበሰው ሰው እጆች ላይ አደረገ፤ እሱም እሳቱን ይዞ ወጣ።



^  (ሕዝ. 10:20) እነዚህ በኬባር ወንዝ አቅራቢያ ከእስራኤል አምላክ በታች ያየኋቸው ሕያዋን ፍጥረታት ናቸው፤ በመሆኑም ኪሩቦች መሆናቸውን አወቅኩ።



^  (ሕዝ. 2:7) እነሱ ዓመፀኛ ስለሆኑ ቢሰሙም ባይሰሙም ቃሌን ንገራቸው።



^  (ሕዝ. 3:3) ከዚያም “የሰው ልጅ ሆይ፣ ይህን የሰጠሁህን ጥቅልል ብላ፤ ሆድህንም ሙላ” አለኝ። እኔም ጥቅልሉን መብላት ጀመርኩ፤ በአፌም ውስጥ እንደ ማር ጣፈጠኝ።



^  (መዝ. 19:8-11) የይሖዋ መመሪያዎች ትክክል ናቸው፤ ልብን ደስ ያሰኛሉ፤ የይሖዋ ትእዛዝ ንጹሕ ነው፤ ዓይንን ያበራል።   9 ይሖዋን መፍራት ንጹሕ ነው፤ ለዘላለም ይኖራል። የይሖዋ ፍርዶች እውነት ናቸው፤ ሙሉ በሙሉ ትክክል ናቸው። 10 ከወርቅ እንዲያውም ብዛት ካለው ምርጥ ወርቅ* የበለጠ የሚወደዱ ናቸው፤ ደግሞም ከማርና ከማር እንጀራ ከሚንጠባጠብ ወለላ ይበልጥ ይጣፍጣሉ። 11 ለአገልጋይህ ማስጠንቀቂያ ሆነውለታል፤ እነሱን መጠበቅ ትልቅ ወሮታ አለው።

ወይም “ብዛት ካለው የጠራ ወርቅ።”


^  (ሕዝ. 3:10) እሱም እንዲህ አለኝ፦ “የሰው ልጅ ሆይ፣ የምነግርህን ቃል ሁሉ በልብህ ያዝ፤ ደግሞም አዳምጥ።



^  (ሕዝ. 3:11) በምርኮ ወደተወሰዱት ወገኖችህ* ሄደህ ንገራቸው። ቢሰሙም ባይሰሙም ‘ሉዓላዊው ጌታ ይሖዋ እንዲህ ይላል’ በላቸው።”

ቃል በቃል “የሕዝብህ ወንዶች ልጆች።”


^  (መዝ. 19:14) ዓለቴና አዳኜ ይሖዋ ሆይ፣ የአፌ ቃልና በልቤ የማሰላስለው ነገር አንተን ደስ የሚያሰኝ ይሁን።



^  (መዝ. 119:103) የተናገርከው ነገር ለምላሴ እጅግ ጣፋጭ ነው፤ ለአፌም ከማር የበለጠ ይጥማል!



^  (ሕዝ. 3:19) ሆኖም ክፉውን ሰው አስጠንቅቀኸው ከክፋቱና ከክፉ መንገዱ ባይመለስ፣ እሱ በሠራው በደል ይሞታል፤ አንተ ግን የገዛ ሕይወትህን* በእርግጥ ታድናለህ።

ወይም “ነፍስህን።”


^  (ሕዝ. 18:23) “‘እኔ በክፉ ሰው ሞት ደስ እሰኛለሁ?’ ይላል ሉዓላዊው ጌታ ይሖዋ። ‘እኔ ደስ የምሰኘው ከመንገዱ ቢመለስና በሕይወት ቢኖር አይደለም?’



^  (ማቴ. 24:13) እስከ መጨረሻው የጸና* ግን ይድናል።

ወይም “የሚጸና።”







የጥናት ርዕስ 46

ይሖዋ በደስታ እንድንጸና የሚረዳን እንዴት ነው?


“ይሖዋ ሞገስ ሊያሳያችሁ በትዕግሥት ይጠባበቃል፤ ምሕረት ሊያሳያችሁም ይነሳል።”—ኢሳ. 30:18

መዝሙር 3 ኃይላችን፣ ተስፋችን፣ ትምክህታችን

ማስተዋወቂያ*




1-2. (ሀ) የትኞቹን ጥያቄዎች እንመልሳለን? (ለ) ይሖዋ እኛን ለመርዳት እንደሚጓጓ የሚያሳየው ምንድን ነው?

ይሖዋ በሕይወታችን ውስጥ የሚያጋጥሙንን ተፈታታኝ ሁኔታዎች እንድንወጣና በቅዱስ አገልግሎታችን ደስታ እንድናገኝ ይረዳናል። ይሁንና የሚረዳን በየትኞቹ መንገዶች ነው? ይሖዋ ከሚሰጠን እርዳታ የተሟላ ጥቅም ማግኘት የምንችለውስ እንዴት ነው? በዚህ ርዕስ ውስጥ እነዚህን ጥያቄዎች እንመልሳለን። እነዚህን ጥያቄዎች ከመመለሳችን በፊት ግን ተያያዥ የሆነ ሌላ ጥያቄ እናንሳ፦ ይሖዋ እኛን ለመርዳት በእርግጥ ፈቃደኛ ነው?

2 ሐዋርያው ጳውሎስ ለዕብራውያን ክርስቲያኖች በጻፈው ደብዳቤ ላይ የተጠቀመበት ቃል መልሱን ለማግኘት ይረዳናል። ጳውሎስ “ይሖዋ ረዳቴ ነው፤ አልፈራም። ሰው ምን ሊያደርገኝ ይችላል?” በማለት ጽፏል። (ዕብ. 13:6) የመጽሐፍ ቅዱስ ማመሣከሪያ ጽሑፎች እንደሚገልጹት በዚህ ጥቅስ ላይ የሚገኘው ‘ረዳት’ የሚለው ቃል እርዳታ ለማግኘት የሚጮኽን ግለሰብ ለመርዳት የሚሮጥን ሰው ያመለክታል። ይሖዋ አንድን የተጨነቀ ሰው ለመርዳት ሲቻኮል እስቲ ይታያችሁ። ይህ አገላለጽ ይሖዋ እኛን ለመርዳት ፈቃደኛ እንደሆነ አልፎ ተርፎም እንደሚጓጓ በግልጽ ያሳያል። ይሖዋ ከጎናችን ስለሆነ ፈተናዎች ቢያጋጥሙንም በደስታ መጽናት እንችላለን።

 3. ይሖዋ ፈተና ሲያጋጥመን በደስታ እንድንጸና የሚረዳን በየትኞቹ ሦስት መንገዶች ነው?

3 ይሖዋ ፈተና ሲያጋጥመን በደስታ እንድንጸና የሚረዳን በየትኞቹ መንገዶች ነው? መልሱን ለማግኘት ወደ ኢሳይያስ መጽሐፍ እንሂድ። ምክንያቱም ኢሳይያስ በመንፈስ መሪነት የጻፋቸው ብዙዎቹ ትንቢቶች በዛሬው ጊዜ ላሉ የአምላክ አገልጋዮች ይሠራሉ። በተጨማሪም ኢሳይያስ ብዙ ጊዜ ቀላል አገላለጾችን በመጠቀም ስለ ይሖዋ ተናግሯል። ኢሳይያስ ምዕራፍ 30⁠ን እንደ ምሳሌ እንውሰድ። በዚህ ምዕራፍ ላይ ኢሳይያስ ግሩም ምሳሌዎችን በመጠቀም ይሖዋ ሕዝቡን የሚረዳው እንዴት እንደሆነ ተናግሯል፤ ይሖዋ (1) ጸሎታችንን በጥሞና በማዳመጥና በመመለስ፣ (2) መመሪያ በመስጠት እንዲሁም (3) አሁንም ሆነ ወደፊት እኛን በመባረክ ይረዳናል። ይሖዋ በእነዚህ ሦስት መንገዶች የሚረዳን እንዴት እንደሆነ እስቲ በዝርዝር እንመልከት።






ይሖዋ ያዳምጠናል


 4. (ሀ) ይሖዋ በኢሳይያስ ዘመን የነበሩትን አይሁዳውያን የገለጻቸው እንዴት ነው? በኋላስ ምን እንዲደርስባቸው ፈቀደ? (ለ) ይሖዋ ለታማኞቹ እስራኤላውያን ምን ተስፋ ሰጣቸው? (ኢሳይያስ 30:18, 19)

4 በኢሳይያስ ምዕራፍ 30 መክፈቻ ላይ ይሖዋ፣ አይሁዳውያን ‘በኃጢአት ላይ ኃጢአት የሚጨምሩ ግትር የሆኑ ልጆች’ እንደሆኑ ገልጿል። አክሎም “እነሱ ዓመፀኛ ሕዝብ፣ . . . የይሖዋን ሕግ ለመስማት እንቢተኛ የሆኑ ልጆች ናቸው” ብሏል። (ኢሳ. 30:1, 9) ሕዝቡ ለመስማት ፈቃደኛ ባለመሆናቸው ይሖዋ መከራ እንዲደርስባቸው እንደሚፈቅድ ኢሳይያስ ትንቢት ተናገረ። (ኢሳ. 30:5, 17፤ ኤር. 25:8-11) ደግሞም እንዳለው በባቢሎናውያን በግዞት ተወስደዋል። ይሁንና አንዳንድ ታማኝ አይሁዳውያን ነበሩ፤ ኢሳይያስም ለእነሱ የሚያውጀው የተስፋ መልእክት ነበረው። ኢሳይያስ፣ ይሖዋ አንድ ቀን መልሶ ሞገስ እንደሚያሳያቸው ነግሯቸዋል። (ኢሳይያስ 30:18, 19⁠ን አንብብ።) የሆነውም ይኸው ነው። ይሖዋ የግዞት ዘመናቸው እንዲያበቃ አደረገ። ይሁንና መዳናቸው ወዲያውኑ አልመጣም። “ይሖዋ ሞገስ ሊያሳያችሁ በትዕግሥት ይጠባበቃል” የሚለው አገላለጽ፣ እነዚህ ታማኝ ሰዎች መዳን እስኪመጣላቸው ድረስ የተወሰነ ጊዜ እንደሚያልፍ የሚያሳይ ነው። እንዲያውም የተወሰኑ ቀሪዎች ወደ ኢየሩሳሌም የተመለሱት፣ እስራኤላውያን ለ70 ዓመት በባቢሎን በግዞት ከቆዩ በኋላ ነው። (ኢሳ. 10:21፤ ኤር. 29:10) ሕዝቡ ወደ ትውልድ አገራቸው ከተመለሱ በኋላ፣ በግዞት ሳሉ ያነቡት የሐዘን እንባ በደስታ እንባ ተተካ።

 5. ኢሳይያስ 30:19 ምን ማረጋገጫ ይሰጠናል?

5 ዛሬም “እርዳታ ለማግኘት በምትጮኹበት ጊዜ በእርግጥ ሞገስ ያሳያችኋል” ከሚለው ጥቅስ ማጽናኛ ማግኘት እንችላለን። (ኢሳ. 30:19) ኢሳይያስ፣ ይሖዋ ወደ እሱ ስንጮኽ በጥሞና እንደሚያዳምጠንና ለምናቀርበው ምልጃ በአፋጣኝ መልስ እንደሚሰጠን አረጋግጦልናል። አክሎም “ጩኸታችሁን እንደሰማም ይመልስላችኋል” ብሏል። እነዚህ የሚያበረታቱ ቃላት፣ አባታችን ወደ እሱ የሚጮኹትን ለመርዳት እንደሚፈልግ አልፎ ተርፎም እንደሚጓጓ ያስታውሱናል። ይህን ማወቃችን በደስታ ለመጽናት ይረዳናል።

 6. ኢሳይያስ የተጠቀመባቸው ቃላት ይሖዋ የእያንዳንዱን አገልጋዩን ጸሎት እንደሚሰማ የሚጠቁሙት እንዴት ነው?

6 ይህ ጥቅስ ጸሎታችንን በተመለከተ ሌላስ ምን ማረጋገጫ ይሰጠናል? ይሖዋ ለእያንዳንዳችን ጸሎት ትኩረት ይሰጣል። እንዲህ የምንለው ለምንድን ነው? በኢሳይያስ ምዕራፍ 30 የመጀመሪያ ክፍል ላይ ይሖዋ ሕዝቡን እያነጋገረ የነበረው በቡድን ደረጃ ስለሆነ ጥቅሱ ላይ ያለው ግስ የብዙ ቁጥር ነው። ይሁንና ቁጥር 19 ላይ በኩረ ጽሑፉ የነጠላ ቁጥር ግስ ይጠቀማል፤ ምክንያቱም መልእክቱ የተላለፈው ለግለሰቦች ነው። ጥቅሱ በበኩረ ጽሑፉ “ፈጽሞ አታለቅስም”፤ “በእርግጥ ሞገስ ያሳይሃል” እንዲሁም “ይመልስልሃል” ይላል። ይሖዋ አፍቃሪ አባት ስለሆነ ተስፋ የቆረጠ ልጁን “ለምን እንደ ወንድምህ ወይም እንደ እህትህ ጠንካራ አትሆንም?” አይለውም። ከዚህ ይልቅ በግለሰብ ደረጃ ያስብልናል፤ የእያንዳንዳችንን ጸሎትም በጥሞና ያዳምጣል።—መዝ. 116:1፤ ኢሳ. 57:15



[image: ፎቶግራፎች፦ አንዲት እህት በአንድ ቀን ውስጥ በተለያየ ሰዓት ስትጸልይ። 1. ልጇ ትምህርት ቤት ከመሄዷ በፊት አብራት ስትጸልይ። 2. ጠዋት ላይ ቤት አጽድታ አረፍ ስትል። 3. ከሰዓት በኋላ። 4. ልጇ ከተኛች በኋላ።]

ኢሳይያስ “[ለይሖዋ] ምንም እረፍት አትስጡት” ሲል ምን ማለቱ ነበር? (አንቀጽ 7⁠ን ተመልከት)





 7. ኢሳይያስና ኢየሱስ በተደጋጋሚ የመጸለይን አስፈላጊነት ያጎሉት እንዴት ነው?

7 የሚያሳስበንን ጉዳይ አስመልክቶ ወደ ይሖዋ ስንጸልይ እሱ የሚያደርግልን የመጀመሪያው ነገር ፈተናውን ለመቋቋም የሚያስችል ኃይል መስጠት ሊሆን ይችላል። የደረሰብን መከራ በጠበቅነው ጊዜ ካላበቃ ደግሞ ይሖዋ ለመጽናት የሚያስችል ኃይል እንዲሰጠን በተደጋጋሚ መጸለይ ሊያስፈልገን ይችላል። ደግሞም እንዲህ እንድናደርግ ይሖዋ ጋብዞናል። ኢሳይያስ “[ለይሖዋ] ምንም እረፍት አትስጡት” ማለቱ ይህን ያሳያል። (ኢሳ. 62:7) ይህ ሐሳብ ምን ትርጉም አለው? ይሖዋን እረፍት እንደነሳነው እስኪቆጠር ድረስ በተደጋጋሚ ልንለምነው ይገባል ማለት ነው። ኢሳይያስ የተጠቀመበት አገላለጽ፣ ኢየሱስ በሉቃስ 11:8-10, 13 ላይ ጸሎትን አስመልክቶ የተናገራቸውን ምሳሌዎች ያስታውሰናል። እዚህ ላይ ኢየሱስ፣ ይሖዋን ‘እንድንወተውተው’ እንዲሁም መንፈስ ቅዱስ እንዲሰጠን ‘ደጋግመን እንድንለምነው’ አበረታቶናል። በተጨማሪም ጥሩ ውሳኔ ለማድረግ የሚረዳ አመራር እንዲሰጠን ይሖዋን ልንለምነው እንችላለን።






ይሖዋ ይመራናል


 8. በኢሳይያስ 30:20, 21 ላይ የሚገኘው ትንቢት በጥንት ዘመን የተፈጸመው እንዴት ነው?

8 ኢሳይያስ 30:20, 21⁠ን አንብብ። የባቢሎን ሠራዊት ኢየሩሳሌምን ለአንድ ዓመት ተኩል ከብቦ በቆየበት ጊዜ ሕዝቡ ጭንቀት የምግብና የውኃ ያህል የዕለት ተዕለት ጉዳይ ሆኖባቸው ነበር። ሆኖም በቁጥር 20 እና 21 ላይ ይሖዋ፣ አይሁዳውያኑ ንስሐ ከገቡና አካሄዳቸውን ካስተካከሉ እንደሚያድናቸው ቃል ገብቶላቸዋል። ኢሳይያስ ‘ታላቅ አስተማሪ’ የሆነው ይሖዋ፣ ሕዝቡ እሱን ተቀባይነት ባለው መንገድ ማምለክ የሚችሉት እንዴት እንደሆነ እንደሚያስተምራቸው ነግሯቸዋል። አይሁዳውያን ከግዞት ነፃ ሲወጡ ይህ ትንቢት ተፈጽሟል። ይሖዋ ታላቅ አስተማሪ ሆኖላቸዋል፤ በእሱ አመራር ሥር ሕዝቡ ንጹሕ አምልኮን መልሰው ማቋቋም ችለዋል። በዛሬው ጊዜም ይሖዋ ታላቅ አስተማሪ ስለሆነልን አመስጋኞች ነን።

 9. በዛሬው ጊዜ የይሖዋን መመሪያ የምናገኝበት አንዱ መንገድ ምንድን ነው?

9 ኢሳይያስ እኛ እንደ ተማሪዎች እንደሆንንና ይሖዋ በሁለት መንገዶች እንደሚያስተምረን ገልጿል። መጀመሪያ ላይ ኢሳይያስ “በገዛ ዓይኖችህም ታላቁን አስተማሪህን ታያለህ” ብሏል። በዚህ አገላለጽ መሠረት አስተማሪው ከተማሪዎቹ ፊት ቆሟል። በዛሬው ጊዜ ይሖዋ የሚያስተምረን በመሆኑ በእጅጉ ተባርከናል። ለመሆኑ ይሖዋ የሚያስተምረን እንዴት ነው? በድርጅቱ አማካኝነት ነው። ከይሖዋ ድርጅት ለምናገኘው ግልጽ መመሪያ ምንኛ አመስጋኞች ነን! በጉባኤና በክልል ስብሰባዎች እንዲሁም በጽሑፎቻችን፣ በብሮድካስቶችና በሌሎች መንገዶች የምናገኘው ትምህርት አስቸጋሪ ሁኔታ ሲያጋጥመን በደስታ ለመጽናት ይረዳናል።

10. ‘ከኋላችን ድምፅ’ የምንሰማው እንዴት ነው?

10 ኢሳይያስ፣ ይሖዋ እኛን ለማስተማር የሚጠቀምበትን ሁለተኛ መንገድ ሲገልጽ “ጆሮህ ከኋላህ . . . ድምፅ ይሰማል” ብሏል። ኢሳይያስ እዚህ ላይ ይሖዋን ከተማሪዎቹ ኋላ ኋላ እየሄደ አቅጣጫ እንደሚጠቁም ንቁ አስተማሪ አድርጎ ገልጾታል። በዛሬው ጊዜ የአምላክን ድምፅ ከኋላችን እንሰማለን። እንዴት? አምላክ በመንፈስ መሪነት መጽሐፍ ቅዱስን ያስጻፈው ከረጅም ጊዜ በፊት ነው፤ ከኋላችን ሊባል ይችላል። በመሆኑም መጽሐፍ ቅዱስን ስናነብ የአምላክን ድምፅ ከኋላችን የምንሰማ ያህል ነው።—ኢሳ. 51:4

11. በደስታ ለመጽናት የትኞቹን እርምጃዎች መውሰድ ይኖርብናል? ለምንስ?

11 ይሖዋ በድርጅቱና በቃሉ አማካኝነት ከሚሰጠው አመራር የተሟላ ጥቅም ማግኘት የምንችለው እንዴት ነው? ኢሳይያስ ሁለት ነገሮችን እንደጠቀሰ ልብ በሉ። አንደኛ፣ “መንገዱ ይህ ነው።” ሁለተኛ፣ “በእሱ ሂድ።” (ኢሳ. 30:21) ስለዚህ ‘መንገዱን’ ማወቅ ብቻ በቂ አይደለም። ‘በእሱ ልንሄድም’ ይገባል። በይሖዋ ቃልና ድርጅቱ በሚሰጠው ማብራሪያ አማካኝነት ይሖዋ ምን እንደሚጠብቅብን እንማራለን። የተማርነውን እንዴት ተግባራዊ ማድረግ እንደምንችልም እንማራለን። ለይሖዋ በምናቀርበው አገልግሎት በደስታ ለመጽናት ከፈለግን ሁለቱንም እርምጃዎች መውሰድ ይጠበቅብናል። ይሖዋ እንደሚባርከን እርግጠኞች መሆን የምንችለው ይህን ካደረግን ብቻ ነው።






ይሖዋ ይባርከናል


12. በኢሳይያስ 30:23-26 መሠረት ይሖዋ ሕዝቡን የሚባርካቸው እንዴት ነው?

12 ኢሳይያስ 30:23-26⁠ን አንብብ። ይህ ትንቢት፣ ከባቢሎን ግዞት በኋላ ወደ እስራኤል ምድር ከተመለሱት አይሁዳውያን ጋር በተያያዘ የተፈጸመው እንዴት ነው? አይሁዳውያኑ በሥጋዊም ሆነ በመንፈሳዊ የተትረፈረፈ በረከት አግኝተዋል። ይሖዋ ለሕዝቡ በቂ ሥጋዊ ምግብ በመስጠት ባርኳቸዋል። በዋነኝነት ደግሞ፣ ንጹሕ አምልኮ ቀስ በቀስ መልሶ ሲቋቋም የተትረፈረፈ መንፈሳዊ ምግብ በመስጠት ሞገሱን አሳይቷቸዋል። በዚያ ወቅት የአምላክ ሕዝብ ያገኙት መንፈሳዊ በረከት ከዚያ በፊት ካገኙት በረከት ሁሉ በእጅጉ የሚበልጥ ነበር። ቁጥር 26 እንደሚገልጸው ይሖዋ መንፈሳዊ ብርሃን በእጅጉ ደምቆ እንዲበራ አድርጓል። (ኢሳ. 60:2) የይሖዋ በረከት፣ አገልጋዮቹ “ከልባቸው ደስታ የተነሳ” በርትተውና ሐሴት አድርገው እንዲያገለግሉት ረድቷቸዋል።—ኢሳ. 65:14

13. ስለ መልሶ መቋቋም የሚገልጸው ትንቢት በዘመናችን የተፈጸመው እንዴት ነው?

13 ንጹሕ አምልኮ መልሶ ስለመቋቋሙ የሚገልጸው ትንቢት ከእኛ ጋር በተያያዘ ይሠራል? ምን ጥያቄ አለው! እንዲህ የምንለው ለምንድን ነው? ከ1919 ዓ.ም. ወዲህ በሚሊዮኖች የሚቆጠሩ ሰዎች ከታላቂቱ ባቢሎን ግዞት ማለትም በዓለም ላይ ካሉ የሐሰት ሃይማኖቶች ባርነት ነፃ ወጥተዋል። እነዚህ ሰዎች እስራኤላውያን ይኖሩባት ከነበረችው ተስፋይቱ ምድር እጅግ ወደተሻለ ቦታ ማለትም ወደ መንፈሳዊው ገነት ገብተዋል። (ኢሳ. 51:3፤ 66:8) ይሁንና ይህ መንፈሳዊ ገነት ምንድን ነው?

14. መንፈሳዊው ገነት ምንድን ነው? በአሁኑ ጊዜ በዚያ የሚኖሩትስ እነማን ናቸው? (“ተጨማሪ ማብራሪያ” የሚለውን ተመልከት።)

14 ከ1919 ዓ.ም. ወዲህ ቅቡዓኑ በመንፈሳዊው ገነት* ውስጥ በደስታ እየኖሩ ነው። ውሎ አድሮ ደግሞ፣ ምድራዊ ተስፋ ያላቸው “ሌሎች በጎች” በዚህ መንፈሳዊ ገነት ውስጥ መኖር ጀመሩ፤ እነሱም የይሖዋን የተትረፈረፉ በረከቶች እያጨዱ ነው።—ዮሐ. 10:16፤ ኢሳ. 25:6፤ 65:13

15. መንፈሳዊው ገነት የሚገኘው የት ነው?

15 በዛሬው ጊዜ መንፈሳዊው ገነት የሚገኘው የት ነው? የይሖዋ አገልጋዮች የሚገኙት በሁሉም የዓለም ክፍሎች ነው። በመሆኑም እነሱ የሚኖሩበት መንፈሳዊ ገነት የሚገኘው በመላው ዓለም ነው። ስለዚህ በዛሬው ጊዜ የምንኖረው የትም ይሁን የት፣ ንጹሑን አምልኮ በንቃት እስከደገፍን ድረስ በመንፈሳዊው ገነት ውስጥ መኖር እንችላለን።



[image: ፎቶግራፎች፦ 1. አንድ ወንድም በስብሰባ አዳራሽ ውስጥ ይቅርታ የጠየቀውን ወንድም በነፃ ይቅር ሲል። 2. በአንድ ኮረብታ ላይ የተለያየ ቀለም ያለው ውብ ደን።]

እያንዳንዳችን የመንፈሳዊው ገነት ውበት እንዲጨምር የበኩላችንን አስተዋጽኦ ማበርከት የምንችለው እንዴት ነው? (ከአንቀጽ 16-17⁠ን ተመልከት)





16. መንፈሳዊው ገነት ያለውን ውበት ማየታችንን ለመቀጠል ምን ይረዳናል?

16 በመንፈሳዊው ገነት ውስጥ መኖራችንን ለመቀጠል ማድረግ ካለብን ነገሮች አንዱ በዓለም ዙሪያ ለሚገኘው የክርስቲያን ጉባኤ ጥልቅ አድናቆት ማዳበር ነው። ይህን ማድረግ የምንችለው እንዴት ነው? በወንድሞቻችንና በእህቶቻችን አለፍጽምና ላይ ሳይሆን በውበታቸው ላይ በማተኮር ነው። (ዮሐ. 17:20, 21) እንዲህ ማድረጋችን አስፈላጊ የሆነው ለምንድን ነው? አንድ ምሳሌ እንመልከት። ውብ በሆነ መናፈሻ ውስጥ የተለያዩ ዓይነት ዛፎች እንደሚኖሩ እንጠብቃለን። በተመሳሳይም በዛሬው ጊዜ ባሉ ጉባኤዎች ውስጥ የሚገኘው መንፈሳዊ ገነት የተለያዩ ዓይነት ሰዎችን ይዟል። (ኢሳ. 44:4፤ 61:3) ትኩረት ማድረግ ያለብን “በደኑ” ውበት ላይ እንጂ አጠገባችን ያሉት “ዛፎች” ባላቸው እንከን ላይ አይደለም። የራሳችንም ሆነ የሌሎች ክርስቲያኖች አለፍጽምና፣ አንድነት ያለው ዓለም አቀፉ የወንድማማች ማኅበር ያለውን ውበት እንዳናይ እንቅፋት ሊሆንብን አይገባም።

17. እያንዳንዳችን የጉባኤውን አንድነት ለመጠበቅ ምን አስተዋጽኦ ማበርከት እንችላለን?

17 እያንዳንዳችን ለዚህ አንድነት የበኩላችንን አስተዋጽኦ ማበርከት የምንችለው እንዴት ነው? ሰላም ፈጣሪዎች በመሆን ነው። (ማቴ. 5:9፤ ሮም 12:18) በጉባኤ ውስጥ ካሉ ክርስቲያኖች ጋር ሰላማዊ ግንኙነት ለመፍጠር ጥረት ባደረግን ቁጥር የመንፈሳዊው ገነት ውበት እንዲደምቅ እናደርጋለን። በመንፈሳዊው ገነት ውስጥ የሚኖረውን እያንዳንዱን ሰው ወደ ንጹሕ አምልኮ የሳበው ይሖዋ እንደሆነ አንዘነጋም። (ዮሐ. 6:44) ይሖዋ እንደ ውድ አድርጎ በሚመለከታቸው አገልጋዮቹ መካከል ያለውን ሰላምና አንድነት ለማጠናከር ተግተን ስንሠራ ሲመለከት ምን ያህል እንደሚደሰት እስቲ አስቡት!—ኢሳ. 26:3፤ ሐጌ 2:7

18. አዘውትረን በምን ጉዳይ ላይ ማሰላሰል ይኖርብናል? ለምንስ?

18 አምላክ ለአገልጋዮቹ ከሚሰጠው በረከት የተሟላ ጥቅም ማግኘት የምንችለው እንዴት ነው? በአምላክ ቃልና በመጽሐፍ ቅዱሳዊ ጽሑፎቻችን ውስጥ የምናጠናውን ነገር ልናሰላስልበት ይገባል። በዚህ መልኩ ማጥናታችንና ማሰላሰላችን የተለያዩ ክርስቲያናዊ ባሕርያትን እንድናዳብር ይረዳናል፤ እነዚህ ባሕርያት በጉባኤ ውስጥ ‘በወንድማማች ፍቅር እርስ በርሳችን ከልብ ለመዋደድ’ ያነሳሱናል። (ሮም 12:10) አሁን ባሉን በረከቶች ላይ ስናሰላስል ከይሖዋ ጋር ያለን ዝምድና ይጠናከራል። ይሖዋ ወደፊት ባዘጋጀልን በረከቶች ላይ ማሰላሰላችን ደግሞ እሱን ለዘላለም ለማገልገል ያለን ተስፋ እውን ሆኖ እንዲታየን ያደርጋል። እነዚህ ነገሮች በሙሉ በአሁኑ ጊዜ ይሖዋን በማገልገል ደስታ እንድናገኝ አስተዋጽኦ ያደርጋሉ።






ለመጽናት ቁርጥ ውሳኔ አድርገናል


19. (ሀ) በኢሳይያስ 30:18 መሠረት ስለ ምን ነገር እርግጠኞች መሆን እንችላለን? (ለ) በደስታ ለመጽናት ምን ይረዳናል?

19 ይሖዋ ይህን ክፉ ዓለም በማጥፋት ለእኛ ሲል “ይነሳል።” (ኢሳ. 30:18) “የፍትሕ አምላክ” የሆነው ይሖዋ፣ የሰይጣን ዓለም የእሱ የፍትሕ መሥፈርት ከሚጠይቀው በላይ ለአንድ ቀን እንኳ እንዲቆይ እንደማይፈቅድ እርግጠኞች ነን። (ኢሳ. 25:9) ይህ የመዳን ቀን እስኪመጣ ከይሖዋ ጋር በትዕግሥት እንጠብቃለን። እስከዚያው ግን የጸሎት መብታችንን ከፍ አድርገን ለመመልከት፣ የአምላክን ቃል ለማጥናትና በሥራ ላይ ለማዋል እንዲሁም ባሉን በረከቶች ላይ ለማሰላሰል ቁርጥ ውሳኔ አድርገናል። እንዲህ ስናደርግ ይሖዋ እሱን እያመለክን በደስታ እንድንጸና ይረዳናል።







ኢሳይያስ ምዕራፍ 30 ይሖዋ የሚከተሉትን ነገሮች ለማድረግ ፈቃደኛ እንደሆነ የሚያስታውሰን እንዴት ነው?


	  እኛን ለመስማት



	  እኛን ለመምራት



	  እኛን ለመባረክ









መዝሙር 142 ተስፋችንን አጥብቀን እንያዝ

^  ይሖዋ አገልጋዮቹ በሕይወታቸው ውስጥ የተለያየ መከራ ቢያጋጥማቸውም በደስታ መጽናት እንዲችሉ የሚረዳቸው በየትኞቹ ሦስት መንገዶች እንደሆነ በዚህ ርዕስ ውስጥ እንመለከታለን። እነዚህን መንገዶች ለማየት ኢሳይያስ ምዕራፍ 30⁠ን እንመረምራለን። ይህን ምዕራፍ ስንመረምር ወደ ይሖዋ መጸለይ፣ ቃሉን ማጥናት እንዲሁም አሁንም ሆነ ወደፊት ስለምናገኛቸው በረከቶች ማሰላሰል ያለውን ጠቀሜታ እናያለን።


^  ተጨማሪ ማብራሪያ፦ “መንፈሳዊ ገነት” ይሖዋን በአንድነት የምናመልክበትን ደህንነቱ የተጠበቀ ሁኔታ ያመለክታል። በዚህ መንፈሳዊ ገነት ውስጥ ከሃይማኖታዊ ውሸቶች የጸዳ የተትረፈረፈ መንፈሳዊ ምግብ እናገኛለን። እንዲሁም የአምላክን መንግሥት ምሥራች የመስበክ አርኪ ሥራ አለን። ከይሖዋ ጋር የቀረበ ዝምድና አለን። እንዲሁም አፍቃሪ ከሆኑ ወንድሞቻችንና እህቶቻችን ጋር በሰላም እንኖራለን፤ እነሱም በሕይወታችን ውስጥ ተፈታታኝ ሁኔታዎች ሲያጋጥሙን በደስታ ለመጽናት ይረዱናል። ወደዚህ መንፈሳዊ ገነት የምንገባው ይሖዋን በትክክለኛው መንገድ ማምለክ ስንጀምርና እሱን ለመምሰል የቻልነውን ሁሉ ጥረት ስናደርግ ነው።






^ (ኢሳ. 30:18) ይሁንና ይሖዋ ሞገስ ሊያሳያችሁ በትዕግሥት* ይጠባበቃል፤ ምሕረት ሊያሳያችሁም ይነሳል። ይሖዋ የፍትሕ አምላክ ነውና። እሱን በተስፋ* የሚጠባበቁ ሁሉ ደስተኞች ናቸው።

ወይም “በእርግጠኝነት።”
ወይም “በጉጉት።”


^  (ዕብ. 13:6) ስለዚህ በሙሉ ልብ “ይሖዋ* ረዳቴ ነው፤ አልፈራም። ሰው ምን ሊያደርገኝ ይችላል?” እንላለን።

ከተጨማሪው መረጃ ላይ ሀ5ን ተመልከት።


^  (ኢሳ. 30:1-33) “ግትር ለሆኑ ልጆች ወዮላቸው” ይላል ይሖዋ፤ “በኃጢአት ላይ ኃጢአት ለመጨመር የእኔን ሳይሆን የራሳቸውን ዕቅድ ይፈጽማሉ፤ ደግሞም ኅብረት ይፈጥራሉ፤* ይህን የሚያደርጉት ግን በመንፈሴ አይደለም።  2 በፈርዖን ጥበቃ ሥር* ለመሸሸግና በግብፅ ጥላ ሥር ለመጠለል እኔን ሳያማክሩ* ወደ ግብፅ ይወርዳሉ!  3 ይሁንና ፈርዖን የሚያደርግላችሁ ጥበቃ ለኀፍረት፣ በግብፅ ጥላ ሥር መጠለልም ለውርደት ይዳርጋችኋል።  4 መኳንንቱ በጾዓን ናቸውና፤ መልእክተኞቹም ሃኔስ ደርሰዋል።  5 ምንም ሊጠቅማቸው በማይችል፣ እርዳታ በማይሰጥና ጥቅም በማያስገኝ፣ ይልቁንም ለውርደትና ለነቀፋ በሚዳርግ ሕዝብ ሁሉም ኀፍረት ይከናነባሉ።” 6 በደቡብ እንስሳት ላይ የተላለፈ ፍርድ፦ አንበሳ፣ አዎ የሚያገሳ አንበሳ ባለበት፣ እፉኝት እንዲሁም የሚበርና የሚያቃጥል እባብ* በሚገኙበት፣ አስጨናቂና አስቸጋሪ ሁኔታዎች በሞሉበት ምድር ሀብታቸውን በአህያ ላይ፣ ቁሳቁሳቸውንም በግመል ሻኛ ላይ ጭነው ይሄዳሉ። ሆኖም እነዚህ ነገሮች ለሕዝቡ ምንም ጥቅም አያስገኙለትም።  7 ግብፅ የምትሰጠው እርዳታ ምንም እርባና የለውምና። ስለዚህ እሷን “ረዓብ፣ ሥራ ፈታ የምትጎለት” ብዬ ጠርቻታለሁ።  8 “በል ሂድ፤ ለመጪዎቹ ዘመናት፣ ቋሚ ምሥክር እንዲሆን እነሱ ባሉበት በጽላት ላይ ጻፈው፤ በመጽሐፍም ላይ ክተበው።  9 እነሱ ዓመፀኛ ሕዝብ፣ አታላይ ልጆችና የይሖዋን ሕግ* ለመስማት እንቢተኛ የሆኑ ልጆች ናቸውና። 10 ባለ ራእዮችን ‘ከእንግዲህ ራእይ አትዩ’ ይላሉ፤ ነቢያትንም እንዲህ ይላሉ፦ ‘እውነተኛ ራእይ አትንገሩን። የሚጥም* ነገር ንገሩን፤ አሳሳች የሆነ ሕልም አልሙልን። 11 ከመንገዱ ዞር በሉ፤ ጎዳናውንም ልቀቁ። የእስራኤልን ቅዱስ በፊታችን አታድርጉ።’” 12 ስለዚህ የእስራኤል ቅዱስ እንዲህ ይላል፦ “ይህን ቃል ስለናቃችሁ፣ በማጭበርበርና በማታለል ስለታመናችሁ፣ በዚያም ላይ ስለተደገፋችሁ፣ 13 ይህ በደል እንደተሰነጠቀ ቅጥር፣ ሊወድቅ እንደተቃረበ ያዘመመ ረጅም ቅጥር ይሆንባችኋል። ሳይታሰብ በድንገት ይፈርሳል። 14 ሸክላ ሠሪ እንደሠራው ትልቅ እንስራ ይሰባበራል፤ እንክትክቱ ከመውጣቱ የተነሳ ከምድጃ ፍም ለመውሰድ ወይም ከረግረጋማ ቦታ* ውኃ ለመጨለፍ የሚያስችል አንድም ገል አይገኝም።” 15 የእስራኤል ቅዱስ ሉዓላዊው ጌታ ይሖዋ እንዲህ ይላልና፦ “ወደ እኔ በመመለስና በማረፍ ትድናላችሁ፤ ሳትረበሹ፣ ተማምናችሁ በመኖር ብርቱ መሆናችሁን ታሳያላችሁ።” እናንተ ግን ፈቃደኞች አልሆናችሁም። 16 ይልቁንም “አይሆንም፣ በፈረሶች እንሸሻለን!” አላችሁ። ደግሞም ትሸሻላችሁ። “በፈጣን ፈረሶችም እንጋልባለን!” አላችሁ። ስለሆነም የሚያሳድዷችሁ ሰዎች ፈጣኖች ይሆናሉ። 17 አንድ ሰው ከሚሰነዝረው ዛቻ የተነሳ ሺዎች ይሸበራሉ፤ በተራራ አናት ላይ እንደተተከለ ምሰሶና በኮረብታ ላይ እንደቆመ ለምልክት የሚያገለግል ግንድ ሆናችሁ እስክትቀሩ ድረስ፣ አምስት ሰዎች ከሚሰነዝሩት ዛቻ የተነሳ ትሸሻላችሁ። 18 ይሁንና ይሖዋ ሞገስ ሊያሳያችሁ በትዕግሥት* ይጠባበቃል፤ ምሕረት ሊያሳያችሁም ይነሳል። ይሖዋ የፍትሕ አምላክ ነውና። እሱን በተስፋ* የሚጠባበቁ ሁሉ ደስተኞች ናቸው። 19 ሕዝቡ በጽዮን ይኸውም በኢየሩሳሌም በሚኖርበት ጊዜ ፈጽሞ አታለቅሱም። እርዳታ ለማግኘት በምትጮኹበት ጊዜ በእርግጥ ሞገስ ያሳያችኋል፤ ጩኸታችሁን እንደሰማም ይመልስላችኋል። 20 ይሖዋ የጭንቀትን ምግብና የጭቆናን ውኃ ቢሰጥህም እንኳ ታላቁ አስተማሪህ ከእንግዲህ ራሱን አይሰውርም፤ በገዛ ዓይኖችህም ታላቁን አስተማሪህን ታያለህ። 21 ወደ ቀኝ ወይም ወደ ግራ ዞር ብትል ጆሮህ ከኋላህ “መንገዱ ይህ ነው። በእሱ ሂድ” የሚል ድምፅ ይሰማል። 22 የተቀረጹ ምስሎችህ የተለበጡበትን ብርና ከብረት የተሠሩ ሐውልቶችህ* የተለበጡበትን ወርቅ ታረክሳለህ። እንደ ወር አበባ ጨርቅ “ከዚህ ጥፉ!”* በማለት አሽቀንጥረህ ትጥላቸዋለህ። 23 እሱም መሬት ላይ ለምትዘራው ዘር ዝናብ ይሰጥሃል፤ ምድሪቱም የምታፈራው እህል የተትረፈረፈና ምርጥ* ይሆናል። በዚያም ቀን ከብቶችህ ሰፊ በሆነ የግጦሽ መስክ ይሰማራሉ። 24 መሬቱንም የሚያርሱ ከብቶችና አህዮች በእንቧጮ* የተቀመመ እንዲሁም በላይዳና በመንሽ የተለየ ገፈራ ይበላሉ። 25 ብዙ እልቂት በሚደርስበትና ግንቦች በሚፈርሱበት ቀን፣ በረጅም ተራራና ከፍ ባለ ኮረብታ ሁሉ ላይ ጅረቶች ይፈስሳሉ፤ የውኃ መውረጃ ቦዮችም ይኖራሉ። 26 የሙሉ ጨረቃ ብርሃንም እንደ ፀሐይ ብርሃን ይሆናል፤ ይሖዋ የሕዝቡን ስብራት* በሚጠግንበትና በእሱ ምት የተነሳ የደረሰባቸውን ከባድ ቁስል በሚፈውስበት ቀን የፀሐይ ብርሃን፣ እንደ ሰባት ቀን ብርሃን ሰባት እጥፍ ይደምቃል። 27 እነሆ፣ የይሖዋ ስም በቁጣው እየነደደ ጥቅጥቅ ካለ ደመና ጋር ከሩቅ ይመጣል። ከንፈሮቹ በቁጣ ተሞልተዋል፤ ምላሱም እንደሚባላ እሳት ነው። 28 መንፈሱ* እስከ አንገት ድረስ እንደሚደርስ የሚያጥለቀልቅ ወንዝ ነው፤ ብሔራትን በጥፋት ወንፊት* ይነፋቸዋል፤ በሕዝቦች መንጋጋም መንገድ እንዲስቱ የሚያደርግ ልጓም ይገባል። 29 እናንተ ግን፣ ለበዓል በምትዘጋጁበት* ጊዜ በሌሊት እንደሚዘመረው ያለ መዝሙር ትዘምራላችሁ፤ ደግሞም ወደ እስራኤል ዓለት፣ ወደ ይሖዋ ተራራ ሲጓዝ ዋሽንት ይዞ* እንደሚሄድ ሰው ልባችሁ ሐሴት ያደርጋል። 30 ይሖዋ ግርማ የተላበሰ ድምፁ እንዲሰማ ያደርጋል፤ የክንዱንም ብርታት ይገልጣል፤ ይህን የሚያደርገው በሚነድ ቁጣ፣ በሚባላ የእሳት ነበልባል፣ ሳይታሰብ በሚወርድ ዶፍ፣ ነጎድጓድ በቀላቀለ ውሽንፍርና በበረዶ ድንጋይ ታጅቦ ክንዱ ጥቃት ለመሰንዘር ወደ ታች በሚወርድበት ጊዜ ነው። 31 ከይሖዋ ድምፅ የተነሳ አሦር በሽብር ይናጣልና፤ በበትርም ይመታዋል። 32 ይሖዋ በጦርነት ክንዱን በእነሱ ላይ በሚያነሳበት ጊዜ በአሦር ላይ የሚያወርደው የቅጣት በትር ሁሉ በአታሞና በበገና የታጀበ ይሆናል። 33 ቶፌቱ* ከወዲሁ ተዘጋጅቷልና፤ ለንጉሡም ተዘጋጅቶለታል። የእንጨት ክምሩ ጥልቀትና ስፋት ያለው እንዲሆን አድርጓል፤ ብዙ እሳትና እንጨትም አለ። የይሖዋ እስትንፋስ ልክ እንደ ድኝ ጅረት በእሳት ያያይዘዋል።

ቃል በቃል “የመጠጥ መባ ያፈሳሉ።” ስምምነት ማድረጋቸውን የሚያሳይ ሊሆን ይችላል።
ቃል በቃል “በፈርዖን ምሽግ።”
ወይም “ከአፌ መመሪያ ሳይጠይቁ።”
ወይም “ተወርዋሪ መርዘኛ እባብ።”
ወይም “መመሪያ፤ ትምህርት።”
ቃል በቃል “ለስላሳ።”
“ከውኃ ጉድጓድ” ማለትም ሊሆን ይችላል።
ወይም “በእርግጠኝነት።”
ወይም “በጉጉት።”
ወይም “ቀልጠው የተሠሩ ሐውልቶችህ።”
“ቆሻሻ” ማለትም ሊሆን ይችላል።
ቃል በቃል “የሰባና ቅባት የሞላበት።”
ጨው ጨው የሚል ጣዕም ያለው የዕፀዋት ዓይነት።
ወይም “ስንጥቅ።”
ወይም “እስትንፋሱ።”
ቃል በቃል “በከንቱነት ወንፊት።”
ወይም “ለበዓል ራሳችሁን በምትቀድሱበት።”
ወይም “የዋሽንት ድምፅ እየሰማ።”
እዚህ ላይ “ቶፌት” የሚለው ቃል እሳት የሚነድበትን ቦታ የሚያሳይ ምሳሌያዊ አገላለጽ ሲሆን ጥፋትን ያመለክታል።


^ (ኢሳ. 30:18, 19) ይሁንና ይሖዋ ሞገስ ሊያሳያችሁ በትዕግሥት* ይጠባበቃል፤ ምሕረት ሊያሳያችሁም ይነሳል። ይሖዋ የፍትሕ አምላክ ነውና። እሱን በተስፋ* የሚጠባበቁ ሁሉ ደስተኞች ናቸው። 19 ሕዝቡ በጽዮን ይኸውም በኢየሩሳሌም በሚኖርበት ጊዜ ፈጽሞ አታለቅሱም። እርዳታ ለማግኘት በምትጮኹበት ጊዜ በእርግጥ ሞገስ ያሳያችኋል፤ ጩኸታችሁን እንደሰማም ይመልስላችኋል።

ወይም “በእርግጠኝነት።”
ወይም “በጉጉት።”


^  (ኢሳ. 30:1-33) “ግትር ለሆኑ ልጆች ወዮላቸው” ይላል ይሖዋ፤ “በኃጢአት ላይ ኃጢአት ለመጨመር የእኔን ሳይሆን የራሳቸውን ዕቅድ ይፈጽማሉ፤ ደግሞም ኅብረት ይፈጥራሉ፤* ይህን የሚያደርጉት ግን በመንፈሴ አይደለም።  2 በፈርዖን ጥበቃ ሥር* ለመሸሸግና በግብፅ ጥላ ሥር ለመጠለል እኔን ሳያማክሩ* ወደ ግብፅ ይወርዳሉ!  3 ይሁንና ፈርዖን የሚያደርግላችሁ ጥበቃ ለኀፍረት፣ በግብፅ ጥላ ሥር መጠለልም ለውርደት ይዳርጋችኋል።  4 መኳንንቱ በጾዓን ናቸውና፤ መልእክተኞቹም ሃኔስ ደርሰዋል።  5 ምንም ሊጠቅማቸው በማይችል፣ እርዳታ በማይሰጥና ጥቅም በማያስገኝ፣ ይልቁንም ለውርደትና ለነቀፋ በሚዳርግ ሕዝብ ሁሉም ኀፍረት ይከናነባሉ።” 6 በደቡብ እንስሳት ላይ የተላለፈ ፍርድ፦ አንበሳ፣ አዎ የሚያገሳ አንበሳ ባለበት፣ እፉኝት እንዲሁም የሚበርና የሚያቃጥል እባብ* በሚገኙበት፣ አስጨናቂና አስቸጋሪ ሁኔታዎች በሞሉበት ምድር ሀብታቸውን በአህያ ላይ፣ ቁሳቁሳቸውንም በግመል ሻኛ ላይ ጭነው ይሄዳሉ። ሆኖም እነዚህ ነገሮች ለሕዝቡ ምንም ጥቅም አያስገኙለትም።  7 ግብፅ የምትሰጠው እርዳታ ምንም እርባና የለውምና። ስለዚህ እሷን “ረዓብ፣ ሥራ ፈታ የምትጎለት” ብዬ ጠርቻታለሁ።  8 “በል ሂድ፤ ለመጪዎቹ ዘመናት፣ ቋሚ ምሥክር እንዲሆን እነሱ ባሉበት በጽላት ላይ ጻፈው፤ በመጽሐፍም ላይ ክተበው።  9 እነሱ ዓመፀኛ ሕዝብ፣ አታላይ ልጆችና የይሖዋን ሕግ* ለመስማት እንቢተኛ የሆኑ ልጆች ናቸውና። 10 ባለ ራእዮችን ‘ከእንግዲህ ራእይ አትዩ’ ይላሉ፤ ነቢያትንም እንዲህ ይላሉ፦ ‘እውነተኛ ራእይ አትንገሩን። የሚጥም* ነገር ንገሩን፤ አሳሳች የሆነ ሕልም አልሙልን። 11 ከመንገዱ ዞር በሉ፤ ጎዳናውንም ልቀቁ። የእስራኤልን ቅዱስ በፊታችን አታድርጉ።’” 12 ስለዚህ የእስራኤል ቅዱስ እንዲህ ይላል፦ “ይህን ቃል ስለናቃችሁ፣ በማጭበርበርና በማታለል ስለታመናችሁ፣ በዚያም ላይ ስለተደገፋችሁ፣ 13 ይህ በደል እንደተሰነጠቀ ቅጥር፣ ሊወድቅ እንደተቃረበ ያዘመመ ረጅም ቅጥር ይሆንባችኋል። ሳይታሰብ በድንገት ይፈርሳል። 14 ሸክላ ሠሪ እንደሠራው ትልቅ እንስራ ይሰባበራል፤ እንክትክቱ ከመውጣቱ የተነሳ ከምድጃ ፍም ለመውሰድ ወይም ከረግረጋማ ቦታ* ውኃ ለመጨለፍ የሚያስችል አንድም ገል አይገኝም።” 15 የእስራኤል ቅዱስ ሉዓላዊው ጌታ ይሖዋ እንዲህ ይላልና፦ “ወደ እኔ በመመለስና በማረፍ ትድናላችሁ፤ ሳትረበሹ፣ ተማምናችሁ በመኖር ብርቱ መሆናችሁን ታሳያላችሁ።” እናንተ ግን ፈቃደኞች አልሆናችሁም። 16 ይልቁንም “አይሆንም፣ በፈረሶች እንሸሻለን!” አላችሁ። ደግሞም ትሸሻላችሁ። “በፈጣን ፈረሶችም እንጋልባለን!” አላችሁ። ስለሆነም የሚያሳድዷችሁ ሰዎች ፈጣኖች ይሆናሉ። 17 አንድ ሰው ከሚሰነዝረው ዛቻ የተነሳ ሺዎች ይሸበራሉ፤ በተራራ አናት ላይ እንደተተከለ ምሰሶና በኮረብታ ላይ እንደቆመ ለምልክት የሚያገለግል ግንድ ሆናችሁ እስክትቀሩ ድረስ፣ አምስት ሰዎች ከሚሰነዝሩት ዛቻ የተነሳ ትሸሻላችሁ። 18 ይሁንና ይሖዋ ሞገስ ሊያሳያችሁ በትዕግሥት* ይጠባበቃል፤ ምሕረት ሊያሳያችሁም ይነሳል። ይሖዋ የፍትሕ አምላክ ነውና። እሱን በተስፋ* የሚጠባበቁ ሁሉ ደስተኞች ናቸው። 19 ሕዝቡ በጽዮን ይኸውም በኢየሩሳሌም በሚኖርበት ጊዜ ፈጽሞ አታለቅሱም። እርዳታ ለማግኘት በምትጮኹበት ጊዜ በእርግጥ ሞገስ ያሳያችኋል፤ ጩኸታችሁን እንደሰማም ይመልስላችኋል። 20 ይሖዋ የጭንቀትን ምግብና የጭቆናን ውኃ ቢሰጥህም እንኳ ታላቁ አስተማሪህ ከእንግዲህ ራሱን አይሰውርም፤ በገዛ ዓይኖችህም ታላቁን አስተማሪህን ታያለህ። 21 ወደ ቀኝ ወይም ወደ ግራ ዞር ብትል ጆሮህ ከኋላህ “መንገዱ ይህ ነው። በእሱ ሂድ” የሚል ድምፅ ይሰማል። 22 የተቀረጹ ምስሎችህ የተለበጡበትን ብርና ከብረት የተሠሩ ሐውልቶችህ* የተለበጡበትን ወርቅ ታረክሳለህ። እንደ ወር አበባ ጨርቅ “ከዚህ ጥፉ!”* በማለት አሽቀንጥረህ ትጥላቸዋለህ። 23 እሱም መሬት ላይ ለምትዘራው ዘር ዝናብ ይሰጥሃል፤ ምድሪቱም የምታፈራው እህል የተትረፈረፈና ምርጥ* ይሆናል። በዚያም ቀን ከብቶችህ ሰፊ በሆነ የግጦሽ መስክ ይሰማራሉ። 24 መሬቱንም የሚያርሱ ከብቶችና አህዮች በእንቧጮ* የተቀመመ እንዲሁም በላይዳና በመንሽ የተለየ ገፈራ ይበላሉ። 25 ብዙ እልቂት በሚደርስበትና ግንቦች በሚፈርሱበት ቀን፣ በረጅም ተራራና ከፍ ባለ ኮረብታ ሁሉ ላይ ጅረቶች ይፈስሳሉ፤ የውኃ መውረጃ ቦዮችም ይኖራሉ። 26 የሙሉ ጨረቃ ብርሃንም እንደ ፀሐይ ብርሃን ይሆናል፤ ይሖዋ የሕዝቡን ስብራት* በሚጠግንበትና በእሱ ምት የተነሳ የደረሰባቸውን ከባድ ቁስል በሚፈውስበት ቀን የፀሐይ ብርሃን፣ እንደ ሰባት ቀን ብርሃን ሰባት እጥፍ ይደምቃል። 27 እነሆ፣ የይሖዋ ስም በቁጣው እየነደደ ጥቅጥቅ ካለ ደመና ጋር ከሩቅ ይመጣል። ከንፈሮቹ በቁጣ ተሞልተዋል፤ ምላሱም እንደሚባላ እሳት ነው። 28 መንፈሱ* እስከ አንገት ድረስ እንደሚደርስ የሚያጥለቀልቅ ወንዝ ነው፤ ብሔራትን በጥፋት ወንፊት* ይነፋቸዋል፤ በሕዝቦች መንጋጋም መንገድ እንዲስቱ የሚያደርግ ልጓም ይገባል። 29 እናንተ ግን፣ ለበዓል በምትዘጋጁበት* ጊዜ በሌሊት እንደሚዘመረው ያለ መዝሙር ትዘምራላችሁ፤ ደግሞም ወደ እስራኤል ዓለት፣ ወደ ይሖዋ ተራራ ሲጓዝ ዋሽንት ይዞ* እንደሚሄድ ሰው ልባችሁ ሐሴት ያደርጋል። 30 ይሖዋ ግርማ የተላበሰ ድምፁ እንዲሰማ ያደርጋል፤ የክንዱንም ብርታት ይገልጣል፤ ይህን የሚያደርገው በሚነድ ቁጣ፣ በሚባላ የእሳት ነበልባል፣ ሳይታሰብ በሚወርድ ዶፍ፣ ነጎድጓድ በቀላቀለ ውሽንፍርና በበረዶ ድንጋይ ታጅቦ ክንዱ ጥቃት ለመሰንዘር ወደ ታች በሚወርድበት ጊዜ ነው። 31 ከይሖዋ ድምፅ የተነሳ አሦር በሽብር ይናጣልና፤ በበትርም ይመታዋል። 32 ይሖዋ በጦርነት ክንዱን በእነሱ ላይ በሚያነሳበት ጊዜ በአሦር ላይ የሚያወርደው የቅጣት በትር ሁሉ በአታሞና በበገና የታጀበ ይሆናል። 33 ቶፌቱ* ከወዲሁ ተዘጋጅቷልና፤ ለንጉሡም ተዘጋጅቶለታል። የእንጨት ክምሩ ጥልቀትና ስፋት ያለው እንዲሆን አድርጓል፤ ብዙ እሳትና እንጨትም አለ። የይሖዋ እስትንፋስ ልክ እንደ ድኝ ጅረት በእሳት ያያይዘዋል።

ቃል በቃል “የመጠጥ መባ ያፈሳሉ።” ስምምነት ማድረጋቸውን የሚያሳይ ሊሆን ይችላል።
ቃል በቃል “በፈርዖን ምሽግ።”
ወይም “ከአፌ መመሪያ ሳይጠይቁ።”
ወይም “ተወርዋሪ መርዘኛ እባብ።”
ወይም “መመሪያ፤ ትምህርት።”
ቃል በቃል “ለስላሳ።”
“ከውኃ ጉድጓድ” ማለትም ሊሆን ይችላል።
ወይም “በእርግጠኝነት።”
ወይም “በጉጉት።”
ወይም “ቀልጠው የተሠሩ ሐውልቶችህ።”
“ቆሻሻ” ማለትም ሊሆን ይችላል።
ቃል በቃል “የሰባና ቅባት የሞላበት።”
ጨው ጨው የሚል ጣዕም ያለው የዕፀዋት ዓይነት።
ወይም “ስንጥቅ።”
ወይም “እስትንፋሱ።”
ቃል በቃል “በከንቱነት ወንፊት።”
ወይም “ለበዓል ራሳችሁን በምትቀድሱበት።”
ወይም “የዋሽንት ድምፅ እየሰማ።”
እዚህ ላይ “ቶፌት” የሚለው ቃል እሳት የሚነድበትን ቦታ የሚያሳይ ምሳሌያዊ አገላለጽ ሲሆን ጥፋትን ያመለክታል።


^  (ኢሳ. 30:1) “ግትር ለሆኑ ልጆች ወዮላቸው” ይላል ይሖዋ፤ “በኃጢአት ላይ ኃጢአት ለመጨመር የእኔን ሳይሆን የራሳቸውን ዕቅድ ይፈጽማሉ፤ ደግሞም ኅብረት ይፈጥራሉ፤* ይህን የሚያደርጉት ግን በመንፈሴ አይደለም።

ቃል በቃል “የመጠጥ መባ ያፈሳሉ።” ስምምነት ማድረጋቸውን የሚያሳይ ሊሆን ይችላል።


^  (ኢሳ. 30:9) እነሱ ዓመፀኛ ሕዝብ፣ አታላይ ልጆችና የይሖዋን ሕግ* ለመስማት እንቢተኛ የሆኑ ልጆች ናቸውና።

ወይም “መመሪያ፤ ትምህርት።”


^  (ኢሳ. 30:5) ምንም ሊጠቅማቸው በማይችል፣ እርዳታ በማይሰጥና ጥቅም በማያስገኝ፣ ይልቁንም ለውርደትና ለነቀፋ በሚዳርግ ሕዝብ ሁሉም ኀፍረት ይከናነባሉ።”



^  (ኢሳ. 30:17) አንድ ሰው ከሚሰነዝረው ዛቻ የተነሳ ሺዎች ይሸበራሉ፤ በተራራ አናት ላይ እንደተተከለ ምሰሶና በኮረብታ ላይ እንደቆመ ለምልክት የሚያገለግል ግንድ ሆናችሁ እስክትቀሩ ድረስ፣ አምስት ሰዎች ከሚሰነዝሩት ዛቻ የተነሳ ትሸሻላችሁ።



^  (ኤር. 25:8-11) “ስለዚህ የሠራዊት ጌታ ይሖዋ እንዲህ ይላል፦ ‘“ቃሌን ስለማትታዘዙ፣ 9 የሰሜንን ወገኖች ሁሉ እጠራለሁ” ይላል ይሖዋ፤ “አገልጋዬን የባቢሎንን ንጉሥ ናቡከደነጾርን* እጠራለሁ፤ በዚህች ምድር፣ በነዋሪዎቿና በዙሪያዋ ባሉ በእነዚህ ብሔራት ሁሉ ላይ አመጣቸዋለሁ። ፈጽሞ አጠፋቸዋለሁ፤ እንዲሁም መቀጣጫና ማፏጫ እንዲሆኑ ብሎም ባድማ ሆነው እንዲቀሩ አደርጋለሁ። 10 የሐሴትንና የደስታን ድምፅ፣ የሙሽራንና የሙሽሪትን ድምፅ፣ የወፍጮን ድምፅና የመብራትን ብርሃን ከመካከላቸው አስቀራለሁ። 11 መላ ምድሪቱ ትወድማለች፤ እንዲሁም አስፈሪ ቦታ ትሆናለች፤ እነዚህም ብሔራት የባቢሎንን ንጉሥ 70 ዓመት ያገለግሉታል።”’

ቃል በቃል “ናቡከደረጾርን።” ናቡከደነጾር የሚለው ስም የሚጻፍበት ሌላው መንገድ ነው።


^  (ኢሳ. 30:18, 19) ይሁንና ይሖዋ ሞገስ ሊያሳያችሁ በትዕግሥት* ይጠባበቃል፤ ምሕረት ሊያሳያችሁም ይነሳል። ይሖዋ የፍትሕ አምላክ ነውና። እሱን በተስፋ* የሚጠባበቁ ሁሉ ደስተኞች ናቸው። 19 ሕዝቡ በጽዮን ይኸውም በኢየሩሳሌም በሚኖርበት ጊዜ ፈጽሞ አታለቅሱም። እርዳታ ለማግኘት በምትጮኹበት ጊዜ በእርግጥ ሞገስ ያሳያችኋል፤ ጩኸታችሁን እንደሰማም ይመልስላችኋል።

ወይም “በእርግጠኝነት።”
ወይም “በጉጉት።”


^  (ኢሳ. 10:21) ጥቂት ቀሪዎች ይኸውም ከያዕቆብ ቤት የሚተርፉት ሰዎች ወደ ኃያሉ አምላክ ይመለሳሉ።



^  (ኤር. 29:10) “ይሖዋ እንዲህ ይላልና፦ ‘በባቢሎን የምትኖሩበት 70 ዓመት ሲፈጸም ትኩረቴን ወደ እናንተ አዞራለሁ፤ ወደዚህም ስፍራ መልሼ በማምጣት፣ የገባሁትን ቃል እፈጽማለሁ።’



^ (ኢሳ. 30:19) ሕዝቡ በጽዮን ይኸውም በኢየሩሳሌም በሚኖርበት ጊዜ ፈጽሞ አታለቅሱም። እርዳታ ለማግኘት በምትጮኹበት ጊዜ በእርግጥ ሞገስ ያሳያችኋል፤ ጩኸታችሁን እንደሰማም ይመልስላችኋል።



^  (ኢሳ. 30:19) ሕዝቡ በጽዮን ይኸውም በኢየሩሳሌም በሚኖርበት ጊዜ ፈጽሞ አታለቅሱም። እርዳታ ለማግኘት በምትጮኹበት ጊዜ በእርግጥ ሞገስ ያሳያችኋል፤ ጩኸታችሁን እንደሰማም ይመልስላችኋል።



^  (ኢሳ. 30:1-33) “ግትር ለሆኑ ልጆች ወዮላቸው” ይላል ይሖዋ፤ “በኃጢአት ላይ ኃጢአት ለመጨመር የእኔን ሳይሆን የራሳቸውን ዕቅድ ይፈጽማሉ፤ ደግሞም ኅብረት ይፈጥራሉ፤* ይህን የሚያደርጉት ግን በመንፈሴ አይደለም።  2 በፈርዖን ጥበቃ ሥር* ለመሸሸግና በግብፅ ጥላ ሥር ለመጠለል እኔን ሳያማክሩ* ወደ ግብፅ ይወርዳሉ!  3 ይሁንና ፈርዖን የሚያደርግላችሁ ጥበቃ ለኀፍረት፣ በግብፅ ጥላ ሥር መጠለልም ለውርደት ይዳርጋችኋል።  4 መኳንንቱ በጾዓን ናቸውና፤ መልእክተኞቹም ሃኔስ ደርሰዋል።  5 ምንም ሊጠቅማቸው በማይችል፣ እርዳታ በማይሰጥና ጥቅም በማያስገኝ፣ ይልቁንም ለውርደትና ለነቀፋ በሚዳርግ ሕዝብ ሁሉም ኀፍረት ይከናነባሉ።” 6 በደቡብ እንስሳት ላይ የተላለፈ ፍርድ፦ አንበሳ፣ አዎ የሚያገሳ አንበሳ ባለበት፣ እፉኝት እንዲሁም የሚበርና የሚያቃጥል እባብ* በሚገኙበት፣ አስጨናቂና አስቸጋሪ ሁኔታዎች በሞሉበት ምድር ሀብታቸውን በአህያ ላይ፣ ቁሳቁሳቸውንም በግመል ሻኛ ላይ ጭነው ይሄዳሉ። ሆኖም እነዚህ ነገሮች ለሕዝቡ ምንም ጥቅም አያስገኙለትም።  7 ግብፅ የምትሰጠው እርዳታ ምንም እርባና የለውምና። ስለዚህ እሷን “ረዓብ፣ ሥራ ፈታ የምትጎለት” ብዬ ጠርቻታለሁ።  8 “በል ሂድ፤ ለመጪዎቹ ዘመናት፣ ቋሚ ምሥክር እንዲሆን እነሱ ባሉበት በጽላት ላይ ጻፈው፤ በመጽሐፍም ላይ ክተበው።  9 እነሱ ዓመፀኛ ሕዝብ፣ አታላይ ልጆችና የይሖዋን ሕግ* ለመስማት እንቢተኛ የሆኑ ልጆች ናቸውና። 10 ባለ ራእዮችን ‘ከእንግዲህ ራእይ አትዩ’ ይላሉ፤ ነቢያትንም እንዲህ ይላሉ፦ ‘እውነተኛ ራእይ አትንገሩን። የሚጥም* ነገር ንገሩን፤ አሳሳች የሆነ ሕልም አልሙልን። 11 ከመንገዱ ዞር በሉ፤ ጎዳናውንም ልቀቁ። የእስራኤልን ቅዱስ በፊታችን አታድርጉ።’” 12 ስለዚህ የእስራኤል ቅዱስ እንዲህ ይላል፦ “ይህን ቃል ስለናቃችሁ፣ በማጭበርበርና በማታለል ስለታመናችሁ፣ በዚያም ላይ ስለተደገፋችሁ፣ 13 ይህ በደል እንደተሰነጠቀ ቅጥር፣ ሊወድቅ እንደተቃረበ ያዘመመ ረጅም ቅጥር ይሆንባችኋል። ሳይታሰብ በድንገት ይፈርሳል። 14 ሸክላ ሠሪ እንደሠራው ትልቅ እንስራ ይሰባበራል፤ እንክትክቱ ከመውጣቱ የተነሳ ከምድጃ ፍም ለመውሰድ ወይም ከረግረጋማ ቦታ* ውኃ ለመጨለፍ የሚያስችል አንድም ገል አይገኝም።” 15 የእስራኤል ቅዱስ ሉዓላዊው ጌታ ይሖዋ እንዲህ ይላልና፦ “ወደ እኔ በመመለስና በማረፍ ትድናላችሁ፤ ሳትረበሹ፣ ተማምናችሁ በመኖር ብርቱ መሆናችሁን ታሳያላችሁ።” እናንተ ግን ፈቃደኞች አልሆናችሁም። 16 ይልቁንም “አይሆንም፣ በፈረሶች እንሸሻለን!” አላችሁ። ደግሞም ትሸሻላችሁ። “በፈጣን ፈረሶችም እንጋልባለን!” አላችሁ። ስለሆነም የሚያሳድዷችሁ ሰዎች ፈጣኖች ይሆናሉ። 17 አንድ ሰው ከሚሰነዝረው ዛቻ የተነሳ ሺዎች ይሸበራሉ፤ በተራራ አናት ላይ እንደተተከለ ምሰሶና በኮረብታ ላይ እንደቆመ ለምልክት የሚያገለግል ግንድ ሆናችሁ እስክትቀሩ ድረስ፣ አምስት ሰዎች ከሚሰነዝሩት ዛቻ የተነሳ ትሸሻላችሁ። 18 ይሁንና ይሖዋ ሞገስ ሊያሳያችሁ በትዕግሥት* ይጠባበቃል፤ ምሕረት ሊያሳያችሁም ይነሳል። ይሖዋ የፍትሕ አምላክ ነውና። እሱን በተስፋ* የሚጠባበቁ ሁሉ ደስተኞች ናቸው። 19 ሕዝቡ በጽዮን ይኸውም በኢየሩሳሌም በሚኖርበት ጊዜ ፈጽሞ አታለቅሱም። እርዳታ ለማግኘት በምትጮኹበት ጊዜ በእርግጥ ሞገስ ያሳያችኋል፤ ጩኸታችሁን እንደሰማም ይመልስላችኋል። 20 ይሖዋ የጭንቀትን ምግብና የጭቆናን ውኃ ቢሰጥህም እንኳ ታላቁ አስተማሪህ ከእንግዲህ ራሱን አይሰውርም፤ በገዛ ዓይኖችህም ታላቁን አስተማሪህን ታያለህ። 21 ወደ ቀኝ ወይም ወደ ግራ ዞር ብትል ጆሮህ ከኋላህ “መንገዱ ይህ ነው። በእሱ ሂድ” የሚል ድምፅ ይሰማል። 22 የተቀረጹ ምስሎችህ የተለበጡበትን ብርና ከብረት የተሠሩ ሐውልቶችህ* የተለበጡበትን ወርቅ ታረክሳለህ። እንደ ወር አበባ ጨርቅ “ከዚህ ጥፉ!”* በማለት አሽቀንጥረህ ትጥላቸዋለህ። 23 እሱም መሬት ላይ ለምትዘራው ዘር ዝናብ ይሰጥሃል፤ ምድሪቱም የምታፈራው እህል የተትረፈረፈና ምርጥ* ይሆናል። በዚያም ቀን ከብቶችህ ሰፊ በሆነ የግጦሽ መስክ ይሰማራሉ። 24 መሬቱንም የሚያርሱ ከብቶችና አህዮች በእንቧጮ* የተቀመመ እንዲሁም በላይዳና በመንሽ የተለየ ገፈራ ይበላሉ። 25 ብዙ እልቂት በሚደርስበትና ግንቦች በሚፈርሱበት ቀን፣ በረጅም ተራራና ከፍ ባለ ኮረብታ ሁሉ ላይ ጅረቶች ይፈስሳሉ፤ የውኃ መውረጃ ቦዮችም ይኖራሉ። 26 የሙሉ ጨረቃ ብርሃንም እንደ ፀሐይ ብርሃን ይሆናል፤ ይሖዋ የሕዝቡን ስብራት* በሚጠግንበትና በእሱ ምት የተነሳ የደረሰባቸውን ከባድ ቁስል በሚፈውስበት ቀን የፀሐይ ብርሃን፣ እንደ ሰባት ቀን ብርሃን ሰባት እጥፍ ይደምቃል። 27 እነሆ፣ የይሖዋ ስም በቁጣው እየነደደ ጥቅጥቅ ካለ ደመና ጋር ከሩቅ ይመጣል። ከንፈሮቹ በቁጣ ተሞልተዋል፤ ምላሱም እንደሚባላ እሳት ነው። 28 መንፈሱ* እስከ አንገት ድረስ እንደሚደርስ የሚያጥለቀልቅ ወንዝ ነው፤ ብሔራትን በጥፋት ወንፊት* ይነፋቸዋል፤ በሕዝቦች መንጋጋም መንገድ እንዲስቱ የሚያደርግ ልጓም ይገባል። 29 እናንተ ግን፣ ለበዓል በምትዘጋጁበት* ጊዜ በሌሊት እንደሚዘመረው ያለ መዝሙር ትዘምራላችሁ፤ ደግሞም ወደ እስራኤል ዓለት፣ ወደ ይሖዋ ተራራ ሲጓዝ ዋሽንት ይዞ* እንደሚሄድ ሰው ልባችሁ ሐሴት ያደርጋል። 30 ይሖዋ ግርማ የተላበሰ ድምፁ እንዲሰማ ያደርጋል፤ የክንዱንም ብርታት ይገልጣል፤ ይህን የሚያደርገው በሚነድ ቁጣ፣ በሚባላ የእሳት ነበልባል፣ ሳይታሰብ በሚወርድ ዶፍ፣ ነጎድጓድ በቀላቀለ ውሽንፍርና በበረዶ ድንጋይ ታጅቦ ክንዱ ጥቃት ለመሰንዘር ወደ ታች በሚወርድበት ጊዜ ነው። 31 ከይሖዋ ድምፅ የተነሳ አሦር በሽብር ይናጣልና፤ በበትርም ይመታዋል። 32 ይሖዋ በጦርነት ክንዱን በእነሱ ላይ በሚያነሳበት ጊዜ በአሦር ላይ የሚያወርደው የቅጣት በትር ሁሉ በአታሞና በበገና የታጀበ ይሆናል። 33 ቶፌቱ* ከወዲሁ ተዘጋጅቷልና፤ ለንጉሡም ተዘጋጅቶለታል። የእንጨት ክምሩ ጥልቀትና ስፋት ያለው እንዲሆን አድርጓል፤ ብዙ እሳትና እንጨትም አለ። የይሖዋ እስትንፋስ ልክ እንደ ድኝ ጅረት በእሳት ያያይዘዋል።

ቃል በቃል “የመጠጥ መባ ያፈሳሉ።” ስምምነት ማድረጋቸውን የሚያሳይ ሊሆን ይችላል።
ቃል በቃል “በፈርዖን ምሽግ።”
ወይም “ከአፌ መመሪያ ሳይጠይቁ።”
ወይም “ተወርዋሪ መርዘኛ እባብ።”
ወይም “መመሪያ፤ ትምህርት።”
ቃል በቃል “ለስላሳ።”
“ከውኃ ጉድጓድ” ማለትም ሊሆን ይችላል።
ወይም “በእርግጠኝነት።”
ወይም “በጉጉት።”
ወይም “ቀልጠው የተሠሩ ሐውልቶችህ።”
“ቆሻሻ” ማለትም ሊሆን ይችላል።
ቃል በቃል “የሰባና ቅባት የሞላበት።”
ጨው ጨው የሚል ጣዕም ያለው የዕፀዋት ዓይነት።
ወይም “ስንጥቅ።”
ወይም “እስትንፋሱ።”
ቃል በቃል “በከንቱነት ወንፊት።”
ወይም “ለበዓል ራሳችሁን በምትቀድሱበት።”
ወይም “የዋሽንት ድምፅ እየሰማ።”
እዚህ ላይ “ቶፌት” የሚለው ቃል እሳት የሚነድበትን ቦታ የሚያሳይ ምሳሌያዊ አገላለጽ ሲሆን ጥፋትን ያመለክታል።


^  (ኢሳ. 30:19) ሕዝቡ በጽዮን ይኸውም በኢየሩሳሌም በሚኖርበት ጊዜ ፈጽሞ አታለቅሱም። እርዳታ ለማግኘት በምትጮኹበት ጊዜ በእርግጥ ሞገስ ያሳያችኋል፤ ጩኸታችሁን እንደሰማም ይመልስላችኋል።



^  (መዝ. 116:1) ይሖዋ ድምፄን፣ እርዳታ ለማግኘት የማቀርበውን ልመና ስለሚሰማ እወደዋለሁ።*

“ይሖዋ ስለሚሰማ ውስጤ በፍቅር ይሞላል” ማለትም ሊሆን ይችላል።


^  (ኢሳ. 57:15) ለዘላለም የሚኖረውና ስሙ ቅዱስ የሆነው፣ ከፍ ከፍ ያለውና እጅግ የከበረው እንዲህ ይላልና፦ “ከፍ ባለውና ቅዱስ በሆነው ስፍራ እኖራለሁ፤ ደግሞም የተሰበረ ልብ ካለውና መንፈሱ ከተደቆሰው ጋር እሆናለሁ፤ ይህም የችግረኞችን መንፈስ አነሳሳ ዘንድ፣ የተሰበረ ልብ ያላቸውንም አነቃቃ ዘንድ ነው።



^  (ኢሳ. 62:7) ደግሞም ኢየሩሳሌምን አጽንቶ እስኪመሠርታት፣ አዎ፣ የምድር ምስጋና እስኪያደርጋት ድረስ ምንም እረፍት አትስጡት።”



^  (ሉቃስ 11:8-10) እላችኋለሁ፣ ወዳጁ ስለሆነ ተነስቶ ባይሰጠው እንኳ ስለ ውትወታው ሲል ተነስቶ የፈለገውን ሁሉ ይሰጠዋል። 9 ስለዚህ እላችኋለሁ፣ ደጋግማችሁ ለምኑ፣ ይሰጣችኋል፤ ሳታሰልሱ ፈልጉ፣ ታገኛላችሁ፤ ደጋግማችሁ አንኳኩ፣ ይከፈትላችኋል። 10 ምክንያቱም የሚለምን ሁሉ ይሰጠዋል፤ የሚፈልግ ሁሉ ያገኛል፤ የሚያንኳኳም ሁሉ ይከፈትለታል።



^  (ሉቃስ 11:13) ታዲያ እናንተ ክፉዎች ሆናችሁ ሳለ ለልጆቻችሁ መልካም ስጦታ መስጠት ካወቃችሁ በሰማይ ያለው አባትማ ለሚለምኑት መንፈስ ቅዱስን እንዴት አብልጦ አይሰጣቸው!”



^ (ኢሳ. 30:20, 21) ይሖዋ የጭንቀትን ምግብና የጭቆናን ውኃ ቢሰጥህም እንኳ ታላቁ አስተማሪህ ከእንግዲህ ራሱን አይሰውርም፤ በገዛ ዓይኖችህም ታላቁን አስተማሪህን ታያለህ። 21 ወደ ቀኝ ወይም ወደ ግራ ዞር ብትል ጆሮህ ከኋላህ “መንገዱ ይህ ነው። በእሱ ሂድ” የሚል ድምፅ ይሰማል።



^  (ኢሳ. 30:20, 21) ይሖዋ የጭንቀትን ምግብና የጭቆናን ውኃ ቢሰጥህም እንኳ ታላቁ አስተማሪህ ከእንግዲህ ራሱን አይሰውርም፤ በገዛ ዓይኖችህም ታላቁን አስተማሪህን ታያለህ። 21 ወደ ቀኝ ወይም ወደ ግራ ዞር ብትል ጆሮህ ከኋላህ “መንገዱ ይህ ነው። በእሱ ሂድ” የሚል ድምፅ ይሰማል።



^  (ኢሳ. 51:4) ሕዝቤ ሆይ፣ በጥሞና አዳምጡኝ፤ አንተም የእኔ ብሔር፣ ጆሮህን ስጠኝ። ሕግ ከእኔ ይወጣልና፤ የፍትሕ እርምጃዬም ለሕዝቦች እንደ ብርሃን ጸንቶ እንዲቆም አደርጋለሁ።



^  (ኢሳ. 30:21) ወደ ቀኝ ወይም ወደ ግራ ዞር ብትል ጆሮህ ከኋላህ “መንገዱ ይህ ነው። በእሱ ሂድ” የሚል ድምፅ ይሰማል።



^ (ኢሳ. 30:23-26) እሱም መሬት ላይ ለምትዘራው ዘር ዝናብ ይሰጥሃል፤ ምድሪቱም የምታፈራው እህል የተትረፈረፈና ምርጥ* ይሆናል። በዚያም ቀን ከብቶችህ ሰፊ በሆነ የግጦሽ መስክ ይሰማራሉ። 24 መሬቱንም የሚያርሱ ከብቶችና አህዮች በእንቧጮ* የተቀመመ እንዲሁም በላይዳና በመንሽ የተለየ ገፈራ ይበላሉ። 25 ብዙ እልቂት በሚደርስበትና ግንቦች በሚፈርሱበት ቀን፣ በረጅም ተራራና ከፍ ባለ ኮረብታ ሁሉ ላይ ጅረቶች ይፈስሳሉ፤ የውኃ መውረጃ ቦዮችም ይኖራሉ። 26 የሙሉ ጨረቃ ብርሃንም እንደ ፀሐይ ብርሃን ይሆናል፤ ይሖዋ የሕዝቡን ስብራት* በሚጠግንበትና በእሱ ምት የተነሳ የደረሰባቸውን ከባድ ቁስል በሚፈውስበት ቀን የፀሐይ ብርሃን፣ እንደ ሰባት ቀን ብርሃን ሰባት እጥፍ ይደምቃል።

ቃል በቃል “የሰባና ቅባት የሞላበት።”
ጨው ጨው የሚል ጣዕም ያለው የዕፀዋት ዓይነት።
ወይም “ስንጥቅ።”


^  (ኢሳ. 30:23-26) እሱም መሬት ላይ ለምትዘራው ዘር ዝናብ ይሰጥሃል፤ ምድሪቱም የምታፈራው እህል የተትረፈረፈና ምርጥ* ይሆናል። በዚያም ቀን ከብቶችህ ሰፊ በሆነ የግጦሽ መስክ ይሰማራሉ። 24 መሬቱንም የሚያርሱ ከብቶችና አህዮች በእንቧጮ* የተቀመመ እንዲሁም በላይዳና በመንሽ የተለየ ገፈራ ይበላሉ። 25 ብዙ እልቂት በሚደርስበትና ግንቦች በሚፈርሱበት ቀን፣ በረጅም ተራራና ከፍ ባለ ኮረብታ ሁሉ ላይ ጅረቶች ይፈስሳሉ፤ የውኃ መውረጃ ቦዮችም ይኖራሉ። 26 የሙሉ ጨረቃ ብርሃንም እንደ ፀሐይ ብርሃን ይሆናል፤ ይሖዋ የሕዝቡን ስብራት* በሚጠግንበትና በእሱ ምት የተነሳ የደረሰባቸውን ከባድ ቁስል በሚፈውስበት ቀን የፀሐይ ብርሃን፣ እንደ ሰባት ቀን ብርሃን ሰባት እጥፍ ይደምቃል።

ቃል በቃል “የሰባና ቅባት የሞላበት።”
ጨው ጨው የሚል ጣዕም ያለው የዕፀዋት ዓይነት።
ወይም “ስንጥቅ።”


^  (ኢሳ. 30:26) የሙሉ ጨረቃ ብርሃንም እንደ ፀሐይ ብርሃን ይሆናል፤ ይሖዋ የሕዝቡን ስብራት* በሚጠግንበትና በእሱ ምት የተነሳ የደረሰባቸውን ከባድ ቁስል በሚፈውስበት ቀን የፀሐይ ብርሃን፣ እንደ ሰባት ቀን ብርሃን ሰባት እጥፍ ይደምቃል።

ወይም “ስንጥቅ።”


^  (ኢሳ. 60:2) እነሆ፣ ጨለማ ምድርን፣ ድቅድቅ ጨለማም ብሔራትን ይሸፍናል፤ በአንቺ ላይ ግን ይሖዋ ያበራል፤ ክብሩም በአንቺ ላይ ይታያል።



^  (ኢሳ. 65:14) እነሆ፣ አገልጋዮቼ ከልባቸው ደስታ የተነሳ እልል ይላሉ፤ እናንተ ግን ከልባችሁ ሐዘን የተነሳ ትጮኻላችሁ፤ መንፈሳችሁ ስለተሰበረም ዋይ ዋይ ትላላችሁ።



^  (ኢሳ. 51:3) ይሖዋ ጽዮንን ያጽናናታልና። ፍርስራሾቿን ሁሉ ያጽናናል፤ ምድረ በዳዋንም እንደ ኤደን፣ በረሃማ ሜዳዋንም እንደ ይሖዋ የአትክልት ስፍራ ያደርጋል። በእሷም ውስጥ ሐሴትና ታላቅ ደስታ እንዲሁም ምስጋናና ደስ የሚያሰኝ መዝሙር ይገኛሉ።



^  (ኢሳ. 66:8) እንዲህ ያለ ነገር ማን ሰምቶ ያውቃል? እንዲህ ያሉ ነገሮችስ ማን አይቶ ያውቃል? አገር በአንድ ቀን ይወለዳል? ወይስ ብሔር በአንድ ጊዜ ይወለዳል? ሆኖም ጽዮን እንዳማጠች ወዲያው ወንዶች ልጆቿን ወልዳለች።



^  (ዮሐ. 10:16) “ከዚህ ጉረኖ ያልሆኑ ሌሎች በጎች አሉኝ፤ እነሱንም ማምጣት አለብኝ፤ ድምፄንም ይሰማሉ፤ ሁሉም አንድ መንጋ ይሆናሉ፤ አንድ እረኛም ይኖራቸዋል።



^  (ኢሳ. 25:6) የሠራዊት ጌታ ይሖዋ በዚህ ተራራ ላይ ለሕዝቦች ሁሉ ምርጥ ምግቦች* የሚገኙበት ታላቅ ግብዣ ያዘጋጃል፤ ያረጀ የወይን ጠጅ ግብዣ፣ መቅኒ የሞላባቸው ምርጥ ምግቦች እንዲሁም የተጣራና ጥሩ የወይን ጠጅ የሚቀርቡበት ታላቅ ግብዣ ያደርጋል።

ቃል በቃል “ቅባት የሞላባቸው ምግቦች።”


^  (ኢሳ. 65:13) ስለዚህ ሉዓላዊው ጌታ ይሖዋ እንዲህ ይላል፦ “እነሆ፣ አገልጋዮቼ ይበላሉ፤ እናንተ ግን ትራባላችሁ። እነሆ፣ አገልጋዮቼ ይጠጣሉ፤ እናንተ ግን ትጠማላችሁ። እነሆ፣ አገልጋዮቼ ሐሴት ያደርጋሉ፤ እናንተ ግን ኀፍረት ትከናነባላችሁ።



^  (ዮሐ. 17:20, 21) “የምለምንህ ስለ እነዚህ ብቻ ሳይሆን በእነሱ ቃል አማካኝነት በእኔ ለሚያምኑ ጭምር ነው፤ 21 ይህን ልመና የማቀርበውም ሁሉም አንድ እንዲሆኑ ነው፤ ይኸውም ዓለም አንተ እንደላክኸኝ ያምን ዘንድ አባት ሆይ፣ አንተ ከእኔ ጋር አንድነት እንዳለህና እኔም ከአንተ ጋር አንድነት እንዳለኝ ሁሉ እነሱም ከእኛ ጋር አንድነት እንዲኖራቸው ነው።



^  (ኢሳ. 44:4) እነሱም በለምለም ሣር መካከል፣ በጅረቶችም ዳር እንዳሉ የአኻያ ዛፎች ይበቅላሉ።



^  (ኢሳ. 61:3) በጽዮን የተነሳ ላዘኑት በአመድ ፋንታ የራስ መሸፈኛ፣ በሐዘን ፋንታ የደስታ ዘይት፣ በተደቆሰም መንፈስ ፋንታ የውዳሴ ልብስ እንድሰጥ ልኮኛል። እነሱም ይሖዋ ራሱን ክብር ለማጎናጸፍ* የተከላቸው ትላልቅ የጽድቅ ዛፎች ተብለው ይጠራሉ።

ወይም “ራሱን ውበት ለማጎናጸፍ።”


^  (ማቴ. 5:9) “ሰላም ፈጣሪዎች* ደስተኞች ናቸው፤ የአምላክ ልጆች ይባላሉና።

ወይም “ሰላማውያን።”


^  (ሮም 12:18) ከሰው ሁሉ ጋር በሰላም ለመኖር በእናንተ በኩል የተቻላችሁን ሁሉ አድርጉ።



^  (ዮሐ. 6:44) የላከኝ አብ ካልሳበው በቀር ወደ እኔ ሊመጣ የሚችል ሰው የለም፤ እኔም በመጨረሻው ቀን ከሞት አስነሳዋለሁ።



^  (ኢሳ. 26:3) ሙሉ በሙሉ በአንተ የሚመኩትን* ትጠብቃለህ፤ በአንተ ስለሚታመኑ ዘላቂ ሰላም ትሰጣቸዋለህ።

“የማይናወጥ ልብ ያላቸውን” ማለትም ሊሆን ይችላል።


^  (ሐጌ 2:7) “‘ብሔራትንም ሁሉ አናውጣለሁ፤ በብሔራትም ሁሉ መካከል ያሉ የከበሩ* ነገሮች ይመጣሉ፤ ደግሞም ይህን ቤት በክብር እሞላዋለሁ’ ይላል የሠራዊት ጌታ ይሖዋ።

ወይም “ውድ።”


^  (ሮም 12:10) በወንድማማች ፍቅር እርስ በርሳችሁ ከልብ ተዋደዱ። አንዳችሁ ሌላውን ለማክበር ቀዳሚ ሁኑ።*

ወይም “ተነሳሽነት ይኑራችሁ።”


^ (ኢሳ. 30:18) ይሁንና ይሖዋ ሞገስ ሊያሳያችሁ በትዕግሥት* ይጠባበቃል፤ ምሕረት ሊያሳያችሁም ይነሳል። ይሖዋ የፍትሕ አምላክ ነውና። እሱን በተስፋ* የሚጠባበቁ ሁሉ ደስተኞች ናቸው።

ወይም “በእርግጠኝነት።”
ወይም “በጉጉት።”


^  (ኢሳ. 30:18) ይሁንና ይሖዋ ሞገስ ሊያሳያችሁ በትዕግሥት* ይጠባበቃል፤ ምሕረት ሊያሳያችሁም ይነሳል። ይሖዋ የፍትሕ አምላክ ነውና። እሱን በተስፋ* የሚጠባበቁ ሁሉ ደስተኞች ናቸው።

ወይም “በእርግጠኝነት።”
ወይም “በጉጉት።”


^  (ኢሳ. 25:9) በዚያም ቀን እንዲህ ይላሉ፦ “እነሆ፣ አምላካችን ይህ ነው! እሱን ተስፋ አድርገናል፤ እሱም ያድነናል። ይሖዋ ይህ ነው! እሱን ተስፋ አድርገናል። በእሱ ማዳን ደስ ይበለን፤ ሐሴትም እናድርግ።”



^ (ኢሳ. 30:1-33) “ግትር ለሆኑ ልጆች ወዮላቸው” ይላል ይሖዋ፤ “በኃጢአት ላይ ኃጢአት ለመጨመር የእኔን ሳይሆን የራሳቸውን ዕቅድ ይፈጽማሉ፤ ደግሞም ኅብረት ይፈጥራሉ፤* ይህን የሚያደርጉት ግን በመንፈሴ አይደለም።  2 በፈርዖን ጥበቃ ሥር* ለመሸሸግና በግብፅ ጥላ ሥር ለመጠለል እኔን ሳያማክሩ* ወደ ግብፅ ይወርዳሉ!  3 ይሁንና ፈርዖን የሚያደርግላችሁ ጥበቃ ለኀፍረት፣ በግብፅ ጥላ ሥር መጠለልም ለውርደት ይዳርጋችኋል።  4 መኳንንቱ በጾዓን ናቸውና፤ መልእክተኞቹም ሃኔስ ደርሰዋል።  5 ምንም ሊጠቅማቸው በማይችል፣ እርዳታ በማይሰጥና ጥቅም በማያስገኝ፣ ይልቁንም ለውርደትና ለነቀፋ በሚዳርግ ሕዝብ ሁሉም ኀፍረት ይከናነባሉ።” 6 በደቡብ እንስሳት ላይ የተላለፈ ፍርድ፦ አንበሳ፣ አዎ የሚያገሳ አንበሳ ባለበት፣ እፉኝት እንዲሁም የሚበርና የሚያቃጥል እባብ* በሚገኙበት፣ አስጨናቂና አስቸጋሪ ሁኔታዎች በሞሉበት ምድር ሀብታቸውን በአህያ ላይ፣ ቁሳቁሳቸውንም በግመል ሻኛ ላይ ጭነው ይሄዳሉ። ሆኖም እነዚህ ነገሮች ለሕዝቡ ምንም ጥቅም አያስገኙለትም።  7 ግብፅ የምትሰጠው እርዳታ ምንም እርባና የለውምና። ስለዚህ እሷን “ረዓብ፣ ሥራ ፈታ የምትጎለት” ብዬ ጠርቻታለሁ።  8 “በል ሂድ፤ ለመጪዎቹ ዘመናት፣ ቋሚ ምሥክር እንዲሆን እነሱ ባሉበት በጽላት ላይ ጻፈው፤ በመጽሐፍም ላይ ክተበው።  9 እነሱ ዓመፀኛ ሕዝብ፣ አታላይ ልጆችና የይሖዋን ሕግ* ለመስማት እንቢተኛ የሆኑ ልጆች ናቸውና። 10 ባለ ራእዮችን ‘ከእንግዲህ ራእይ አትዩ’ ይላሉ፤ ነቢያትንም እንዲህ ይላሉ፦ ‘እውነተኛ ራእይ አትንገሩን። የሚጥም* ነገር ንገሩን፤ አሳሳች የሆነ ሕልም አልሙልን። 11 ከመንገዱ ዞር በሉ፤ ጎዳናውንም ልቀቁ። የእስራኤልን ቅዱስ በፊታችን አታድርጉ።’” 12 ስለዚህ የእስራኤል ቅዱስ እንዲህ ይላል፦ “ይህን ቃል ስለናቃችሁ፣ በማጭበርበርና በማታለል ስለታመናችሁ፣ በዚያም ላይ ስለተደገፋችሁ፣ 13 ይህ በደል እንደተሰነጠቀ ቅጥር፣ ሊወድቅ እንደተቃረበ ያዘመመ ረጅም ቅጥር ይሆንባችኋል። ሳይታሰብ በድንገት ይፈርሳል። 14 ሸክላ ሠሪ እንደሠራው ትልቅ እንስራ ይሰባበራል፤ እንክትክቱ ከመውጣቱ የተነሳ ከምድጃ ፍም ለመውሰድ ወይም ከረግረጋማ ቦታ* ውኃ ለመጨለፍ የሚያስችል አንድም ገል አይገኝም።” 15 የእስራኤል ቅዱስ ሉዓላዊው ጌታ ይሖዋ እንዲህ ይላልና፦ “ወደ እኔ በመመለስና በማረፍ ትድናላችሁ፤ ሳትረበሹ፣ ተማምናችሁ በመኖር ብርቱ መሆናችሁን ታሳያላችሁ።” እናንተ ግን ፈቃደኞች አልሆናችሁም። 16 ይልቁንም “አይሆንም፣ በፈረሶች እንሸሻለን!” አላችሁ። ደግሞም ትሸሻላችሁ። “በፈጣን ፈረሶችም እንጋልባለን!” አላችሁ። ስለሆነም የሚያሳድዷችሁ ሰዎች ፈጣኖች ይሆናሉ። 17 አንድ ሰው ከሚሰነዝረው ዛቻ የተነሳ ሺዎች ይሸበራሉ፤ በተራራ አናት ላይ እንደተተከለ ምሰሶና በኮረብታ ላይ እንደቆመ ለምልክት የሚያገለግል ግንድ ሆናችሁ እስክትቀሩ ድረስ፣ አምስት ሰዎች ከሚሰነዝሩት ዛቻ የተነሳ ትሸሻላችሁ። 18 ይሁንና ይሖዋ ሞገስ ሊያሳያችሁ በትዕግሥት* ይጠባበቃል፤ ምሕረት ሊያሳያችሁም ይነሳል። ይሖዋ የፍትሕ አምላክ ነውና። እሱን በተስፋ* የሚጠባበቁ ሁሉ ደስተኞች ናቸው። 19 ሕዝቡ በጽዮን ይኸውም በኢየሩሳሌም በሚኖርበት ጊዜ ፈጽሞ አታለቅሱም። እርዳታ ለማግኘት በምትጮኹበት ጊዜ በእርግጥ ሞገስ ያሳያችኋል፤ ጩኸታችሁን እንደሰማም ይመልስላችኋል። 20 ይሖዋ የጭንቀትን ምግብና የጭቆናን ውኃ ቢሰጥህም እንኳ ታላቁ አስተማሪህ ከእንግዲህ ራሱን አይሰውርም፤ በገዛ ዓይኖችህም ታላቁን አስተማሪህን ታያለህ። 21 ወደ ቀኝ ወይም ወደ ግራ ዞር ብትል ጆሮህ ከኋላህ “መንገዱ ይህ ነው። በእሱ ሂድ” የሚል ድምፅ ይሰማል። 22 የተቀረጹ ምስሎችህ የተለበጡበትን ብርና ከብረት የተሠሩ ሐውልቶችህ* የተለበጡበትን ወርቅ ታረክሳለህ። እንደ ወር አበባ ጨርቅ “ከዚህ ጥፉ!”* በማለት አሽቀንጥረህ ትጥላቸዋለህ። 23 እሱም መሬት ላይ ለምትዘራው ዘር ዝናብ ይሰጥሃል፤ ምድሪቱም የምታፈራው እህል የተትረፈረፈና ምርጥ* ይሆናል። በዚያም ቀን ከብቶችህ ሰፊ በሆነ የግጦሽ መስክ ይሰማራሉ። 24 መሬቱንም የሚያርሱ ከብቶችና አህዮች በእንቧጮ* የተቀመመ እንዲሁም በላይዳና በመንሽ የተለየ ገፈራ ይበላሉ። 25 ብዙ እልቂት በሚደርስበትና ግንቦች በሚፈርሱበት ቀን፣ በረጅም ተራራና ከፍ ባለ ኮረብታ ሁሉ ላይ ጅረቶች ይፈስሳሉ፤ የውኃ መውረጃ ቦዮችም ይኖራሉ። 26 የሙሉ ጨረቃ ብርሃንም እንደ ፀሐይ ብርሃን ይሆናል፤ ይሖዋ የሕዝቡን ስብራት* በሚጠግንበትና በእሱ ምት የተነሳ የደረሰባቸውን ከባድ ቁስል በሚፈውስበት ቀን የፀሐይ ብርሃን፣ እንደ ሰባት ቀን ብርሃን ሰባት እጥፍ ይደምቃል። 27 እነሆ፣ የይሖዋ ስም በቁጣው እየነደደ ጥቅጥቅ ካለ ደመና ጋር ከሩቅ ይመጣል። ከንፈሮቹ በቁጣ ተሞልተዋል፤ ምላሱም እንደሚባላ እሳት ነው። 28 መንፈሱ* እስከ አንገት ድረስ እንደሚደርስ የሚያጥለቀልቅ ወንዝ ነው፤ ብሔራትን በጥፋት ወንፊት* ይነፋቸዋል፤ በሕዝቦች መንጋጋም መንገድ እንዲስቱ የሚያደርግ ልጓም ይገባል። 29 እናንተ ግን፣ ለበዓል በምትዘጋጁበት* ጊዜ በሌሊት እንደሚዘመረው ያለ መዝሙር ትዘምራላችሁ፤ ደግሞም ወደ እስራኤል ዓለት፣ ወደ ይሖዋ ተራራ ሲጓዝ ዋሽንት ይዞ* እንደሚሄድ ሰው ልባችሁ ሐሴት ያደርጋል። 30 ይሖዋ ግርማ የተላበሰ ድምፁ እንዲሰማ ያደርጋል፤ የክንዱንም ብርታት ይገልጣል፤ ይህን የሚያደርገው በሚነድ ቁጣ፣ በሚባላ የእሳት ነበልባል፣ ሳይታሰብ በሚወርድ ዶፍ፣ ነጎድጓድ በቀላቀለ ውሽንፍርና በበረዶ ድንጋይ ታጅቦ ክንዱ ጥቃት ለመሰንዘር ወደ ታች በሚወርድበት ጊዜ ነው። 31 ከይሖዋ ድምፅ የተነሳ አሦር በሽብር ይናጣልና፤ በበትርም ይመታዋል። 32 ይሖዋ በጦርነት ክንዱን በእነሱ ላይ በሚያነሳበት ጊዜ በአሦር ላይ የሚያወርደው የቅጣት በትር ሁሉ በአታሞና በበገና የታጀበ ይሆናል። 33 ቶፌቱ* ከወዲሁ ተዘጋጅቷልና፤ ለንጉሡም ተዘጋጅቶለታል። የእንጨት ክምሩ ጥልቀትና ስፋት ያለው እንዲሆን አድርጓል፤ ብዙ እሳትና እንጨትም አለ። የይሖዋ እስትንፋስ ልክ እንደ ድኝ ጅረት በእሳት ያያይዘዋል።

ቃል በቃል “የመጠጥ መባ ያፈሳሉ።” ስምምነት ማድረጋቸውን የሚያሳይ ሊሆን ይችላል።
ቃል በቃል “በፈርዖን ምሽግ።”
ወይም “ከአፌ መመሪያ ሳይጠይቁ።”
ወይም “ተወርዋሪ መርዘኛ እባብ።”
ወይም “መመሪያ፤ ትምህርት።”
ቃል በቃል “ለስላሳ።”
“ከውኃ ጉድጓድ” ማለትም ሊሆን ይችላል።
ወይም “በእርግጠኝነት።”
ወይም “በጉጉት።”
ወይም “ቀልጠው የተሠሩ ሐውልቶችህ።”
“ቆሻሻ” ማለትም ሊሆን ይችላል።
ቃል በቃል “የሰባና ቅባት የሞላበት።”
ጨው ጨው የሚል ጣዕም ያለው የዕፀዋት ዓይነት።
ወይም “ስንጥቅ።”
ወይም “እስትንፋሱ።”
ቃል በቃል “በከንቱነት ወንፊት።”
ወይም “ለበዓል ራሳችሁን በምትቀድሱበት።”
ወይም “የዋሽንት ድምፅ እየሰማ።”
እዚህ ላይ “ቶፌት” የሚለው ቃል እሳት የሚነድበትን ቦታ የሚያሳይ ምሳሌያዊ አገላለጽ ሲሆን ጥፋትን ያመለክታል።


^ (ኢሳ. 30:1-33) “ግትር ለሆኑ ልጆች ወዮላቸው” ይላል ይሖዋ፤ “በኃጢአት ላይ ኃጢአት ለመጨመር የእኔን ሳይሆን የራሳቸውን ዕቅድ ይፈጽማሉ፤ ደግሞም ኅብረት ይፈጥራሉ፤* ይህን የሚያደርጉት ግን በመንፈሴ አይደለም።  2 በፈርዖን ጥበቃ ሥር* ለመሸሸግና በግብፅ ጥላ ሥር ለመጠለል እኔን ሳያማክሩ* ወደ ግብፅ ይወርዳሉ!  3 ይሁንና ፈርዖን የሚያደርግላችሁ ጥበቃ ለኀፍረት፣ በግብፅ ጥላ ሥር መጠለልም ለውርደት ይዳርጋችኋል።  4 መኳንንቱ በጾዓን ናቸውና፤ መልእክተኞቹም ሃኔስ ደርሰዋል።  5 ምንም ሊጠቅማቸው በማይችል፣ እርዳታ በማይሰጥና ጥቅም በማያስገኝ፣ ይልቁንም ለውርደትና ለነቀፋ በሚዳርግ ሕዝብ ሁሉም ኀፍረት ይከናነባሉ።” 6 በደቡብ እንስሳት ላይ የተላለፈ ፍርድ፦ አንበሳ፣ አዎ የሚያገሳ አንበሳ ባለበት፣ እፉኝት እንዲሁም የሚበርና የሚያቃጥል እባብ* በሚገኙበት፣ አስጨናቂና አስቸጋሪ ሁኔታዎች በሞሉበት ምድር ሀብታቸውን በአህያ ላይ፣ ቁሳቁሳቸውንም በግመል ሻኛ ላይ ጭነው ይሄዳሉ። ሆኖም እነዚህ ነገሮች ለሕዝቡ ምንም ጥቅም አያስገኙለትም።  7 ግብፅ የምትሰጠው እርዳታ ምንም እርባና የለውምና። ስለዚህ እሷን “ረዓብ፣ ሥራ ፈታ የምትጎለት” ብዬ ጠርቻታለሁ።  8 “በል ሂድ፤ ለመጪዎቹ ዘመናት፣ ቋሚ ምሥክር እንዲሆን እነሱ ባሉበት በጽላት ላይ ጻፈው፤ በመጽሐፍም ላይ ክተበው።  9 እነሱ ዓመፀኛ ሕዝብ፣ አታላይ ልጆችና የይሖዋን ሕግ* ለመስማት እንቢተኛ የሆኑ ልጆች ናቸውና። 10 ባለ ራእዮችን ‘ከእንግዲህ ራእይ አትዩ’ ይላሉ፤ ነቢያትንም እንዲህ ይላሉ፦ ‘እውነተኛ ራእይ አትንገሩን። የሚጥም* ነገር ንገሩን፤ አሳሳች የሆነ ሕልም አልሙልን። 11 ከመንገዱ ዞር በሉ፤ ጎዳናውንም ልቀቁ። የእስራኤልን ቅዱስ በፊታችን አታድርጉ።’” 12 ስለዚህ የእስራኤል ቅዱስ እንዲህ ይላል፦ “ይህን ቃል ስለናቃችሁ፣ በማጭበርበርና በማታለል ስለታመናችሁ፣ በዚያም ላይ ስለተደገፋችሁ፣ 13 ይህ በደል እንደተሰነጠቀ ቅጥር፣ ሊወድቅ እንደተቃረበ ያዘመመ ረጅም ቅጥር ይሆንባችኋል። ሳይታሰብ በድንገት ይፈርሳል። 14 ሸክላ ሠሪ እንደሠራው ትልቅ እንስራ ይሰባበራል፤ እንክትክቱ ከመውጣቱ የተነሳ ከምድጃ ፍም ለመውሰድ ወይም ከረግረጋማ ቦታ* ውኃ ለመጨለፍ የሚያስችል አንድም ገል አይገኝም።” 15 የእስራኤል ቅዱስ ሉዓላዊው ጌታ ይሖዋ እንዲህ ይላልና፦ “ወደ እኔ በመመለስና በማረፍ ትድናላችሁ፤ ሳትረበሹ፣ ተማምናችሁ በመኖር ብርቱ መሆናችሁን ታሳያላችሁ።” እናንተ ግን ፈቃደኞች አልሆናችሁም። 16 ይልቁንም “አይሆንም፣ በፈረሶች እንሸሻለን!” አላችሁ። ደግሞም ትሸሻላችሁ። “በፈጣን ፈረሶችም እንጋልባለን!” አላችሁ። ስለሆነም የሚያሳድዷችሁ ሰዎች ፈጣኖች ይሆናሉ። 17 አንድ ሰው ከሚሰነዝረው ዛቻ የተነሳ ሺዎች ይሸበራሉ፤ በተራራ አናት ላይ እንደተተከለ ምሰሶና በኮረብታ ላይ እንደቆመ ለምልክት የሚያገለግል ግንድ ሆናችሁ እስክትቀሩ ድረስ፣ አምስት ሰዎች ከሚሰነዝሩት ዛቻ የተነሳ ትሸሻላችሁ። 18 ይሁንና ይሖዋ ሞገስ ሊያሳያችሁ በትዕግሥት* ይጠባበቃል፤ ምሕረት ሊያሳያችሁም ይነሳል። ይሖዋ የፍትሕ አምላክ ነውና። እሱን በተስፋ* የሚጠባበቁ ሁሉ ደስተኞች ናቸው። 19 ሕዝቡ በጽዮን ይኸውም በኢየሩሳሌም በሚኖርበት ጊዜ ፈጽሞ አታለቅሱም። እርዳታ ለማግኘት በምትጮኹበት ጊዜ በእርግጥ ሞገስ ያሳያችኋል፤ ጩኸታችሁን እንደሰማም ይመልስላችኋል። 20 ይሖዋ የጭንቀትን ምግብና የጭቆናን ውኃ ቢሰጥህም እንኳ ታላቁ አስተማሪህ ከእንግዲህ ራሱን አይሰውርም፤ በገዛ ዓይኖችህም ታላቁን አስተማሪህን ታያለህ። 21 ወደ ቀኝ ወይም ወደ ግራ ዞር ብትል ጆሮህ ከኋላህ “መንገዱ ይህ ነው። በእሱ ሂድ” የሚል ድምፅ ይሰማል። 22 የተቀረጹ ምስሎችህ የተለበጡበትን ብርና ከብረት የተሠሩ ሐውልቶችህ* የተለበጡበትን ወርቅ ታረክሳለህ። እንደ ወር አበባ ጨርቅ “ከዚህ ጥፉ!”* በማለት አሽቀንጥረህ ትጥላቸዋለህ። 23 እሱም መሬት ላይ ለምትዘራው ዘር ዝናብ ይሰጥሃል፤ ምድሪቱም የምታፈራው እህል የተትረፈረፈና ምርጥ* ይሆናል። በዚያም ቀን ከብቶችህ ሰፊ በሆነ የግጦሽ መስክ ይሰማራሉ። 24 መሬቱንም የሚያርሱ ከብቶችና አህዮች በእንቧጮ* የተቀመመ እንዲሁም በላይዳና በመንሽ የተለየ ገፈራ ይበላሉ። 25 ብዙ እልቂት በሚደርስበትና ግንቦች በሚፈርሱበት ቀን፣ በረጅም ተራራና ከፍ ባለ ኮረብታ ሁሉ ላይ ጅረቶች ይፈስሳሉ፤ የውኃ መውረጃ ቦዮችም ይኖራሉ። 26 የሙሉ ጨረቃ ብርሃንም እንደ ፀሐይ ብርሃን ይሆናል፤ ይሖዋ የሕዝቡን ስብራት* በሚጠግንበትና በእሱ ምት የተነሳ የደረሰባቸውን ከባድ ቁስል በሚፈውስበት ቀን የፀሐይ ብርሃን፣ እንደ ሰባት ቀን ብርሃን ሰባት እጥፍ ይደምቃል። 27 እነሆ፣ የይሖዋ ስም በቁጣው እየነደደ ጥቅጥቅ ካለ ደመና ጋር ከሩቅ ይመጣል። ከንፈሮቹ በቁጣ ተሞልተዋል፤ ምላሱም እንደሚባላ እሳት ነው። 28 መንፈሱ* እስከ አንገት ድረስ እንደሚደርስ የሚያጥለቀልቅ ወንዝ ነው፤ ብሔራትን በጥፋት ወንፊት* ይነፋቸዋል፤ በሕዝቦች መንጋጋም መንገድ እንዲስቱ የሚያደርግ ልጓም ይገባል። 29 እናንተ ግን፣ ለበዓል በምትዘጋጁበት* ጊዜ በሌሊት እንደሚዘመረው ያለ መዝሙር ትዘምራላችሁ፤ ደግሞም ወደ እስራኤል ዓለት፣ ወደ ይሖዋ ተራራ ሲጓዝ ዋሽንት ይዞ* እንደሚሄድ ሰው ልባችሁ ሐሴት ያደርጋል። 30 ይሖዋ ግርማ የተላበሰ ድምፁ እንዲሰማ ያደርጋል፤ የክንዱንም ብርታት ይገልጣል፤ ይህን የሚያደርገው በሚነድ ቁጣ፣ በሚባላ የእሳት ነበልባል፣ ሳይታሰብ በሚወርድ ዶፍ፣ ነጎድጓድ በቀላቀለ ውሽንፍርና በበረዶ ድንጋይ ታጅቦ ክንዱ ጥቃት ለመሰንዘር ወደ ታች በሚወርድበት ጊዜ ነው። 31 ከይሖዋ ድምፅ የተነሳ አሦር በሽብር ይናጣልና፤ በበትርም ይመታዋል። 32 ይሖዋ በጦርነት ክንዱን በእነሱ ላይ በሚያነሳበት ጊዜ በአሦር ላይ የሚያወርደው የቅጣት በትር ሁሉ በአታሞና በበገና የታጀበ ይሆናል። 33 ቶፌቱ* ከወዲሁ ተዘጋጅቷልና፤ ለንጉሡም ተዘጋጅቶለታል። የእንጨት ክምሩ ጥልቀትና ስፋት ያለው እንዲሆን አድርጓል፤ ብዙ እሳትና እንጨትም አለ። የይሖዋ እስትንፋስ ልክ እንደ ድኝ ጅረት በእሳት ያያይዘዋል።

ቃል በቃል “የመጠጥ መባ ያፈሳሉ።” ስምምነት ማድረጋቸውን የሚያሳይ ሊሆን ይችላል።
ቃል በቃል “በፈርዖን ምሽግ።”
ወይም “ከአፌ መመሪያ ሳይጠይቁ።”
ወይም “ተወርዋሪ መርዘኛ እባብ።”
ወይም “መመሪያ፤ ትምህርት።”
ቃል በቃል “ለስላሳ።”
“ከውኃ ጉድጓድ” ማለትም ሊሆን ይችላል።
ወይም “በእርግጠኝነት።”
ወይም “በጉጉት።”
ወይም “ቀልጠው የተሠሩ ሐውልቶችህ።”
“ቆሻሻ” ማለትም ሊሆን ይችላል።
ቃል በቃል “የሰባና ቅባት የሞላበት።”
ጨው ጨው የሚል ጣዕም ያለው የዕፀዋት ዓይነት።
ወይም “ስንጥቅ።”
ወይም “እስትንፋሱ።”
ቃል በቃል “በከንቱነት ወንፊት።”
ወይም “ለበዓል ራሳችሁን በምትቀድሱበት።”
ወይም “የዋሽንት ድምፅ እየሰማ።”
እዚህ ላይ “ቶፌት” የሚለው ቃል እሳት የሚነድበትን ቦታ የሚያሳይ ምሳሌያዊ አገላለጽ ሲሆን ጥፋትን ያመለክታል።







የጥናት ርዕስ 47

ምንም ነገር ከይሖዋ እንዲለያችሁ አትፍቀዱ


“ይሖዋ ሆይ፣ . . . በአንተ እታመናለሁ።”—መዝ. 31:14

መዝሙር 122 ጸንታችሁ ቁሙ፣ አትነቃነቁ!

ማስተዋወቂያ*




 1. ይሖዋ ወደ እኛ መቅረብ እንደሚፈልግ በምን እናውቃለን?

ይሖዋ ወደ እሱ እንድንቀርብ ጋብዞናል። (ያዕ. 4:8) አምላካችን፣ አባታችንና ወዳጃችን መሆን ይፈልጋል። ይሖዋ ጸሎታችንን ይመልስልናል፤ እንዲሁም ፈተና ሲያጋጥመን ይረዳናል። በተጨማሪም ድርጅቱን በመጠቀም ያስተምረናል እንዲሁም ይጠብቀናል። ይሁንና ወደ ይሖዋ ለመቅረብ ምን ማድረግ ይኖርብናል?

 2. ወደ ይሖዋ መቅረብ የምንችለው እንዴት ነው?

2 ወደ ይሖዋ ለመቅረብ ወደ እሱ መጸለይ እንዲሁም ቃሉን ማንበብና ማሰላሰል ይኖርብናል። ይህን ስናደርግ ልባችን ለእሱ ባለን ፍቅርና አድናቆት ይሞላል። ለእሱ የሚገባውን ውዳሴ ልንሰጠውና ልንታዘዘው እንነሳሳለን። (ራእይ 4:11) ይሖዋን ይበልጥ ባወቅነው መጠን በእሱም ሆነ እኛን ለመርዳት ባቋቋመው ድርጅት ይበልጥ እንተማመናለን።

 3. ዲያብሎስ ከይሖዋ ሊለየን የሚሞክረው እንዴት ነው? ሆኖም አምላካችንንና ድርጅቱን ፈጽሞ ላለመተው ምን ይረዳናል? (መዝሙር 31:13, 14)

3 ይሁንና ዲያብሎስ፣ በተለይ ፈተና ሲያጋጥመን ከይሖዋ ሊለየን ይሞክራል። እንዲህ ለማድረግ ምን ስልት ይጠቀማል? በይሖዋና በድርጅቱ ላይ ያለንን እምነት ቀስ በቀስ ለመሸርሸር ይሞክራል። ሆኖም እሱ የሚሸርባቸውን ሴራዎች ማክሸፍ እንችላለን። በይሖዋ ላይ ያለን እምነት ጠንካራና የማይናወጥ ከሆነ አምላካችንንና ድርጅቱን በፍጹም አንተውም።—መዝሙር 31:13, 14⁠ን አንብብ።

 4. በዚህ ርዕስ ውስጥ ምን እንመለከታለን?

4 በዚህ ርዕስ ውስጥ፣ በይሖዋና በድርጅቱ ላይ ያለንን እምነት ሊሸረሽሩ የሚችሉ ከጉባኤው ውጭ የሚመጡ ሦስት ፈተናዎችን እንመለከታለን። እነዚህ ፈተናዎች ከይሖዋ ሊለዩን የሚችሉት እንዴት ነው? የሰይጣንን ሴራዎች ለማክሸፍስ ምን ማድረግ እንችላለን?






ችግር ሲደርስብን


 5. ችግሮች በይሖዋና በድርጅቱ ላይ ያለንን እምነት ሊሸረሽሩት የሚችሉት እንዴት ነው?

5 አንዳንድ ጊዜ እንደ ቤተሰብ ተቃውሞ ወይም ሥራ ማጣት ያሉ ችግሮች ያጋጥሙናል። እነዚህ ችግሮች በይሖዋ ድርጅት ላይ ያለንን እምነት ሊሸረሽሩትና ከአምላካችን ሊለዩን የሚችሉት እንዴት ነው? ረዘም ላለ ጊዜ ችግሮች ሲያጋጥሙን ቅስማችን ሊሰበርና ተስፋ ልንቆርጥ እንችላለን። ሰይጣን ደግሞ እንዲህ ያሉ አጋጣሚዎችን ተጠቅሞ ይሖዋ የሚወደን መሆኑን እንድንጠራጠር ለማድረግ ይሞክራል። ዲያብሎስ ለሚደርስብን ችግር ተጠያቂው ይሖዋ ወይም ድርጅቱ እንደሆነ እንድናስብ ይፈልጋል። በግብፅ የነበሩት አንዳንድ እስራኤላውያንም እንዲህ ያለ ሁኔታ አጋጥሟቸው ነበር። መጀመሪያ ላይ፣ ይሖዋ እነሱን ከባርነት ለማውጣት ሙሴንና አሮንን እንደሾመላቸው አምነው ነበር። (ዘፀ. 4:29-31) በኋላ ግን ፈርዖን ሕይወታቸውን ከባድ ሲያደርግባቸው፣ ላጋጠማቸው ችግር ሙሴንና አሮንን ተጠያቂ አደረጉ። ‘በፈርዖንና በአገልጋዮቹ ፊት እንድንጠላ አደረጋችሁን፤ እንዲገድሉንም በእጃቸው ሰይፍ ሰጣችኋቸው’ ብለዋቸዋል። (ዘፀ. 5:19-21) የአምላክን ታማኝ አገልጋዮች ወቀሱ። እንዴት ያሳዝናል! እናንተስ ለረጅም ጊዜ የዘለቀ ችግር ከደረሰባችሁ በይሖዋና በድርጅቱ ላይ ያላችሁ እምነት እንዳይዳከም ምን ማድረግ ትችላላችሁ?

 6. ችግሮችን መቋቋም ስለሚቻልበት መንገድ ከነቢዩ ዕንባቆም ምን እንማራለን? (ዕንባቆም 3:17-19)

6 በጸሎት ልባችሁን ለይሖዋ አፍስሱ፤ እንዲሁም እርዳታውን ፈልጉ። ነቢዩ ዕንባቆም ብዙ ችግሮች አጋጥመውታል። እንዲያውም በአንድ ወቅት ይሖዋ የሚያስብለት መሆኑን ተጠራጥሮ የነበረ ይመስላል። በመሆኑም በጸሎት ልቡን ለይሖዋ አፈሰሰ። እንዲህ አለ፦ “ይሖዋ ሆይ፣ እርዳታ ለማግኘት ስጮኽ የማትሰማው እስከ መቼ ነው? . . . ጭቆናንስ ለምን ዝም ብለህ ታያለህ?” (ዕን. 1:2, 3) ይሖዋ የታማኝ አገልጋዩን ልባዊ ጸሎት መልሶለታል። (ዕን. 2:2, 3) ዕንባቆም በይሖዋ የማዳን ሥራዎች ላይ ካሰላሰለ በኋላ ደስታው ተመለሰለት። ይሖዋ እንደሚያስብለትና የትኛውንም ፈተና ለመቋቋም እንደሚረዳው እርግጠኛ ሆነ። (ዕንባቆም 3:17-19⁠ን አንብብ።) እኛስ ከዚህ ምን ትምህርት እናገኛለን? ችግሮች ሲያጋጥሟችሁ ወደ ይሖዋ በመጸለይ የሚሰማችሁን ንገሩት። ከዚያም የእሱን እርዳታ ፈልጉ። እንዲህ ካደረጋችሁ ይሖዋ ለመጽናት የሚያስችላችሁን ኃይል እንደሚሰጣችሁ መተማመን ትችላላችሁ። ይሖዋ እንደረዳችሁ ስታዩ ደግሞ በእሱ ላይ ያላችሁ እምነት ይጠናከራል።

 7. አንድ የሸርሊ ዘመድ ምን ሊያሳምናት ሞከረ? በይሖዋ ላይ ያላትን እምነት እንዳታጣ የረዳትስ ምንድን ነው?

7 ምንጊዜም ጥሩ መንፈሳዊ ልማድ ይኑራችሁ። በፓፑዋ ኒው ጊኒ የምትኖር ሸርሊ የተባለች እህት ችግር ባጋጠማት ጊዜ ጥሩ መንፈሳዊ ልማድ መያዟ የጠቀማት እንዴት እንደሆነ እስቲ እንመልከት።* የሸርሊ ቤተሰቦች ድሃ ነበሩ፤ አንዳንዴም ምግብ ለማግኘት ይቸገሩ ነበር። አንድ ዘመዷ በይሖዋ ላይ ያላትን እምነት የሚሸረሽር ነገር ተናገራት። እንዲህ አላት፦ “የአምላክ ቅዱስ መንፈስ እየረዳኝ ነው ትያለሽ። ታዲያ የት አለ የሚረዳሽ? ቤተሰብሽ አሁንም ድሃ ነው። ‘ስብከት ስብከት’ እያልሽ ጊዜሽን እያባከንሽ ነው።” ሸርሊ እንዲህ ብላለች፦ “‘በእርግጥ አምላክ ያስብልናል?’ የሚል ጥርጣሬ አደረብኝ። በመሆኑም ወዲያውኑ ወደ ይሖዋ በመጸለይ የሚሰማኝን ሁሉ ነገርኩት። መጽሐፍ ቅዱስንና ጽሑፎቻችንን ማንበቤን እንዲሁም በስብሰባዎች ላይ መገኘቴንና ማገልገሌን ቀጠልኩ።” ብዙም ሳይቆይ ሸርሊ፣ ይሖዋ ቤተሰቧን እየተንከባከበላት እንዳለ ተረዳች። የሚበሉት ነገር አላጡም፤ እንዲሁም ደስተኞች ነበሩ። ሸርሊ “ይሖዋ ጸሎቴን እንደመለሰልኝ ተሰማኝ” ብላለች። (1 ጢሞ. 6:6-8) እናንተም ጥሩ መንፈሳዊ ልማድ ይዛችሁ ከቀጠላችሁ ችግርም ሆነ ጥርጣሬ ከይሖዋ ሊለያችሁ አይችልም።






ኃላፊነት ያላቸው ወንድሞች ስደት ሲደርስባቸው


 8. በይሖዋ ድርጅት ውስጥ ያሉ ኃላፊነት ያላቸው ወንድሞች ምን ሊደርስባቸው ይችላል?

8 ጠላቶቻችን በመገናኛ ብዙኃንና በማኅበራዊ ሚዲያ አማካኝነት፣ በይሖዋ ድርጅት ውስጥ ያሉ ኃላፊነት ያላቸው ወንድሞችን በተመለከተ ውሸት ወይም የተዛባ መረጃ ያሰራጫሉ። (መዝ. 31:13) አንዳንድ ወንድሞች ታስረዋል፤ እንዲሁም የወንጀል ክስ ተመሥርቶባቸዋል። የመጀመሪያው መቶ ዘመን ክርስቲያኖች፣ ሐዋርያው ጳውሎስ በሐሰት ተከሶ በታሰረበት ጊዜ እንዲህ ያለ ሁኔታ አጋጥሟቸው ነበር። ታዲያ ምን አደረጉ?

 9. ሐዋርያው ጳውሎስ በታሰረበት ወቅት አንዳንድ ክርስቲያኖች ምን አደረጉ?

9 በመጀመሪያው መቶ ዘመን የነበሩ አንዳንድ ክርስቲያኖች፣ ሐዋርያው ጳውሎስ በሮም በታሰረበት ወቅት እሱን መደገፋቸውን አቁመው ነበር። (2 ጢሞ. 1:8, 15) ለምን? ሕዝቡ ጳውሎስን እንደ ወንጀለኛ ስለሚቆጥረው አፍረውበት ይሆን? (2 ጢሞ. 2:8, 9) ወይስ እነሱም ስደት እንዳይደርስባቸው ፈርተው ይሆን? ምክንያታቸው ምንም ይሁን ምን፣ ጳውሎስ ምን ሊሰማው እንደሚችል ለማሰብ ሞክሩ። ጳውሎስ ለእነሱ ሲል ብዙ መከራ አሳልፏል፤ እንዲያውም ሕይወቱን ሳይቀር አደጋ ላይ ጥሏል። (ሥራ 20:18-21፤ 2 ቆሮ. 1:8) ጳውሎስን በችግሩ ጊዜ እንደተዉት ሰዎች ፈጽሞ መሆን አንፈልግም! ታዲያ ኃላፊነት ያላቸው ወንድሞች ስደት ሲደርስባቸው ምን ማስታወስ ይኖርብናል?

10. ኃላፊነት ያላቸው ወንድሞች ስደት ሲደርስባቸው ምን ማስታወስ ይኖርብናል?

10 ስደት የሚደርስብን ለምን እንደሆነና የስደቱ ምንጭ ማን እንደሆነ አስታውሱ። ሁለተኛ ጢሞቴዎስ 3:12 እንዲህ ይላል፦ “የክርስቶስ ኢየሱስ ደቀ መዛሙርት በመሆን ለአምላክ ያደሩ ሆነው መኖር የሚፈልጉ ሁሉ ስደት ይደርስባቸዋል።” ስለዚህ ሰይጣን በተለይ ኃላፊነት ያላቸውን ወንድሞች የጥቃቱ ዒላማ ቢያደርጋቸው ልንደነቅ አይገባም። ሰይጣን እንዲህ ያለ ጥቃት የሚያደርስባቸው ንጹሕ አቋማቸውን እንዲያጎድፉ ለማድረግና እኛን ለማስፈራራት ነው።—1 ጴጥ. 5:8

ጳውሎስ ታስሮ በነበረበት ወቅት ኦኔሲፎሮስ በድፍረት ደግፎታል። በዛሬው ጊዜም፣ በትወናው ላይ እንደሚታየው ወንድሞቻችንና እህቶቻችን የታሰሩ የእምነት አጋሮቻቸውን ይደግፋሉ (ከአንቀጽ 11-12⁠ን ተመልከት)





11. ከኦኔሲፎሮስ ምን ትምህርት እናገኛለን? (2 ጢሞቴዎስ 1:16-18)

11 ወንድሞቻችሁን መደገፋችሁን ቀጥሉ፤ እንዲሁም በታማኝነት ከእነሱ ጋር ተጣበቁ። (2 ጢሞቴዎስ 1:16-18⁠ን አንብብ።) ኦኔሲፎሮስ የተባለ በመጀመሪያው መቶ ዘመን ይኖር የነበረ ክርስቲያን፣ ጳውሎስ በታሰረበት ወቅት ከሌሎች የተለየ ምላሽ ሰጥቷል። ጳውሎስ ‘በታሰረበት ሰንሰለት አላፈረም።’ ከዚህ ይልቅ ኦኔሲፎሮስ ጳውሎስን አፈላልጎ አገኘው፤ ከዚያም ተግባራዊ እርዳታ ሰጠው። ኦኔሲፎሮስ ይህን ያደረገው የራሱን ሕይወት አደጋ ላይ ጥሎ ነው። እኛስ ከዚህ ምን ትምህርት እናገኛለን? የሰው ፍርሃት እንዲያሽመደምደን ወይም ስደት የሚደርስባቸውን ወንድሞች ከመደገፍ ወደኋላ እንድንል እንዲያደርገን መፍቀድ አይኖርብንም። ከዚህ ይልቅ ለእነሱ ጥብቅና ልንቆምና ልንረዳቸው ይገባል። (ምሳሌ 17:17) እነዚህ ወንድሞች ፍቅራችንና እርዳታችን ያስፈልጋቸዋል።

12. በሩሲያ ካሉ ወንድሞቻችንና እህቶቻችን ምን እንማራለን?

12 በሩሲያ የሚኖሩ ወንድሞችና እህቶች፣ የእምነት ባልንጀሮቻቸው በሚታሰሩበት ጊዜ እንዴት እንደረዷቸው ለማሰብ ሞክሩ። አንዳንዶች ችሎት ፊት ሲቀርቡ ብዙ ወንድሞችና እህቶች እነሱን ለመደገፍ ወደ ፍርድ ቤት ይመጣሉ። ከእነሱ ምሳሌ ምን እንማራለን? ኃላፊነት ያላቸው ወንድሞች ስማቸው ሲጠፋ፣ ሲታሰሩ ወይም ስደት ሲደርስባቸው አትሸበሩ። ጸልዩላቸው፤ ቤተሰቦቻቸውን ተንከባከቡላቸው፤ እንዲሁም በሌሎች ተግባራዊ መንገዶች እነሱን ለመርዳት ሞክሩ።—ሥራ 12:5፤ 2 ቆሮ. 1:10, 11






ሲፌዝብን


13. ፌዝ በይሖዋና በድርጅቱ ላይ ያለንን እምነት ሊሸረሽረው የሚችለው እንዴት ነው?

13 የማያምኑ ዘመዶቻችን፣ የሥራ ባልደረቦቻችን ወይም አብረውን የሚማሩ ልጆች ምሥራቹን በመስበካችን ወይም ላቅ ባሉት የይሖዋ መሥፈርቶች በመመራታችን ሊያፌዙብን ይችላሉ። (1 ጴጥ. 4:4) “አንተ ጥሩ ሰው ነህ። ሃይማኖትህ ግን በጣም ጥብቅና ጊዜ ያለፈበት ነው” ይሉን ይሆናል። ሌሎች ደግሞ የተወገዱ ሰዎችን በምንይዝበት መንገድ የተነሳ ይተቹን ይሆናል። “እንዲህ እያደረጋችሁ ፍቅር አለን ማለት ትችላላችሁ?” ይሉን ይሆናል። እንዲህ ያሉ ሐሳቦች በአእምሯችን ውስጥ ጥርጣሬ ሊዘሩብን ይችላሉ። ይሖዋ የሚጠብቅብን ነገር ከአቅማችን በላይ እንደሆነና ድርጅቱ በጣም ጥብቅ እንደሆነ ሊሰማን ይችላል። እንዲህ ያለ ሁኔታ ካጋጠማችሁ ከይሖዋና ከድርጅቱ ላለመራቅ ምን ይረዳችኋል?



[image: ኢዮብ ሰውነቱን ቁስል ወርሶት መሬት ላይ ተቀምጦ ወደ ሰማይ ሲመለከት። ከሦስቱ የውሸት አጽናኞች አንዱ ወደ ሰማይ እየጠቆመ ሲያፌዝበት።]

ኢዮብ ጓደኛ ተብዬዎቹ የሰነዘሩበትን ፌዝና ውሸት ለማመን ፈቃደኛ አልሆነም። ከዚህ ይልቅ ለይሖዋ ያለውን ንጹሕ አቋም ለመጠበቅ ቁርጥ ውሳኔ አድርጓል (አንቀጽ 14⁠ን ተመልከት)





14. በይሖዋ መሥፈርቶች በመመራታችን ሌሎች ፌዝ ሲሰነዝሩብን ምን ልናደርግ ይገባል? (መዝሙር 119:50-52)

14 በይሖዋ መሥፈርቶች ለመመራት ቁርጥ ውሳኔ አድርጉ። ኢዮብ ፌዝ ቢሰነዘርበትም በይሖዋ መሥፈርቶች የሚመራ ሰው ነበር። እንዲያውም ከኢዮብ ጓደኛ ተብዬዎች አንዱ፣ ኢዮብ በአምላክ መሥፈርቶች መመራቱ በአምላክ ዘንድ ምንም ለውጥ እንደማያመጣ ሊያሳምነው ሞክሮ ነበር። (ኢዮብ 4:17, 18፤ 22:3) ኢዮብ ግን እንዲህ ያለውን ውሸት ለማመን ፈቃደኛ አልሆነም። ይሖዋ ትክክልና ስህተት ስለሆኑ ነገሮች ያወጣቸው መሥፈርቶች እንከን የለሽ እንደሆኑ ያውቅ ነበር። በእነዚህ መሥፈርቶች ለመመራትም ቁርጥ ውሳኔ አድርጓል። በሌሎች ተጽዕኖ ንጹሕ አቋሙን አላጎደፈም። (ኢዮብ 27:5, 6) ታዲያ ከዚህ ምን እንማራለን? ፌዝ በይሖዋ መሥፈርቶች ላይ ጥርጣሬ እንዲዘራባችሁ አትፍቀዱ። በራሳችሁ ሕይወት ያጋጠሟችሁን ነገሮች መለስ ብላችሁ አስቡ። የይሖዋ መሥፈርቶች ትክክልና ጠቃሚ እንደሆኑ በተደጋጋሚ አልተመለከታችሁም? በእነዚህ መሥፈርቶች የሚመራውን ድርጅት ለመደገፍ ቁርጥ ውሳኔ አድርጉ። እንዲህ ካደረጋችሁ ከየትኛውም ምንጭ የሚሰነዘርባችሁ ፌዝ ከይሖዋ ፈጽሞ ሊለያችሁ አይችልም።—መዝሙር 119:50-52⁠ን አንብብ።

15. ብሪጅት የተፌዘባት ለምንድን ነው?

15 በሕንድ የምትኖር ብሪጅት የተባለች እህት ያጋጠማትን ነገር እስቲ እንመልከት። በእምነቷ የተነሳ ቤተሰቦቿ ያፌዙባት ነበር። በ1997 ከተጠመቀች ብዙም ሳይቆይ፣ የይሖዋ ምሥክር ያልሆነው ባለቤቷ ከሥራ ተባረረ። በመሆኑም እሱ፣ ብሪጅትና ልጆቻቸው ወደ ሌላ ከተማ ተዛውረው የእሱ ወላጆች ጋር ለመኖር ተገደዱ። የብሪጅት መከራ በዚህ አላበቃም። ባለቤቷ ሥራ ስለሌለው ቤተሰቧን ለማስተዳደር የሙሉ ቀን ሥራ መሥራት ይጠበቅባት ነበር። በዚያ ላይ ደግሞ ጉባኤ ያለው እሷ ካለችበት ቦታ 350 ኪሎ ሜትር ርቆ ነው። የሚያሳዝነው የባለቤቷ ቤተሰቦች በእምነቷ ምክንያት ይቃወሟት ነበር። ተቃውሞው ከአቅሟ በላይ ስለሆነባት እሷና ቤተሰቧ በድጋሚ ወደ ሌላ አካባቢ ተዛወሩ። ከዚያም ባለቤቷ በድንገት ሞተባት። በኋላ ላይ ደግሞ የ12 ዓመት ልጇ በካንሰር ሞተች። በእንቅርት ላይ ጆሮ ደግፍ እንዲሉ፣ የብሪጅት ዘመዶች ‘ይህ ሁሉ መከራ የደረሰብሽ በራስሽ ጥፋት ነው’ ይሏት ጀመር። የይሖዋ ምሥክር ባትሆን ኖሮ ይህ ሁሉ ችግር እንደማይደርስባት ተናገሩ። ያም ቢሆን ብሪጅት በይሖዋ መታመኗንና ከድርጅቱ ጋር መተባበሯን ቀጥላለች።

16. ብሪጅት ይሖዋንና ድርጅቱን የሙጥኝ በማለቷ የተባረከችው እንዴት ነው?

16 ብሪጅት የምትኖረው ከጉባኤው በጣም ርቃ ስለነበረ አንድ የወረዳ የበላይ ተመልካች በአካባቢዋ እንድትሰብክና በቤቷ የጉባኤ ስብሰባዎችን እንድታደርግ አበረታታት። መጀመሪያ ላይ እንዲህ ማድረግ በጣም ከባድ እንደሚሆንባት ተሰምቷት ነበር። ሆኖም የተሰጣትን መመሪያ ተከተለች። ምሥራቹን ለሌሎች ለመስበክ፣ በቤቷ ስብሰባዎችን ለማካሄድ እንዲሁም ከልጆቿ ጋር የቤተሰብ አምልኮ ለማድረግ ጥረት አደረገች። ታዲያ ውጤቱ ምን ሆነ? ብሪጅት ብዙ የመጽሐፍ ቅዱስ ጥናቶችን ማስጀመር ቻለች። ከጥናቶቿ ብዙዎቹም እድገት አድርገው ተጠመቁ። በ2005 የዘወትር አቅኚ ሆና ማገልገል ጀመረች። በይሖዋ ላይ ያላት እምነትና ለድርጅቱ ያላት ታማኝነት ወሮታ አስገኝቶላታል። ልጆቿ ይሖዋን በታማኝነት እያገለገሉ ነው። በተጨማሪም በአሁኑ ጊዜ በዚያ አካባቢ ሁለት ጉባኤዎች አሉ። ብሪጅት ያጋጠሟትን ችግሮችና ከቤተሰቧ የሚሰነዘርባትን ፌዝ ለመቋቋም የሚያስችል ኃይል የሰጣት ይሖዋ እንደሆነ እርግጠኛ ነች።






ለይሖዋና ለድርጅቱ ምንጊዜም ታማኝ ሁኑ


17. ቁርጥ ውሳኔያችን ምን ሊሆን ይገባል?

17 ሰይጣን፣ ችግሮች ሲደርሱብን ይሖዋ እንደሚተወን እንዲሁም የይሖዋን ድርጅት መደገፍ ሕይወታችንን ይበልጥ ከባድ እንደሚያደርግብን እንዲሰማን ይፈልጋል። በተጨማሪም ሰይጣን፣ ኃላፊነት ያላቸው ወንድሞች ስማቸው ሲጠፋ፣ ስደት ሲደርስባቸው ወይም ሲታሰሩ እንድንሸበር ይፈልጋል። ከዚህም ሌላ፣ የሚሰነዘርብን ፌዝ በይሖዋ መሥፈርቶችና በድርጅቱ ላይ ያለንን እምነት እንዲሸረሽረው ይፈልጋል። እኛ ግን ሰይጣን የሚሸርበውን ሴራ ስለምናውቅ በፍጹም አንታለልም። (2 ቆሮ. 2:11) የሰይጣንን ውሸቶች ለመቃወምና ምንጊዜም ለይሖዋና ለድርጅቱ ታማኝ ለመሆን ቁርጥ ውሳኔ አድርጉ። ይሖዋ መቼም ቢሆን እንደማይተዋችሁ አትዘንጉ። (መዝ. 28:7) እንግዲያው ማንኛውም ነገር ከይሖዋ እንዲለያችሁ አትፍቀዱ።—ሮም 8:35-39

18. በሚቀጥለው ርዕስ ላይ ምን እንመለከታለን?

18 በዚህ ርዕስ ውስጥ፣ ከጉባኤው ውጭ የሚመጡ ፈተናዎችን ተመልክተናል። ሆኖም በይሖዋና በድርጅቱ ላይ ያለን እምነት ጉባኤ ውስጥ በሚያጋጥሙ ችግሮችም ሊፈተን ይችላል። እንዲህ ያሉ ፈተናዎችን መወጣት የምንችለው እንዴት ነው? ይህ ጉዳይ በሚቀጥለው ርዕስ ላይ ይብራራል።







የሚከተሉት ነገሮች ሲያጋጥሙን ይሖዋንና ድርጅቱን የሙጥኝ ማለት የምንችለው እንዴት ነው?


	  ችግሮች ሲደርሱብን



	  ኃላፊነት ያላቸው ወንድሞች ስደት ሲደርስባቸው



	  ሲፌዝብን









መዝሙር 118 “እምነት ጨምርልን”

^  በእነዚህ የመጨረሻ ቀናት በታማኝነት ለመጽናት ከፈለግን በይሖዋና በድርጅቱ መታመናችንን መቀጠል ይኖርብናል። ዲያብሎስ ይህን እምነታችንን ለማዳከም የተለያዩ ፈተናዎችን ይጠቀማል። ይህ ርዕስ፣ ዲያብሎስ የሚጠቀምባቸው ሦስት ፈተናዎች የትኞቹ እንደሆኑ እንዲሁም የእሱን ሴራ ለማክሸፍ ምን ማድረግ እንደምንችል ያብራራል።


^  አንዳንዶቹ ስሞች ተቀይረዋል።






^ (መዝ. 31:14) ይሖዋ ሆይ፣ እኔ ግን በአንተ እታመናለሁ። “አንተ አምላኬ ነህ” እላለሁ።



^  (ያዕ. 4:8) ወደ አምላክ ቅረቡ፤ እሱም ወደ እናንተ ይቀርባል። እናንተ ኃጢአተኞች እጆቻችሁን አንጹ፤ እናንተ ወላዋዮች ልባችሁን አጥሩ።



^  (ራእይ 4:11) “ይሖዋ* አምላካችን፣ ሁሉንም ነገሮች ስለፈጠርክ እንዲሁም ወደ ሕልውና የመጡትም ሆነ የተፈጠሩት በአንተ ፈቃድ ስለሆነ ግርማ፣ ክብርና ኃይል ልትቀበል ይገባሃል።”

ከተጨማሪው መረጃ ላይ ሀ5ን ተመልከት።


^ (መዝ. 31:13, 14) ብዙ መጥፎ ወሬ ሰምቻለሁ፤ ሽብር ከቦኛል። ግንባር ፈጥረው በእኔ ላይ በተነሱ ጊዜ ሕይወቴን* ለማጥፋት ያሴራሉ። 14 ይሖዋ ሆይ፣ እኔ ግን በአንተ እታመናለሁ። “አንተ አምላኬ ነህ” እላለሁ።

ወይም “ነፍሴን።”


^  (መዝ. 31:13, 14) ብዙ መጥፎ ወሬ ሰምቻለሁ፤ ሽብር ከቦኛል። ግንባር ፈጥረው በእኔ ላይ በተነሱ ጊዜ ሕይወቴን* ለማጥፋት ያሴራሉ። 14 ይሖዋ ሆይ፣ እኔ ግን በአንተ እታመናለሁ። “አንተ አምላኬ ነህ” እላለሁ።

ወይም “ነፍሴን።”


^  (ዘፀ. 4:29-31) ከዚህ በኋላ ሙሴና አሮን ሄደው የእስራኤልን ሽማግሌዎች በሙሉ ሰበሰቡ። 30 አሮንም ይሖዋ ለሙሴ የነገረውን ቃል ሁሉ ነገራቸው፤ እሱም በሕዝቡ ፊት ተአምራዊ ምልክቶቹን አደረገ። 31 በዚህ ጊዜ ሕዝቡ አመነ። ይሖዋ ፊቱን ወደ እስራኤላውያን እንደመለሰና ሥቃያቸውንም እንዳየ ሲሰሙ ተደፍተው ሰገዱ።



^  (ዘፀ. 5:19-21) የእስራኤል አሠሪዎችም “በየዕለቱ ማስረከብ ከሚጠበቅባችሁ ጡብ ምንም ማጉደል የለባችሁም” የሚለውን ትእዛዝ ሲሰሙ ከባድ ችግር ውስጥ መውደቃቸውን ተረዱ። 20 እነሱም ፈርዖንን አነጋግረው ሲወጡ በዚያ ቆመው ይጠብቋቸው የነበሩትን ሙሴንና አሮንን አገኟቸው። 21 እነሱም እንዲህ አሏቸው፦ “በፈርዖንና በአገልጋዮቹ ፊት እንድንጠላ ስላደረጋችሁና* እንዲገድሉን በእጃቸው ሰይፍ ስለሰጣችኋቸው ይሖዋ ይይላችሁ፤ ደግሞም ይፍረድባችሁ።”

ወይም “በፈርዖንና በአገልጋዮቹ ፊት እንደ ግም ስላስቆጠራችሁንና።”


^ (ዕን. 3:17-19) የበለስ ዛፍ ባያፈራ፣ የወይን ተክልም ፍሬ ባይሰጥ፣ የወይራ ዛፍም ባያፈራ፣ እርሻዎቹም* እህል ባይሰጡ፣ መንጋው ከጉረኖው ቢጠፋ፣ ከብቶቹም ሁሉ በረት ውስጥ ባይገኙ፣ 18 እኔ ግን በይሖዋ ሐሴት አደርጋለሁ፤ አዳኜ በሆነውም አምላክ እደሰታለሁ። 19 ሉዓላዊው ጌታ ይሖዋ ብርታቴ ነው፤ እግሮቼን እንደ ዋልያ እግሮች ያደርጋል፤ በከፍታ ስፍራዎችም ላይ ያስኬደኛል።

ወይም “እርከኖቹም።”


^  (ዕን. 1:2, 3) ይሖዋ ሆይ፣ እርዳታ ለማግኘት ስጮኽ የማትሰማው እስከ መቼ ነው? ከግፍ እንድታስጥለኝ ስለምን ጣልቃ የማትገባው እስከ መቼ ነው?*  3 ለምን በደል ሲፈጸም እንዳይ ታደርገኛለህ? ጭቆናንስ ለምን ዝም ብለህ ታያለህ? ጥፋትና ግፍ በፊቴ የሚፈጸመው ለምንድን ነው? ጠብና ግጭትስ ለምን በዛ?

ወይም “የማታድነው እስከ መቼ ነው?”


^  (ዕን. 2:2, 3) ይሖዋም እንዲህ ሲል መለሰልኝ፦ “ድምፁን ከፍ አድርጎ የሚያነበው ሰው በቀላሉ* እንዲያነበው ራእዩን ጻፈው፤ በጽላትም ላይ ግልጽ በሆነ መንገድ ቅረጸው።  3 ራእዩ የተወሰነለትን ጊዜ ገና ይጠብቃልና፤ ወደ ፍጻሜውም ይቸኩላል፤ ደግሞም አይዋሽም። ቢዘገይ* እንኳ በተስፋ ጠብቀው!* ያላንዳች ጥርጥር ይፈጸማልና። ራእዩ አይዘገይም!

ወይም “አቀላጥፎ።”
ወይም “የሚዘገይ ቢመስልም።”
ወይም “ቢዘገይ እንኳ በጉጉት ጠብቀው!”


^  (ዕን. 3:17-19) የበለስ ዛፍ ባያፈራ፣ የወይን ተክልም ፍሬ ባይሰጥ፣ የወይራ ዛፍም ባያፈራ፣ እርሻዎቹም* እህል ባይሰጡ፣ መንጋው ከጉረኖው ቢጠፋ፣ ከብቶቹም ሁሉ በረት ውስጥ ባይገኙ፣ 18 እኔ ግን በይሖዋ ሐሴት አደርጋለሁ፤ አዳኜ በሆነውም አምላክ እደሰታለሁ። 19 ሉዓላዊው ጌታ ይሖዋ ብርታቴ ነው፤ እግሮቼን እንደ ዋልያ እግሮች ያደርጋል፤ በከፍታ ስፍራዎችም ላይ ያስኬደኛል።

ወይም “እርከኖቹም።”


^  (1 ጢሞ. 6:6-8) እንደ እውነቱ ከሆነ ለአምላክ ያደርን መሆናችንና ባለን ነገር ረክተን መኖራችን ትልቅ ጥቅም ያስገኛል። 7 ወደ ዓለም ያመጣነው ምንም ነገር የለምና፤ ምንም ነገር ይዘን መሄድም አንችልም። 8 ስለዚህ ምግብና ልብስ* ካለን በእነዚህ ነገሮች ረክተን መኖር ይገባናል።

“መጠለያ” ማለትም ሊሆን ይችላል። ቃል በቃል “መሸፈኛ።”


^  (መዝ. 31:13) ብዙ መጥፎ ወሬ ሰምቻለሁ፤ ሽብር ከቦኛል። ግንባር ፈጥረው በእኔ ላይ በተነሱ ጊዜ ሕይወቴን* ለማጥፋት ያሴራሉ።

ወይም “ነፍሴን።”


^  (2 ጢሞ. 1:8) ስለሆነም ስለ ጌታችን መመሥከር አያሳፍርህ፤ ደግሞም ለእሱ ስል እስረኛ በሆንኩት በእኔ አትፈር፤ ከዚህ ይልቅ በአምላክ ኃይል በመታመን አንተም ለምሥራቹ የበኩልህን መከራ ተቀበል።



^  (2 ጢሞ. 1:15) ፊጌሎስንና ሄርሞጌኔስን ጨምሮ በእስያ አውራጃ ያሉት ሁሉ ትተውኝ እንደሄዱ ታውቃለህ።



^  (2 ጢሞ. 2:8, 9) ኢየሱስ ክርስቶስ ከሞት እንደተነሳ እንዲሁም የዳዊት ዘር እንደሆነ አስታውስ፤ እኔም የምሰብከው ምሥራች ይህ ነው፤ 9 ከዚህም የተነሳ እንደ ወንጀለኛ ተቆጥሬ መከራ እየተቀበልኩ ነው፤ ደግሞም ታስሬአለሁ። ሆኖም የአምላክ ቃል አልታሰረም።



^  (ሥራ 20:18-21) ወደ እሱም በመጡ ጊዜ እንዲህ አላቸው፦ “በእስያ አውራጃ እግሬ ከረገጠበት ከመጀመሪያው ቀን አንስቶ በመካከላችሁ እንዴት እንደተመላለስኩ ታውቃላችሁ፤ 19 በአይሁዳውያን ሴራ ምክንያት ብዙ መከራ ቢደርስብኝም እንኳ በታላቅ ትሕትናና በእንባ ጌታን አገለግል ነበር፤ 20 ደግሞም የሚጠቅማችሁን ማንኛውንም ነገር ከመንገርም ሆነ በአደባባይና ከቤት ወደ ቤት ከማስተማር ወደኋላ ብዬ አላውቅም። 21 ከዚህ ይልቅ አይሁዳውያንም ሆኑ ግሪካውያን ንስሐ እንዲገቡና ወደ አምላክ እንዲመለሱ እንዲሁም በጌታችን በኢየሱስ እንዲያምኑ በተሟላ ሁኔታ* መሥክሬላቸዋለሁ።

ወይም “በሚገባ።”


^  (2 ቆሮ. 1:8) ወንድሞች፣ በእስያ አውራጃ ስለደረሰብን መከራ እንድታውቁ እንፈልጋለን። ከአቅማችን በላይ የሆነ ከባድ ጫና ደርሶብን ስለነበር በሕይወት የመትረፍ ተስፋችን እንኳ ተሟጦ ነበር።



^  (2 ጢሞ. 3:12) በእርግጥም የክርስቶስ ኢየሱስ ደቀ መዛሙርት በመሆን ለአምላክ ያደሩ ሆነው መኖር የሚፈልጉ ሁሉ ስደት ይደርስባቸዋል።



^  (1 ጴጥ. 5:8) የማስተዋል ስሜታችሁን ጠብቁ፤ ንቁ ሆናችሁ ኑሩ! ጠላታችሁ ዲያብሎስ የሚውጠውን ፈልጎ እንደሚያገሳ አንበሳ ይንጎራደዳል።



^ (2 ጢሞ. 1:16-18) ጌታ ለኦኔሲፎሮስ ቤተሰብ ምሕረትን ይስጥ፤ እሱ ብዙ ጊዜ መንፈሴን አድሶልኛልና፤ በታሰርኩበት ሰንሰለትም አላፈረም። 17 እንዲያውም ሮም በነበረ ጊዜ አፈላልጎ አገኘኝ። 18 ጌታ ይሖዋ* በዚያ ቀን ምሕረቱን ይስጠው። ደግሞም በኤፌሶን ያከናወነውን አገልግሎት ሁሉ በሚገባ ታውቃለህ።

ከተጨማሪው መረጃ ላይ ሀ5ን ተመልከት።


^  (2 ጢሞ. 1:16-18) ጌታ ለኦኔሲፎሮስ ቤተሰብ ምሕረትን ይስጥ፤ እሱ ብዙ ጊዜ መንፈሴን አድሶልኛልና፤ በታሰርኩበት ሰንሰለትም አላፈረም። 17 እንዲያውም ሮም በነበረ ጊዜ አፈላልጎ አገኘኝ። 18 ጌታ ይሖዋ* በዚያ ቀን ምሕረቱን ይስጠው። ደግሞም በኤፌሶን ያከናወነውን አገልግሎት ሁሉ በሚገባ ታውቃለህ።

ከተጨማሪው መረጃ ላይ ሀ5ን ተመልከት።


^  (ምሳሌ 17:17) እውነተኛ ወዳጅ ምንጊዜም አፍቃሪ ነው፤ ደግሞም ለመከራ ቀን የተወለደ ወንድም ነው።



^  (ሥራ 12:5) ስለዚህ ጴጥሮስ እስር ቤት እንዲቆይ ተደረገ፤ ሆኖም ጉባኤው ስለ እሱ ወደ አምላክ አጥብቆ ይጸልይ ነበር።



^  (2 ቆሮ. 1:10, 11) እሱ እንዲህ ካለ ለሞት ሊዳርግ የሚችል አደገኛ ሁኔታ አድኖናል፤ ደግሞም ያድነናል፤ ወደፊትም እንደሚያድነን በእሱ ተስፋ እናደርጋለን። 11 እናንተም ስለ እኛ ምልጃ በማቅረብ ልትረዱን ትችላላችሁ። ይህን ማድረጋችሁ ብዙዎች በሚያቀርቡት ጸሎት የተነሳ ለሚደረግልን ቸርነት ብዙዎች ስለ እኛ የምስጋና ጸሎት እንዲያቀርቡ ያነሳሳቸዋል።



^  (1 ጴጥ. 4:4) ይህን በመሰለው ያዘቀጠ ወራዳ ሕይወት ከእነሱ ጋር መሮጣችሁን ስለማትቀጥሉ ግራ ይጋባሉ፤ በመሆኑም ይሰድቧችኋል።



^ (መዝ. 119:50-52) በመከራዬ ወቅት መጽናኛ የማገኘው በዚህ ነው፤ የተናገርከው ቃል በሕይወት አቆይቶኛልና።  51 እብሪተኞች እጅግ ይሳለቁብኛል፤ እኔ ግን ከሕግህ ንቅንቅ አልልም።  52 ይሖዋ ሆይ፣ ከጥንት ጀምሮ የነበሩትን ፍርዶችህን አስታውሳለሁ፤ በእነዚህም መጽናኛ አገኛለሁ።



^  (ኢዮብ 4:17, 18) ‘ሟች የሆነ ሰው ከአምላክ ይልቅ ጻድቅ ሊሆን ይችላል? ሰውስ ከገዛ ሠሪው ይበልጥ ንጹሕ ሊሆን ይችላል?’ 18 እነሆ፣ በአገልጋዮቹ ላይ እምነት የለውም፤ በመላእክቱም* ላይ ስህተት ያገኛል።

ወይም “በመልእክተኞቹም።”


^  (ኢዮብ 22:3) ሁሉን ቻይ የሆነው አምላክ አንተ ጻድቅ መሆንህ ግድ ይሰጠዋል?* ወይስ በንጹሕ አቋም* መመላለስህ እሱን ይጠቅመዋል?

ወይም “ያስደስተዋል?”
ኢዮብ 2:9 ላይ የሚገኘውን የግርጌ ማስታወሻ ተመልከት።


^  (ኢዮብ 27:5, 6) በእኔ በኩል እናንተን ጻድቅ አድርጎ መቁጠር የማይታሰብ ነገር ነው! እስክሞት ድረስ ንጹሕ አቋሜን* አላጎድፍም!*   6 ጽድቄን አጥብቄ እይዛለሁ፤ ደግሞም ፈጽሞ አለቀውም፤ በሕይወት ዘመኔም ሁሉ* ልቤ አይኮንነኝም።*

ኢዮብ 2:9 ላይ የሚገኘውን የግርጌ ማስታወሻ ተመልከት።
ወይም “ከእኔ አላርቅም! እጠብቃለሁ!”
ወይም “ስለ የትኛውም ቀኔ።”
ወይም “አይዘልፈኝም።”


^  (መዝ. 119:50-52) በመከራዬ ወቅት መጽናኛ የማገኘው በዚህ ነው፤ የተናገርከው ቃል በሕይወት አቆይቶኛልና።  51 እብሪተኞች እጅግ ይሳለቁብኛል፤ እኔ ግን ከሕግህ ንቅንቅ አልልም።  52 ይሖዋ ሆይ፣ ከጥንት ጀምሮ የነበሩትን ፍርዶችህን አስታውሳለሁ፤ በእነዚህም መጽናኛ አገኛለሁ።



^  (2 ቆሮ. 2:11) ይህም ሰይጣን መግቢያ ቀዳዳ እንዳያገኝ* ነው፤ እሱ የሚሸርበውን ተንኮል* እናውቃለንና።

ወይም “በሰይጣን እንዳንታለል።”
ወይም “የእሱን ሐሳብ፤ የእሱን ዕቅድ።”


^  (መዝ. 28:7) ይሖዋ ብርታቴና ጋሻዬ ነው፤ ልቤ በእሱ ይተማመናል። ከእሱ እርዳታ ስላገኘሁ ልቤ ሐሴት ያደርጋል፤ በመዝሙሬም አወድሰዋለሁ።



^  (ሮም 8:35-39) ከክርስቶስ ፍቅር ማን ይለየናል? መከራ ወይስ ጭንቀት ወይስ ስደት ወይስ ረሃብ ወይስ ራቁትነት ወይስ አደጋ ወይስ ሰይፍ? 36 ይህም “ስለ አንተ ቀኑን ሙሉ ሞትን እንጋፈጣለን፤ እንደ እርድ በጎችም ተቆጠርን” ተብሎ እንደተጻፈው ነው። 37 ከዚህ ይልቅ በወደደን በእሱ አማካኝነት እነዚህን ነገሮች ሁሉ ሙሉ በሙሉ በድል አድራጊነት እንወጣለን። 38 ምክንያቱም ሞትም ቢሆን፣ ሕይወትም ቢሆን፣ መላእክትም ቢሆኑ፣ መንግሥታትም ቢሆኑ፣ አሁን ያሉት ነገሮችም ቢሆኑ፣ ወደፊት የሚመጡት ነገሮችም ቢሆኑ፣ ማንኛውም ኃይል ቢሆን፣ 39 ከፍታም ቢሆን፣ ዝቅታም ቢሆን፣ ሌላ ማንኛውም ፍጥረት ቢሆን በጌታችን በክርስቶስ ኢየሱስ አማካኝነት ከተገለጸው የአምላክ ፍቅር ሊለየን እንደማይችል ሙሉ በሙሉ እርግጠኛ ነኝ።

ታማኝነታችሁ ሲፈተን የማስተዋል ስሜታችሁን ጠብቁ


“በሁሉም ነገር የማስተዋል ስሜትህን ጠብቅ።”—2 ጢሞ. 4:5

መዝሙር 123 ለቲኦክራሲያዊ ሥርዓት በታማኝነት መገዛት

ማስተዋወቂያ*




 1. የማስተዋል ስሜታችንን መጠበቅ ሲባል ምን ማለት ነው? (2 ጢሞቴዎስ 4:5)

ችግሮች ሲያጋጥሙን ለይሖዋና ለድርጅቱ ያለን ታማኝነት ሊፈተን ይችላል። እንዲህ ያሉ ተፈታታኝ ሁኔታዎችን መወጣት የምንችለው እንዴት ነው? የማስተዋል ስሜታችንን መጠበቅ፣ ነቅተን መኖርና በእምነት ጸንተን መቆም ይኖርብናል። (2 ጢሞቴዎስ 4:5⁠ን አንብብ።) በመረጋጋት፣ ቆም ብለን በማሰብ እንዲሁም ነገሮችን በይሖዋ ዓይን ለማየት በመሞከር የማስተዋል ስሜታችንን መጠበቅ እንችላለን። እንዲህ የምናደርግ ከሆነ ስሜታችን አስተሳሰባችንን አይቆጣጠረውም።

 2. በዚህ ርዕስ ውስጥ ምን እንመለከታለን?

2 ባለፈው ርዕስ ላይ ከጉባኤው ውጭ የሚመጡ ሦስት ተፈታታኝ ሁኔታዎችን ተመልክተናል። በዚህ ርዕስ ላይ ደግሞ ለይሖዋ ያለንን ታማኝነት የሚፈትኑ በጉባኤ ውስጥ ሊያጋጥሙን የሚችሉ ሦስት ተፈታታኝ ሁኔታዎችን እንመለከታለን። (1) የእምነት ባልንጀራችን እንደበደለን ሲሰማን፣ (2) ተግሣጽ ሲሰጠን እንዲሁም (3) ድርጅታዊ ማስተካከያዎችን መቀበል ሲከብደን። እንዲህ ያሉ ተፈታታኝ ሁኔታዎች ሲያጋጥሙን የማስተዋል ስሜታችንን መጠበቅ እንዲሁም ከይሖዋና ከድርጅቱ ጋር በታማኝነት መጣበቅ የምንችለው እንዴት ነው?






የእምነት ባልንጀራችን እንደበደለን ሲሰማን


 3. የእምነት ባልንጀራችን እንደበደለን ሲሰማን ምን ምላሽ ልንሰጥ እንችላለን?

3 አንድ የእምነት ባልንጀራህ እንደበደለህ ተሰምቶህ ያውቃል? ምናልባትም ግለሰቡ ኃላፊነት ያለው ወንድም ሊሆን ይችላል። መቼም ግለሰቡ የበደለህ ሊጎዳህ አስቦ እንዳልሆነ ግልጽ ነው። (ሮም 3:23፤ ያዕ. 3:2) ያም ቢሆን ያደረገው ነገር በጣም አስከፍቶህ ሊሆን ይችላል። ምናልባትም በጉዳዩ ላይ ስትብሰለሰል እንቅልፍ አጥተህ ይሆናል። እንዲያውም ‘አንድ ወንድም እንዲህ ካደረገኝ ይሄ ምኑን የይሖዋ ድርጅት ሆነ?’ የሚል ሐሳብ ወደ አእምሮህ መጥቶ ሊሆን ይችላል። እንዲህ ብለን እንድናስብ የሚፈልገው ሰይጣን ነው። (2 ቆሮ. 2:11) እንዲህ ያለው አሉታዊ አስተሳሰብ ከይሖዋና ከድርጅቱ እንድንርቅ ሊያደርገን ይችላል። ታዲያ አንድ ወንድም ወይም አንዲት እህት እንደበደሉን በሚሰማን ጊዜ የማስተዋል ስሜታችንን መጠበቅና ከአሉታዊ አስተሳሰብ መራቅ የምንችለው እንዴት ነው?

 4. ዮሴፍ በደል ሲፈጸምበት የማስተዋል ስሜቱን የጠበቀው እንዴት ነው? ከእሱ ምሳሌስ ምን እንማራለን? (ዘፍጥረት 50:19-21)

4 አትመረር። ዮሴፍ በአሥራዎቹ ዕድሜ ውስጥ እያለ ወንድሞቹ በደል አድርሰውበት ነበር። ይጠሉት ነበር፤ እንዲያውም አንዳንዶቹ ሊገድሉት ፈልገው ነበር። (ዘፍ. 37:4, 18-22) በስተ መጨረሻም ለባርነት ሸጡት። በዚህም የተነሳ ዮሴፍ ለ13 ዓመት ያህል ከባድ መከራ ደርሶበታል። ዮሴፍ ይሖዋ በእርግጥ የሚወደው መሆኑን ሊጠራጠር ይችል ነበር። በተጨማሪም እርዳታ በጣም በሚያስፈልገው ጊዜ ይሖዋ እንደተወው ሊሰማው ይችል ነበር። ሆኖም ዮሴፍ አልተመረረም። ከዚህ ይልቅ በመረጋጋት የማስተዋል ስሜቱን ጠብቋል። ወንድሞቹን ለመበቀል አጋጣሚ ባገኘ ጊዜ እንዲህ ከማድረግ ተቆጥቧል፤ ከዚህ ይልቅ ፍቅር አሳይቷቸዋል፤ እንዲሁም ይቅር ብሏቸዋል። (ዘፍ. 45:4, 5) ዮሴፍ እንዲህ ያደረገው ቆም ብሎ ማሰብ ስለቻለ ነው። በራሱ ችግሮች ላይ ከማተኮር ይልቅ እይታውን በማስፋት በይሖዋ ዓላማ ላይ ትኩረት አድርጓል። (ዘፍጥረት 50:19-21⁠ን አንብብ።) ታዲያ ከዚህ ምን ትምህርት እናገኛለን? በደል ሲፈጸምብህ በይሖዋ አትመረር፤ ወይም ‘እሱ ትቶኛል’ ብለህ አታስብ። ከዚህ ይልቅ ፈተናውን እንድትወጣ እየረዳህ ያለው እንዴት እንደሆነ አሰላስል። በተጨማሪም ሌሎች ሲበድሉህ ድክመታቸውን በፍቅር ለመሸፈን ሞክር።—1 ጴጥ. 4:8

 5. ሚክያስ በደል እንደተፈጸመበት በተሰማው ጊዜ የማስተዋል ስሜቱን የጠበቀው እንዴት ነው?

5 በደቡብ አሜሪካ የሚኖር ሚክያስ የተባለ የጉባኤ ሽማግሌ ያጋጠመውን እንመልከት።* በአንድ ወቅት ኃላፊነት ያላቸው አንዳንድ ወንድሞች አግባብ ያልሆነ ድርጊት እንደፈጸሙበት ተሰምቶት ነበር። እንዲህ ብሏል፦ “እንዲህ ያለ አስጨናቂ ሁኔታ አጋጥሞኝ አያውቅም። በፍርሃት ተዋጥኩ፤ እንቅልፍ አልወስድ አለኝ፤ አቅመ ቢስ እንደሆንኩ ስለተሰማኝ አለቅስ ነበር።” ያም ቢሆን ሚክያስ የማስተዋል ስሜቱን ጠብቋል፤ ስሜቱንም ለመቆጣጠር ጥረት አድርጓል። ወደ ይሖዋ አዘውትሮ በመጸለይ ቅዱስ መንፈሱንና ለመጽናት የሚያስችለውን ኃይል እንዲሰጠው ይለምን ነበር። ጠቃሚ የሆኑ ሐሳቦችን ከጽሑፎቻችን ላይ ለማግኘትም ጥረት አድርጓል። ከዚህ ምን ትምህርት እናገኛለን? አንድ ወንድም ወይም አንዲት እህት እንደበደሉህ ከተሰማህ ለመረጋጋትና በውስጥህ ያለውን ማንኛውንም አሉታዊ ስሜት ለመቆጣጠር ጥረት አድርግ። ግለሰቡ እንደዚያ እንዲናገር ወይም እንዲያደርግ ምክንያት የሆነው ምን እንደሆነ ላታውቅ ትችላለህ። በመሆኑም ወደ ይሖዋ በመጸለይ ራስህን በግለሰቡ ቦታ ለማስቀመጥ እንዲረዳህ ጠይቀው። እንዲህ ማድረግህ የእምነት ባልንጀራህ የበደለህ ሆን ብሎ ሊጎዳህ ፈልጎ እንዳልሆነ እንድታስብና በደሉን እንድትተወው ይረዳሃል። (ምሳሌ 19:11) ይሖዋ ያለህበትን ሁኔታ እንደሚረዳና ለመጽናት የሚያስፈልግህን ኃይል እንደሚሰጥህ አስታውስ።—2 ዜና 16:9፤ መክ. 5:8






ተግሣጽ ሲሰጠን


 6. የይሖዋን ተግሣጽ የፍቅሩ መገለጫ አድርገን ማየታችን አስፈላጊ የሆነው ለምንድን ነው? (ዕብራውያን 12:5, 6, 11)

6 ተግሣጽ ስሜታችንን ሊጎዳው ይችላል። ሆኖም በሚሰማን ስሜት ላይ ብቻ ካተኮርን ተግሣጹ ለእኛ እንደማይሠራና ከመጠን ያለፈ እንደሆነ ልናስብ እንችላለን። ይህ ደግሞ አንድ ውድ ነገር ያሳጣናል፤ ተግሣጹ የይሖዋ ፍቅር መገለጫ እንደሆነ ማየት ይሳነናል። (ዕብራውያን 12:5, 6, 11⁠ን አንብብ።) ስሜታችን እንዲቆጣጠረን ከፈቀድን ደግሞ ሰይጣን ጥቃት እንዲሰነዝርብን አጋጣሚ እንሰጠዋለን። ሰይጣን የሚፈልገው ተግሣጹን ችላ እንድንል ይባስ ብሎም ራሳችንን ከይሖዋና ከጉባኤው እንድናርቅ ነው። አንተስ ተግሣጽ ተሰጥቶህ ከሆነ የማስተዋል ስሜትህን መጠበቅ የምትችለው እንዴት ነው?



[image: ኢየሱስ ጴጥሮስን በሌሎቹ ሐዋርያት ፊት ሲገሥጸው። ሥዕሎች፦ ጴጥሮስ ከጊዜ በኋላ የተቀበላቸው ኃላፊነቶች። 1. ጴጥሮስ በኢየሩሳሌም ከሐዋርያትና ከሽማግሌዎች ጋር ሲሰበሰብ። 2. ቆርኔሌዎስና ቤተሰቦቹ ጋ ሲሄድ። 3. ጥቅልል ላይ ሲጽፍ።]

ጴጥሮስ የተሰጠውን ምክርና ተግሣጽ በትሕትና ተቀብሏል፤ ይህም ለይሖዋ ይበልጥ ጠቃሚ እንዲሆን አድርጎታል (አንቀጽ 7⁠ን ተመልከት)





 7. (ሀ) ሥዕሉ ላይ እንደሚታየው ጴጥሮስ የተሰጠውን ተግሣጽ ከተቀበለ በኋላ ይሖዋ የተጠቀመበት እንዴት ነው? (ለ) ከጴጥሮስ ምሳሌ ምን እንማራለን?

7 ተግሣጽን ተቀበል፤ አስፈላጊውን ማስተካከያም አድርግ። ኢየሱስ ለጴጥሮስ በሌሎቹ ሐዋርያት ፊት በተደጋጋሚ እርማት ሰጥቶታል። (ማር. 8:33፤ ሉቃስ 22:31-34) በዚህ ጊዜ ጴጥሮስ ተሸማቅቆ መሆን አለበት! ያም ቢሆን ጴጥሮስ ለኢየሱስ ታማኝ ሆኖ ቀጥሏል። ተግሣጹን በመቀበል ከስህተቱ ተምሯል። በዚህም የተነሳ ይሖዋ ጴጥሮስን ለታማኝነቱ ክሶታል፤ እንዲሁም በጉባኤው ውስጥ ትላልቅ ኃላፊነቶች ሰጥቶታል። (ዮሐ. 21:15-17፤ ሥራ 10:24-33፤ 1 ጴጥ. 1:1) ከጴጥሮስ ምሳሌ ምን እንማራለን? ተግሣጽ ከሚያሳድርብን የኀፍረት ስሜት አሻግረን ስናይ፣ እርማቱን ስንቀበል እንዲሁም አስፈላጊውን ማስተካከያ ስናደርግ ራሳችንንም ሆነ ሌሎችን እንጠቅማለን። እንዲህ ስናደርግ ለይሖዋና ለወንድሞቻችን ይበልጥ ጠቃሚ እንሆናለን።

8-9. በርናርዶ ተግሣጽ ሲሰጠው መጀመሪያ ላይ ምን ተሰምቶት ነበር? አስተሳሰቡን ለማስተካከል የረዳውስ ምንድን ነው?

8 በሞዛምቢክ የሚኖር በርናርዶ የተባለ ወንድም ያጋጠመውን እስቲ እንመልከት። በርናርዶ ከሽምግልና ወረደ። በርናርዶ መጀመሪያ ላይ ምን ተሰምቶት ነበር? “የተሰጠኝ ተግሣጽ ስላላስደሰተኝ ቅር ብሎኝ ነበር” ብሏል። በጉባኤ ውስጥ ያሉ ወንድሞችና እህቶች ለእሱ የሚኖራቸው አመለካከት አሳስቦት ነበር። “ለጉዳዩ ተገቢውን አመለካከት ለመያዝና በይሖዋና በድርጅቱ ላይ ያለኝን እምነት መልሼ ለመገንባት የተወሰኑ ወራት ወስዶብኛል” በማለት ተናግሯል። ታዲያ በርናርዶ ትክክለኛውን አመለካከት ለመያዝ የረዳው ምንድን ነው?

9 በርናርዶ አስተሳሰቡን አስተካከለ። እንዲህ ብሏል፦ “ሽማግሌ በነበርኩበት ጊዜ ሌሎች ለይሖዋ ተግሣጽ ተገቢው አመለካከት እንዲኖራቸው ለመርዳት ዕብራውያን 12:7⁠ን እጠቀም ነበር። አሁን ግን ‘ይሄን ጥቅስ ተግባራዊ ማድረግ ያለበት ማን ነው?’ ብዬ ራሴን ጠየቅኩ። እኔን ጨምሮ ሁሉም የይሖዋ አገልጋዮች ናቸው።” ከዚያም በርናርዶ በይሖዋና በድርጅቱ ላይ ያለውን እምነት መልሶ ለመገንባት ተጨማሪ እርምጃዎችን ወሰደ። መጽሐፍ ቅዱስን የማንበብና በጥልቀት የማሰላሰል ልማዱን አጠናከረ። ወንድሞችና እህቶች ለእሱ ያላቸው አመለካከት ቢያሳስበውም አብሯቸው በአገልግሎትና በጉባኤ ስብሰባዎች ይካፈል ነበር። ውሎ አድሮ በርናርዶ በድጋሚ ሽማግሌ ሆኖ ተሾመ። አንተም እንደ በርናርዶ ተግሣጽ ተሰጥቶህ ከሆነ ከሚሰማህ የኀፍረት ስሜት አሻግረህ ለመመልከት ሞክር፤ ምክሩን ተቀበል፤ እንዲሁም አስፈላጊውን ማስተካከያ አድርግ።* (ምሳሌ 8:33፤ 22:4) እንዲህ ካደረግክ ይሖዋ ከእሱና ከድርጅቱ ጋር በታማኝነት በመጣበቅህ አትረፍርፎ እንደሚባርክህ እርግጠኛ መሆን ትችላለህ።






ድርጅታዊ ማስተካከያዎችን መቀበል ሲከብደን


10. የአንዳንድ እስራኤላውያንን ታማኝነት የፈተነው የትኛው ድርጅታዊ ማስተካከያ ሊሆን ይችላል?

10 ድርጅታዊ ማስተካከያዎች ታማኝነታችንን ሊፈትኑት ይችላሉ። እንዲያውም ካልተጠነቀቅን ከይሖዋ እንዲለዩን ልንፈቅድላቸው እንችላለን። ለምሳሌ ያህል፣ የሙሴ ሕግ ሲመጣ የተደረገ አንድ ድርጅታዊ ማስተካከያ አንዳንድ እስራኤላውያንን የነካቸው እንዴት እንደሆነ እንመልከት። ሕጉ ከመሰጠቱ በፊት የክህነት ሥራዎችን የሚያከናውኑት የቤተሰብ ራሶች ነበሩ። መሠዊያ በመሥራት ቤተሰቦቻቸውን ወክለው ለይሖዋ መሥዋዕት ያቀርቡ ነበር። (ዘፍ. 8:20, 21፤ 12:7፤ 26:25፤ 35:1, 6, 7፤ ኢዮብ 1:5) ሕጉ ሲቋቋም ግን የቤተሰብ ራሶች ይህን መብት አጡ። ይሖዋ መሥዋዕት እንዲያቀርቡ የአሮን ዘር የሆኑ ካህናትን ሾመ። ይህ ድርጅታዊ ማስተካከያ ከተደረገ በኋላ የአሮን ዘር ያልሆነ አንድ የቤተሰብ ራስ የካህናትን ሥራ ካከናወነ ሊገደል ይችላል።* (ዘሌ. 17:3-6, 8, 9) ቆሬ፣ ዳታን፣ አቤሮንና 250ዎቹ አለቆች በሙሴና በአሮን ሥልጣን ላይ እንዲያምፁ ያደረጋቸው አንዱ ምክንያት ይህ ማስተካከያ ይሆን? (ዘኁ. 16:1-3) ይህን በእርግጠኝነት መናገር አይቻልም። ምክንያቱ ምንም ይሁን ምን፣ ቆሬና ግብረ አበሮቹ ለይሖዋ ታማኝ ሳይሆኑ ቀርተዋል። አንተስ አንድ ድርጅታዊ ማስተካከያ ታማኝነትህን ከፈተነው ምን ማድረግ ትችላለህ?



[image: አራት ቀአታውያን የቃል ኪዳኑን ታቦት ተሸክመው። ሥዕሎች፦ ቀአታውያን ከጊዜ በኋላ የተቀበሏቸው ኃላፊነቶች። 1. አንድ ቀአታዊ ሲዘምር። 2. ሌላ ቀአታዊ በር ሲዘጋ። 3. ሌላ ቀአታዊ ግምጃ ቤት ውስጥ ያሉ ቁሳቁሶችን ሲመዘግብ።]

ቀአታውያን የአገልግሎት ምድብ ለውጥ ሲያጋጥማቸው ዘማሪ፣ በር ጠባቂና የግምጃ ቤት ኃላፊ ሆነው ለማገልገል ፈቃደኞች ነበሩ (አንቀጽ 11⁠ን ተመልከት)





11. ከቀአታውያን ምሳሌ ምን ትምህርት እናገኛለን?

11 ድርጅታዊ ማስተካከያዎችን ሙሉ በሙሉ ደግፍ። እስራኤላውያን በምድረ በዳ በሚጓዙበት ወቅት ቀአታውያን ትልቅ ቦታ የሚሰጠው ኃላፊነት ነበራቸው። እስራኤላውያን ጉዞ በጀመሩ ቁጥር አንዳንድ ቀአታውያን በሕዝቡ ሁሉ ፊት የቃል ኪዳኑን ታቦት ይሸከማሉ። (ዘኁ. 3:29, 31፤ 10:33፤ ኢያሱ 3:2-4) ይህ እንዴት ያለ ታላቅ መብት ነው! ሆኖም እስራኤላውያን ወደ ተስፋይቱ ምድር ሲገቡ ሁኔታው ተቀየረ። አሁን ታቦቱ ከቦታ ቦታ መጓጓዝ አያስፈልገውም። በመሆኑም በሰለሞን የንግሥና ዘመን አንዳንድ ቀአታውያን ዘማሪዎች፣ አንዳንዶቹ የበር ጠባቂዎች ሌሎቹ ደግሞ የግምጃ ቤት ኃላፊ ሆነው እንዲያገለግሉ ተመድበው ነበር። (1 ዜና 6:31-33፤ 26:1, 24) ቀአታውያን ቅሬታ እንዳሰሙ ወይም ደግሞ ቀደም ሲል ከነበራቸው ልዩ መብት አንጻር ትልቅ ቦታ ያለው ሥራ እንዲሰጣቸው እንደጠየቁ የሚገልጽ አንድም ዘገባ አናገኝም። ከዚህ ምን ትምህርት እናገኛለን? የአንተን የአገልግሎት ምድብ በቀጥታ የሚነካ ቢሆንም እንኳ በይሖዋ ድርጅት ውስጥ የሚደረጉትን ማስተካከያዎች በሙሉ በታማኝነት ደግፍ። ከሚሰጥህ ከየትኛውም የአገልግሎት ምድብ ደስታ ለማግኘት ሞክር። ዋጋማነትህ የሚለካው በአገልግሎት ምድብህ እንዳልሆነ አትዘንጋ። ይሖዋ ከየትኛውም የአገልግሎት ምድብ በላይ ከፍ አድርጎ የሚመለከተው ታዛዥነትህን ነው።—1 ሳሙ. 15:22   

12. ዛይና ከቤቴል ወጥታ ሌላ የአገልግሎት ምድብ ሲሰጣት ምን ተሰማት?

12 በመካከለኛው ምሥራቅ የምትኖር ዛይና የተባለች እህት ያጋጠማትን እንመልከት፤ ዛይና የአገልግሎት ምድቧ በመለወጡ የምትወደውን የአገልግሎት መብት አጣች። በቤቴል ከ23 ዓመት በላይ ካገለገለች በኋላ መስኩ ላይ እንድታገለግል ተመደበች። እንዲህ ብላለች፦ “የአገልግሎት ምድቤ ሲቀየር በጣም ደነገጥኩ። ምንም እንደማልጠቅም ሆኖ ተሰማኝ። ‘ምን አጥፍቼ ነው?’ እያልኩ ራሴን እጠይቅ ነበር።” የሚያሳዝነው በጉባኤ ውስጥ ያሉ አንዳንድ ወንድሞችና እህቶች “በሥራሽ ጎበዝ ብትሆኚ ኖሮ በቤቴል ትቀጥዪ ነበር” በማለት ስሜቷን ይበልጥ ጎዷት። ለተወሰነ ጊዜ ያህል ዛይና ተስፋ ከመቁረጧ የተነሳ በየዕለቱ ማታ ማታ ታለቅስ ነበር። ሆኖም ዛይና እንዲህ ብላለች፦ “በድርጅቱም ሆነ ይሖዋ ለእኔ ባለው ፍቅር ላይ ጥርጣሬ እንዲያድርብኝ ፈጽሞ አልፈቀድኩም።” ዛይና የማስተዋል ስሜቷን መጠበቅ የቻለችው እንዴት ነው?

13. ዛይና ከደረሰባት የስሜት ጉዳት ለማገገም ምን አደረገች?

13 ዛይና ከደረሰባት የስሜት ጉዳት ማገገም ችላለች። እንዴት? እሷ ያጋጠማትን ሁኔታ የሚመለከቱ ጽሑፎችን አነበበች። በየካቲት 1, 2001 መጠበቂያ ግንብ ላይ የወጣው “የተስፋ መቁረጥን ስሜት መቋቋም ትችላለህ!” የሚለው ርዕስ በእጅጉ ረድቷታል። ርዕሱ፣ የመጽሐፍ ቅዱስ ጸሐፊ የሆነው ማርቆስ የአገልግሎት ምድብ ለውጥ ሲያጋጥመው ከእሷ ጋር ተመሳሳይ የሆነ ስሜት ተሰምቶት ሊሆን እንደሚችል ይገልጻል። ዛይና “የማርቆስ ተሞክሮ የተስፋ መቁረጥን ስሜት ለማሸነፍ የሚረዳ ፍቱን መድኃኒት ሆኖልኛል” ብላለች። በተጨማሪም ዛይና ከጓደኞቿ አልራቀችም። ራሷን አላገለለችም፤ እንዲሁም በሐዘን አልቆዘመችም። የይሖዋ መንፈስ በድርጅቱ ላይ እንደሚሠራ እንዲሁም ኃላፊነት ያላቸው ወንድሞች በጣም እንደሚያስቡላት ተገነዘበች። በሌላ በኩል ደግሞ የአምላክ ድርጅት የይሖዋን ሥራ ለማራመድ ከሁሉ የተሻለውን ውሳኔ ማድረግ እንዳለበት ተረዳች።

14. ቭላዶ የትኛውን ድርጅታዊ ማስተካከያ መቀበል ከብዶት ነበር? የረዳውስ ምንድን ነው?

14 ቭላዶ የተባለ በስሎቬንያ የሚኖር የ73 ዓመት የጉባኤ ሽማግሌ፣ የነበረበት ጉባኤ ከሌላ ጉባኤ ጋር በተዋሃደበትና የሚጠቀሙበት የስብሰባ አዳራሽ በተዘጋበት ጊዜ ለውጡን መቀበል ከብዶት ነበር። እንዲህ ብሏል፦ “እንዲህ ያለ የሚያምር የስብሰባ አዳራሽ የተዘጋበት ምክንያት ሊገባኝ አልቻለም። አዳራሹን በቅርቡ አድሰነው ስለነበር ሁኔታው ይበልጥ ከባድ ሆነብኝ። አናጺ ስለሆንኩ ከአዳዲሶቹ ቁሳቁሶች የተወሰኑትን የሠራሁት እኔ ነበርኩ። ደግሞም የጉባኤዎቹ መዋሃድ በርካታ ማስተካከያዎችን እንድናደርግ አስገድዶናል፤ እነዚህ ማስተካከያዎች ደግሞ እንደ እኔ ላሉ አረጋውያን ቀላል አይደሉም።” ታዲያ ቭላዶ ይህን ውሳኔ እንዲደግፍ የረዳው ምንድን ነው? እንዲህ ብሏል፦ “በይሖዋ ድርጅት ውስጥ የሚደረጉ ማስተካከያዎችን ለመቀበል ጥረት ማድረግ ምንጊዜም በረከት ያስገኛል። እነዚህ ማስተካከያዎች ወደፊት ለሚያጋጥሙን ትላልቅ ለውጦች ያዘጋጁናል።” ከጉባኤዎች ውህደት ወይም ከአገልግሎት ምድብ ለውጥ ጋር በተያያዘ የተደረጉ ማስተካከያዎችን መቀበል ተፈታታኝ ሆኖብሃል? ከሆነ አይዞህ፣ ይሖዋ ስሜትህን ይረዳልሃል። እንዲህ ያሉ ማስተካከያዎችን ከደገፍክ እንዲሁም ከይሖዋና እሱ ከሚጠቀምበት ድርጅት ጋር በታማኝነት ከተጣበቅክ የተትረፈረፈ በረከት ታገኛለህ።—መዝ. 18:25






በሁሉም ነገር የማስተዋል ስሜታችሁን ጠብቁ


15. በጉባኤ ውስጥ ተፈታታኝ ሁኔታ ሲያጋጥመን የማስተዋል ስሜታችንን መጠበቅ የምንችለው እንዴት ነው?

15 ወደዚህ ሥርዓት መጨረሻ እየተቃረብን በሄድን መጠን በጉባኤ ውስጥ ተፈታታኝ ሁኔታዎች እንደሚያጋጥሙን እንጠብቃለን። እነዚህ ተፈታታኝ ሁኔታዎች ለይሖዋ ያለንን ታማኝነት ሊፈትኑት ይችላሉ። በመሆኑም የማስተዋል ስሜታችንን መጠበቅ ይኖርብናል። አንድ የእምነት ባልንጀራህ እንደበደለህ ከተሰማህ፣ በሁኔታው አትመረር። ተግሣጽ ከተሰጠህ፣ ከሚሰማህ የኀፍረት ስሜት አሻግረህ ተመልከት፤ የተሰጠህን ምክር ተቀበል፤ እንዲሁም አስፈላጊውን ማስተካከያ አድርግ። በተጨማሪም በይሖዋ ድርጅት ውስጥ የተደረጉ ማስተካከያዎች በግለሰብ ደረጃ ከነኩህ፣ ማስተካከያዎቹን በሙሉ ልብ ተቀብለህ መመሪያውን ታዘዝ።

16. በይሖዋና በድርጅቱ ላይ መተማመንህን መቀጠል የምትችለው እንዴት ነው?

16 ታማኝነትህ ሲፈተን በይሖዋና በድርጅቱ መተማመንህን መቀጠል ትችላለህ። ሆኖም ይህን ለማድረግ የማስተዋል ስሜትህን መጠበቅ በሌላ አባባል መረጋጋት፣ ቆም ብለህ ማሰብና ነገሮችን በይሖዋ ዓይን ማየት ይኖርብሃል። አንተ ያጋጠመህ ዓይነት ችግር አጋጥሟቸው ሁኔታውን በተሳካ መንገድ የተወጡ የመጽሐፍ ቅዱስ ባለታሪኮችን ምሳሌ አጥና፤ እንዲሁም አሰላስል። ይሖዋ እንዲረዳህ ጸልይ። እንዲሁም ራስህን ፈጽሞ ከጉባኤው አታግልል። እንዲህ ካደረግክ፣ ምንም ይምጣ ምን ሰይጣን ከይሖዋም ሆነ ከድርጅቱ ሊለይህ አይችልም።—ያዕ. 4:7







የሚከተሉት ነገሮች ሲያጋጥሙን ለይሖዋና ለድርጅቱ ታማኝ ሆነን መቀጠል የምንችለው እንዴት ነው?


	  አንድ የእምነት ባልንጀራችን እንደበደለን ሲሰማን



	  ተግሣጽ ሲሰጠን



	  ድርጅታዊ ማስተካከያዎችን መቀበል ሲከብደን









መዝሙር 126 ነቅተህ ኑር፣ ጸንተህ ቁም፣ በርታ

^  በተለይ በጉባኤ ውስጥ ተፈታታኝ ሁኔታዎች ሲያጋጥሙን ለይሖዋና ለድርጅቱ ያለን ታማኝነት ሊፈተን ይችላል። ከእነዚህ ተፈታታኝ ሁኔታዎች መካከል ሦስቱን በዚህ ርዕስ ውስጥ እንመረምራለን። በተጨማሪም ለይሖዋና ለድርጅቱ ምንጊዜም ታማኝ ለመሆን ምን ማድረግ እንደምንችል እናያለን።


^  አንዳንዶቹ ስሞች ተቀይረዋል።


^  ተጨማሪ ጠቃሚ ምክሮች ለማግኘት በነሐሴ 15, 2009 መጠበቂያ ግንብ ገጽ 30 ላይ የወጣውን “ከዚህ ቀደም ታገለግል ነበር? አሁንስ ማገልገል ትችላለህ?” የሚለውን ርዕስ ተመልከት።


^  የቤተሰብ ራሶች አንድን የቤት እንስሳ ለምግብነት ማረድ ከፈለጉ ወደ ቤተ መቅደሱ እንዲወስዱት ሕጉ ያዝዝ ነበር። ከቤተ መቅደሱ በጣም ርቀው የሚኖሩ የቤተሰብ ራሶች ግን እንደዚያ ማድረግ አይጠበቅባቸውም።—ዘዳ. 12:21






^ (2 ጢሞ. 4:5) አንተ ግን በሁሉም ነገር የማስተዋል ስሜትህን ጠብቅ፣ መከራን በጽናት ተቋቋም፣ የወንጌላዊነትን ሥራ አከናውን* እንዲሁም አገልግሎትህን በተሟላ ሁኔታ ፈጽም።

ወይም “ምሥራቹን መስበክህን ቀጥል።”


^ (2 ጢሞ. 4:5) አንተ ግን በሁሉም ነገር የማስተዋል ስሜትህን ጠብቅ፣ መከራን በጽናት ተቋቋም፣ የወንጌላዊነትን ሥራ አከናውን* እንዲሁም አገልግሎትህን በተሟላ ሁኔታ ፈጽም።

ወይም “ምሥራቹን መስበክህን ቀጥል።”


^  (2 ጢሞ. 4:5) አንተ ግን በሁሉም ነገር የማስተዋል ስሜትህን ጠብቅ፣ መከራን በጽናት ተቋቋም፣ የወንጌላዊነትን ሥራ አከናውን* እንዲሁም አገልግሎትህን በተሟላ ሁኔታ ፈጽም።

ወይም “ምሥራቹን መስበክህን ቀጥል።”


^  (ሮም 3:23) ምክንያቱም ሁሉም ኃጢአት ሠርተዋል፤ የአምላክንም ክብር ማንጸባረቅ ተስኗቸዋል፤



^  (ያዕ. 3:2) ሁላችንም ብዙ ጊዜ እንሰናከላለንና።* በቃል የማይሰናከል ማንም ቢኖር ይህ ሰው መላ ሰውነቱንም መቆጣጠር* የሚችል ፍጹም ሰው ነው።

ወይም “እንሳሳታለንና።”
ወይም “ለመላ ሰውነቱ ልጓም ማስገባት።”


^  (2 ቆሮ. 2:11) ይህም ሰይጣን መግቢያ ቀዳዳ እንዳያገኝ* ነው፤ እሱ የሚሸርበውን ተንኮል* እናውቃለንና።

ወይም “በሰይጣን እንዳንታለል።”
ወይም “የእሱን ሐሳብ፤ የእሱን ዕቅድ።”


^ (ዘፍ. 50:19-21) ዮሴፍም እንዲህ አላቸው፦ “አይዟችሁ አትፍሩ። ለመሆኑ እኔን በአምላክ ቦታ ያስቀመጠኝ ማን ነው? 20 ምንም እንኳ እኔን ለመጉዳት አስባችሁ የነበረ ቢሆንም አምላክ ግን ይኸው ዛሬ እንደምታዩት ነገሩን ለመልካም አደረገው፤ የብዙ ሰዎችንም ሕይወት ለማዳን ተጠቀመበት። 21 ስለሆነም አትፍሩ። ለእናንተም ሆነ ለትናንሽ ልጆቻችሁ የሚያስፈልገውን እህል እሰጣችኋለሁ።” እሱም በዚህ መንገድ አጽናናቸው፤ እንዲሁም አረጋጋቸው።



^  (ዘፍ. 37:4) ወንድሞቹም አባታቸው ከእነሱ አስበልጦ እንደሚወደው ሲያዩ ይጠሉት ጀመር፤ በሰላምም ሊያናግሩት አልቻሉም።



^  (ዘፍ. 37:18-22) እነሱም ከሩቅ ሲመጣ ተመለከቱት፤ አጠገባቸውም ከመድረሱ በፊት እሱን እንዴት እንደሚገድሉት ይመካከሩ ጀመር። 19 እነሱም እንዲህ ተባባሉ፦ “ያውና! ያ ሕልም አላሚ መጣ። 20 ኑ፣ እንግደለውና ከውኃ ጉድጓዶቹ በአንዱ ውስጥ እንጣለው፤ ከዚያም ኃይለኛ አውሬ በልቶታል እንላለን። እስቲ የሕልሞቹን መጨረሻ እናያለን።” 21 ሮቤል ይህን ሲሰማ ከእነሱ ሊያስጥለው አሰበ፤ በመሆኑም “ሕይወቱን* እንኳ አናጥፋ” አለ። 22 ከዚያም እንዲህ አላቸው፦ “ደም አታፍስሱ። በምድረ በዳ በሚገኘው በዚህ የውኃ ጉድጓድ ውስጥ ጣሉት እንጂ ጉዳት አታድርሱበት።”* ይህን ያላቸው ከእነሱ ሊያስጥለውና ወደ አባቱ ሊመልሰው አስቦ ነበር።

ወይም “ነፍሱን።”
ወይም “እጃችሁን አታሳርፉበት።”


^  (ዘፍ. 45:4, 5) ስለሆነም ዮሴፍ ወንድሞቹን “እባካችሁ ወደ እኔ ቅረቡ” አላቸው። እነሱም ወደ እሱ ቀረቡ። ከዚያም እንዲህ አላቸው፦ “እኔ ወደ ግብፅ የሸጣችሁኝ ወንድማችሁ ዮሴፍ ነኝ። 5 አሁን ግን እኔን ወደዚህ በመሸጣችሁ አትዘኑ፤ እርስ በርሳችሁም አትወቃቀሱ፤ ምክንያቱም አምላክ ከእናንተ አስቀድሞ የላከኝ ሕይወት ለማዳን ሲል ነው።



^  (ዘፍ. 50:19-21) ዮሴፍም እንዲህ አላቸው፦ “አይዟችሁ አትፍሩ። ለመሆኑ እኔን በአምላክ ቦታ ያስቀመጠኝ ማን ነው? 20 ምንም እንኳ እኔን ለመጉዳት አስባችሁ የነበረ ቢሆንም አምላክ ግን ይኸው ዛሬ እንደምታዩት ነገሩን ለመልካም አደረገው፤ የብዙ ሰዎችንም ሕይወት ለማዳን ተጠቀመበት። 21 ስለሆነም አትፍሩ። ለእናንተም ሆነ ለትናንሽ ልጆቻችሁ የሚያስፈልገውን እህል እሰጣችኋለሁ።” እሱም በዚህ መንገድ አጽናናቸው፤ እንዲሁም አረጋጋቸው።



^  (1 ጴጥ. 4:8) ከሁሉም በላይ አንዳችሁ ለሌላው የጠለቀ ፍቅር ይኑራችሁ፤ ምክንያቱም ፍቅር የኃጢአትን ብዛት ይሸፍናል።



^  (ምሳሌ 19:11) ጥልቅ ማስተዋል ሰውን ቶሎ እንዳይቆጣ ያደርገዋል፤ በደልንም መተዉ* ውበት ያጎናጽፈዋል።

ቃል በቃል “በደልንም ማለፉ።”


^  (2 ዜና 16:9) አዎ፣ በሙሉ ልባቸው ወደ እሱ ላዘነበሉት ሰዎች* ብርታቱን ያሳይ ዘንድ* የይሖዋ ዓይኖች በምድር ሁሉ ላይ ይመላለሳሉ። በዚህ ረገድ የሞኝነት ድርጊት ፈጽመሃል፤ ከእንግዲህ ወዲያ ጦርነት አይለይህም።”

ወይም “ሙሉ በሙሉ ለእሱ ላደሩ ሰዎች።”
ወይም “ያዘነበሉትን ሰዎች ይረዳ ዘንድ።”


^  (መክ. 5:8) በምትኖርበት ግዛት ውስጥ በድሃ ላይ ግፍ ሲፈጸም፣ ፍትሕ ሲጓደልና ጽድቅ ወደ ጎን ገሸሽ ሲደረግ ብታይ በዚህ ጉዳይ አትገረም። ይህን ባለሥልጣን፣ ከእሱ ከፍ ያለ ቦታ ያለው ይመለከተዋልና፤ ከእነሱም በላይ የሆኑ ሌሎች አሉ።



^ (ዕብ. 12:5, 6) ደግሞም ልጆች እንደመሆናችሁ መጠን የተሰጣችሁን የሚከተለውን ማሳሰቢያ ሙሉ በሙሉ ረስታችኋል፦ “ልጄ ሆይ፣ ይሖዋ* የሚሰጥህን ተግሣጽ አቅልለህ አትመልከት፤ በሚያርምህም ጊዜ ተስፋ አትቁረጥ፤ 6 ይሖዋ* የሚወዳቸውን ይገሥጻልና፤ እንዲያውም እንደ ልጁ አድርጎ የሚቀበለውን ሁሉ ይቀጣል።”*

ከተጨማሪው መረጃ ላይ ሀ5ን ተመልከት።
ከተጨማሪው መረጃ ላይ ሀ5ን ተመልከት።
ቃል በቃል “ይገርፋል።”


^ (ዕብ. 12:11) እርግጥ ነው፣ ማንኛውም ተግሣጽ ለጊዜው የሚያስደስት አይመስልም፤ ይልቁንም ያስከፋል፤* በኋላ ግን በተግሣጽ ሥልጠና ላገኙ ሰዎች የጽድቅን ሰላማዊ ፍሬ ያፈራላቸዋል።

ወይም “ያሳዝናል።”


^  (ዕብ. 12:5, 6) ደግሞም ልጆች እንደመሆናችሁ መጠን የተሰጣችሁን የሚከተለውን ማሳሰቢያ ሙሉ በሙሉ ረስታችኋል፦ “ልጄ ሆይ፣ ይሖዋ* የሚሰጥህን ተግሣጽ አቅልለህ አትመልከት፤ በሚያርምህም ጊዜ ተስፋ አትቁረጥ፤ 6 ይሖዋ* የሚወዳቸውን ይገሥጻልና፤ እንዲያውም እንደ ልጁ አድርጎ የሚቀበለውን ሁሉ ይቀጣል።”*

ከተጨማሪው መረጃ ላይ ሀ5ን ተመልከት።
ከተጨማሪው መረጃ ላይ ሀ5ን ተመልከት።
ቃል በቃል “ይገርፋል።”


^  (ዕብ. 12:11) እርግጥ ነው፣ ማንኛውም ተግሣጽ ለጊዜው የሚያስደስት አይመስልም፤ ይልቁንም ያስከፋል፤* በኋላ ግን በተግሣጽ ሥልጠና ላገኙ ሰዎች የጽድቅን ሰላማዊ ፍሬ ያፈራላቸዋል።

ወይም “ያሳዝናል።”


^  (ማር. 8:33) በዚህ ጊዜ ዞር ብሎ ደቀ መዛሙርቱን ተመለከተና ጴጥሮስን “ወደ ኋላዬ ሂድ፣ ሰይጣን!* የሰውን እንጂ የአምላክን ሐሳብ አታስብም” ሲል ገሠጸው።

“ሰይጣን” የሚለው ቃል ተቃዋሚ የሚል ትርጉም ስላለው ኢየሱስ ጴጥሮስን “ተቃዋሚ” ብሎ መጥራቱ ነበር።


^  (ሉቃስ 22:31-34) “ስምዖን፣ ስምዖን፣ ሰይጣን ሁላችሁንም እንደ ስንዴ ያበጥራችሁ ዘንድ ጥያቄ አቅርቧል። 32 እኔ ግን እምነትህ እንዳይጠፋ ስለ አንተ ምልጃ አቀረብኩ፤ አንተም በተመለስክ ጊዜ ወንድሞችህን አበርታ።” 33 በዚህ ጊዜ ጴጥሮስ “ጌታ ሆይ፣ እኔ ከአንተ ጋር ወደ ወህኒ ለመውረድም ሆነ ለመሞት ዝግጁ ነኝ” አለው። 34 እሱ ግን “ጴጥሮስ ሆይ፣ እውነት እልሃለሁ፣ ዛሬ ዶሮ ከመጮኹ በፊት፣ አላውቀውም ብለህ ሦስት ጊዜ ትክደኛለህ” አለው።



^  (ዮሐ. 21:15-17) ቁርስ በልተው ከጨረሱም በኋላ ኢየሱስ፣ ስምዖን ጴጥሮስን “የዮሐንስ ልጅ ስምዖን፣ ከእነዚህ አስበልጠህ ትወደኛለህ?” አለው። እሱም “አዎ፣ ጌታ ሆይ፣ በጣም እንደምወድህ ታውቃለህ” ሲል መለሰለት። ኢየሱስም “ጠቦቶቼን መግብ” አለው። 16 ደግሞም ለሁለተኛ ጊዜ “የዮሐንስ ልጅ ስምዖን፣ ትወደኛለህ?” አለው። እሱም “አዎ፣ ጌታ ሆይ፣ በጣም እንደምወድህ ታውቃለህ” ሲል መለሰለት። ኢየሱስም “ግልገሎቼን ጠብቅ” አለው። 17 ለሦስተኛ ጊዜም “የዮሐንስ ልጅ ስምዖን፣ በጣም ትወደኛለህ?” አለው። ጴጥሮስ ለሦስተኛ ጊዜ “በጣም ትወደኛለህ?” ብሎ ስለጠየቀው አዘነ። በመሆኑም “ጌታ ሆይ፣ አንተ ሁሉን ታውቃለህ፤ በጣም እንደምወድህ ታውቃለህ” አለው። ኢየሱስም እንዲህ አለው፦ “ግልገሎቼን መግብ።



^  (ሥራ 10:24-33) በሚቀጥለው ቀንም ወደ ቂሳርያ ገባ። ቆርኔሌዎስም ዘመዶቹንና የቅርብ ወዳጆቹን ሰብስቦ እየጠበቃቸው ነበር። 25 ጴጥሮስም በገባ ጊዜ ቆርኔሌዎስ ተቀበለውና እግሩ ላይ ወድቆ ሰገደለት።* 26 ጴጥሮስ ግን “ተነስ፣ እኔም እንደ አንተው ሰው ነኝ” ብሎ አስነሳው። 27 ከእሱ ጋር እየተነጋገረ ወደ ውስጥ ሲገባም ብዙ ሰዎች ተሰብስበው አገኘ። 28 እሱም እንዲህ አላቸው፦ “አንድ አይሁዳዊ ከሌላ ዘር ጋር ይወዳጅ ወይም ይቀራረብ ዘንድ ሕጉ እንደማይፈቅድ በሚገባ ታውቃላችሁ፤ ሆኖም አምላክ ማንንም ሰው ንጹሕ ያልሆነ ወይም ርኩስ ማለት እንደማይገባኝ ገልጦልኛል። 29 በመሆኑም በተጠራሁ ጊዜ ምንም ሳላንገራግር መጣሁ። ስለዚህ ለምን እንዳስጠራችሁኝ ማወቅ እፈልጋለሁ።” 30 ቆርኔሌዎስም እንዲህ አለ፦ “ከአራት ቀን በፊት በዚሁ ሰዓት ይኸውም ከቀኑ ዘጠኝ ሰዓት ላይ በቤቴ ሆኜ እየጸለይኩ ሳለ የሚያንጸባርቅ ልብስ የለበሰ ሰው ድንገት ፊቴ ቆሞ 31 እንዲህ አለኝ፦ ‘ቆርኔሌዎስ፣ ጸሎትህ ተሰምቶልሃል፤ ምጽዋትህም በአምላክ ፊት ታስቦልሃል። 32 ስለዚህ ወደ ኢዮጴ ሰዎች ልከህ ጴጥሮስ ተብሎ የሚጠራውን ስምዖንን አስጠራው። ይህ ሰው፣ ቤቱ በባሕሩ አጠገብ በሚገኘው በቆዳ ፋቂው በስምዖን ቤት በእንግድነት አርፏል።’ 33 እኔም ወዲያውኑ ሰዎች ላክሁብህ፤ አንተም በመምጣትህ መልካም አድርገሃል። ስለዚህ አሁን እኛ ይሖዋ* እንድትናገር ያዘዘህን ነገር ሁሉ ለመስማት ይኸው ሁላችንም በአምላክ ፊት ተገኝተናል።”

ወይም “እጅ ነሳው።”
ከተጨማሪው መረጃ ላይ ሀ5ን ተመልከት።


^  (1 ጴጥ. 1:1) የኢየሱስ ክርስቶስ ሐዋርያ ከሆነው ከጴጥሮስ፤ በጳንጦስ፣ በገላትያ፣ በቀጰዶቅያ፣ በእስያና በቢቲኒያ ተበትነው ለሚገኙ፣ ጊዜያዊ ነዋሪዎች ለሆኑ የአምላክ ምርጦች፣



^  (ዕብ. 12:7) ተግሣጽ የምትቀበሉበት* አንዱ መንገድ ይህ ስለሆነ መከራ ሲደርስባችሁ መጽናት ያስፈልጋችኋል። አምላክ የያዛችሁ እንደ ልጆቹ አድርጎ ነው። ለመሆኑ አባቱ የማይገሥጸው ልጅ ማን ነው?

ወይም “ሥልጠና የምታገኙበት።”


^  (ምሳሌ 8:33) ተግሣጽን ስሙ፤ ጥበበኞችም ሁኑ፤ ፈጽሞም ቸል አትበሉት።



^  (ምሳሌ 22:4) ትሕትናና ይሖዋን መፍራት ሀብት፣ ክብርና ሕይወት ያስገኛል።



^  (ዘፍ. 8:20, 21) ከዚያም ኖኅ ለይሖዋ መሠዊያ ሠራ፤ ንጹሕ ከሆኑት እንስሳት ሁሉ እንዲሁም ንጹሕ ከሆኑት የሚበርሩ ፍጥረታት ሁሉ የተወሰኑትን ወስዶ በመሠዊያው ላይ የሚቃጠል መባ አቀረበ። 21 ይሖዋም ደስ የሚያሰኘውን* መዓዛ አሸተተ። ስለዚህ ይሖዋ በልቡ እንዲህ አለ፦ “በሰው የተነሳ ከእንግዲህ ወዲህ ፈጽሞ ምድርን አልረግምም፤ ምክንያቱም የሰው የልብ ዝንባሌ ከልጅነቱ ጀምሮ መጥፎ ነው፤ ደግሞም አሁን እንዳደረግኩት ሕያው ፍጡርን ሁሉ ፈጽሞ ዳግመኛ አላጠፋም።

ወይም “የሚያረጋጋውን፤ የሚያበርደውን።” ቃል በቃል “እረፍት የሚሰጠውን።”


^  (ዘፍ. 12:7) ይሖዋም ለአብራም ተገለጠለትና “ይህችን ምድር ለዘርህ እሰጣለሁ” አለው። ስለዚህ አብራም ተገልጦለት ለነበረው ለይሖዋ በዚያ መሠዊያ ሠራ።



^  (ዘፍ. 26:25) በመሆኑም በዚያ መሠዊያ ሠራ፤ የይሖዋንም ስም ጠራ። እንዲሁም ይስሐቅ ድንኳኑን በዚያ ተከለ፤ አገልጋዮቹም በዚያ የውኃ ጉድጓድ ቆፈሩ።



^  (ዘፍ. 35:1) ከዚያ በኋላ አምላክ ያዕቆብን እንዲህ አለው፦ “ተነስተህ ወደ ቤቴል ውጣ፤ በዚያም ኑር፤ ከወንድምህ ከኤሳው እየሸሸህ ሳለህ ለተገለጠልህ ለእውነተኛው አምላክ በዚያ መሠዊያ ሥራ።”



^  (ዘፍ. 35:6, 7) በመጨረሻም ያዕቆብና አብረውት ያሉት ሰዎች በሙሉ በከነአን ምድር ወደምትገኘው ወደ ሎዛ ማለትም ወደ ቤቴል መጡ። 7 እሱም በዚያ መሠዊያ ሠራ፤ የቦታውንም ስም ኤልቤቴል* አለው፤ ምክንያቱም ከወንድሙ በሸሸበት ጊዜ እውነተኛው አምላክ በዚያ ራሱን ገልጦለት ነበር።

“የቤቴል አምላክ” የሚል ትርጉም አለው።


^  (ኢዮብ 1:5) ሁሉም ተራው ደርሷቸው የግብዣዎቹ ቀናት ከተጠናቀቁ በኋላ ኢዮብ ልጆቹ ይቀደሱ ዘንድ መልእክት ይልክባቸው ነበር። ከዚያም “ልጆቼ ኃጢአት ሠርተውና አምላክን በልባቸው ረግመው ይሆናል” ብሎ በማሰብ በማለዳ ተነስቶ ለእያንዳንዳቸው የሚቃጠል መሥዋዕት ያቀርብ ነበር። ኢዮብ ሁልጊዜ እንዲህ የማድረግ ልማድ ነበረው።



^  (ዘሌ. 17:3-6) “‘“ከእስራኤል ቤት የሆነ ማንኛውም ሰው በሬ ወይም የበግ ጠቦት አሊያም ፍየል በሰፈሩ ውስጥ ወይም ከሰፈሩ ውጭ ቢያርድና 4 በይሖዋ የማደሪያ ድንኳን ፊት ለይሖዋ መባ አድርጎ ለማቅረብ ወደ መገናኛ ድንኳኑ መግቢያ ባያመጣ ያ ሰው በደም ዕዳ ይጠየቃል። ሰውየው ደም አፍስሷል፤ በመሆኑም ይህ ሰው ከሕዝቡ መካከል ተለይቶ እንዲጠፋ መደረግ አለበት። 5 ይህም እስራኤላውያን በሜዳ ላይ እየሠዉ ያሉትን መሥዋዕት ወደ ይሖዋ፣ ወደ መገናኛ ድንኳኑ መግቢያና ወደ ካህኑ እንዲያመጡ ነው። እነዚህንም ለይሖዋ የኅብረት መሥዋዕቶች አድርገው መሠዋት አለባቸው። 6 ካህኑም ደሙን በመገናኛ ድንኳኑ መግቢያ ላይ ባለው የይሖዋ መሠዊያ ላይ ይረጨዋል፤ ስቡንም ለይሖዋ ደስ የሚያሰኝ* መዓዛ አድርጎ ያጨሰዋል።

ወይም “የሚያረጋጋ፤ የሚያበርድ።” ቃል በቃል “እረፍት የሚሰጥ።”


^  (ዘሌ. 17:8, 9) “እንዲህም በላቸው፦ ‘የሚቃጠል መባ ወይም መሥዋዕት የሚያቀርብ ከእስራኤል ቤት የሆነ ማንኛውም ሰው ወይም በመካከላችሁ የሚኖር ማንኛውም የባዕድ አገር ሰው 9 ይህን ለይሖዋ ለማቅረብ ወደ መገናኛ ድንኳኑ መግቢያ ባያመጣ ከሕዝቡ መካከል ተለይቶ እንዲጠፋ መደረግ አለበት።



^  (ዘኁ. 16:1-3) ከዚያም የሌዊ ልጅ፣ የቀአት ልጅ፣ የይጽሃር ልጅ ቆሬ ከሮቤል ልጆች አንዱ ከሆነው ከኤልያብ ልጆች ከዳታንና ከአቤሮን እንዲሁም ከሮቤል ልጆች አንዱ ከሆነው ከፐሌት ልጅ ከኦን ጋር በመሆን ተነሳ። 2 እነሱም ከማኅበረሰቡ አለቆች ይኸውም ከጉባኤው መካከል ከተመረጡት ታዋቂ የሆኑ 250 እስራኤላውያን ወንዶች ጋር በማበር በሙሴ ላይ ተነሱ። 3 እነሱም ሙሴንና አሮንን ለመቃወም ተሰብስበው መጡ፤ እንዲህም አሏቸው፦ “ምነው፣ አላበዛችሁትም እንዴ! መላው ማኅበረሰብ እኮ ቅዱስ ነው፤ ሁሉም ቅዱስ ናቸው፤ ይሖዋም በመካከላቸው ነው። ታዲያ በይሖዋ ጉባኤ ላይ ራሳችሁን ከፍ ከፍ የምታደርጉት ለምንድን ነው?”



^  (ዘኁ. 3:29) የቀአት ወንዶች ልጆች ቤተሰቦች ከማደሪያ ድንኳኑ በስተ ደቡብ በኩል ሰፍረው ነበር።



^  (ዘኁ. 3:31) ኃላፊነታቸውም ከታቦቱ፣ ከጠረጴዛው፣ ከመቅረዙ፣ ከመሠዊያዎቹ፣ በቅዱሱ ስፍራ ለማገልገል ከሚጠቀሙባቸው ዕቃዎች፣ ከመከለያውና* ከእነዚህ ጋር ግንኙነት ካለው አገልግሎት ሁሉ ጋር የተያያዘ ነበር።

ወይም “ከመጋረጃውና።”


^  (ዘኁ. 10:33) በመሆኑም የሦስት ቀን መንገድ ለመጓዝ ከይሖዋ ተራራ ተነስተው ጉዞ ጀመሩ፤ የሦስት ቀኑን ጉዞ በሚጓዙበት ጊዜም የይሖዋ የቃል ኪዳን ታቦት ለእነሱ የማረፊያ ቦታ ለመፈለግ ከፊት ከፊታቸው ይሄድ ነበር።



^  (ኢያሱ 3:2-4) ከሦስት ቀን በኋላም አለቆቹ በሰፈሩ ውስጥ በመዘዋወር 3 ሕዝቡን እንዲህ በማለት አዘዙ፦ “ሌዋውያን የሆኑት ካህናት የአምላካችሁን የይሖዋን የቃል ኪዳን ታቦት ተሸክመው ስታዩ ከሰፈራችሁበት ቦታ ተነስታችሁ ታቦቱን ተከተሉት። 4 ሆኖም ወደ እሱ አትቅረቡ፤ በእናንተና በታቦቱ መካከል 2,000 ክንድ* ያህል ርቀት ይኑር፤ ከዚህ በፊት በዚህ አቅጣጫ ሄዳችሁ ስለማታውቁ በየትኛው መንገድ መሄድ እንዳለባችሁ በዚህ ትረዳላችሁ።”

ወደ 890 ሜትር ገደማ ነው። ከተጨማሪው መረጃ ላይ ለ14ን ተመልከት።


^  (1 ዜና 6:31-33) ዳዊት፣ ታቦቱ በይሖዋ ቤት ከተቀመጠ በኋላ በዚያ የሚዘመረውን መዝሙር እንዲመሩ የሾማቸው እነዚህ ነበሩ። 32 እነሱ ሰለሞን የይሖዋን ቤት በኢየሩሳሌም እስኪገነባ ድረስ በማደሪያ ይኸውም በመገናኛ ድንኳኑ ከመዝሙር ጋር የተያያዘ ኃላፊነት ተሰጣቸው፤ በተሰጣቸውም ኃላፊነት መሠረት አገልግሎታቸውን ያከናውኑ ነበር። 33 ከወንዶች ልጆቻቸው ጋር አብረው የሚያገለግሉት ሰዎች እነዚህ ነበሩ፦ ከቀአታውያን መካከል ዘማሪው ሄማን፣ የኢዩኤል ልጅ፣ የሳሙኤል ልጅ፣



^  (1 ዜና 26:1) የበር ጠባቂዎቹ ምድብ እንደሚከተለው ነው፦ ከቆሬያውያን መካከል ከአሳፍ ልጆች አንዱ የሆነው የቆረ ልጅ መሺሌሚያህ።



^  (1 ዜና 26:24) የሙሴ ልጅ፣ የጌርሳም ልጅ ሸቡኤል የግምጃ ቤቶቹ ኃላፊ ነበር።



^  (1 ሳሙ. 15:22) ከዚያም ሳሙኤል እንዲህ አለ፦ “ይሖዋን ይበልጥ የሚያስደስተው የትኛው ነው? የሚቃጠሉ መባዎችንና መሥዋዕቶችን ማቅረብ ወይስ የይሖዋን ቃል መታዘዝ? እነሆ፣ መታዘዝ ከመሥዋዕት፣ መስማትም ከአውራ በግ ስብ ይበልጣል፤



^  (መዝ. 18:25) ታማኝ ለሆነ ሰው ታማኝ ትሆናለህ፤ እንከን የለሽ ለሆነ ሰው እንከን የለሽ ትሆናለህ፤



^  (ያዕ. 4:7) ስለዚህ ራሳችሁን ለአምላክ አስገዙ፤ ዲያብሎስን ግን ተቃወሙት፤ እሱም ከእናንተ ይሸሻል።



^ (ዘዳ. 12:21) አምላክህ ይሖዋ ስሙ እንዲኖርበት የሚመርጠው ስፍራ አንተ ካለህበት የራቀ ከሆነ ይሖዋ ከሰጠህ ከከብትህ ወይም ከመንጋህ መካከል እኔ ባዘዝኩህ መሠረት አርደህ ባሰኘህ* ጊዜ ሁሉ በከተሞችህ* ውስጥ ብላ።

ወይም “ነፍስህ ባሰኛት።”
ቃል በቃል “በደጆችህ።”







የሕይወት ታሪክ

“ይሖዋን ማገልገል እፈልግ ነበር”

ዳንኤል ቫን ማርል እንደተናገረው




[image: ዳንኤል ቫን ማርል።]



በሱሪናም ባለው ጥቅጥቅ ያለ ደን ውስጥ በሚገኘው የግራንቦሪ መንደር አቅራቢያ የሚኖሩትን ጥቂት ሰዎች ከጎበኘን በኋላ እጃችንን እያውለበለብን ተሰናበትናቸው። ከዚያም በአንዲት የእንጨት ጀልባ ተሳፍረን በታፓናሆኒ ወንዝ ላይ መጓዝ ጀመርን። በኋላም በፍጥነት በሚወርደው የወንዙ ክፍል በኩል ስናልፍ የጀልባው ሞተር ከድንጋይ ጋር ተጋጨ። ወዲያውኑ የጀልባው አፍንጫ ወንዙ ውስጥ ገባ፤ እኛም ውኃው ውስጥ ጠለቅን። ልቤ በፍጥነት ይመታ ጀመር። የወረዳ የበላይ ተመልካች ሆኜ ሳገለግል ለበርካታ ዓመታት ወንዝ ላይ በጀልባ የተጓዝኩ ቢሆንም ዋና አልችልም ነበር!






ቀጥሎ የሆነውን ነገር ከመተረኬ በፊት የሙሉ ጊዜ አገልግሎት የጀመርኩት እንዴት እንደሆነ ልንገራችሁ።

ውብ የካሪቢያን ደሴት በሆነችው በኩራሳው በ1942 ተወለድኩ። አባቴ የሱሪናም ተወላጅ ቢሆንም ሥራ ፈልጎ ወደ ኩራሳው ተዛወረ። ከመወለዴ ከጥቂት ዓመታት በፊት አባቴ በኩራሳው ከተጠመቁት የመጀመሪያዎቹ የይሖዋ ምሥክሮች አንዱ ሆነ።* እኔን እንዲሁም ወንድሜንና እህቶቼን በየሳምንቱ መጽሐፍ ቅዱስ ያስጠናን ነበር፤ እርግጥ አንዳንድ ጊዜ እናስቸግረዋለን። አሥራ አራት ዓመት ሲሆነኝ አባቴ አረጋዊት እናቱን ለመንከባከብ ሲል ቤተሰባችንን ይዞ ወደ ሱሪናም ተዛወረ።



[image: የደቡብ አሜሪካና የካሪቢያን ካርታ፤ ዳንኤል ቫን ማርል የኖረባቸውንና የተጓዘባቸውን አንዳንድ ቦታዎች ያሳያል፦ ኩራሳው፣ ሱሪናም፣ ታፓናሆኒ ወንዝ፣ ጎዶ ሆሎ እና የግራንቦሪ መንደር።]








ጥሩ ጓደኞች ማፍራቴ ጠቅሞኛል


በሱሪናም ስንኖር ይሖዋን በቅንዓት ከሚያገለግሉ በጉባኤያችን ውስጥ ያሉ ወጣቶች ጋር ጓደኝነት መሠረትኩ። እነዚህ ወጣቶች ትንሽ በዕድሜ ይበልጡኝ የነበረ ሲሆን የዘወትር አቅኚዎች ነበሩ። በአገልግሎት ስላገኟቸው ተሞክሮዎች ሲያወሩ ፊታቸው በደስታ ይፈካል። በተጨማሪም ከጉባኤ ስብሰባዎች በኋላ እኔና ጓደኞቼ ስለ መጽሐፍ ቅዱሳዊ ርዕሰ ጉዳዮች እናወራ ነበር። አንዳንዴም የምናወራው ደጅ ቁጭ ብለን በከዋክብት የተሞላውን ሰማይ እያየን ነው። እነዚህ ጓደኞቼ ሕይወቴን እንዴት ልጠቀምበት እንደምፈልግ እንዳስተውል ረዱኝ፤ ይሖዋን ማገልገል እፈልግ ነበር። ስለዚህ በ16 ዓመቴ ተጠመቅኩ። በኋላም በ18 ዓመቴ የዘወትር አቅኚ ሆንኩ።






ጠቃሚ ትምህርቶች አገኘሁ




[image: ዳንኤል ብስክሌት ሲነዳ።]

በፓራማሪቦ በአቅኚነት ሳገለግል





በአቅኚነት ሳገለግል በርካታ ትምህርቶችን አግኝቻለሁ። እነዚህ ትምህርቶች በሙሉ ጊዜ አገልግሎት ባሳለፍኩት ሕይወት በጣም ጠቅመውኛል። ለምሳሌ ካገኘኋቸው የመጀመሪያ ትምህርቶች አንዱ ሌሎችን ማሠልጠን ያለውን አስፈላጊነት ነው። አቅኚነት በጀመርኩበት ወቅት ቫይለም ቫን ሴይል የተባለ ሚስዮናዊ ልዩ ትኩረት ሰጥቶ አሠለጠነኝ።* ቲኦክራሲያዊ ኃላፊነቶችን መወጣት ስለምችልበት መንገድ ብዙ አስተምሮኛል። እንዲህ ያለው ሥልጠና ምን ያህል እንደሚያስፈልገኝ በወቅቱ አልተገነዘብኩም ነበር። በቀጣዩ ዓመት ልዩ አቅኚ ሆኜ ተሾምኩ። ከዚያም በሱሪናም ባለው ጥቅጥቅ ያለ ደን ውስጥ የሚገኙ ገለልተኛ ቡድኖችን መርዳት ጀመርኩ። ወንድሞች ልክ በሚያስፈልገኝ ጊዜ ሥልጠና ስለሰጡኝ በጣም አመስጋኝ ነኝ። ከዚያ ወዲህ እኔም ጊዜ መድቤ ሌሎችን በማሠልጠን የእነሱን ምሳሌ ለመከተል ጥረት አድርጌያለሁ።

ያገኘሁት ሁለተኛ ትምህርት፣ ቀላል ሆኖም የተደራጀ ሕይወት መምራት ያለውን አስፈላጊነት ነው። በእያንዳንዱ ወር መጀመሪያ ላይ እኔና በልዩ አቅኚነት አብሮኝ የሚያገለግለው ወንድም ለቀጣዮቹ ሳምንታት ምን ያህል አስቤዛ እንደሚያስፈልገን እናስባለን። ከዚያም አንዳችን ረጅሙን ጉዞ ተጉዘን ወደ ዋናው ከተማ በመሄድ የሚያስፈልጉንን ነገሮች እንገዛለን። ወርሃዊ ወጪ መሸፈኛችንን በቁጠባ መጠቀም እንዲሁም የገዛነው አስቤዛ ለወሩ እንዲያቆየን በጥንቃቄ ማቀድ ነበረብን። ጥቅጥቅ ያለው ደን ውስጥ ሆነን አስቤዛ ካለቀብን ማን ሊረዳን ይችላል? ቀላል ሆኖም የተደራጀ ሕይወት መምራት የምችለው እንዴት እንደሆነ በወጣትነቴ መማሬ ሕይወቴን በሙሉ በይሖዋ አገልግሎት ላይ ማተኮር እንድችል እንደረዳኝ ይሰማኛል።

ያገኘሁት ሦስተኛ ትምህርት፣ ሰዎችን በአፍ መፍቻ ቋንቋቸው ማስተማር ያለውን ጥቅም ነው። ከልጅነቴ አንስቶ ደች፣ እንግሊዝኛ፣ ፓፒያሜንቶ እንዲሁም በሱሪናም በስፋት የሚነገረውን ስራናንቶንጎን (ስራናን ተብሎም ይጠራል) መናገር እችላለሁ። ሆኖም በደኑ ውስጥ ያሉት ሰዎች ምሥራቹን በአፍ መፍቻ ቋንቋቸው ሲሰሙ ጥሩ ምላሽ እንደሚሰጡ አስተዋልኩ። እርግጥ አንዳንዶቹን ቋንቋዎች መናገር ከብዶኝ ነበር። ለምሳሌ ሳራማካን በተባለው ቋንቋ ላይ የድምፁ ውፍረትና ቅጥነት መልእክቱን ይቀይረዋል። ይሁንና ጥረት በማድረጌ አልተቆጨሁም። እዚያ ባገለገልኩባቸው ዓመታት የሰዎቹን የአፍ መፍቻ ቋንቋ መናገር በመቻሌ እውነትን ለብዙ ሰዎች ማስተማር ችያለሁ።

እርግጥ አንዳንድ የሚያሸማቅቁ ሁኔታዎች አጋጥመውኛል። ለምሳሌ በአንድ ወቅት፣ መጽሐፍ ቅዱስን የምታጠና አንዲት የሳራማካን ቋንቋ ተናጋሪ ሆዷን አሟት ስለነበር ‘ተሻለሽ ወይ’ ልላት ፈልጌ ነበር። ግን ለካ የጠየቅኳት “ነፍሰ ጡር ነሽ ወይ” ብዬ ነው። እንደሚጠበቀው በጥያቄዬ አልተደሰተችም። እንዲህ ያሉ ስህተቶችን ብሠራም በክልሌ ውስጥ ያሉትን ሰዎች የአፍ መፍቻ ቋንቋ ለመናገር ሁልጊዜ ከፍተኛ ጥረት አደርግ ነበር።






ተጨማሪ ኃላፊነቶችን ተቀበልኩ


በ1970 የወረዳ የበላይ ተመልካች ሆኜ ተሾምኩ። በዚያ ዓመት “የይሖዋ ምሥክሮችን ዋና መሥሪያ ቤት መጎብኘት” የሚለውን ስላይድ በደኑ ውስጥ ላሉት በርካታ ገለልተኛ ቡድኖች አሳይ ነበር። ወደ እነዚህ ቡድኖች ለመሄድ ከአንዳንድ ወንድሞች ጋር ሆነን በረጅም፣ ቀጭን የእንጨት ጀልባ ወንዞችን እናቋርጥ ነበር። ጀልባው ላይ ጀነሬተር፣ ነዳጅ የያዘ ጄሪካን፣ በነዳጅ የሚሠሩ መብራቶች እንዲሁም የስላይድ ማሳያ መሣሪያዎች እንይዝ ነበር። ወደምንጎበኘው ቦታ ስንደርስ የያዝናቸውን ነገሮች በሙሉ ተሸክመን ስላይዱን ወደምናሳይበት ቦታ እንሄዳለን። ከእነዚህ ጉዞዎች በጣም የማስታውሰው ነገር በእነዚያ ገለልተኛ አካባቢዎች ያሉ ሰዎች ፕሮግራሙን ምን ያህል ይወዱት እንደነበረ ነው። ሌሎች ስለ ይሖዋና ስለ ድርጅቱ ምድራዊ ክፍል እንዲማሩ መርዳት በጣም ያስደስተኝ ነበር። ይሖዋን ሳገለግል የከፈልኩት ማንኛውም መሥዋዕት ካገኘሁት መንፈሳዊ በረከት ጋር የሚወዳደር አይደለም።






በሦስት የተገመደ ገመድ




[image: ዳንኤል እና ኢቴል ቫን ማርል።]

እኔና ኢቴል መስከረም 1971 ተጋባን





ነጠላ መሆኔ በዚያ የአገልግሎት ምድብ ማገልገል ቀላል እንዲሆንልኝ እንዳደረገ ብገነዘብም የሕይወት አጋር ማግኘት እፈልግ ነበር። ስለዚህ በዚህ አስቸጋሪ የአገልግሎት ምድብ በደስታ አብራኝ የምትካፈል ሚስት ለማግኘት መጸለይ ጀመርኩ። ከአንድ ዓመት ገደማ በኋላ ከኢቴል ጋር መጠናናት ጀመርን። ኢቴል የራሷን ጥቅም መሥዋዕት የምታደርግ ልዩ አቅኚ ነበረች። ኢቴል ከልጅነቷ አንስቶ ለሐዋርያው ጳውሎስ ከፍተኛ አድናቆት ነበራት፤ እንደ እሱ በክርስቲያናዊ አገልግሎት ሙሉ በሙሉ መጠመድ ትፈልግ ነበር። መስከረም 1971 ተጋባን፤ ከዚያም አብረን ሆነን በወረዳ ሥራ መካፈል ጀመርን።

ኢቴል ያደገችው በተመቻቸ ሁኔታ ውስጥ ስላልሆነ ጥቅጥቅ ባለው ደን ውስጥ የምናከናውነውን የወረዳ ሥራ ለመልመድ ብዙም አልተቸገረችም። ለምሳሌ ደኑ ውስጥ ርቀው የሚገኙ ጉባኤዎችን ለመጎብኘት ስንዘጋጅ ጓዝ አናበዛም ነበር። ልብሳችንን የምናጥበውም ሆነ ገላችንን የምንታጠበው በወንዞች ውስጥ ነው። በተጨማሪም ወንድሞች የሚያቀርቡልንን ነገር ሁሉ እንበላ ነበር፤ ወንድሞች ተሳቢ እንስሳትንና እንግዳ የሆኑ ዓሣዎችን ጨምሮ ደን ውስጥ ያደኑትንም ሆነ ወንዝ ውስጥ ያጠመዱትን ማንኛውንም ነገር ያቀርቡልን ነበር። ሳህን ከሌለ በኮባ እንበላለን። ሹካና ማንኪያ ከሌለ ደግሞ በእጃችን እንበላለን። እኔና ኢቴል በይሖዋ አገልግሎት አብረን መሥዋዕቶችን መክፈላችን በሦስት እንደተገመደ ገመድ ጥምረታችንን እንዳጠናከረልን ይሰማናል። (መክ. 4:12) እነዚህን ተሞክሮዎች በምንም አንለውጣቸውም!

በመግቢያው ላይ የጠቀስኩት ሁኔታ ያጋጠመን በደኑ ውስጥ ከሚገኝ አንድ ገለልተኛ ቦታ እየተመለስን ሳለ ነበር። በፍጥነት በሚወርደው የወንዙ ክፍል በኩል ስናልፍ ጀልባው ውኃ ውስጥ ገብቶ የነበረ ቢሆንም ቶሎ ወጣ። ደስ የሚለው፣ መንሳፈፊያ ጃኬት ለብሰን ነበር፤ ደግሞም ከጀልባው አልወደቅንም። ሆኖም ጀልባችን በውኃ ተሞላች። በድስት የያዝነውን ምግብ ወደ ወንዙ ከደፋነው በኋላ ጀልባው ውስጥ የገባውን ውኃ በድስቱ እየቀዳን አፈሰስነው።

ምግባችንን ስለደፋነው በወንዙ ላይ ጉዟችንን ስንቀጥል ዓሣ ለማጥመድ መሞከር ጀመርን። ግን ምንም ዓሣ መያዝ አልቻልንም። ስለዚህ ለዕለቱ የሚያስፈልገንን ምግብ እንዲሰጠን ይሖዋን ጠየቅነው። ልክ ጸልየን እንደጨረስን አንደኛው ወንድም ዓሣ ማጥመጃውን ወደ ወንዙ ጣለ። በዚህ ጊዜ አምስታችንንም ራት አብልቶ የሚያጠግብ ትልቅ ዓሣ ያዘ።






ባል፣ አባትና የወረዳ የበላይ ተመልካች


እኔና ኢቴል ለአምስት ዓመታት በወረዳ ሥራ ከተካፈልን በኋላ ያልተጠበቀ በረከት ይኸውም ወላጅ የመሆን መብት አገኘን። ይህን ዜና ስሰማ ብደሰትም ‘ከዚህ በኋላ ሕይወታችን ምን ይመስል ይሆን?’ የሚለው ጉዳይ አሳስቦኝ ነበር። እኔና ኢቴል በተቻለ መጠን በሙሉ ጊዜ አገልግሎት ውስጥ መቆየት እንፈልግ ነበር። በ1976 ልጃችን ኤትኒኤል ተወለደ። ከሁለት ዓመት ተኩል በኋላ ደግሞ ሁለተኛው ልጃችን ጆቫኒ ተወለደ።



[image: ]

በምሥራቃዊ ሱሪናም በጎዶ ሆሎ አቅራቢያ በታፓናሆኒ ወንዝ ውስጥ በተካሄደ የጥቅምቀት ፕሮግራም ላይ ተገኝቼ—1983





በወቅቱ በሱሪናም ከነበረው ሁኔታ አንጻር ቅርንጫፍ ቢሮው ልጆቻችንን እያሳደግን በወረዳ ሥራ እንድቀጥል ዝግጅት አደረገ። ልጆቻችን ትናንሽ በነበሩበት ወቅት ጥቂት ጉባኤዎች ያሏቸውን ወረዳዎች እንድጎበኝ ተመደብኩ። በወቅቱ በወር የተወሰኑ ሳምንታት በወረዳ ሥራ እካፈላለሁ። የቀሩትን ሳምንታት ደግሞ በተመደብንበት ጉባኤ ውስጥ በአቅኚነት አገለግላለሁ። ከቤታችን አቅራቢያ ያሉ ጉባኤዎችን በምጎበኝበት ወቅት ኢቴልና ልጆቻችን አብረውኝ ይሄዱ ነበር። ጥቅጥቅ ባለው ደን ውስጥ ያሉ ጉባኤዎችን በምጎበኝበትና በዚያ የወረዳ ስብሰባዎችን በማደርግበት ወቅት ግን ብቻዬን እጓዛለሁ።





[image: ]

በወረዳ ሥራ በተካፈልኩበት ወቅት ገለልተኛ ጉባኤዎችን ለመጎብኘት ብዙ ጊዜ በጀልባ እጓዝ ነበር





ሁሉንም ኃላፊነቶቼን በአግባቡ መወጣት እንድችል የተደራጀሁ ሰው መሆን ነበረብኝ። በየሳምንቱ የቤተሰብ ጥናት እናደርግ ነበር። በደኑ ውስጥ ያሉ ጉባኤዎችን ለመጎብኘት በምጓዝበት ወቅት ኢቴል ከልጆቻችን ጋር የቤተሰብ ጥናት ታደርጋለች። ሆኖም በተቻለ መጠን ሁላችንም አንድ ላይ ሆነን በተለያዩ እንቅስቃሴዎች እንካፈል ነበር። በተጨማሪም እኔና ኢቴል አዘውትረን ከልጆቻችን ጋር እንዝናናለን፤ አብረን እንጫወታለን ወይም በቤታችን አቅራቢያ ሽርሽር እንሄዳለን። ብዙውን ጊዜ ለቲኦክራሲያዊ ሥራዎች ለመዘጋጀት እስከ ሌሊት አመሽ ነበር። ኢቴልም በምሳሌ 31:15 ላይ እንደተጠቀሰችው ባለሙያ ሚስት በማለዳ ተነስታ ቁርስ ታዘጋጃለች፤ ስለዚህ ልጆቻችን ትምህርት ቤት ከመሄዳቸው በፊት አንድ ላይ ቁርስ በልተን የዕለቱን ጥቅስ እናነባለን። ቅዱስ ጽሑፋዊ ኃላፊነቶቼን እንድወጣ የምትረዳኝ የራሷን ጥቅም መሥዋዕት የምታደርግ እንዲህ ያለች ሚስት በማግኘቴ ምንኛ አመስጋኝ ነኝ!

ወላጆች እንደመሆናችን መጠን ልጆቻችን ይሖዋንና አገልግሎትን እንዲወዱ ለመርዳት ከፍተኛ ጥረት አድርገናል። ልጆቻችን እኛን ለማስደሰት ብለው ሳይሆን በገዛ ምርጫቸው ወደ ሙሉ ጊዜ አገልግሎት እንዲገቡ እንፈልግ ነበር። የሙሉ ጊዜ አገልግሎት የሚያስገኘውን ደስታ ሁልጊዜ እንነግራቸው ነበር። እንዲህ ያለው ሕይወት የራሱ ተፈታታኝ ነገሮች እንዳሉት ባንክድም ይሖዋ በቤተሰብ ደረጃ የረዳንና የባረከን እንዴት እንደሆነ ጎላ አድርገን እንገልጽላቸዋለን። ከዚህም ሌላ ልጆቻችን በሕይወታቸው ውስጥ ይሖዋን ከሚያስቀድሙ የእምነት አጋሮቻቸው ጋር ጊዜ እንዲያሳልፉ እናደርግ ነበር።

ልጆቻችንን ስናሳድግ ይሖዋ የሚያስፈልገንን ነገር በሙሉ አሟልቶልናል። እርግጥ እኔም የበኩሌን ድርሻ ለመወጣት አቅሜ የፈቀደውን ሁሉ አደርግ ነበር። ትዳር ከመመሥረቴ በፊት ጥቅጥቅ ባለው ደን ውስጥ በልዩ አቅኚነት ሳገለግል ያገኘሁት ተሞክሮ ከቁሳዊ ነገሮች ጋር በተያያዘ አስቀድሞ የማቀድን አስፈላጊነት አስተምሮኛል። አንዳንድ ጊዜ ግን አቅማችን የፈቀደውን ሁሉ ብናደርግም እንኳ የሚያስፈልገንን ነገር በሙሉ ማግኘት ያስቸግረን ነበር። በእነዚያ ወቅቶች ይሖዋ ጣልቃ ገብቶ እንደረዳን ይሰማኛል። ለምሳሌ በ1980ዎቹ መገባደጃና በ1990ዎቹ መጀመሪያ አካባቢ በሱሪናም ሕዝባዊ ዓመፅ ተነስቶ ነበር። በእነዚያ ዓመታት መሠረታዊ ነገሮችን ማግኘት እንኳ አስቸጋሪ ነበር። ያም ቢሆን ይሖዋ የሚያስፈልገንን ነገር አሟልቶልናል።—ማቴ. 6:32






መለስ ብዬ ሳስብ

ከግራ ወደ ቀኝ፦ ከባለቤቴ ከኢቴል ጋር

ትልቁ ልጃችን ኤትኒኤልና ባለቤቱ ናታሊ

ልጃችን ጆቫኒና ባለቤቱ ክሪስታል





በመላው ሕይወታችን ይሖዋ ተንከባክቦናል፤ እንዲሁም ጥልቅ ደስታና እርካታ ሰጥቶናል። ልጆቻችንም ትልቅ በረከት ሆነውልናል። እነሱን የይሖዋ አገልጋዮች አድርገን ማሳደግ መቻላችንን እንደ ልዩ መብት አድርገን እንቆጥረዋለን። እነሱም የሙሉ ጊዜ አገልግሎትን የሕይወት መንገዳቸው አድርገው በመምረጣቸው በጣም ደስተኞች ነን። ሁለቱም ልጆቻችን ከቲኦክራሲያዊ ትምህርት ቤቶች ተመርቀዋል፤ በአሁኑ ወቅት ከሚስቶቻቸው ጋር በሱሪናም በሚገኘው ቅርንጫፍ ቢሮ ውስጥ ያገለግላሉ።

እኔና ኢቴል አሁን አርጅተናል። ሆኖም አሁንም በልዩ አቅኚነት ይሖዋን በቅንዓት እያገለገልን ነው። እንዲያውም በሥራ ከመጠመዳችን የተነሳ እስካሁን ዋና ለመማር የሚያስችል ጊዜ አላገኘሁም። ሆኖም ምንም የሚቆጨኝ ነገር የለም። ያሳለፍኩትን ሕይወት መለስ ብዬ ሳስብ፣ በልጅነቴ የሙሉ ጊዜ አገልግሎትን የሕይወት መንገዴ አድርጌ መምረጤ ከሁሉ የተሻለ ውሳኔ እንደሆነ ይሰማኛል።







^  የ2002 የይሖዋ ምሥክሮች የዓመት መጽሐፍ ገጽ 70⁠ን (እንግሊዝኛ) ተመልከት።


^  የቫይለም ቫን ሴይል የሕይወት ታሪክ በጥቅምት 1999 ንቁ! ላይ “ከጠበቅሁት በላይ የሆኑ ነገሮች” በሚል ርዕስ ወጥቷል።






^ (መክ. 4:12) ደግሞም አንድ ሰው ብቻውን ያለን ሰው ሊያሸንፈው ይችል ይሆናል፤ ሁለት ከሆኑ ግን ሊቋቋሙት ይችላሉ። በሦስት የተገመደ ገመድም ቶሎ አይበጠስም።*

ወይም “በቀላሉ አይበጠስም።”


^ (ምሳሌ 31:15) ገና ሳይነጋም ትነሳለች፤ ለቤተሰቦቿም ምግባቸውን፣ ለሴት አገልጋዮቿም ድርሻቸውን ትሰጣለች።



^ (ማቴ. 6:32) እነዚህ ነገሮች ሁሉ አሕዛብ አጥብቀው የሚፈልጓቸው ናቸው። በሰማይ የሚኖረው አባታችሁ እነዚህ ሁሉ እንደሚያስፈልጓችሁ ያውቃል።








ይህን ያውቁ ኖሯል?




መርዶክዮስ በእውን የኖረ ሰው ነው?


መርዶክዮስ የተባለው አይሁዳዊ፣ የመጽሐፍ ቅዱስ ክፍል በሆነው በአስቴር መጽሐፍ ውስጥ ሰፊ ሽፋን ተሰጥቶታል። መርዶክዮስ በፋርስ ቤተ መንግሥት ውስጥ የሚሠራ አይሁዳዊ ግዞተኛ ነበር። ታሪኩ የተፈጸመው በአምስተኛው መቶ ዘመን ዓ.ዓ. ‘በንጉሥ አሐሽዌሮስ ዘመን’ ነው። (ይህ ንጉሥ ቀዳማዊ ጠረክሲስ እንደሆነ ይታመናል።) መርዶክዮስ ንጉሡን ለመግደል የተሸረበውን ሴራ አከሸፈ። በመሆኑም ንጉሡ በአመስጋኝነት ተነሳስቶ መርዶክዮስ በሕዝብ ፊት ክብር እንዲሰጠው አደረገ። የመርዶክዮስና የሌሎቹ አይሁዳውያን ጠላት የነበረው ሃማ ከሞተ በኋላ ደግሞ ንጉሡ መርዶክዮስን ጠቅላይ ሚኒስቴር አድርጎ ሾመው። መርዶክዮስ ይህ ሥልጣን ስለተሰጠው በፋርስ ግዛት ውስጥ የነበሩትን አይሁዳውያን ከዘር ማጥፋት ዘመቻ ለማዳን የሚያስችል አዋጅ ማውጣት ችሏል።—አስ. 1:1፤ 2:5, 21-23፤ 8:1, 2፤ 9:16

በ20ኛው መቶ ዘመን መጀመሪያ አካባቢ የኖሩ አንዳንድ የታሪክ ምሁራን የአስቴር መጽሐፍ ልብ ወለድ እንደሆነና መርዶክዮስ የሚባል ሰው ኖሮ እንደማያውቅ ተናግረው ነበር። ሆኖም በ1941 የአርኪኦሎጂ ባለሙያዎች ስለ መርዶክዮስ የሚናገረውን የመጽሐፍ ቅዱስ ዘገባ የሚደግፍ ማስረጃ አገኙ። ለመሆኑ ይህ ማስረጃ ምንድን ነው?

ተመራማሪዎች ማርዱካ (በአማርኛ መርዶክዮስ) የተባለ ሰው ስም የተጻፈበት የፋርስ የኪዩኒፎርም ጽሑፍ አገኙ። ይህ ሰው በሹሻን የሚሠራ ባለሥልጣን ምናልባትም የሒሳብ ባለሙያ ነበር። የምሥራቃውያን ታሪክ ሊቅ የሆኑት አርተር ኡንግናድ በወቅቱ የነበረው “ከመጽሐፍ ቅዱስ ውጭ መርዶክዮስን የሚጠቅሰው ማመሣከሪያ” ይህ ኪዩኒፎርም ብቻ እንደሆነ ገልጸዋል።

እኚህ ምሁር ሪፖርታቸውን ከጻፉ ወዲህ ምሁራን በሺዎች የሚቆጠሩ ሌሎች የፋርስ ኪዩኒፎርሞችን ተርጉመዋል። ከእነዚህ መካከል የፐርሰፖሊስ ጽላቶች ይገኙበታል፤ እነዚህ ጽላቶች የተገኙት በፐርሰፖሊስ ቅጥሮች አቅራቢያ በሚገኘው ግምጃ ቤት ፍርስራሾች ውስጥ ነው። ጽላቶቹ የተቀረጹት በቀዳማዊ ጠረክሲስ የግዛት ዘመን እንደሆነ ተደርሶበታል። ጽላቶቹ የተጻፉት በኤላም ቋንቋ ሲሆን በአስቴር መጽሐፍ ውስጥ የሚገኙ በርካታ ስሞችን ይዘዋል።*



[image: ]

መርዶክዮስ (ማርዱካ) የሚለው ስም በፋርስ የኪዩኒፎርም ጽሑፍ ውስጥ





በርካታ የፐርሰፖሊስ ጽላቶች በቀዳማዊ ጠረክሲስ የግዛት ዘመን በሹሻን የቤተ መንግሥት ጸሐፊ ሆኖ ይሠራ የነበረውን ማርዱካ የተባለውን ሰው ስም ይጠቅሳሉ። አንዱ ጽላት ማርዱካ ተርጓሚ እንደነበር ይናገራል። ይህ መረጃ፣ መጽሐፍ ቅዱስ ስለ መርዶክዮስ ከሚሰጠው መግለጫ ጋር ይስማማል። መርዶክዮስ በንጉሥ አሐሽዌሮስ (ቀዳማዊ ጠረክሲስ) ቤተ መንግሥት ውስጥ የሚሠራ ቢያንስ ሁለት ቋንቋዎችን የሚናገር ባለሥልጣን ነበር። መርዶክዮስ በሹሻን በሚገኘው ቤተ መንግሥት በንጉሡ በር አዘውትሮ ይቀመጥ ነበር። (አስ. 2:19, 21፤ 3:3) የንጉሡ በር የተባለው የቤተ መንግሥት ባለሥልጣናት የሚሠሩበት ትልቅ ሕንፃ ነው።

በጽላቶቹ ላይ በተጠቀሰው ማርዱካ እና በመጽሐፍ ቅዱስ ውስጥ በተጠቀሰው መርዶክዮስ መካከል አስደናቂ ተመሳሳይነት አለ። የኖሩት በተመሳሳይ ዘመንና በተመሳሳይ ቦታ ሲሆን በተመሳሳይ የሥራ ቦታ ባለሥልጣን ሆነው አገልግለዋል። ይህ ሁሉ ተመሳሳይነት መኖሩ፣ ማርዱካ እና መርዶክዮስ አንድን ሰው ያመለክታል የሚል መደምደሚያ ላይ እንድንደርስ ሊያደርገን ይችላል።







^  ፕሮፌሰር ኤድዊን ያማውቺ በ1992 ባሳተሙት ጽሑፍ ላይ፣ በፐርሰፖሊስ ጽላቶችም ሆነ በአስቴር መጽሐፍ ውስጥ የሚገኙ አሥር ስሞችን ጠቅሰዋል።






^ (አስ. 1:1) ከሕንድ አንስቶ እስከ ኢትዮጵያ* ድረስ ባሉ 127 አውራጃዎች ይገዛ በነበረው በአሐሽዌሮስ* ዘመን

ወይም “ኩሽ።”
የታላቁ ዳርዮስ (ዳርዮስ ሂስታስፒስ) ልጅ የሆነው ቀዳማዊ ጠረክሲስ እንደሆነ ይታመናል።


^ (አስ. 2:5) በዚህ ጊዜ መርዶክዮስ የተባለ አንድ አይሁዳዊ በሹሻን* ግንብ* ይኖር ነበር፤ እሱም የቢንያማዊው የቂስ ልጅ፣ የሺምአይ ልጅ የሆነው የያኢር ልጅ ነው፤

ወይም “በሱሳ።”
ወይም “ቤተ መንግሥት፤ ምሽግ።”


^ (አስ. 2:21-23) በዚያን ጊዜ መርዶክዮስ በንጉሡ በር ተቀምጦ ሳለ በር ጠባቂዎች የሆኑት ቢግታን እና ቴሬሽ የተባሉ የንጉሡ ሁለት የቤተ መንግሥት ባለሥልጣናት ተቆጡ፤ ንጉሥ አሐሽዌሮስንም ለመግደል* አሴሩ። 22 ሆኖም መርዶክዮስ ይህን ጉዳይ አወቀ፤ ወዲያውኑም ለንግሥት አስቴር ነገራት። ከዚያም አስቴር ጉዳዩን በመርዶክዮስ ስም* ለንጉሡ ነገረችው። 23 በመሆኑም ሁኔታው ሲጣራ እውነት ሆኖ ተገኘ፤ ከዚያም ሁለቱ ሰዎች እንጨት ላይ ተሰቀሉ፤ ይህ ሁኔታም በዘመኑ በነበረው የታሪክ መጽሐፍ ላይ በንጉሡ ፊት ተጻፈ።

ቃል በቃል “በንጉሥ አሐሽዌሮስ ላይ እጃቸውን ለማሳረፍ።”
ወይም “መርዶክዮስን ወክላ።”


^ (አስ. 8:1, 2) በዚያው ቀን ንጉሥ አሐሽዌሮስ የአይሁዳውያን ጠላት የነበረውን የሃማን ቤት ለንግሥት አስቴር ሰጣት፤ አስቴር ከመርዶክዮስ ጋር ምን ዝምድና እንዳላቸው ለንጉሡ ነግራው ስለነበር መርዶክዮስ ንጉሡ ፊት ቀረበ። 2 ከዚያም ንጉሡ ከሃማ ላይ የወሰደውን የማኅተም ቀለበቱን አውልቆ ለመርዶክዮስ ሰጠው። አስቴርም መርዶክዮስን በሃማ ቤት ላይ ሾመችው።



^ (አስ. 9:16) በንጉሡ አውራጃዎች የሚኖሩት የቀሩት አይሁዳውያንም ተሰብስበው ሕይወታቸውን ከጥቃት ተከላከሉ።* እነሱን ይጠሏቸው ከነበሩት ሰዎች መካከል 75,000 ሰዎችን በመግደል ጠላቶቻቸውን አጠፉ፤ ይሁንና አንድም ምርኮ አልወሰዱም።

ወይም “ለነፍሳቸው ቆሙ።”


^ (አስ. 2:19) ደናግሉ* ለሁለተኛ ጊዜ ሲሰበሰቡ መርዶክዮስ በንጉሡ በር ተቀምጦ ነበር።

ወይም “ወጣቶቹ ሴቶች።”


^ (አስ. 2:21) በዚያን ጊዜ መርዶክዮስ በንጉሡ በር ተቀምጦ ሳለ በር ጠባቂዎች የሆኑት ቢግታን እና ቴሬሽ የተባሉ የንጉሡ ሁለት የቤተ መንግሥት ባለሥልጣናት ተቆጡ፤ ንጉሥ አሐሽዌሮስንም ለመግደል* አሴሩ።

ቃል በቃል “በንጉሥ አሐሽዌሮስ ላይ እጃቸውን ለማሳረፍ።”


^ (አስ. 3:3) በመሆኑም በንጉሡ በር የነበሩት የንጉሡ አገልጋዮች መርዶክዮስን “የንጉሡን ትእዛዝ የማታከብረው ለምንድን ነው?” አሉት።








JW Library እና JW.ORG ላይ የወጡ ርዕሶች





የምታደርጉት መዋጮ ጥቅም ላይ እየዋለ ያለው እንዴት ነው?

መዳፋችን ውስጥ ያለ ቤተ መጻሕፍት

JW ላይብረሪ የተባለውን አፕሊኬሽን ለማሻሻል እና አገልግሎት መስጠቱን እንዲቀጥል ለማድረግ ምን ያስፈልጋል?

ለቤተሰብ

የሚያበሳጫችሁን ጠባይ በአዎንታዊ መንገድ ማየት

የትዳር ጓደኛችሁ ያለው የሚያበሳጭ ጠባይ በመካከላችሁ ግጭት እንዲፈጥር ከመፍቀድ ይልቅ ያንን ጠባይ በአዎንታዊ መንገድ ለማየት ጥረት አድርጉ።

መጽሐፍ ቅዱስ የሰዎችን ሕይወት ይለውጣል

“የምኖረው ጎዳና ላይ ነበር”

አንቶኒዮ በዕፅና በአልኮል ሱስ እንዲሁም በዓመፅ የተጠላለፈ ሕይወት መምራቱ ሕይወት ምንም ዓላማ እንደሌለው እንዲሰማው አድርጎታል። አመለካከቱን እንዲቀይር ያደረገው ምንድን ነው?

^ ***sjj መዝ. 67 “ቃሉን ስበክ”***
መዝሙር 67
“ቃሉን ስበክ”
(2 ጢሞቴዎስ 4:2)
1. አምላክ ት’ዛዝ አስተላልፏል፤
የምንፈጽመው ሥራ ሰጥቶናል።
ምንጊዜም ተዘጋጅተህ ጠብቅ፤
ስለ ግሩም ተስፋህ ለማሳወቅ።
(አዝማች)
ቃሉን ስበክ፤
ሁሉም መስማት አለበት!
እንስበክ፤
ፍጻሜው ቀርቧል ይበልጥ።
እንስበክ፤
ቅኖች እንዲያስተውሉ።
እንስበክ፤
በየቦታው።
2. አስቸጋሪ ወቅት ይኖራል፤
ተቃዋሚዎች ያዋርዱናል።
አመቺ ባይመስልም ለመስበክ፣
ትምክ’ታችን ነው ኃያሉ አምላክ።
(አዝማች)
ቃሉን ስበክ፤
ሁሉም መስማት አለበት!
እንስበክ፤
ፍጻሜው ቀርቧል ይበልጥ።
እንስበክ፤
ቅኖች እንዲያስተውሉ።
እንስበክ፤
በየቦታው።
3. አመቺ ወቅትም ይኖራል፤
በዚህ ጊዜም መስበክ ያስፈልጋል።
ስብከታችን መዳን ያስገኛል፤
የይሖዋንም ስም ያስቀድሳል።
(አዝማች)
ቃሉን ስበክ፤
ሁሉም መስማት አለበት!
እንስበክ፤
ፍጻሜው ቀርቧል ይበልጥ።
እንስበክ፤
ቅኖች እንዲያስተውሉ።
እንስበክ፤
በየቦታው።
(በተጨማሪም ማቴ. 10:7⁠፤ 24:14⁠ን፣ ሥራ 10:42⁠ን እና 1 ጴጥ. 3:15⁠ን ተመልከት።)



^ ***sjj መዝ. 65 ወደፊት ግፋ!***
መዝሙር 65
ወደፊት ግፋ!
(ዕብራውያን 6:1)
1. ወደፊት ግፋ፣ ወደ ጉልምስና!
የእውነት ብርሃን ባለም ዙሪያ ደምቆ ይብራ።
ተጣጣር ባገልግሎት ለመሻሻል፤
አምላክ ይባርክሃል።
ሁላችን እንስበክ በጋራ፤
ኢየሱስ ሠርቷል ይህን ሥራ።
አምላክ ይረዳሃል ከ’ውነት እንዳትርቅ፤
ሁሌም ተጋደል ለጽድቅ።
2. ወደፊት ግፋ፣ በድፍረት ተናገር!
የዘላለም ምሥራች ለሰው ሁሉ አብስር።
ከቤት ወደ ቤት አዘውትረህ መሥክር፤
ይሖዋ እንዲከበር።
ተቃዋሚዎች ቢያስፈራሩም፣
አትፍራ ተናገር ለሁሉም።
መንግሥቱ መቅረቡ የምሥራች ነው፤
አስተምር በየቦታው።
3. ወደፊት ግፋ፣ እርዳ ተመላልሰህ፤
ብዙ ሥራ ስላለ ይሻሻል ችሎታህ።
የአምላክም መንፈስ ሁልጊዜ ይምራህ፤
ደስተኛ ትሆናለህ።
ለሰዎች ፍቅር አሳያቸው፤
ደጋግመህ በመሄድ ቤታቸው።
እርዳቸው ፈጣን እድገት እንዲያደርጉ፤
እውነት ይታይ ድምቀቱ።
(በተጨማሪም ፊልጵ. 1:27⁠፤ 3:16⁠ን እና ዕብ. 10:39⁠ን ተመልከት።)









^ ***sjj መዝ. 3 ኃይላችን፣ ተስፋችን፣ ትምክህታችን***
መዝሙር 3
ኃይላችን፣ ተስፋችን፣ ትምክህታችን
(ምሳሌ 14:26)
1. ይሖዋ ሆይ፣ ተስፋ ሰጠኸን፤
ከፍ አ’ርገን ’ምናየው።
ወደር የሌለው ተስፋ ነው፤
ዓለም ሁሉ ይስማው።
ሆኖም የሕይወት ውጣ ውረድ
አንዳንዴ ይከብደናል፤
የሰጠኸን ብሩህ ተስፋም
ይጨልምብናል።
(አዝማች)
ኃይላችን፣ ተስፋችን፣
ትምክ’ታችን ነህ።
ሁሌም ትደግፈናለህ።
ቃልህን ስንሰብክ
ልበ ሙሉ ነን፤
መታመኛችን አንተ ነህ።
2. አምላክ ሆይ፣ ችግር ሲያጋጥመን
እንዳንረሳ እርዳን፤
ከጎናችን እንደምትሆን፣
እንደምታጽናናን።
ይህን ስናስብ ደስ ይለናል፤
ኃይላችን ይታደሳል።
ስለ ስምህ ለመናገር
ድፍረት ይኖረናል።
(አዝማች)
ኃይላችን፣ ተስፋችን፣
ትምክ’ታችን ነህ።
ሁሌም ትደግፈናለህ።
ቃልህን ስንሰብክ
ልበ ሙሉ ነን፤
መታመኛችን አንተ ነህ።
(በተጨማሪም መዝ. 72:13, 14⁠ን፣ ምሳሌ 3:5, 6, 26⁠ን እና ኤር. 17:7⁠ን ተመልከት።)



^ ***sjj መዝ. 142 ተስፋችንን አጥብቀን እንያዝ***
መዝሙር 142
ተስፋችንን አጥብቀን እንያዝ
(ዕብራውያን 6:18, 19)
1. የሰው ዘር በጨለማ ሲዳክር ኖሯል።
ጥረቱም ነፋስን ማሳደድ ሆኗል።
አንዱ ሌላውን ለማዳን አይችልም፣
ኃጢያት ስላለባቸው ሁሉም።
(አዝማች)
ደስ ይበላችሁ፤ መንግሥቱ ቀርቧል!
ጌታ ከፍርሃት ነፃ ያወጣናል።
ክፋት ሁሉ በቅርቡ ይጠፋል፤
ይህ ተስፋ መልሕቅ ሆኖ ያቆመናል።
2. “ያምላክ ቀን ቀርቧል!” ብሎ ማወጅ ይገባል፤
“እስከ መቼ?” ብሎ መጮኽ ያበቃል!
ፍጥረት ነፃ ይወጣል ከመቃተት፤
ለአምላክ እንዘምር በግለት።
(አዝማች)
ደስ ይበላችሁ፤ መንግሥቱ ቀርቧል!
ጌታ ከፍርሃት ነፃ ያወጣናል።
ክፋት ሁሉ በቅርቡ ይጠፋል፤
ይህ ተስፋ መልሕቅ ሆኖ ያቆመናል።
(በተጨማሪም መዝ. 27:14⁠ን፣ መክ. 1:14⁠ን፣ ኢዩ. 2:1⁠ን፣ ዕን. 1:2, 3⁠ን እና ሮም 8:22⁠ን ተመልከት።)









^ ***sjj መዝ. 122 ጸንታችሁ ቁሙ፣ አትነቃነቁ!***
መዝሙር 122
ጸንታችሁ ቁሙ፣ አትነቃነቁ!
(1 ቆሮንቶስ 15:58)
1. ብሔራት ፈርተዋል፣ ታውከዋል፤
‘ምን ሊመጣ ነው?’ ብለው ሰግተዋል።
ጠንክረን፣ ጸንተን መቆም አለብን፤
ለአምላክ ታማኝ ሆነን።
(አዝማች)
ከዓለም እድፍ ርቀን፣
ንጹሕ አቋም ጠብቀን፣
እስከ መጨረሻው
ጸንተን እንቆማለን።
2. ጤናማ አስተሳሰብ ካለን ነው፣
ፈተናዎችን ’ምንቋቋመው።
ለክፉ ነገር ጥላቻ ካለን፣
ጠንካሮች እንሆናለን።
(አዝማች)
ከዓለም እድፍ ርቀን፣
ንጹሕ አቋም ጠብቀን፣
እስከ መጨረሻው
ጸንተን እንቆማለን።
3. በሙሉ ልብ እናምልክ ይሖዋን፤
በትጋት እናገልግለው ጌታን።
ምሥራቹን እንስበክ ሁልጊዜ፤
አጭር ነው ያለን ጊዜ።
(አዝማች)
ከዓለም እድፍ ርቀን፣
ንጹሕ አቋም ጠብቀን፣
እስከ መጨረሻው
ጸንተን እንቆማለን።
(በተጨማሪም ሉቃስ 21:9⁠ን እና 1 ጴጥ. 4:7⁠ን ተመልከት።)



^ ***sjj መዝ. 118 “እምነት ጨምርልን”***
መዝሙር 118
“እምነት ጨምርልን”
(ሉቃስ 17:5)
1. አምላክ ሆይ፣ ፍጹም ባለመሆናችን፣
ወደ ክፋት ያደላል ልባችን።
ይሖዋ ሆይ፣ ባንተ ላይ እምነት ማጣት፣
ነው ሳናውቀው የሚያጠምደን ኃጢያት።
(አዝማች)
ይሖዋ ሆይ፣ እምነትን ጨምርልን።
ታውቀዋለህ የሚያስፈልገንን።
መሐሪ ነህ፤ እምነትን ጨምርልን።
እናክብርህ በቃል፣ በሥራችን።
2. ያለ’ምነት ሊያስደስትህ ’ሚችል ማነው?
አንርሳ እምነት ወሮታ ’ንዳለው።
ምን ይመጣ ይሆን ብለን አንሰጋም፤
የ’ምነት ጋሻ ስላለን አንፈራም።
(አዝማች)
ይሖዋ ሆይ፣ እምነትን ጨምርልን።
ታውቀዋለህ የሚያስፈልገንን።
መሐሪ ነህ፤ እምነትን ጨምርልን።
እናክብርህ በቃል፣ በሥራችን።
(በተጨማሪም ዘፍ. 8:21⁠ን፣ ዕብ. 11:6⁠ን እና 12:1⁠ን ተመልከት።)









^ ***sjj መዝ. 123 ለቲኦክራሲያዊ ሥርዓት በታማኝነት መገዛት***
መዝሙር 123
ለቲኦክራሲያዊ ሥርዓት  በታማኝነት መገዛት
(1 ቆሮንቶስ 14:33)
1. የይሖዋ ሕዝቦች ስለሚሰብኩ
የመንግሥቱን እውነት ለሰዎች ሁሉ፣
ይኖርባቸዋል በኅብረት መሥራት፤
ለቲኦክራሲያዊው ሥርዓት መገዛት።
(አዝማች)
በታማኝነት እንገዛለት፤
አለብን ውለታ።
ፍቅሩ፣ ጥበቃው አይለየንም፤
ታማኝ እንሁን ለጌታ።
2. በክርስቲያናዊ ጉዞ ’ሚመሩን
ታማኝ መጋቢና መንፈሱን ሰጠን።
ስለዚህ እንጽና፤ አምላክ ይደሰት፤
ታማኝ ሆነን ’ናውጅ የሱን ት’ዛዛት።
(አዝማች)
በታማኝነት እንገዛለት፤
አለብን ውለታ።
ፍቅሩ፣ ጥበቃው አይለየንም፤
ታማኝ እንሁን ለጌታ።
(በተጨማሪም ሉቃስ 12:42⁠ን እና ዕብ. 13:7, 17⁠ን ተመልከት።)



^ ***w01 2/1 ገጽ 20-23 የተስፋ መቁረጥን ስሜት መቋቋም ትችላለህ!***
የተስፋ መቁረጥን ስሜት መቋቋም ትችላለህ!
በአንድ ወቅት አንድ ጠቢብ “በመከራ ቀን ብትላላ [“ተስፋ ብትቆርጥ፣” NW ] ጉልበትህ ጥቂት ነው” ሲል ጽፏል። (ምሳሌ 24:​10) የተስፋ መቁረጥ ስሜት ተሰምቶህ የሚያውቅ ከሆነ በዚህ አባባል ሳትስማማ አትቀርም።
ተስፋ መቁረጥ የሚያስከትለው መዘዝ የማይነካው ሰው የለም። መጠነኛ የተስፋ መቁረጥ ስሜት ለአንድ ወይም ለሁለት ቀን ያህል ቆይቶ ሊጠፋ ይችላል። ሆኖም የስሜት መጎዳት ወይም ቅያሜ ሲኖር ችግሩ ረዘም ላለ ጊዜ ሊቆይ ይችላል። ለበርካታ ዓመታት ታማኝ የነበሩ አንዳንድ ክርስቲያኖች ተስፋ ከመቁረጣቸው የተነሳ በጉባኤ ስብሰባዎች ላይ መገኘትና በመስክ አገልግሎት መሳተፍ እንኳ አቁመዋል።
የተስፋ መቁረጥ ስሜት ቢያድርብህ እጅ አትስጥ! ባለፉት ዘመናት ታማኝ የአምላክ አገልጋዮች የተስፋ መቁረጥ ስሜትን በተሳካ ሁኔታ ተቋቁመዋል። አንተም በአምላክ እርዳታ ልትቋቋመው ትችላለህ።
ሌሎች ስሜትህን ሲጎዱ
አንዳንድ ጊዜ አሳቢነት የጎደለው ቃል ሊሰነዘርብህ ወይም ግድየለሽነት የተሞላበት ድርጊት ሊፈጸምብህ እንደሚችል መጠበቅ አለብህ። ይሁን እንጂ የሌሎች አለፍጽምና ለይሖዋ የምታቀርበውን አገልግሎት እንዳያስተጓጉልብህ መከላከል ትችላለህ። አንድ ሰው ስሜትህን ከጎዳው የሳሙኤል እናት ሐና ተስፋ አስቆራጭ ሁኔታ በገጠማት ጊዜ ምን እንዳደረገች መመልከቱን ጠቃሚ ሆኖ ታገኘዋለህ።
ሐና ልጅ የመውለድ ከፍተኛ ፍላጎት ነበራት፤ ይሁን እንጂ መካን ነበረች። የባለቤቷ ሁለተኛ ሚስት ፍናና ወንዶችና ሴቶች ልጆች ወልዳለታለች። ፍናና፣ ሐና ላደረባት ትካዜ አሳቢነት ከማሳየት ይልቅ እሷን እንደ ተቀናቃኝ አድርጋ በመመልከቷ ሐና “ታለቅስ ነበር፣ አንዳችም አትቀምስም ነበር።”​—⁠1 ሳሙኤል 1:​2, 4-7
አንድ ቀን ሐና ለመጸለይ ወደ ማደሪያው ድንኳን ሄደች። የእስራኤል ሊቀ ካህን ዔሊ ከንፈሮቿ ሲንቀሳቀሱ ተመለከተ። ዔሊ፣ ሐና እየጸለየች መሆኗን ስላልተገነዘበ ሰክራለች ብሎ ደመደመ። “ስካርሽ እስከ መቼ ነው? የወይን ጠጅሽን ከአንቺ አርቂው” ሲል ተናገራት። (1 ሳሙኤል 1:​12-14) ሐና እንዴት ተሰምቷት ሊሆን እንደሚችል መገመት ትችላለህ? ወደ ማደሪያው ድንኳን የመጣችው ማጽናኛ ለማግኘት ነበር። በእስራኤል ከፍተኛ ሥልጣን ካላቸው ሰዎች መካከል አንዱ የሆነው ሰው በስህተት ይወቅሰኛል ብላ እንዳልጠበቀች የተረጋገጠ ነው!
ሐና በዚህ ሁኔታ በቀላሉ ቅስሟ ሊሰበር ይችል ነበር። የዔሊ የሊቀ ካህንነት አገልግሎት ፍጻሜውን ካላገኘ በስተቀር ዳግመኛ ወደ ማደሪያው ድንኳን ድርሽ ላለማለት ምላ ውልቅ ብላ መሄድ ትችል ነበር። ሆኖም ሐና ከይሖዋ ጋር ያላትን ዝምድና ከፍ አድርጋ እንደተመለከተች ግልጽ ነው። እንዲህ ዓይነት እርምጃ መውሰዷ ይሖዋን እንደማያስደስተው ታውቃለች። የማደሪያው ድንኳን የንጹሕ አምልኮ ማዕከል ነበር። ይሖዋ በዚያ ስሙ እንዲጠራ አድርጓል። እንዲሁም ዔሊ አለፍጽምና ቢኖርበትም ይሖዋ የመረጠው ወኪሉ ነበር።
ሐና፣ ዔሊ ለሰነዘረባት ወቀሳ የሰጠችው አክብሮት የተሞላበት ምላሽ በዛሬው ጊዜ ለእኛ የላቀ ምሳሌ ይሆነናል። በተሳሳተ መንገድ ስትወቀስ ዝም ብላ ባታልፍም እንኳ ምላሽ የሰጠችው ከፍተኛ አክብሮት በተሞላበት ሁኔታ ነበር። “ጌታዬ ሆይ፣ አይደለም፣ እኔስ ልብዋ ያዘነባት ሴት ነኝ፤ ጠጅና ሌላ የሚያሰክር ነገር አልጠጣሁም፣ ነገር ግን በእግዚአብሔር ፊት ነፍሴን አፈሰስሁ፤ ኀዘኔና ጭንቀቴ ስለ በዛ እስከ አሁን ድረስ ተናግሬአለሁና ባሪያህን እንደ ምናምንቴ ሴት አትቁጠረኝ” ስትል መለሰችለት።​—⁠1 ሳሙኤል 1:​15, 16
ሐና ስሜቷን በግልጽ ተናግራለችን? አዎን፣ ተናግራለች። ሆኖም ዔሊን በመዳፈር በስህተት ላቀረበው ወቀሳ አጸፋዊ ትችት ከመሰንዘር ይልቅ በዘዴ አነጋግራዋለች። እሱ ደግሞ በተራው እንዲህ ሲል በደግነት መልሶላታል:- “በደኅና ሂጂ፣ የእስራኤልም አምላክ የለመንሽውን ልመና ይስጥሽ።” ጉዳዩ መፍትሔ ካገኘ በኋላ ሐና “መንገድዋን ሄደች በላችም፣ ፊትዋም ከእንግዲህ ወዲህ አዘንተኛ መስሎ አልታየም።”​—⁠1 ሳሙኤል 1:​17, 18
ከዚህ ዘገባ የምናገኘው ትምህርት ምንድን ነው? ሐና የተፈጠረውን አለመግባባት ለማስወገድ ፈጣን እርምጃ ወስዳለች፤ ሆኖም ይህን ያደረገችው በከፍተኛ አክብሮት ነበር። በዚህም ምክንያት ከይሖዋም ሆነ ከዔሊ ጋር ጥሩ ዝምድና ይዛ መቀጠል ችላለች። ብዙውን ጊዜ ጥሩ የሐሳብ ግንኙነት በማድረግና ትንሽ ብልሃት በመጠቀም ቀላል ችግሮች እየሰፉ እንዳይሄዱ መከላከል ይቻላል!
ከሌሎች ጋር የተፈጠረ አለመግባባትን በመፍታት ረገድ በሁለቱም ወገን ትሑት እና እንደ ሁኔታው ለመስተካከል ፈቃደኛ መሆን እንደሚጠይቅ መገንዘብ ያስፈልጋል። አንድ የእምነት ጓደኛህ የተፈጠረውን አለመግባባት ለመፍታት ላደረግከው ጥረት ምላሽ ሳይሰጥ ቢቀር ይሖዋ በራሱ ጊዜና በራሱ መንገድ መፍትሔ እንደሚሰጥ በማመን ጉዳዩን በእሱ እጅ ልትተወው ትችላለህ።
የአገልግሎት መብት አጥተሃልን?
አንዳንዶች በአምላክ አገልግሎት የነበራቸውን ውድ የአገልግሎት መብት ለማጣት በመገደዳቸው ምክንያት አዝነዋል። ወንድሞቻቸውን ማገልገል ያስደስታቸዋል፤ ሆኖም የአገልግሎት መብቱን ሲያጡ ለይሖዋ ወይም ለድርጅቱ የሚያበረክቱት ምንም ጠቀሜታ እንደሌለ ሆኖ ይሰማቸዋል። እንዲህ የሚሰማህ ከሆነ ዮሐንስ ማርቆስ ተብሎም የሚጠራውን የመጽሐፍ ቅዱስ ጸሐፊ የሆነውን የማርቆስን ምሳሌ በመመርመር ጠለቅ ያለ ግንዛቤ ማግኘት ትችላለህ።​—⁠ሥራ 12:​12
ማርቆስ፣ ከጳውሎስና ከበርናባስ ጋር በመጀመሪያው ሚስዮናዊ ጉዟቸው አብሯቸው የሄደ ቢሆንም በጉዟቸው አጋማሽ ላይ ትቷቸው ወደ ኢየሩሳሌም ተመለሰ። (ሥራ 13:​13) በርናባስ ከጊዜ በኋላ በሌላ ጉዞ ላይ ማርቆስ አብሯቸው እንዲሄድ ፈለገ። ሆኖም መጽሐፍ ቅዱስ እንዲህ ይላል:- “ጳውሎስ ግን ይህን ከእነርሱ ጋር ሊወስድ አልፈቀደም፣ ከእነርሱ ዘንድ ከጵንፍልያ ተለይቶ ነበርና፣ ወደ ሥራም ከእነርሱ ጋር አልመጣም ነበርና።” በርናባስ በዚህ አልተስማማም። ዘገባው በመቀጠል ‘ስለዚህም [ጳውሎስና በርናባስ] እርስ በርሳቸው እስኪለያዩ ድረስ መከፋፋት ሆነ፣ በርናባስም ማርቆስን ይዞ በመርከብ ወደ ቆጵሮስ ሄደ። ጳውሎስ ግን ሲላስን መርጦ ወጣ’ ሲል ይናገራል።​—⁠ሥራ 15:​36-40
ማርቆስ የተከበረው ሐዋርያ ጳውሎስ ከእሱ ጋር መሥራት እንዳልፈለገና የእሱን ብቃት በተመለከተ የተፈጠረው ውዝግብ ለጳውሎስና ለበርናባስ መለያየት ምክንያት እንደሆነ ሲያውቅ እጅግ ሳያዝን አልቀረም። ሆኖም ጉዳዩ በዚህ አላበቃም።
ጳውሎስና ሲላስ አሁንም የጉዞ ጓደኛ ማግኘት ያስፈልጋቸው ነበር። ወደ ልስጥራን ሲደርሱ ማርቆስን ሊተካ የሚችል ጢሞቴዎስ የሚባል ወጣት አገኙ። ጢሞቴዎስ በተመረጠበት ወቅት ከተጠመቀ ገና ሁለት ወይም ሦስት ዓመት ቢሆነው ነው። በአንጻሩ ማርቆስ የክርስቲያን ጉባኤ አባል የሆነው ከራሱ ከጳውሎስ በፊት ክርስትና ከተቋቋመበት ጊዜ አንስቶ ነው። ሆኖም የአገልግሎት መብቱን ያገኘው ጢሞቴዎስ ነበር።​—⁠ሥራ 16:​1-3
ማርቆስ እሱን የተካው ብዙ ተሞክሮ የሌለው በዕድሜ የሚያንሰው ሰው እንደሆነ ሲያውቅ ምን ተሰምቶት ይሆን? መጽሐፍ ቅዱስ ምንም አይነግረንም። የሆነ ሆኖ ማርቆስ በይሖዋ አገልግሎት በንቃት መሳተፉን እንደቀጠለ ይጠቁመናል። ክፍት በሆኑለት የአገልግሎት መብቶች ተጠቅሟል። ምንም እንኳ ከጳውሎስና ከሲላስ ጋር ማገልገል ባይችልም የበርናባስ የትውልድ አገር ወደሆነችው ወደ ቆጵሮስ ከበርናባስ ጋር ሄዷል። በተጨማሪም ማርቆስ ከጴጥሮስ ጋር በባቢሎን አገልግሏል። በመጨረሻም በሮም ከጳውሎስና ከጢሞቴዎስ ጋር የመሥራት አጋጣሚ አግኝቷል። (ቆላስይስ 1:​1፤ 4:​10፤ 1 ጴጥሮስ 5:​13) ከጊዜ በኋላ ደግሞ ማርቆስ በመንፈስ አነሳሽነት ከአራቱ ወንጌሎች አንዱን ለመጻፍ በቅቷል!
ይህ ሁሉ ጠቃሚ ትምህርት ይዟል። ማርቆስ ስላጣው መብት ከልክ በላይ በመጨነቅ ክፍት የሆኑለትን የአገልግሎት መብቶች ከማድነቅ ወደኋላ አላለም። ማርቆስ በይሖዋ አገልግሎት ራሱን አስጠምዷል፤ ይሖዋም ባርኮታል።
ስለዚህ አንተም የአገልግሎት መብት ካጣህ ተስፋ አትቁረጥ። አዎንታዊ አመለካከት ከያዝክና ራስህን በሥራ ካስጠመድክ ሌሎች መብቶች ልታገኝ ትችላለህ። በጌታ ሥራ ብዙ የሚሠራ አለ።​—⁠1 ቆሮንቶስ 15:​58
ታማኝ አገልጋይ ተስፋ ሊቆርጥ ይችላል
ለእምነት በብርቱ መጋደል እንዲህ የዋዛ አይደለም። አልፎ አልፎ ተስፋ መቁረጥ ሊሰማህ ይችላል። በዚህ ጊዜ አንድ ታማኝ የአምላክ አገልጋይ ፈጽሞ እንዲህ ሊሰማው አይገባም ብለህ በማሰብ ተስፋ በመቁረጥህ ምክንያት የበደለኛነት ስሜት ያድርብህ ይሆናል። ጉልህ ስፍራ ከነበራቸው የእስራኤል ነቢያት አንዱ የሆነውን የኤልያስን ሁኔታ ተመልከት።
አክራሪ የበኣል አምልኮ አራማጅ የሆነችው የእስራኤል ንግሥት ኤልዛቤል፣ ኤልያስ የበኣል ነቢያትን እንደፈጀ ስትሰማ እንደምታስገድለው ዛተች። ኤልያስ ከኤልዛቤል የሚያይሉ ጠላቶችን ተጋፍጧል፤ ሆኖም በድንገት ከፍተኛ የተስፋ መቁረጥ ስሜት ስላደረበት ሞትን ተመኘ። (1 ነገሥት 19:​1-4) እንዴት እንዲህ ሊሰማው ቻለ? አንድ የዘነጋው ነገር ነበር።
ኤልያስ ይሖዋን የብርታቱ ምንጭ አድርጎ መጠባበቅ እንዳለበት ዘነጋ። ኤልያስ የሞተውን ልጅ እንዲያስነሳና የበኣል ነቢያትን እንዲጋፈጥ ኃይል የሰጠው ማን ነበር? ይሖዋ ነው። ይሖዋ የንግሥት ኤልዛቤልን ቁጣ እንዲጋፈጥ ኃይል ሊሰጠው እንደሚችል ምንም አያጠራጥርም።​—⁠1 ነገሥት 17:​17-24፤ 18:​21-40፤ 2 ቆሮንቶስ 4:​7
ማንኛውም ሰው ለጊዜው በይሖዋ ላይ ያለውን ትምክህት ሊያጣ ይችላል። ልክ እንደ ኤልያስ አንተም አንድ ችግር ሲያጋጥምህ ‘ላይኛይቱን ጥበብ’ ተጠቅመህ ከመፍታት ይልቅ ሰብዓዊ አስተሳሰብ ትይዝ ይሆናል። (ያዕቆብ 3:​17) ሆኖም ኤልያስ ለጊዜው በማፈግፈጉ ምክንያት ይሖዋ አልተወውም።
ኤልያስ ማንም አያገኘኝም ብሎ ወዳሰበበት ወደ ቤርሳቤህ ከዚያም ወደ ምድረ በዳ ሸሽቶ ሄደ። ሆኖም ይሖዋ ያለበትን ቦታ አውቋል። የሚያጽናናው መልአክ ላከለት። መልአኩ ለኤልያስ ትኩስ ዳቦና ጥም የሚያረካ ውኃ አቀረበለት። ኤልያስ እረፍት ከወሰደ በኋላ መልአኩ ከይሖዋ ተጨማሪ ማበረታቻ ወደሚያገኝበት ወደ ኮሬብ ተራራ 300 ኪሎ ሜትር ገደማ እንዲጓዝ ነገረው።​—⁠1 ነገሥት 19:​5-8
ኤልያስ ኮሬብ ተራራ ሲደርስ እምነት የሚያጠናክሩትን የይሖዋን ኃይል መግለጫዎች ተመለከተ። ከዚያም ይሖዋ ረጋና ዝግ ባለ ድምፅ ብቻውን አለመሆኑን አረጋገጠለት። ይሖዋ አልተወውም፤ ደግሞም ኤልያስ አይወቅ እንጂ ከጎኑ የተሰለፉ 7, 000 ወንድሞች ነበሩት። በመጨረሻም ይሖዋ የሚያከናውነውን ሥራ ሰጠው። ይሖዋ፣ ኤልያስ የእሱ ነቢይ ሆኖ ማገልገሉን እንዲያቆም አላደረገውም!​—⁠1 ነገሥት 19:​11-18
እርዳታ ማግኘት ይቻላል
አልፎ አልፎ መጠነኛ የተስፋ መቁረጥ ስሜት የሚሰማህ ከሆነ ጥቂት ተጨማሪ እረፍት ከወሰድክ ወይም ገንቢ ምግብ ከተመገብክ የተሻለ ስሜት ሊሰማህ ይችል ይሆናል። በ1977 እስከ ሞተበት ዕለት ድረስ የይሖዋ ምሥክሮች የአስተዳደር አካል አባል ሆኖ ያገለገለው ናታን ኤች ኖር አንድ ሰው ከባድ መስለው ታይተውት የነበሩት ችግሮች ሌሊት በቂ እንቅልፍ አግኝቶ ሲነሳ አብዛኛውን ጊዜ ቀላል እንደሚሆኑለት ተናግሯል። ሆኖም ችግሩ ቀጣይነት ካለው እንዲህ ዓይነቱ መፍትሔ በቂ ሊሆን ስለማይችል ያደረብህን የተስፋ መቁረጥ ስሜት ለመዋጋት እርዳታ ማግኘት ያስፈልግሃል።
ይሖዋ ኤልያስን እንዲያበረታታው መልአክ ልኮለታል። ዛሬ አምላክ በጉባኤ ሽማግሌዎችና በሌሎች የጎለመሱ ክርስቲያኖች አማካኝነት ማበረታቻ ይሰጣል። በእርግጥም ሽማግሌዎች ‘ከነፋስ እንደ መሸሸጊያ ሊሆኑ’ ይችላሉ። (ኢሳይያስ 32:​1, 2) ሆኖም ከእነሱ ማበረታቻ ለማግኘት ቅድሚያውን መውሰድ ሊኖርብህ ይችላል። ኤልያስ ያን ያህል ተስፋ ቢቆርጥም ከይሖዋ መመሪያ ለመቀበል እስከ ኮሬብ ተራራ ድረስ ተጉዟል። በክርስቲያን ጉባኤ አማካኝነት ብርታት የሚሰጥ መመሪያ እናገኛለን።
ባገኘነው እርዳታ የስሜት መጎዳትንና የአገልግሎት መብት ማጣትን የመሳሰሉ ፈተናዎችን በቆራጥነት ስንጋፈጥ ወሳኝ በሆነ አንድ አከራካሪ ጉዳይ ረገድ ከይሖዋ ጎን መቆማችንን እናሳያለን። አከራካሪው ጉዳይ ምንድን ነው? ሰይጣን ሰዎች ይሖዋን የሚያገለግሉት ለግል ጥቅማቸው ሲሉ ብቻ ነው ብሎ ይከራከራል። በሕይወታችን ውስጥ ሁሉም ነገር የተቃና ሆኖ ባለበት ጊዜ አምላክን ማገልገላችንን እንደማናቆም ሰይጣን በሚገባ ያውቃል። ሆኖም ችግሮች ሲያጋጥሟቸው አምላክን ማገልገላቸውን ያቆማሉ ሲል ይከራከራል። (ኢዮብ ምዕራፍ 1 እና 2) ተስፋ መቁረጥ ቢያጋጥመንም በይሖዋ አገልግሎት በጽናት በመቀጠል ዲያብሎስ ለሚሰነዝረው ስም የማጥፋት ውንጀላ መልስ በማስገኘት ረገድ የበኩላችንን አስተዋጽኦ ማበርከት እንችላለን።​—⁠ምሳሌ 27:​11
ሐና፣ ማርቆስና ኤልያስ ለአጭር ጊዜ ደስታቸው እንዲጠፋባቸው ያደረገ ችግር ደርሶባቸዋል። ይሁን እንጂ የደረሰባቸውን ችግር በመቋቋም ሕይወታቸውን በተሳካ መንገድ መምራት ችለዋል። በይሖዋ እርዳታ አንተም የተስፋ መቁረጥን ስሜት መቋቋም ትችላለህ!



^ ***sjj መዝ. 126 ነቅተህ ኑር፣ ጸንተህ ቁም፣ በርታ***
መዝሙር 126
ነቅተህ ኑር፣ ጸንተህ ቁም፣ በርታ
(1 ቆሮንቶስ 16:13)
1. ነቅተህ ኑር፣ ጸንተህ ቁም፣ በርታ፤
በአቋምህም ጽና።
ደፋር፣ ወንድ ሁን፣ አትበገር፤
ድል ቀርቧል አትሸበር።
የጌታን ት’ዛዝ ተከትለን፣
ከሱ ጎን እንሰለፋለን።
(አዝማች)
ነቅተህ ኑር፣ ጽና፣ ሁሌም በርታ!
አትዘናጋ ላፍታ!
2. ነቅተህ ኑር፣ ከቶ አትፍዘዝ፤
ፈጣን ሁን ለመታዘዝ።
ጌታ በታማኙ ባሪያ
ስማ ሲሰጥ መመሪያ።
እረኞች ሲመክሩህ ስማቸው፤
የመንጋው ጠባቂዎች ናቸው።
(አዝማች)
ነቅተህ ኑር፣ ጽና፣ ሁሌም በርታ!
አትዘናጋ ላፍታ!
3. ነቅተን እንጠብቅ አንድ ሆነን፤
ለምሥራቹ ቆመን።
እናውጃለን በጽናት፤
ቢቃወመንም ጠላት።
የሁላችንም ድምፅ ይሰማ፤
የይሖዋ ቀን ቀርቧልና!
(አዝማች)
ነቅተህ ኑር፣ ጽና፣ ሁሌም በርታ!
አትዘናጋ ላፍታ!
(በተጨማሪም ማቴ. 24:13⁠ን፣ ዕብ. 13:7, 17⁠ን እና 1 ጴጥ. 5:8⁠ን ተመልከት።)



^ ***w09 8/15 ገጽ 30 ከዚህ ቀደም ታገለግል ነበር? አሁንስ ማገልገል ትችላለህ?***
ከዚህ ቀደም ታገለግል ነበር? አሁንስ ማገልገል ትችላለህ?
በአንድ ወቅት በክርስቲያን ጉባኤ ውስጥ በኃላፊነት ቦታ ላይ ታገለግል ነበር? ምናልባትም የጉባኤ አገልጋይ ወይም ሽማግሌ ሆነህ አገልግለህ ሊሆን ይችላል። አሊያም በአንድ ዓይነት የሙሉ ጊዜ አገልግሎት ዘርፍ ተካፍለህ ታውቅ ይሆናል። በወቅቱ፣ በተሰጡህ የአገልግሎት መብቶች ደስታና ጥልቅ እርካታ አግኝተህ ሊሆን እንደሚችል ምንም ጥርጥር የለውም፤ ይሁንና በአንዳንድ ምክንያቶች የተነሳ እነዚህን መብቶች አጥተሃል።
ቤተሰብህን ለመንከባከብ ስትል በጉባኤ ውስጥ ያለህን የአገልግሎት መብት ለመተው ተገደህ ይሆናል። ወይም ደግሞ መብትህን የተውኸው በዕድሜ መግፋት አሊያም በጤና እክል ምክንያት ሊሆን ይችላል። እንዲህ ዓይነቱ ውሳኔ የድክመት ምልክት አይደለም። (1 ጢሞ. 5:8) በመጀመሪያው መቶ ዘመን የኖረው ፊልጶስ ሚስዮናዊ ሆኖ ያገለግል ነበር፤ ከጊዜ በኋላ ግን መኖሪያውን በቂሳርያ በማድረግ ቤተሰቡን መንከባከብ ጀመረ። (ሥራ 21:8, 9) የጥንቷ እስራኤል ንጉሥ የነበረው ዳዊትም ዕድሜው እየገፋ ሲሄድ ልጁ ሰለሞን እሱን ተክቶ እንዲነግሥ አድርጓል። (1 ነገ. 1:1, 32-35) ፊልጶስም ሆነ ዳዊት የተሰጣቸውን መብት ቢተዉም ይሖዋ ለእነሱ ያለው ፍቅርና አድናቆት አልቀነሰም፤ ከዚህም ሌላ በዛሬው ጊዜም በሰዎች ዘንድ ትልቅ ቦታ ይሰጣቸዋል።
በሌላ በኩል ደግሞ በጉባኤ ውስጥ ያለህን የአገልግሎት መብት እንድታጣ ተደርገህ ሊሆን ይችላል። ይህ የሆነው ጥበብ የጎደለው ድርጊት በመፈጸምህ ይሆን? ወይስ ከቤተሰብ ጋር የተያያዙ ችግሮች በመከሰታቸው? (1 ጢሞ. 3:2, 4, 10, 12) በወቅቱ መብትህን እንድታጣ መደረጉ ተገቢ እንዳልሆነ ተሰምቶህ ሊሆን ይችላል፤ ምናልባት አሁንም ድረስ ቅሬታህ ከውስጥህ አልወጣ ይሆናል።
ያጣኸውን መብት ለማግኘት ጥረት ማድረግ ትችላለህ
አንድ ሰው በጉባኤ ውስጥ የነበረውን መብት ካጣ በኋላ መልሶ ሊያገኘው አይችልም ማለት ነው? አብዛኛውን ጊዜ እንደዚያ ማለት አይደለም። ይሁን እንጂ የአገልግሎት መብትህን እንደገና ለማግኘት ጥረት ማድረግ ይኖርብሃል። (1 ጢሞ. 3:1) ሆኖም መብትህን መልሰህ ለማግኘት እንድትመኝ የሚያነሳሳህ ምንድን ነው? ይህን ለማድረግ የሚገፋፋህ ምክንያት ሕይወትህን ለአምላክ ለመወሰን እንድትነሳሳ ካደረገህ ምክንያት ጋር ተመሳሳይ ነው፤ ይኸውም ለይሖዋና እሱን ለሚያገለግሉት ሰዎች ያለህ ፍቅር ነው። መብትህን መልሰህ ለማግኘት ፈቃደኛ በመሆን እንዲህ ዓይነት ፍቅር እንዳለህ የምታሳይ ከሆነ ይሖዋ መብትህን ከማጣትህ በፊትም ሆነ ከዚያ በኋላ ያካበትከውን ልምድ ተጠቅመህ ይበልጥ እንድታገለግለው የሚያስችልህን አጋጣሚ ያመቻቻል።
ይሖዋ፣ እስራኤላውያን ባጠፉት ጥፋት የተነሳ መብታቸውን እንዲያጡ ካደረገ በኋላ የሰጣቸውን ማበረታቻ ለማስታወስ ሞክር። መጽሐፍ ቅዱስ እንዲህ ይላል፦ “እኔ እግዚአብሔር አልለወጥም፤ ስለዚህ እናንተ የያዕቆብ ልጆች ሆይ፤ አልጠፋችሁም።” (ሚል. 3:6) ይሖዋ እስራኤላውያንን የሚወዳቸው ከመሆኑም ሌላ ይበልጥ ሊጠቀምባቸው ይፈልግ ነበር። አንተንም ወደፊት ሊጠቀምብህ ይፈልጋል። ታዲያ አሁን ባለህበት ሁኔታ ምን ማድረግ ትችላለህ? አንድ ሰው ከቲኦክራሲያዊ ሥራዎች ጋር የተያያዙ መብቶች ላይ ለመድረስ ይበልጥ የሚያስፈልገው ጥሩ መንፈሳዊ አቋም እንጂ ተፈጥሯዊ ችሎታ አይደለም። በመሆኑም በአሁኑ ወቅት በጉባኤ ውስጥ ተጨማሪ ኃላፊነቶች ስለሌሉህ አጋጣሚውን መንፈሳዊነትህን ለማጠናከር ተጠቀምበት።
በእምነት ‘ብርቱ’ ለመሆን ‘ይሖዋንና ብርታቱን መፈለግ’ ይኖርብሃል። (1 ቆሮ. 16:13፤ መዝ. 105:4) ይህን ማድረግ የምትችልበት አንዱ መንገድ ልባዊ ጸሎት ማቅረብ ነው። ያለህበትን ሁኔታ በተመለከተ ወደ ይሖዋ ስትጸልይ የልብህን አውጥተህ ንገረው፤ እንዲሁም መንፈሱን እንዲሰጥህ ለምነው። እንዲህ ስታደርግ ወደ ይሖዋ ይበልጥ መቅረብ የምትችል ሲሆን ይህ ደግሞ ጠንካራ እንድትሆን ይረዳሃል። (መዝ. 62:8፤ ፊልጵ. 4:6, 13) መንፈሳዊነትህን እንድታጠናክር የሚረዳህ ሌላው እርምጃ የአምላክን ቃል የማጥናት ልማድህን ማሻሻል ነው። በአሁኑ ወቅት ብዙ

ከጠበቅሁት በላይ የሆኑ ነገሮች
ቫይለም ቫን ሴይል እንደተናገረው
ጊዜው 1942 ሲሆን አገራችን በሁለተኛው የዓለም ጦርነት ትታመስ ነበር። በኔዘርላንድ ግሮኒንገን ከተማ ውስጥ ከናዚዎች ተደብቀው ከነበሩት አምስት ወጣቶች መካከል አንዱ ነበርኩ። በአንዲት ትንሽ ክፍል ውስጥ ተቀምጠን በሕይወት መትረፍ የምንችልበት አጋጣሚ ምን ያህል እንደሆነ መወያየት ጀመርን።
በሕይወት ለመትረፍ የነበረን አጋጣሚ የተመናመነ መሆኑ ግልጽ ነበር። በኋላ እንደታየውም ከመካከላችን ሦስቱ በአሰቃቂ ሁኔታ ተገደሉ። እንዲያውም የሽምግልና ዕድሜ ላይ ለመድረስ የበቃሁት እኔ ብቻ ነኝ። ይሁንና ይህ ከጠበቅሁት በላይ ሆነው ካገኘኋቸው ነገሮች መካከል አንዱ ብቻ ነው።
ከላይ የተጠቀሰው ሁኔታ በተፈጸመበት ወቅት ገና የ19 ዓመት ወጣት የነበርኩ ሲሆን ስለ መጽሐፍ ቅዱስም ሆነ ስለ ሃይማኖት የማውቀው ነገር አልነበረም። እንዲያውም አባቴ ሃይማኖት የሚባል ነገር አይዋጥለትም ነበር። እናቴ ደግሞ እውነተኛውን ሃይማኖት ለማግኘት ያደረገችው ጥረት ወደ መናፍስት አምልኮ መርቷት ነበር። እኔ ምንም ተስፋ አልነበረኝም። በቦምብ ድብደባ ወቅት ወይም በአንድ በሆነ መንገድ ሕይወቴ ቢጠፋ አምላክ እኔን የሚያስብበት ምንም ምክንያት የለውም ብዬ አስብ ነበር። ሌላው ቢቀር ስለ እሱ ለመማር እንኳ አልሞከርኩም ነበር።
መና ያልቀረ ፍለጋ
ከአራቱ ወጣቶች ጋር ከላይ ያለውን ውይይት ካደረግን ከአጭር ጊዜ በኋላ በናዚዎች ተይዤ በጀርመን ኢመሪክ አቅራቢያ ወደሚገኝ አንድ የእስር ቤት ካምፕ ተወሰድኩ። ሥራችን በኅብረ ብሔሩ የቦምብ ድብደባ የፈራረሰውን ማጽዳትንና የደረሰውን ጉዳት መጠገንን ያካተተ ነበር። በ1943 ማብቂያ ላይ አመለጥኩና የተፋፋመ ጦርነት እየተካሄደ የነበረ ቢሆንም ወደ ኔዘርላንድ ተመለስኩ።
እንዴት እንደሆነ ባላውቅም በጥያቄዎችና በመጽሐፍ ቅዱስ ጥቅሶች የተሞላች አንዲት ትንሽ ቡክሌት አገኘሁ። በይሖዋ ምሥክሮች የታተመውን መዳን (እንግሊዝኛ) የተሰኘውን መጽሐፍ ለማጥናት የተዘጋጀች ነበረች። ጥያቄዎቹን ካነበብኩና ጥቅሶቹን ከተመለከትሁ በኋላ ስለ መጽሐፍ ቅዱስ ትንቢት ፍጻሜ የማወቅ ጥልቅ ፍላጎት አደረብኝ።
ስላነበብኩት ነገር ለእጮኛዬ ለክሬ ብነግራትም መጀመሪያ ላይ ብዙም ፍላጎት አልነበራትም። በሌላ በኩል ግን እናቴ በቡክሌቷ ተማርካ ነበር። “በሕይወቴ ሙሉ ስፈልገው የነበረው እውነት ይህ ነው!” ስትል በደስታ ተናገረች። ለወዳጆቼም ነግሬያቸው የነበረ ሲሆን አንዳንዶቹ የበለጠ የማወቅ ፍላጎት አድሮባቸው ነበር። እንዲያውም አንዱ የይሖዋ ምሥክር የሆነ ሲሆን በ1996 እስከ ሞተበት ጊዜ ድረስ ደብዳቤ እንጻጻፍና እንጠያየቅ ነበር።
ከጊዜ በኋላ ክሬ መጽሐፍ ቅዱስ ማጥናት ጀመረችና ሁለታችንም የካቲት 1945 ላይ ተጠመቅን። ጦርነቱ ከጥቂት ወራት በኋላ አቆመ። ከተጋባን በኋላ አቅኚዎች ማለትም የይሖዋ ምሥክሮች የሙሉ ጊዜ አገልጋዮች ለመሆን ፈለግን። ሆኖም የጤናና የገንዘብ ችግሮች ነበሩብን። በሌላ በኩል ደግሞ ብዙ ገንዘብ የምናገኝበት አጋጣሚም ተከፍቶልን ነበር። አቅኚነትን ከመጀመራችን በፊት የተወሰነ መጠን ያለው ገንዘብ እናጠራቅም ወይስ አቅኚነቱን አሁኑኑ እንጀምር?
በኔዘርላንድ ያከናወንነው አገልግሎት
በቀጥታ ወደ አቅኚነት አገልግሎት ለመግባት በመወሰን መስከረም 1, 1945 ላይ አቅኚዎች ሆነን ማገልገል ጀመርን። በዚያን ዕለት ምሽት ላይ ወደ ቤት ስመለስ የሆነ ነገር ለመጠጣት ወደ አንድ ቡና ቤት ጎራ አልኩ። ለአስተናጋጁ የአንድ ጉልደን ኖት ነው ብዬ ያሰብኩትን አውጥቼ ሰጠሁትና “መልሱን ለራስህ አስቀረው” አልኩት። የሰጠሁት የ100 ጉልደን ኖት መሆኑን የተገነዘብኩት ወደ ቤት ከተመለስኩ በኋላ ነበር! በመሆኑም የአቅኚነት አገልግሎት ስንጀምር የነበረን አንድ ጉልደን ብቻ ነበር!
በ1946 መጽሐፍ ቅዱሳዊ የሕዝብ ንግግሮች መስጠት ስጀምር የነበረኝ አንድ የቆዳ ጃኬት ብቻ ነበር። ከእኔ ጋር ብዙም የማንበላለጥ አንድ ጓደኛዬ የስብሰባው ሊቀ መንበር ሆኖ ነበር። የእኔን ንግግር ካስተዋወቀ በኋላ በፍጥነት ወደ መድረኩ ጀርባ ይመጣና ኮቱን ይሰጠኛል። ከዚያ ንግግሬን አቀርባለሁ። ንግግሩ ሲያበቃ ደግሞ መልሰን እንለዋወጥ ነበር!
በመጋቢት 1949 እኔ እና ክሬ የወረዳ ሥራ እንድንሠራ ጥሪ ቀረበልን፤ ይህም የተለያዩ የይሖዋ ምሥክሮች ጉባኤዎችን በመጎብኘት የወንድሞችን መንፈሳዊነት ማጎልበት የሚጠይቅ ነበር። በጦርነቱ ወቅትም ሆነ ከዚያ በፊት በታማኝነት ያገለገለው ፍሪትስ ሃርትስታንግ ለወረዳ ሥራ ሥልጠና ሰጠኝ። ጥሩ ምክርም ለገሰኝ:- “ቪም፣ ምንም እንኳ መጀመሪያ ላይ የተሻለ መስሎ ባይታይህም በይሖዋ ድርጅት በኩል የሚሰጥህን መመሪያ ተከተል። በፍጹም አትጸጸትም።” ፍሪትስ ትክክል ነበር።
በወቅቱ የመጠበቂያ ግንብ መጽሐፍ ቅዱስና ትራክት ማኅበር ፕሬዚዳንት የነበረው ናታን ኤች ኖር በ1951 ኔዘርላንድን ጎብኝቶ ነበር። በዚያን ጊዜ እኔ እና ክሬ በዩናይትድ ስቴትስ የሚሰጠውን የሚስዮናዊነት ሥልጠና ለማግኘት አመለከትን። ከጥቂት ጊዜ በኋላ በጊልያድ የመጠበቂያ ግንብ የመጽሐፍ ቅዱስ ትምህርት ቤት በ21ኛው ክፍል ገብተን እንድንሠለጥን ግብዣ ቀረበልን። በ1945 አቅኚነት ስንጀምር በኔዘርላንድ 2,000 የሚሆኑ ምሥክሮች የነበሩ ሲሆን በ1953 ግን ቁጥራቸው አድጎ ከ7,000 በላይ ሆኖ ነበር። ይህም ከጠበቅነው በላይ ሆነው ካገኘናቸው ነገሮች መካከል አንዱ ነው!
በአዲሱ ምድባችን ማገልገል
በአሁኑ ጊዜ የኢንዶኔዢያ ግዛት በሆነችው በደች ኒው ጊኒ እንድናገለግል ተመድበን የነበረ ቢሆንም የመግቢያ ፈቃድ በመከልከላችን ምድባችን ተቀይሮ በደቡብ አሜሪካ ወደምትገኘው ሱሪናም ወደምትባለው ሞቃታማ አገር ተላክን። እዚያም ታኅሣሥ 1955 ደረስን። በወቅቱ በሱሪናም የነበሩት ምሥክሮች ከመቶ የማይበልጡ ቢሆኑም ለመርዳት ዝግጁዎች ነበሩ። ብዙም ሳይቆይ በጣም ተላመድን።
ከብዙ የተለያዩ ሁኔታዎች ጋር ራሳችንን ማለማመድ የነበረብን ከመሆኑም በላይ እንዲህ ማድረጉ አስቸጋሪ የሚሆንባቸው ጊዜያት ነበሩ። ለምሳሌ ያህል ክሬ እግርና ክንፍ ያሏቸው ፍጥረታት ሁሉ ያስፈሯት ነበር። ኔዘርላንድ በነበርንበት ጊዜ በመኝታ ቤታችን ውስጥ አንዲት ትንሽ ሸረሪት ካለች እኔ እስከምገድላት ድረስ አትተኛም ነበር። ይሁንና ሱሪናም ውስጥ በአሥር እጥፍ የሚበልጥ መጠን ያላቸውና መርዘኛ የሆኑ ሸረሪቶች አሉ! ከዚህም በላይ በሚስዮናውያን መኖሪያ ቤታችን በረሮዎች፣ አይጦች፣ ጉንዳኖች፣ የወባ ትንኞችና ፌንጣዎች ጭምር ነበሩ። እባቦች ሳይቀር ይጎበኙን ነበር። ክሬ እነዚህን ከመሳሰሉ ፍጥረታት ጋር ከመላመዷ የተነሳ እነሱን ለማጥፋት የምታደርገው ጥረት የዕለት ተለት ተግባሯ ሆኗል።
ከ43 ዓመታት ቆይታ በኋላ በአሁኑ ጊዜ ከብዙዎቹ የአገሬው ተወላጆች ይበልጥ እኛ አገሩን በደንብ እናውቀዋለን ለማለት ይቻላል። ለወንዞቹ፣ ለደኖቹና በባሕር ዳርቻ ለሚገኙት ረግረግ ቦታዎች ፍቅር አድሮብናል። በተጨማሪም በርካታ የእንስሳት ዓይነቶችን ማለትም ጃርቶችን፣ ስሎዝ የሚባሉ እንስሳትን፣ ጃግዋሮችንና ደስ የሚል ቀለም ያላቸውን የተለያዩ የእባብ ዘሮች ሳይቀር ማየት ችለናል። ሆኖም ይበልጥ አስደሳች ሆነው ያገኘናቸው የተለያየ ዘር ያላቸውን የአገሪቱን ነዋሪዎች ነው። የአንዳንዶቹ ቅድመ አያቶች ከአፍሪካ እንዲሁም ከሕንድ፣ ከኢንዶኔዥያ፣ ከቻይናና ከሌሎች አገሮች የመጡ ናቸው። አንዳንዶቹ ደግሞ የመጀመሪያዎቹ ነዋሪዎች ዝርያዎች የሆኑ የአሜሪካ ህንዶች ናቸው።
በክርስቲያናዊ አገልግሎታችን ወደ የቤታቸው ስንሄድ እነዚህን ከመሳሰሉ ሰዎች ጋር እንገናኛለን። በመንግሥት አዳራሾቻችንም ከተለያዩ ዘሮች የተውጣጡ ደስ የሚሉ ክርስቲያን ወንድሞችና እህቶች አሉ። አንድ ደሳሳ የመንግሥት አዳራሽ ብቻ ከነበረበት ከ1953 አንስቶ ከ30 በላይ የሚሆኑ ማራኪ የመንግሥት አዳራሾች፣ አንድ ውብ የትላልቅ ስብሰባዎች አዳራሽና በየካቲት 1995 ለይሖዋ አገልግሎት የተወሰነ ግሩም የቅርንጫፍ ቢሮ እስከተገኘበት ጊዜ ድረስ የታየውን እድገት መመልከት ችለናል።
ያገኘኋቸው ትምህርቶች
በሱሪናም ውስጥ በባርነት ከሚሠሩባቸው የእርሻ ቦታዎች አምልጠው በወንዞች አካባቢ ኑሯቸውን የመሠረቱ የአፍሪካውያን ባሮች ዝርያዎች የሆኑ ቡሽ ኔግሮዎች የሚባሉ ሰዎች ያሉባቸው ጉባኤዎች አሉ። ችሎታቸውንና ጥንካሬያቸውን የሚያሳዩ አስገራሚ ነገሮች በተደጋጋሚ ተመልክቻለሁ። ለምሳሌ ያህል ወንዙን ለመጓጓዣነት የሚጠቀሙበት መንገድና ደኑን መኖሪያቸው ማድረጋቸው ያስገርመኛል። ዛፍ ይቆርጣሉ፣ ጀልባ ይሠራሉ፣ እንዲሁም በፏፏቴዎችና በፈረሰኛ ውኃ ላይ ይቀዝፋሉ። ምግባቸውን የሚያገኙት በማደንና ዓሣ በማጥመድ ሲሆን የሚያበስሉበት ዘመናዊ መሣሪያ የላቸውም። ለእኛ አስቸጋሪ የሚሆኑብንን ሌሎች በርካታ ነገሮችም ይሠራሉ።
ባለፉት ዓመታት በሱሪናም የሚኖሩ የሌሎች ሕዝቦችንም ባሕል፣ አስተሳሰብና የአኗኗር ሁኔታ ለማወቅ ችለናል። በ1950ዎቹ የአሜሪካ ህንዳውያን ወደሚኖሩበት አንድ መንደር የሄድኩበትን ጊዜ አስታውሳለሁ። ወደ ሥፍራው ከሚወስደኝ አንድ ህንዳዊ ሰው ጋር በጀልባ ጉዞ ወደምንጀምርበት በደኑ መካከል ወደሚገኝ አንድ የተተወ ካምፕ የደረስነው እኩለ ሌሊት ላይ ነበር። እሳት አነደደ፣ የምንበላውን ምግብ አበሰለ፣ እንዲሁም ጫፍና ጫፉ ታስሮ በአየር ላይ የሚንጠለጠል እንደ አልጋ የሚያገለግል ጨርቅ አዘጋጀ። እኔ ምንም ማድረግ እንደማልችል ስለሚያውቅ ሁሉንም ነገር እሱ በማድረጉ ምንም አልተከፋም።
እኩለ ሌሊት ላይ ከተኛሁበት ስወድቅ ምንም አልሳቀም። ከዚያ ይልቅ ከልብሴ ላይ ቆሻሻውን አራገፈልኝና ጨርቁን እንደገና አሰረልኝ። ጠባብ በሆነ ወንዝ ላይ ስንጓዝ የገዛ እጆቼን መመልከት እስኪሳነኝ ድረስ በጣም ጨልሞ የነበረ ቢሆንም እሱ ግን በርካታ መታጠፊያዎችንና እንቅፋቶችን ያለ ምንም ችግር እየለየ ጀልባዋን ይቀዝፍ ነበር። እንደዚያ ሊያደርግ የቻለው እንዴት እንደሆነ በጠየቅሁት ጊዜ እንዲህ አለ:- “የምትመለከትበት አቅጣጫ ትክክል አይደለም። ቀና በልና በዛፎቹ ጫፍና በሰማዩ መካከል ያለውን ልዩነት ተመልከት። በወንዙ ላይ ያለውን መታጠፊያ ያመለክትሃል። ጎንበስ በልና ደግሞ ትናንሽ ሞገዶችን ተመልከት። ከፊት ለፊትህ አለት ወይም ሌላ እንቅፋት መኖሩን ይጠቁሙሃል። እንዲሁም አዳምጥ። የምትሰማቸው ድምፆችም ከፊትህ ምን እንዳለ ለማወቅ ሊረዱህ ይችላሉ።”
ከእንጨት ተቦርቡረው በተሠሩ ጀልባዎች መጓዝ፣ ፈረሰኛ ውኃን ማቋረጥና ፏፏቴዎችን ማለፍ አደገኛም አድካሚም ነው። ሆኖም ጉዞው አብቅቶ ክርስቲያን ወንድሞቻችንና እህቶቻችን ሞቅ ባለ ወዳጅነት ሲቀበሉን መንፈሳችን ይታደስ ነበር። ለእንግዶች የሚሆን ምግብ ሌላው ቢቀር አንድ ሳህን ሾርባ አይጠፋም ነበር። ሚስዮናዊ ሕይወታችን ተፈታታኝና አስቸጋሪ የሆነባቸው ጊዜያት ቢኖሩም ሚስዮናዊ በመሆናችን ተቆጭተን አናውቅም።
እንድንቀጥል የረዳን ነገር
የተሟላ ጤና ነበረን ማለት አንችልም። በተጨማሪም ከዘመዶቻችን መካከል ምሥክር የሆነችው እናቴ ብቻ ስለነበረች ከቤተሰባችን አባላት ብዙም ማበረታቻ አላገኘንም። ይሁንና የውድ ወዳጆቻችን እርዳታና ማበረታቻ በምድባችን ላይ ለመቀጠል የሚያስፈልገንን ነገር እንድናገኝ አስችሎናል። በተለይ እናቴ በጣም ታበረታታን ነበር።
በምድባችን ላይ ለስድስት ዓመታት ያህል ከቆየን በኋላ እናቴ በጠና ታመመች። ወዳጆቻችን ከመሞቷ በፊት እንድናያት ፈልገው የነበረ ቢሆንም እማማ ግን እንዲህ ስትል ጻፈችልን:- “እባካችሁ፣ እዚያው በምድብ ቦታችሁ ላይ ቆዩ። ጤነኛ እንደሆንኩ አድርጋችሁ አስቡ። በትንሣኤ እንደማያችሁ ተስፋ አደርጋለሁ።” ጠንካራ እምነት ያላት ሴት ነበረች።
ለእረፍት ወደ ኔዘርላንድ መመለስ የቻልነው በ1966 ነበር። የቀድሞ ወዳጆቻችንን ለማየት በመቻላችን ብንደሰትም አሁን የትውልድ አገራችን ሱሪናም እንደሆነች ተሰምቶን ነበር። ሚስዮናውያን በምድባቸው ላይ ቢያንስ ለሦስት ዓመታት ያህል ከማገልገላቸው በፊት ለእረፍት ወደ አገራቸው እንዳይጓዙ ድርጅቱ የሚሰጠው ምክር ጥበብ ያለበት መሆኑን ከዚህ ለመገንዘብ ችለናል።
ምድባችንን እንድንወድደው ያደረገን ሌላው ነገር ደግሞ ተጫዋቾች መሆናችንና በራሳችንም ሆነ በተለያዩ ነገሮች ለመሳቅ መቻላችን ነው። ሌላው ቀርቶ በይሖዋ የፍጥረት ሥራዎች ላይ እንኳ ለደስታ ምክንያት የሚሆኑ አስገራሚ ነገሮች ይታያሉ። ዝንጀሮዎችና ኦተር የሚባሉ እንስሳት እንዲሁም የብዙ እንስሳት ግልገሎች የሚያደርጓቸው ነገሮች ፈገግ እንድትል ሊያደርጉህ ይችላሉ። በተጨማሪም የነገሮችን መልካም ጎን የመመልከትና ስለ ራሳችን ከልክ በላይ ከማሰብ የመራቅን አስፈላጊነት ከበርካታ ዓመታት ተሞክሮ ልንማር ችለናል።
በተለይ ፍሬያማ የሆነው የአገልግሎት ሥራችን በምድባችን ላይ እንድንቀጥል ረድቶናል። ክሬ በፓራማሪቦ በሚገኝ አንድ የአረጋውያን መጦሪያ የሚገኙ ዘጠኝ ሰዎችን መጽሐፍ ቅዱስ ታስጠና ጀመር። ሁሉም ዕድሜያቸው ከ80 ዓመት በላይ ነበር። አረጋውያኑ ባላታብሊደር (ከጎማ ዛፍ ፈሳሹን የሚቀዱ) አሊያም ወርቅ ቆፋሪ ሆነው ይሠሩ የነበሩ ናቸው። ሁሉም ለተማሩት ነገር አድናቆት አድሮባቸው የተጠመቁ ሲሆን እስከ ዕለተ ሞታቸውም ድረስ በስብከቱ ሥራ በታማኝነት ተካፍለዋል።
የስዊድንቦርግ ኒው ቸርች ሰባኪ የነበሩ ሪቨርስ የሚባሉ አንድ ሽማግሌ ጥናቱን ራቅ ብለው በማዳመጥ አፍራሽ አስተያየቶች ይሰነዝሩ ነበር። ሆኖም በእያንዳንዱ ሳምንት ትንሽ ጠጋ ይሉ ነበር፤ የሚሰነዝሩትም ትችት እየቀነሰ መጣ። በመጨረሻ ከሌሎቹ ጋር ተቀምጠው መካፈል ጀመሩ። ዕድሜያቸው 92 ዓመት ነበር። ለማየትም ሆነ ለመስማት ይቸገሩ የነበረ ቢሆንም ቅዱሳን ጽሑፎችን ሲጠቅሱ ግን በቀጥታ የሚያነቡ ይመስሉ ነበር። በመጨረሻ ከእኛ ጋር በአገልግሎት በመካፈል መስማት ለሚፈልግ ሁሉ መመስከር ጀመሩ። ከመሞታቸው ከጥቂት ጊዜ በፊት እንድንመጣ መልእክት ላኩብን። እዚያ ስንደርስ ሞተው ነበር፤ ሆኖም ትራሳቸው ሥር በዚያ ወር በአገልግሎት ያሳለፉትን ሰዓት ያሰፈሩበትን ሪፖርት አገኘን።
በመሉ ጊዜ የስብከት ሥራ ከ25 ዓመታት በላይ ካሳለፍኩ በኋላ በ1970 የሱሪናም ቅርንጫፍ ቢሮ የበላይ ተመልካች ሆኜ ተሾምኩ። ቢሮ ውስጥ ቁጭ ብሎ መስራትን ለመልመድ ተቸግሬ ነበር። በየቀኑ ወደ መስክ አገልግሎት ትወጣ ከነበረችው ከክሬ ጋር አብሬ ለማገልገል እመኝ ነበር። በአሁኑ ጊዜ ክሬም በቅርንጫፍ ቢሮ ውስጥ መሥራት የጀመረች ሲሆን ሁለታችንም ዕድሜያችን እየገፋ በሄደበት በአሁኑ ወቅት እዚህ ሆነን የምንሠራው ትርጉም ያለው ሥራ አለን።
በእርግጥም በ1945 በዓለም ዙሪያ የነበሩትን 160,000 የማይሞሉ ንቁ የመንግሥቱ አስፋፊዎች በዛሬው ጊዜ ከሚገኙት ወደ 6,000,000 የሚጠጉ አስፋፊዎች ጋር ሳወዳድር የተፈጸመው ነገር ከጠበቅሁት በላይ ሆኖ አግኝቼዋለሁ። እንዲሁም በሱሪናም በአገልግሎቱ የሚካፈሉት ቁጥር በ1955 ወደዚህ ስንመጣ ከነበረው ወደ 100 የሚጠጋ ቁጥር ተነስቶ ከ19 እጥፍ በላይ በመጨመር በዛሬው ጊዜ ከ1,900 በላይ ሆኗል!
ለአምላክ የታመን ሆነን ከቀጠልን ወደፊት የይሖዋ ዓላማዎች ፍጻሜያቸውን እያገኙ ሲሄዱ ከዚህ የበለጠ እድገት ለማየት እንደምንበቃ እርግጠኛ ነኝ። ግባችንም የታመንን ሆነን መቀጠል ነው።
[በገጽ 13 ላይ የሚገኝ ሥዕል]
በ1955 ወደ ሱሪናም በመጣንበት ጊዜ
[በገጽ 15 ላይ የሚገኝ ሥዕል]
ለአገልግሎት በጀልባ ስንጠቀም
[በገጽ 15 ላይ የሚገኝ ሥዕል]
ከባለቤቴ ጋር






^ ***yb02 pp. 69-73 Curaçao***
It is not known precisely how the first seeds of truth were planted in the islands. Almost imperceptibly, the light of truth dawned, dispersing the darkness cloaking the islands, which had long been bastions of Roman Catholicism. In the late 1920’s and in the 1930’s, several people preached here. Also, a peddler who sold religious books inadvertently sowed seeds of truth, for among his books were publications produced by God’s organization. The peddler’s two daughters, Pearl and Ruby, worked alongside him and became Witnesses of Jehovah years later. They both remain faithful to this day.
In 1940, Brother Brown, a Trinidadian employed at the oil refinery, performed the first baptism in Curaçao​—that of five people with whom he had studied. Among these were Martin and Wilhelmina Naarendorp and Eduard van Marl, all originally from Suriname.
Anita Libretto, daughter of the Naarendorps, reminisces: “In 1940, I was six years old. I remember that my parents were studying with an English-speaking brother. They spoke only Dutch and could barely understand English, but they struggled through and in six months’ time were baptized. Meetings were held at our house, but they were not as well organized as now. They were study evenings that lasted until after midnight, as my parents struggled to understand books written in English.” Preaching was done mostly in English, since the tiny group was not fluent in Papiamento and there was no literature available in that language.
In general, the local people were unaccustomed to reading the Bible because the Catholic Church forbade it. It was not uncommon for the priests to confiscate any Bibles they found. Initially, one of them would follow the brothers around, stamping his foot and shouting: “Leave my sheep alone!”












^ ***hdu ርዕስ 16 መዳፋችን ውስጥ ያለ ቤተ መጻሕፍት***
የምታደርጉት መዋጮ ጥቅም ላይ እየዋለ ያለው እንዴት ነው?
መዳፋችን ውስጥ ያለ ቤተ መጻሕፍት
መስከረም 1, 2021
“ከተወሰኑ ዓመታት በፊት መንፈሳዊ ምግቦች በዲጂታል ፎርማት ይቀርባሉ ብሎ ማሰብ በጣም ከባድ ነበር።” አንተም በዚህ ሐሳብ ትስማማለህ? ሐሳቡ የተወሰደው ጄፍሪ ጃክሰን በ2020 የበላይ አካሉ ሪፖርት ቁጥር 6 ላይ ከሰጠው የማበረታቻ ንግግር ላይ ነው። አክሎም እንዲህ ብሏል፦ “አሁን ግን እንደ JW ላይብረሪ ያሉት መሣሪያዎች ባይኖሩ ኖሮ በዚህ ወረርሽኝ ወቅት ምን እናደርግ እንደነበር ግራ ይገባናል። ይሖዋ ላለፉት ዓመታት በሙሉ እንዲህ ላለው ሁኔታ ሲያዘጋጀን ቆይቷል።”
ይሖዋ ሲያዘጋጀን የቆየው እንዴት ነው? JW ላይብረሪ አፕሊኬሽንን ለመሥራት ምን ሥራ ጠይቋል? አፕሊኬሽኑን ለማሻሻል እና አገልግሎት መስጠቱን እንዲቀጥል ለማድረግስ ምን ያስፈልጋል?
በዓይነቱ የመጀመሪያ
ግንቦት 2013 በዋናው መሥሪያ ቤት የሚገኘው የሜፕስ ፕሮግራሚንግ ክፍል ተሻሽሎ የወጣውን አዲስ ዓለም ትርጉም የያዘ አፕሊኬሽን እንዲሠራ ከበላይ አካሉ ጥያቄ ቀረበለት። በሜፕስ ፕሮግራሚንግ ክፍል ውስጥ የሚሠራው ፖል ዊሊስ እንዲህ ብሏል፦ “እስከዚያ ጊዜ ድረስ በየትኛውም የአፕሊኬሽን ስቶር ውስጥ የራሳችን የሞባይል አፕሊኬሽን አልነበረንም። ግን ወዲያውኑ ሥራውን የሚያከናውን አንድ ቡድን አቋቋምን፣ አንዳንድ ፕሮጀክቶችን ለጊዜው አቆምን፤ ከዚያም ከሌሎች ዲፓርትመንቶች ጋር በመተባበር አፕሊኬሽኑን ዲዛይን ማድረግና መሥራት ጀመርን። ብዙ ጊዜ እንጸልይ ነበር፤ ደግሞም በይሖዋ እርዳታ፣ ከአምስት ወር በኋላ ለተካሄደው ዓመታዊ ስብሰባ አፕሊኬሽኑን ማድረስ ቻልን!”
ቀጣዩ ከባድ ሥራ፣ አፕሊኬሽኑ ተጨማሪ ጽሑፎችን እና ቋንቋዎችን ያካተተ እውነተኛ ቤተ መጻሕፍት እንዲሆን ማድረግ ነበር። ጥር 2015 አፕሊኬሽኑ ላይ አብዛኞቹን ወቅታዊ ጽሑፎቻችንን በእንግሊዝኛ ቋንቋ ማካተት ተቻለ፤ በስድስት ወር ጊዜ ውስጥ ደግሞ ተጠቃሚዎች በመቶዎች በሚቆጠሩ ሌሎች ቋንቋዎች ጽሑፎችን ማውረድ ቻሉ።
ከዚያ ጊዜ አንስቶ ወንድሞቻችን አፕሊኬሽኑን ለማዘመን ብዙ ሥራዎች አከናውነዋል። ለምሳሌ ቪዲዮዎች እንዲካተቱ ተደርጓል፤ ለጉባኤ ስብሰባ የሚያስፈልጉት ሁሉም ጽሑፎችና ሚዲያዎች በአንድ ዓምድ ሥር ተካትተዋል፤ እንዲሁም ተጠቃሚዎች ከመጽሐፍ ቅዱስ ጥቅስ ላይ በቀጥታ የምርምር መርጃ መሣሪያን ማጣቀስ እንዲችሉ ዝግጅት ተደርጓል።
ላይብረሪው አገልግሎት መስጠቱን እንዲቀጥል ማድረግ
JW ላይብረሪ በየቀኑ 8 ሚሊዮን፣ በየወሩ ደግሞ ከ15 ሚሊዮን የሚበልጡ የኤሌክትሮኒክ መሣሪያዎች ላይ ይከፈታል! አፕሊኬሽኑ በእነዚህ መሣሪያዎች ላይ ያለምንም መስተጓጎል መሥራቱን እንዲቀጥል ምን ያስፈልጋል? ወንድም ዊሊስ እንዲህ ብሏል፦ “የሞባይል አፕሊኬሽን ሥራ፣ አበቃ የሚባል ነገር የለውም። አዳዲስ ገጽታዎችን ለመጨመርና ለተጠቃሚዎች ምቹ እንዲሆን ለማድረግ ሁልጊዜ መሥራት ይኖርብናል። ኤሌክትሮኒክ መሣሪያዎቹን የሚያሠራቸው ኦፐሬቲንግ ሲስተም ሁልጊዜ ስለሚታደስ አፕሊኬሽኑ ከለውጦቹ ጋር ተስማምቶ እንዲሄድ በየጊዜው ማስተካከያ ማድረግ አለብን። የውስጥ ሶፍትዌራችንንም (የኮምፒውተር ፕሮግራማችንን) በየጊዜው መከታተልና ማዘመን ያስፈልገናል። ምክንያቱም JW ላይብረሪ ላይ የሚወጡት ጽሑፎችና ቅጂዎች ቁጥር በየጊዜው እየጨመረ ነው።” በሁሉም ቋንቋዎች የተዘጋጁትን ከቆጠርን በአሁኑ ወቅት JW ላይብረሪ ላይ 200,000 ገደማ ጽሑፎችና ከ600,000 የሚበልጡ የኦዲዮ ቅጂዎችና ቪዲዮዎች ይገኛሉ!
አፕሊኬሽኑ አገልግሎት መስጠቱን እንዲቀጥል ለማድረግ የሚያስፈልገው ኮምፒውተር ብቻ አይደለም። የተለያዩ ሶፍትዌሮችንም (የኮምፒውተር ፕሮግራሞችን) መግዛት ያስፈልጋል። አንዱ ፕሮግራም ብቻውን በየዓመቱ 1,500 የአሜሪካ ዶላር ያስወጣል። በተጨማሪም የሜፕስ ፕሮግራሚንግ ዲፓርትመንት፣ የተለያዩ አምራቾች የሠሯቸውን ኤሌክትሮኒክ መሣሪያዎች ለመግዛት በየዓመቱ 10,000 የአሜሪካ ዶላር ገደማ ያወጣል፤ ይህን የሚያደርጉት አፕሊኬሽኑ በአዳዲስ ኮምፒውተሮች፣ ታብሌቶችና ስልኮች ላይ በትክክል መሥራቱን ለማረጋገጥ ነው።
በመዋጮ የሚገኘው ገንዘብ እንዲቆጠብ አድርጓል
JW ላይብረሪ ጽሑፎችን ለማተም፣ ለመጠረዝና ለመላክ የሚወጣው ወጪ በእጅጉ እንዲቀንስ አድርጓል። ቅዱሳን መጻሕፍትን በየዕለቱ መመርመር የተባለውን ቡክሌት እንደ ምሳሌ እንውሰድ። የዚህን ቡክሌት የ2013 እትም ወደ 12 ሚሊዮን ገደማ ቅጂዎች አትመን ነበር። በ2020 የታተሙት የዚህ ቡክሌት ቅጂዎች ግን አምስት ሚሊዮን ብቻ ናቸው፤ ይህ የሆነው በዓለም ዙሪያ 700,000 ያህል የአስፋፊዎች ጭማሪ ኖሮም ነው። ለውጡን ያመጣው ምንድን ነው? በአሁኑ ጊዜ ብዙ ወንድሞቻችን እና እህቶቻችን የዕለት ጥቅስ የሚያነብቡት JW ላይብረሪን ተጠቅመው ስለሆነ ነው።
“በጣም ምርጥ አፕሊኬሽን”
JW ላይብረሪ ለተጠቃሚዎቹም ብዙ ጥቅሞች አስገኝቷል። በካናዳ የምትኖረው ዠነቪቭ፣ አፕሊኬሽኑ የጥናት ፕሮግራሟ ይበልጥ ቋሚ እንዲሆን እንደረዳት ይሰማታል። እንዲህ ስትል በሐቀኝነት ተናግራለች፦ “እውነቱን ለመናገር ከመደርደሪያ ላይ መጽሐፍ ማሰባሰብ ቢጠበቅብኝ ኖሮ በየቀኑ የማጠና አይመስለኝም። አሁን ግን ታብሌቴን ከፍቼ የፈለግኩትን ነገር ከአፕሊኬሽኑ ላይ ማንበብ እችላለሁ። የጥናት ፕሮግራሜ ቋሚ መሆኑ እምነቴ እንዲጠናከርና መንፈሳዊነቴ እንዲያድግ ረድቶኛል።”
ይህ አፕሊኬሽን በተለይ የኮቪድ-19 ወረርሽኝ ባለበት በዚህ ወቅት ይበልጥ ጠቃሚ መሆኑ ታይቷል። በዩናይትድ ስቴትስ የምትኖረው ሻርሊን እንዲህ ብላለች፦ “ኮቪድ-19 ዓለምን ማተራመስ ከጀመረ ወዲህ አዳዲስ የታተሙ ጽሑፎቻችንን ካየሁ ከአንድ ዓመት የሚበልጥ ጊዜ ሆኖኛል። ሆኖም JW ላይብረሪ በዚህ ሁሉ ጊዜ ተገቢውን መንፈሳዊ ምግብ እንድናገኝ አስችሎናል፤ ይሖዋ በፍቅር ተነሳስቶ እንዲህ የመሰለ ዝግጅት ስላደረገልን በጣም አመሰግነዋለሁ።”
በፊሊፒንስ የምትኖረው ፌይ የተናገረችው ሐሳብ የብዙዎቻችንን ስሜት የሚገልጽ ነው። እንዲህ ብላለች፦ “አጠቃላይ መንፈሳዊ ሕይወቴና ልማዶቼ ከዚህ አፕሊኬሽን ጋር የተሳሰረ ነው ማለት እችላለሁ። ከእንቅልፌ እንደነቃሁ የማነበው እሱን ነው። ቤት ውስጥ ጉድ ጉድ ስል የማዳምጠው እሱን ነው። ለስብሰባ የምዘጋጀው እሱን ተጠቅሜ ነው። የመጽሐፍ ቅዱስ ጥናት ለመምራት ስዘጋጅ የምጠቀመውም እሱን ነው። ፋታ ሳገኝ ቪዲዮዎች አይበታለሁ። ወረፋ እየጠበቅኩ ደግሞ ጽሑፎች ወይም መጽሐፍ ቅዱስ አነብበታለሁ። በጣም ምርጥ አፕሊኬሽን ነው።”
ይህ አፕሊኬሽን በአገልግሎት ላይም በጣም ጠቃሚ ነው። ለምሳሌ በካሜሩን ያለች አንዲት እህት አገልግሎት ላይ ሳለች ከተወሰኑ ሳምንታት በፊት ሌላ እህት የተጠቀመችበትን አንድ ጥቅስ መጠቀም ፈለገች። ሆኖም ጥቅሱ የቱ ጋ እንዳለ ማስታወስ አልቻለችም። እንዲህ ብላለች፦ “ደግነቱ፣ ጥቅሱ ላይ ያሉ የተወሰኑ ቃላት ትዝ አሉኝ። አፕሊኬሽኑን ከፈትኩና መጽሐፍ ቅዱስ አወጣሁ፤ ከዚያም ቃላቱን አስገብቼ ፈለግኩ። ወዲያውኑ ጥቅሱን አገኘሁት። አሁን ይህ አፕሊኬሽን ስላለ፣ የረሳኋቸውን ጥቅሶች በቀላሉ ማግኘት እችላለሁ።”
በዓለም ዙሪያ ያሉ ወንድሞቻችንን እና እህቶቻችንን የሚጠቅመውን JW ላይብረሪ አፕሊኬሽንን መፍጠር፣ አገልግሎት መስጠቱን እንዲቀጥል ማድረግና ማሻሻል የቻልነው እናንተ donate.jw.org ላይ የተጠቀሱትን ዘዴዎች ተጠቅማችሁ በምታደርጉት መዋጮ ነው። ለምታሳዩት ልግስና እናመሰግናለን።
JW ላይብረሪ—እመርታዎች
ጥቅምት 2013—የተሻሻለውን አዲስ ዓለም ትርጉም የያዘው አፕሊኬሽን ተለቀቀ
ጥር 2015—ሌሎች ጽሑፎች በእንግሊዝኛ ወጡ፤ ከተወሰነ ጊዜ በኋላ ደግሞ በመቶዎች በሚቆጠሩ ሌሎች ቋንቋዎች ወጡ
ኅዳር 2015—የጽሑፍ ማቅለሚያ ተካተተ
ግንቦት 2016—ስብሰባዎች የሚለው ዓምድ ተጨመረ
ግንቦት 2017—ማስታወሻ መያዝ የሚቻልበት ገጽታ ተጨመረ
ታኅሣሥ 2017—ለጥናት የተዘጋጀው መጽሐፍ ቅዱስ ተካተተ
መጋቢት 2019—የድምፅ ቅጂዎችን ማውረድ፣ ቪዲዮዎችን በቀጥታ ማጫወት እንዲሁም የምርምር መርጃ መሣሪያን ማጣቀስ ተቻለ
ጥር 2021—ለዘላለም በደስታ ኑር! ለተባለው ጽሑፍ የሚያስፈልጉ ገጽታዎች ተካተቱ
[የግርጌ ማስታወሻ]
ከ​JW ላይብረሪ ላይ አንድ ነገር ሲወርድ የሚጠይቀው አነስተኛ ወጪ አለ። ለምሳሌ ያህል ባለፈው ዓመት ከ​jw.org እና ከ​JW ላይብረሪ አፕሊኬሽን ላይ ቪዲዮዎችን በቀጥታ ለሚያጫውቱ እንዲሁም የተለያዩ ነገሮችን ለሚያወርዱ ተጠቃሚዎቻችን አገልግሎት ለመስጠት ስንል ከ1.5 ሚሊዮን የአሜሪካ ዶላር በላይ ወጪ አድርገናል። እንደዚያም ሆኖ ይህ ወጪ የታተሙ ጽሑፎችን፣ ሲዲዎችን እና ዲቪዲዎችን ማዘጋጀትና ከቦታ ቦታ ማጓጓዝ ከሚጠይቀው ወጪ በጣም ያነሰ ነው።
​​ዠነቪቭ
​​​​​​​​​​​​​​​



^ ***ijwhf ርዕስ 21 የሚያበሳጫችሁን ጠባይ በአዎንታዊ መንገድ ማየት***
ለቤተሰብ | ትዳር
የሚያበሳጫችሁን ጠባይ በአዎንታዊ መንገድ ማየት
● አንዳችሁ ያለዕቅድ አዳዲስ ነገሮችን ማድረግ ትወዱ ይሆናል፤ ሌላኛችሁ ደግሞ ሁሉንም ነገር አስቀድማችሁ ማቀድ ልትፈልጉ ትችላላችሁ።
● አንዳችሁ ዝምተኛና ቁጥብ ትሆኑ ይሆናል፤ ሌላኛችሁ ደግሞ በጣም ተግባቢና ከሌሎች ጋር ጊዜ ማሳለፍ የሚያስደስታችሁ ልትሆኑ ትችላላችሁ።
የትዳር ጓደኛችሁ ያሉት አንዳንድ ጠባዮች ያበሳጯችኋል? በእነዚህ ጠባዮች ላይ ማተኮራችሁ ትዳራችሁን ሊጎዳው ይችላል። መጽሐፍ ቅዱስም “አንድን ጉዳይ ደጋግሞ የሚያወራ . . . የልብ ጓደኛሞችን ይለያያል” ይላል።—ምሳሌ 17:9
የትዳር ጓደኛችሁ ያለው የሚያበሳጭ ጠባይ በመካከላችሁ ግጭት እንዲፈጥር ከመፍቀድ ይልቅ እንዲህ ያለውን ጠባይ በአዎንታዊ መንገድ ለማየት ልትሞክሩ ትችላላችሁ።
በዚህ ርዕስ ውስጥ፦
የሚያበሳጫችሁን ጠባይ በአዎንታዊ መንገድ ማየት
ባለትዳሮች ምን ይላሉ?
መወያያ ሐሳብ
የሚያበሳጫችሁን ጠባይ በአዎንታዊ መንገድ ማየት
የትዳር ጓደኛችሁ ያለው የሚያበሳጭ ጠባይ ከምትወዱለት ባሕርይ ጋር ተዛማጅነት ሊኖረው ይችላል። እስቲ ሦስት ምሳሌዎችን እንመልከት፦
“ባለቤቴ አንዳንድ ነገሮችን የሚያከናውነው ወይም ከቤት ለመውጣት የሚዘገጃጀው ቀስ ብሎ ነው። ሆኖም ይህ ጠባዩ ታጋሽ እንዲሆን ያደርገዋል፤ እኔንም የሚይዘኝ በትዕግሥት ነው። ነገሮችን ቀስ ብሎ ማከናወኑ አንዳንድ ጊዜ ቢያበሳጨኝም የምወድለት ባሕርይም ከእሱ ጋር የተያያዘ ነው።”—ቼልሲ
“ባለቤቴ ሁሉንም ነገር በዝርዝር ማቀድ ትወዳለች፤ ሁሉም ነገር በዕቅዷ መሠረት እንዲሄድ ትፈልጋለች፤ ይህ ደግሞ አንዳንዴ ያበሳጫል። በሌላ በኩል ግን ለዝርዝር ጉዳዮች ትኩረት የምትሰጥ መሆኑ ምንጊዜም ዝግጁ እንድትሆን ያስችላታል።”—ክሪስቶፈር
“ባለቤቴ በአንዳንድ ነገሮች ረገድ ግድየለሽ ነው፤ ይህ ደግሞ ያበሳጫል። በሌላ በኩል ግን መጀመሪያም እንድወደው ያደረገኝ አንዱ ነገር የማይጨናነቅ መሆኑ ነው። ውጥረት በሚፈጥሩ ሁኔታዎች ውስጥ መረጋጋት መቻሉ ያስደንቀኛል።”—ዳኒዬል
ቼልሲ፣ ክሪስቶፈር እና ዳኒዬል እንደተገነዘቡት ብዙውን ጊዜ፣ የትዳር ጓደኛችን ያሉት ድክመቶችና ጠንካራ ጎኖች የአንድ ባሕርይ የተለያዩ ገጽታዎች ናቸው። የአንድን ሳንቲም አንድ ገጽታ ለይቶ ማስወገድ እንደማይቻል ሁሉ የትዳር ጓደኛችሁን ደካማ ጎን ከጠንካራ ጎኑ ለይታችሁ ማስወገድ አትችሉም።
እርግጥ ነው፣ አንዳንድ ጠባዮች አዎንታዊ ጎን የላቸውም። ለምሳሌ መጽሐፍ ቅዱስ አንዳንድ ሰዎች ‘በቀላሉ የሚቆጡ’ እንደሆኑ ይናገራል። (ምሳሌ 29:22) አንድ ሰው እንዲህ ዓይነት ባሕርይ ካለው ‘የመረረ ጥላቻን፣ ቁጣን፣ ንዴትን፣ ጩኸትንና ስድብን ሁሉ ለማስወገድ’ የቻለውን ሁሉ ማድረግ አለበት።—ኤፌሶን 4:31
ይሁንና አንድ ጠባይ በራሱ ያን ያህል መጥፎ ባይሆንም የሚያበሳጫችሁ ከሆነ “አንዱ በሌላው ላይ ቅር የተሰኘበት ነገር ቢኖረው እንኳ እርስ በርስ መቻቻላችሁን . . . ቀጥሉ” የሚለውን የመጽሐፍ ቅዱስ ምክር ተከተሉ።—ቆላስይስ 3:13
በተጨማሪም፣ የሚያበሳጫችሁ ጠባይ ያለውን አዎንታዊ ጎን ለማየት ሞክሩ፤ ምናልባትም መጀመሪያውኑ የትዳር ጓደኛችሁን እንድትወዱት ያደረጋችሁ ይህ ባሕርይ ሊሆን ይችላል። ጆሴፍ የተባለ አንድ ባለትዳር እንዲህ ብሏል፦ “በሚያበሳጨን ጠባይ ላይ ማተኮር የአንድን አልማዝ ውበት ከማድነቅ ይልቅ በሹል ጠርዙ ላይ እንደማተኮር ነው።”
መወያያ ሐሳብ
በመጀመሪያ፣ ቀጥሎ የቀረቡትን ጥያቄዎች በየግላችሁ ለመመለስ ሞክሩ። ከዚያም መልሳችሁን ተወያዩበት።
● የትዳር ጓደኛችሁ ያለው አንድ ጠባይ በትዳራችሁ ውስጥ ችግር እየፈጠረ እንዳለ ይሰማችኋል? ከሆነ ይህ ጠባይ ምንድን ነው?
● ይህ ጠባይ በእርግጥ ትልቅ ችግር ነው? ወይስ ያን ያህል መጥፎ ባይሆንም እንዲሁ ያበሳጫችኋል?
● ይህ ጠባይ አዎንታዊ ገጽታ አለው? ከሆነ ይህ ገጽታ ምንድን ነው? የትዳር ጓደኛችሁ ያለውን ይህን ባሕርይ የምታደንቁትስ ለምንድን ነው?
[የግርጌ ማስታወሻ]
“ቁጣን መቆጣጠር የሚቻለው እንዴት ነው?” “ጎጂ ንግግርን ማስወገድ የሚቻለው እንዴት ነው?” እና “መጨቃጨቅ ማቆም የምትችሉት እንዴት ነው?” የሚሉትን ርዕሶች ተመልከቱ።
[ሣጥን]
ባለትዳሮች ምን ይላሉ?
“እኔም ሆንኩ ባለቤቴ አንዳችን በሌላው ጠባይ ስንበሳጭ ይህ ጠባይ ሊጠቅመን የሚችለው መቼ እንደሆነ ለማሰብ እንሞክራለን።”—ዴሪክ እና ባለቤቱ ሄሊ
“አንድ ጠባይ የትዳር ጓደኛችንን እንድንወደው ያደረገን ማንነት አንድ ገጽታ እንደሆነ ካስተዋልን ያንን ጠባይ ችላ ብለን ማለፍ ይቀለናል።”—ሚካያ እና ባለቤቷ ከርትስ
[ሣጥን]
ክለሳ፦ የትዳር ጓደኛችሁ ያለውን የሚያበሳጭ ጠባይ በአዎንታዊ መንገድ ማየት የምትችሉት እንዴት ነው?
የሚከተሉትን ነጥቦች አስታውሱ፦
● የትዳር ጓደኛችሁ ባሉት የሚያበሳጩ ጠባዮች ላይ ማተኮራችሁ ትዳራችሁን ሊጎዳው ይችላል።
● የሚያበሳጫችሁ ጠባይ ከምታደንቁት ባሕርይ ጋር ተዛማጅነት ሊኖረው ይችላል፤ ምናልባትም መጀመሪያውኑ የትዳር ጓደኛችሁን እንድትወዱት ያደረጋችሁ ይህ ባሕርይ ሊሆን ይችላል።
​​​​​​​​​



^ ***ijwcl ርዕስ 1 “የምኖረው ጎዳና ላይ ነበር”***
መጽሐፍ ቅዱስ የሰዎችን ሕይወት ይለውጣል
“የምኖረው ጎዳና ላይ ነበር”
አንቶኒዮ ሂሜኔዝ እንደተናገረው
የትውልድ ዘመን፦ 1955
የትውልድ አገር፦ ስፔን
የኋላ ታሪክ፦ የዕፅና የአልኮል ሱሰኛ እንዲሁም ዓመፀኛ የነበረ
የቀድሞ ሕይወቴ
አንዳንድ ሰዎች ከደረሱባቸው ችግሮች ለመማር ረጅም ጊዜ ይወስድባቸዋል። እኔም እንደዚያ ነበርኩ። ተወልጄ ያደግሁት የስፔን ሁለተኛ ትልቅ ከተማ በሆነችው በባርሴሎና ነው። ቤተሰቦቼ የሚኖሩት በባሕር ዳርቻ በሚገኝ ሶሞሮስትሮ ተብሎ በሚጠራ አካባቢ ነበር። ሶሞሮስትሮ በወንጀልና በዕፅ ዝውውር የታወቀ ቦታ ነበር።
ወላጆቼ ዘጠኝ ልጆች የነበሯቸው ሲሆን እኔ የመጀመሪያ ልጅ ነኝ። በጣም ድሆች ስለነበርን አባቴ በአካባቢው በሚገኝ የቴኒስ መጫወቻ ቦታ ላይ ኳስ አቀባይ ሆኜ እንድሠራ አደረገኝ። የአሥር ዓመት ልጅ የነበርኩ ቢሆንም በየቀኑ ለአሥር ሰዓት ያህል እሠራ ነበር። በዚህም የተነሳ እንደ እኩዮቼ ትምህርት ቤት ገብቼ መማር አልቻልኩም። አሥራ አራት ዓመት ሲሆነኝ በአንድ የብረታ ብረት ሱቅ ውስጥ ማሽን ላይ መሥራት ጀመርኩ።
በወቅቱ ስፔን ውስጥ ወታደራዊ አገልግሎት መስጠት ግዳጅ ነበር፤ እኔም በ1975 ይህን አገልግሎት እንድሰጥ ተጠራሁ። በሕይወቴ አንድ ዓይነት ጀብዱ መሥራት እፈልግ ስለነበር በሜሊላ የሚገኘውን የስፔን የውጭ አገር ክፍለ ጦር በፈቃደኝነት ተቀላቀልኩ፤ ሜሊላ በሰሜን አፍሪካ የምትገኝ የስፔን ይዞታ ናት። እዚያ በነበርኩበት ወቅት በዕፅና በአልኮል ሱስ ውስጥ ተዘፈቅኩ።
ከክፍለ ጦሩ ስወጣ ወደ ባርሴሎና ተመልሼ አንድ የወሮበሎች ቡድን አቋቋምኩ። ያገኘነውን ነገር ሁሉ እንሰርቅ ነበር። ከዚያም የዕፅ ሱሳችንን ለማርካት የሚያስችል ገንዘብ ለማግኘት የሰረቅናቸውን ነገሮች እንሸጥ ነበር። ኤል ኤስ ዲ እና አምፊታሚን የሚባሉትን ዕፆች መውሰድ የጀመርኩ ከመሆኑም ሌላ ከልክ በላይ አልኮል እጠጣ፣ ቁማር እጫወት እንዲሁም የፆታ ብልግና እፈጽም ነበር። እንዲህ ያለውን ጎጂ አኗኗር መከተሌ ይበልጥ ዓመፀኛ እንድሆን አደረገኝ። ምንጊዜም ጩቤ፣ ፋስ ወይም ቆንጨራ ይዤ እንቀሳቀስ የነበረ ሲሆን አስፈላጊ መስሎ ከታየኝ በእነዚህ መሣሪያዎች ከመጠቀም ፈጽሞ ወደ ኋላ አልልም ነበር።
በአንድ ወቅት ከወሮበሎች ቡድኔ አባላት ጋር ሆነን መኪና ሰረቅን፤ በዚህም የተነሳ ፖሊሶች እያሳደዱን ነበር። ሁኔታው ልክ ፊልሞች ላይ የሚታየውን ዓይነት ይመስል ነበር። የሰረቅነውን መኪና 30 ኪሎ ሜትር ያህል ከነዳን በኋላ ፖሊሶቹ ይተኩሱብን ጀመር። በመጨረሻም ሹፌሩ መኪናውን አጋጨው፤ ከዚያም ሁላችንም ሮጠን ከአካባቢው ተሰወርን። አባቴ የሆነውን ነገር ሲሰማ ከቤት አባረረኝ።
ለቀጣዮቹ አምስት ዓመታት የምኖረው ጎዳና ላይ ነበር። የምተኛውም በቤቶች ደጃፍ፣ በጭነት መኪናዎች ውስጥ፣ በመናፈሻ ቦታዎች ባሉ ወንበሮች ላይና በመቃብር ቦታዎች ነበር። በዋሻ ውስጥ የኖርኩበት ጊዜም አለ። ሕይወቴ ምንም ዓላማ ስላልነበረው ብኖርም ብሞትም ምንም ልዩነት እንደሌለው ይሰማኝ ነበር። በዕፅ ግፊት የእጆቼን አንጓዎችና ክንዴን ለመቁረጥ ሞክሬ እንደነበር አስታውሳለሁ። ጠባሳዎቹ አሁንም ድረስ አልጠፉም።
መጽሐፍ ቅዱስ ሕይወቴን የለወጠው እንዴት ነው?
ሃያ ስምንት ዓመት ሲሆነኝ እናቴ ወዳለሁበት መጥታ ወደ ቤት እንድመለስ ጠየቀችኝ። እኔም ወደ ቤት ለመመለስ ተስማማሁ፤ እንዲሁም ሕይወቴን እንደማስተካክል ቃል ገባሁላት፤ ይሁን እንጂ ቃሌን ለመፈጸም ረዘም ያለ ጊዜ ወስዶብኛል።
አንድ ቀን ከሰዓት በኋላ ሁለት የይሖዋ ምሥክሮች ቤታችንን አንኳኩ። እያዳመጥኳቸው ሳለ አባቴ ቤት ውስጥ ሆኖ በሩን ዘግቼባቸው እንድመለስ በጩኸት ይናገር ነበር። ድሮውኑም ቢሆን ትእዛዝ መቀበል ስለማልወድ አባቴን ችላ ብዬ እነሱን ማዳመጤን ቀጠልኩ። እነሱም ሦስት ትናንሽ መጻሕፍት ሰጡኝ፤ እኔም በደስታ ተቀበልኳቸው። ከዚያም የስብሰባ ቦታቸው የት እንደሆነ ጠየቅኋቸው፤ ከጥቂት ቀናት በኋላ ወደ ስብሰባ አዳራሹ ሄድኩ።
በመጀመሪያ ያስተዋልኩት፣ ሁሉም ሰው ንጹሕና ሥርዓታማ አለባበስ ያለው መሆኑን ነው። እኔ ደግሞ ረጅም ፀጉርና የተንጨባረረ ጺም የነበረኝ ሲሆን የተዝረከረከ ልብስ ለብሼ ነበር። ሁኔታዬ ለቦታው እንደማይመጥን ስለተሰማኝ ከአዳራሹ ውጭ ቆየሁ። የሚገርመው ግን፣ አዳራሹ ውስጥ ሁዋን የሚባል የቀድሞ ጓደኛዬ ሙሉ ልብስ ለብሶ አየሁ፤ ሁዋን ቀደም ሲል የወሮበሎች ቡድን አባል ነበር። በኋላ እንደተረዳሁት ሁዋን የይሖዋ ምሥክር ከሆነ አንድ ዓመት ሆኖት ነበር። እሱን ሳይ ወደ ውስጥ ገብቼ ስብሰባውን ለመከታተል ድፍረት አገኘሁ። ሕይወቴ የተለወጠው ከዚያ ጀምሮ ነበር።
መጽሐፍ ቅዱስን እንዳጠና የቀረበልኝን ግብዣ ተቀበልኩ፤ እንዲሁም የአምላክን ሞገስ ማግኘት ከፈለግኩ የጠበኝነት ባሕሪዬንና ሥነ ምግባር የጎደለው አኗኗሬን መተው እንደሚያስፈልገኝ ወዲያውኑ ተገነዘብኩ። እነዚያን ለውጦች ማድረግ ቀላል አልነበረም። ሆኖም ይሖዋ አምላክን ማስደሰት እንድችል ‘አእምሮዬን በማደስ መለወጥ’ እንደሚያስፈልገኝ ተረዳሁ። (ሮም 12:2) አምላክ ያሳየኝ ምሕረት ልቤን በጥልቅ ነካው። ብዙ መጥፎ ነገሮችን የፈጸምኩ ቢሆንም ሕይወቴን ሙሉ ለሙሉ ለመለወጥ የሚያስችል አጋጣሚ እንደሰጠኝ ተሰማኝ። ስለ ይሖዋ አምላክ የተማርኩት ነገር ልቤ ውስጥ ዘልቆ ገባ። በመጨረሻም፣ ስለ እኔ የሚያስብ ፈጣሪ እንዳለ በሚገባ ማስተዋል ቻልኩ።—1 ጴጥሮስ 5:6, 7
ይህም ለውጥ ለማድረግ አነሳስቶኛል። ለምሳሌ በመጽሐፍ ቅዱስ ጥናቴ ላይ ስለ ትንባሆ ስማር ‘ይሖዋ በሁሉም ነገር ንጹሕና ያልረከስኩ እንድሆን የሚፈልግ ከሆነ ሲጋራ ማጨሴን ማቆም አለብኝ!’ ብዬ አሰብኩ። (2 ቆሮንቶስ 7:1) ከዚያም ሲጋራዎቹን ወደ ቆሻሻ ማጠራቀሚያው ጣልኳቸው!
በተጨማሪም ዕፆችን መውሰድና መሸጥ ማቆም ነበረብኝ። እርግጥ ይህን ለማድረግ ረዘም ያለ ጊዜና ከፍተኛ ጥረት ጠይቆብኛል። ይህን ግቤን ማሳካት ከፈለግኩ ከቀድሞ ጓደኞቼ ጋር ያለኝን ግንኙነት ሙሉ በሙሉ ማቋረጥ እንደሚያስፈልገኝ ተረድቼ ነበር። የእነሱ ተጽዕኖ መንፈሳዊ እድገት እንዳላደርግ እንቅፋት ሆኖብኝ ነበር። ከጊዜ በኋላ ግን ይበልጥ በአምላክ መታመንና በጉባኤ ውስጥ ያገኘኋቸው አዳዲስ ጓደኞቼ የሚያደርጉልኝን እርዳታ መቀበል ጀመርኩ። እነዚህ ወዳጆቼ በሕይወቴ አግኝቼ የማላውቀውን ዓይነት ፍቅር ያሳዩኝ ከመሆኑም በላይ በግለሰብ ደረጃ ልዩ ትኩረት ሰጥተውኛል። ከተወሰኑ ወራት በኋላ ዕፅ መውሰዴን ሙሉ በሙሉ ማቆምና የአምላክን ሞገስ የሚያስገኝልኝን “አዲሱን ስብዕና መልበስ” ቻልኩ። (ኤፌሶን 4:24) ነሐሴ 1985 ተጠምቄ የይሖዋ ምሥክር ሆንኩ።
ያገኘሁት ጥቅም
መጽሐፍ ቅዱስ ሕይወቴን ለውጦታል። አካላዊ ጤንነቴን ከሚጎዳውና ክብሬን እንዳጣ ከሚያደርገኝ ጎጂ አኗኗር ነፃ አውጥቶኛል። እንዲያውም ከቀድሞ ጓደኞቼ መካከል ከ30 በላይ የሚሆኑት በኤድስ አሊያም በዕፅ ምክንያት በሚከሰቱ ሌሎች ሕመሞች ሳቢያ በአጭሩ ተቀጭተዋል። እኔ ግን የመጽሐፍ ቅዱስን መመሪያዎች በተግባር በማዋሌ በእነሱ ላይ ከደረሰው አሳዛኝ መዘዝ መዳን ችያለሁ፤ ለዚህም በጣም አመስጋኝ ነኝ።
ዓመፀኛ ወጣት ሳለሁ ጩቤና ፋስ ይዤ እንቀሳቀስ ነበር፤ አሁን እሱ ያለፈ ታሪክ ሆኗል። በእነዚያ መሣሪያዎች ምትክ መጽሐፍ ቅዱስ የምይዝበትና መጽሐፍ ቅዱስን ተጠቅሜ ሰዎችን የምረዳበት ጊዜ ይመጣል ብዬ አላሰብኩም ነበር። በአሁኑ ወቅት እኔና ባለቤቴ ሙሉ ጊዜያችንን የምናሳልፈው ይሖዋን በማገልገል ነው።
ወላጆቼ የይሖዋ ምሥክሮች አልሆኑም፤ ይሁን እንጂ መጽሐፍ ቅዱስን ማጥናቴ ያስገኘልኝን ጥቅም ማየታቸው አስደንቋቸዋል። እንዲያውም አባቴ በሥራ ባልደረቦቹ ፊት የይሖዋ ምሥክሮችን ደግፎ እስከመከራከር ደርሷል። አዲሱ እምነቴ፣ ሕይወቴ በአስደናቂ ሁኔታ እንዲለወጥ እንዳደረገ በግልጽ መረዳት ችሏል። እናቴም፣ አስቀድሜ መጽሐፍ ቅዱስን ማጥናት ጀምሬ ቢሆን ኖሮ በጣም የተሻለ ይሆን እንደነበር በተደጋጋሚ ትናገራለች። እኔም በዚህ አባባሏ ሙሉ በሙሉ እስማማለሁ!
ዕፅ በመውሰድና በሌሎች መጥፎ ድርጊቶች በመካፈል ደስታ ለማግኘት መጣር ምን ያህል ሞኝነት እንደሆነ ከሕይወት ተሞክሮዬ ተምሬያለሁ። በአሁኑ ጊዜ፣ ሕይወቴን ያተረፉልኝን በአምላክ ቃል ውስጥ የሚገኙ ትምህርቶች ለሌሎች በማስተማር እውነተኛ ደስታ ማግኘት ችያለሁ።
በ1975 በሰሜን አፍሪካ የሚገኘውን የስፔን የውጭ አገር ክፍለ ጦር ከተቀላቀልኩ በኋላ የሠራዊቱን የደንብ ልብስ ለብሼ
​​​​​​​​

